
ᑕ. 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 23-ᒪᓕᒐᖅ ᐋᖅᑭᒋᐊᕈᑕᐅᓪᓗᓂ ᓄᓇᓕᐸᐅᔭᐃᑦ, ᑕᐅᓐ, ᐊᒻᒪᓗ ᓄᓇᓖᑦ ᒪᓕᒐᖓᓐᓂᒃ-ᐱᖓᔪᐊᓐᓂ 

ᐅᖃᓕᒫᖅᑕᐅᔪᑦ ................................................................................................................................................................... 2887 

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᒫᔾᔨ 18, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ ᑖᓐᓄᑦ ᕼᐊᕕᐅᔭᖅ, ᐃᓄᑭ ᐃᖅᑭᑦᑐᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᒥᓂᔅᑕ ᐲᑕ ᑲᑦᑐᖅ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓚᐃᓐ, ᒥᓂᔅᑕ ᑭᐅᓪᕕᓐ ᐃᖕ, ᔫᐱ ᓄᑕᕋᖅ, 
ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕆᐱᐊᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᖅ 
 
ᐅᖃᖅᑎ (`ᐅᐳᕋᐃᔭᓐ):ᐳᑭᕐᓇᖅ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᒃᓴᒃᑯᑦ, ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑐᔭ ᐲᑯ. 

 
ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 

 
ᒥᓂᔅᑕᐃᑦ ᐅᖃᐅᓯᖓᑦ 133-1(6): ᑕᓚᕖᓴᒃᑯᑦ ᐋᓐᓂᐊᖃᓐᓇᖏᑦᑐᓕᕆᓂᖅ ᐃᒃᐱᐊᕐᔪᒻᒥ 
 
ᒥᓂᔅᑕ ᐄᑐᐊᖅ ᐲᑯ: ᐅᓐᓄᓴᒃᑯᑦ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᓚᕖᓴᒃᑯᑦ 
ᐋᓐᓂᐊᖃᓐᓇᖏᑦᑐᓕᕆᓂᖅ ᐱᓕᕆᕕᒋᔭᑦᑎᓐᓂ ᐊᑑᑎᖃᒻᒪᕆᑉᐳᖅ ᐊᑲᐅᓂᖅᓴᒥᒃ ᐃᑲᔫᑎᖃᕈᓐᓇᕐᓯᓪᓗᑕ 
ᓄᓇᕘᓕᒫᒧᑦ. 
 
ᕼᒻᓚᒃᑯᑦ ᐃᑉᐱᐊᕐᔪᒻᒥ ᐊᑑᑎᖃᑦᑎᐊᖅᑐᒥᒃ ᑐᓂᔭᐅᓯᓕᖅᐳᑦ ᓄᓇᓕᖏᑦ ᐊᑐᖅᑐᑎᒃ ᑕᓚᕖᓴᒃᑯᑦ.  
 
ᐅᖃᖅᑎ, ᐅᓪᓗᒥᒧᑦ ᐃᒃᐱᐊᕐᔪᒃ ᑕᒪᑐᒥᖓ ᑕᓚᕖᓴᒃᑯᑦ ᐊᑐᖅᑕᐅᓂᕆᔭᖓ ᐋᓐᓂᐊᕕᒃᑯᓐᓂᑦ ᐊᑦᔨᒌᖏᑦᑐᓄᑦ 
ᐊᑑᑎᖃᑦᑎᑕᐅᓯᒪᕗᖅ. 
 
ᒪᕐᕉᒃ ᐅᕕᓂᓕᕆᓂᕐᒧᑦ ᑲᐅᔨᓴᐃᔪᖃᖅᓯᒪᓕᕐᒥᔪᖅ. ᐱᓕᕆᖃᑎᒌᓄᑦ ᑲᑎᒪᓂᖅᑕᖃᓚᐅᕐᒥᔪᖅ ᐋᓐᓂᐊᒪᕆᑦᑐᒥᒃ 
ᓄᑕᕋᑯᓗᒻᒥᑦ ᑐᐊᕕᓐᓇᑐᒃᑯᑦ ᐊᐅᓚᕆᐊᖃᕋᓗᐊᖅᑐᓂ ᑎᑭᒍᓐᓇᓚᐅᖏᑦᑐᒥᒃ ᓯᓚᕈᔫᓂᑯᖓᓄᑦ, 
ᐋᓐᓂᐊᖃᓐᓇᖏᑦᑐᓕᕆᔨᐅᔪᑦ ᓄᓇᓕᓐᓂ ᑲᑎᑦᑐᑎᒃ ᐃᓕᓐᓂᐊᕐᓂᖃᑦᑎᑦᑎᓚᐅᕐᒥᔪᑦ ᓴᓯᑳᔅᓱᕚᒥ 
ᐃᓕᓐᓂᐊᕕᔾᔪᐊᖔᑦᑐᓂᒃ ᐃᑲᔪᕐᓂᐊᖅᑐᓂᒃ ᐱᔪᓐᓇᕐᓂᕆᔭᖏᓐᓄᑦ ᐱᔪᓐᓇᓯᒃᑲᓐᓂᖁᓪᓗᒋᑦ ᐊᒻᒪᓗ 
ᑲᑎᑕᐅᓚᐅᕐᒥᔪᑦ ᐅᑯᐊ ᑕᓚᕖᓴᒃᑯᑦ ᐃᓚᒋᔭᖏᑦ ᐃᒃᐱᐊᕐᔪᒥ ᐊᒻᒪᓗ ᐋᓐᓂᐊᕕᓕᐊᖅᓯᒪᔪᖅ ᐃᖃᓗᓐᓂ. 
 
ᐅᖃᖅᑎ, ᑕᒪᓐᓇ ᓄᓇᓕᒧᑦ ᐊᑐᖅᑕᐅᒍᓐᓇᖅᑐᖅ ᐊᑐᐃᓐᓇᐅᓕᖅᑐᖅ ᑕᒪᒃᑯᓄᖓ ᓄᑖᓄᑦ 
ᐊᑐᖅᑕᐅᒍᓐᓇᓕᖅᑐᓄᑦ ᓄᓇᑦᑎᐊᓕᒫᒥ. 
 
ᐅᖃᖅᑎ, ᑕᓚᕖᓴᒃᑯᑦ ᐊᑐᖅᑕᐅᑲᓐᓂᕈᓐᓇᖅᑐᖅ ᐊᒃᓱᕉᑕᐅᕙᑦᑐᑦ ᑲᒪᒋᔭᐅᕙᓪᓕᐊᓂᖏᒍᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᒪᒋᔭᐅᓂᖅ ᐅᑭᐅᖅᑕᖅᑐᒥ ᐊᒻᒪᓗ ᓄᓇᕗᑦᒥ. ᐋᓐᓂᐊᕕᒦᑦᑐᑦ ᐊᑐᕈᓐᓇᕐᓕᕐᒪᑕ 
ᐱᐅᓂᖅᐹᖑᔪᒧᑦ ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᐅᖓᓯᑦᑐᒥᐅᑕᐅᒍᓗᐊᕈᓂ ᐅᕝᕙᓘᓐᓃᑦ ᖃᓄᐃᑦᑐᒦᒃᑲᓗᐊᕈᓂ. 
 
ᐅᖃᖅᑎ, ᑕᓚᕖᓴᒃᑯᑦ ᑕᑯᒃᓴᐅᓂᖅ ᐃᓚᒋᒻᒪᒍ ᐱᓕᕆᕕᒋᔭᑦᑕ ᐱᑕᖃᑦᑎᑦᑎᒍᒪᓂᖓᒍᑦ ᓄᓇᕗᑦᒥᐅᓕᒫᓄᑦ 
ᐱᐅᓂᖅᐹᒥᒃ ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓅᓄᑦ ᐃᑲᔫᑕᐅᔪᓂᒃ ᐊᑐᐃᓐᓇᐅᑎᑕᐅᔪᑦ. 

ᐅᐱᒍᓱᑉᐳᖓ ᐃᑲᔪᖅᑐᐃᒋᐊᒃᓴᖅ ᑕᓚᕖᓴᒃᑯᑦ ᑕᑯᒃᓴᐅᓗᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪᓗ 
ᐊᑐᖅᑕᐅᑦᑎᐊᕈᓐᓇᕐᓂᖓᓄᑦ ᖃᓂᓕᑎᕆᒃᑲᓂᕈᓐᓇᕐᓂᖓᓄᑦ ᐅᕙᑦᑎᓐᓂᒃ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒥᓂᔅᑕᐅᑉ ᐅᖃᐅᓯᖏᒃ. ᐱᑕᖃᒃᑲᓂᖅᑳ ᒥᓂᔅᑕᐃᑦ ᐅᖃᐅᓯᖏᓐᓂᑦ? ᐱᑕᖃᖏᑉᐸᑦ, 
ᐊᓯᐊᓅᕐᓂᐊᕋᑦᑕ ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᓐᓄᑦ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 437-1(6): ᓴᓇᔭᒥᓂᐅᖏᑦᑐᑦ ᐃᓄᓐᓄᑦ ᑎᑎᑦᑐᒐᐃᑦ ᐊᒻᒪᓗ ᓴᓇᐅᒐᐃᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖓᑕᐅᔾᔨᓂᐊᖅᑰᑦᑐᖓ ᐅᖃᕝᕕᒋᔪᓐᓇᖅᑕᒪ 
ᖃᐅᔨᒪᑎᓐᓂᐊᕐᑲᖓ ᐅᖓᑕᐅᔾᔨᒍᒪ ᐊᒻᒪᓗ ᑲᑎᒪᔨᓄᑦ ᐊᖏᖅᑕᐅᔪᒪᓂᐊᖅᑯᖓ. 
 
ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᓴᓇᓐᖑᐊᖅᑎᓄᑦ ᐊᑐᖅᑕᐅᖃᑦᑕᓕᖅᑐᓄᑦ. 
ᐅᖃᐅᓯᖃᓐᓂᐊᓕᕋᐃᒐᒪ ᐃᓱᒪᒃᓴᖅᓯᐅᐸᒌᒋᐊᖃᖃᑦᑕᕐᕋᒪ ᓯᕗᓂᐊᒍᑦ ᓴᓇᖑᐊᓚᐅᖏᓂᓐᓂ ᐊᒻᒪᓗ ᖃᓄᖅ 
ᐅᓂᒃᑳᖃᓐᓂᐊᕐᒪᖔᖅ ᑕᑯᓐᓇᖅᑎᓄᑦ. 
 
ᐅᖃᖅᑎ, ᐊᑯᓂᑲᓪᓚᒃ ᓴᓇᓐᖑᐊᕐᓇᕐᒪᑦ, ᐱᓗᐊᖅᑐᒥᒃ ᐊᑐᓐᖏᒃᑯᕕᑦ ᐅᐊᔭᒨᖅᑐᒥᒃ ᓴᓇᖑᐊᕈᑎᓂᒃ. 
ᐃᓱᒪᒃᓴᖅᓯᐅᕆᐊᖃᒻᒪᕆᑦᑐᓂᓗ ᓴᓇᓐᖑᐊᓂᐊᖅᑐᓂ. ᐃᓛᓐᓂᒃᑯᑦ ᓴᓇᓐᖑᐊᓇᖅᑐᖅ ᐅᑭᐅᖅᑕᖅᑐᒥ 
ᐆᒪᔪᖏᓐᓂᒃ, ᓂᕿᒋᖃᑦᑕᕋᑦᑎᒍ ᐊᒻᒪᓗ ᐅᕙᑦᑎᓐᓂᒃ ᐱᓯᒪᑦᑎᒻᒪᑕ. 
 
ᐊᓯᐊᒍᑦ ᓴᓇᕙᒃᑭᓪᓗᑕ ᖁᕕᐊᒋᔭᑦᑎᓐᓂᑦ. ᐃᓱᒪᖅᓱᖅᑎᐊᕐᓇᕐᒪᑦ ᓴᓇᓐᖑᐊᖅᑎᐅᓪᓗᓂ. ᑭᓯᐊᓂᓕ, 
ᐱᔭᕆᐊᑭᑦᑑᖏᒻᒪᑦ ᓴᓇᓐᖑᐊᖅᑎᐅᓪᓗᓂ ᐃᓱᒪᒋᔭᐅᓲᖑᔪᒃᓴᐅᔪᑦ ᐱᔭᕆᐊᑭᑦᑐᑎᑐᑦ. 
 
ᐅᖃᖅᑎ, ᔨᐊᓗᓇᐃᒦᑎᓪᓗᖓ ᐃᖃᓗᓐᓅᐸᓪᓕᐊᓪᓗᖓ ᑕᒪᑐᒧᖓ ᑲᑎᒪᓂᐅᔪᒧᑦ, ᑕᑯᓚᐅᕋᒪ ᐊᒥᓱᓂᒃ 
ᓴᖅᑭᖅᑕᐅᓯᒪᔪᓂᒃ ᐊᐅᑦᑕᔫᖑᓪᓗᑎᒃ ᓴᓇᓐᖑᐊᖅᓯᒪᔪᑦ ᓂᐅᕕᖅᕕᕋᓛᖑᔪᒥ. ᐃᓚᖏᑦ ᓴᓐᓇᓯᒪᔪᑦ ᐊᔪᕆᑦᑐᑎᒃ 
ᐃᓄᐃᑦ ᐱᑐᖃᖁᑎᖏᓐᓂᒃ ᐊᓐᓄᕌᖏᑎᒍᑦ ᐅᕝᕙᓘᓐᓃᑦ ᕿᒥᕗᑦ ᐊᒻᒪᓗ ᐆᒪᔪᑦᑎᒍᑦ. 
 
ᐅᖃᖅᑎ, ᖁᕕᐊᓱᒍᓐᓃᖃᑦᑕᕋᒪ ᑕᑯᔭᕋᐃᒐᒪ ᐃᔾᔪᐊᖅᓯᓯᒪᔪᓂᒃ ᓴᓇᓐᖑᐊᒐᓂᒃ ᐱᑦᔪᑎᒋᓪᓗᒍ ᐃᓱᒪᒋᒐᒃᑯ 
ᐊᖅᓵᖅᓯᖃᑦᑕᕐᒪᑕ ᓂᐅᕕᖅᑕᐅᒍᓐᓇᕐᓂᖏᓐᓂᒃ ᓴᓇᓐᖑᐊᖅᑎᓂᒃ ᑕᒪᒃᑯᐊ ᐳᓚᕋᑉᐸᑦᑐᑦ ᐊᑭᑭᓐᓂᖅᓴᓂᒃ 
ᓂᐅᕕᕈᒪᓂᖅᓴᐅᖃᑦᑕᕋᔭᕐᒪᑕ ᑕᑯᕚᖅᑖᕐᓗᑎᒃ. 
 
ᐅᖃᖅᑎ, ᒪᓕᒐᓕᐅᖅᓕᒫᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᓐᓂᐊᕐᒪᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᕗᖅ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᓪᓗᓂ ᐅᖃᐅᓯᕆᔭᖓ 
ᐱᔭᕇᓐᓂᐊᕐᒪᑦ. ᐋᒡᒑᖅᑐᖃᖅᑳ? ᐱᑕᖃᖏ. ᑲᔪᓯᒋᑦ. ᐳᑭᕐᓇᖅ. 

ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᖅᑎ, ᐊᒻᒪᓗ ᑲᑎᒪᔨᐅᖃᑎᒃᑲ. ᐅᖃᖅᑏ, ᐃᓱᒪᒋᒐᒃᑭᑦ ᑕᐃᒃᑯᐊ 
ᓴᓇᐅᒐᐅᔪᑦ ᑕᑯᕚᒃᓴᐅᓪᓗᑎᒃ ᓴᓇᔭᐅᕙᑦᑐᑦ ᓴᓇᓐᖑᐊᖅᑎᓄᑦ ᐃᑲᔪᕐᓂᓗᑦᑐᒻᒪᕆᐅᒻᒪᑕ, ᐅᕙᖓ 
ᓴᓇᓐᖑᐊᖅᑎᐅᒐᒪ ᐊᒻᒪᓗ ᐊᓯᒃᑲ ᓄᓇᕗᒻᒥ. 
 
ᐅᖃᖅᑎ, ᓴᓇᓐᖑᐊᖅᑎᐅᔪᑦ ᐊᒃᓱᕈᑦᑎᐊᖅᐸᒻᒪᑕ ᐱᐅᔪᓂᒃ ᓴᓇᓐᖑᐊᕋᓱᐊᖅᑐᑎᒃ, ᐊᒻᒪᓗ ᐊᒃᓱᐊᓗᒃ 
ᐸᕝᕕᒋᓱᕆᒐᒃᑯᑦ ᑕᒪᒃᑯᓂᖓ ᐃᔾᔪᐊᕐᓯᔪᕈᓗᓐᓂ ᓴᓇᓐᖑᐊᒐᕐᓂᒃ. ᐅᖃᖅᑎ, ᖃᐅᔨᒪᔪᖓ ᑕᒪᒃᑯᐊ 
ᓄᖅᑲᖅᑎᑦᑐᓐᓇᖏᓐᓇᑦᑎᒍᑦ ᐃᔾᔪᐊᕐᓯᔪᕈᓘᕙᒃᑐᑦ, ᐅᖃᖅᑎ; ᑭᓯᐊᓂᓕ ᖃᐅᔨᒪᑎᑦᑎᔪᓐᓇᖅᐳᒍ ᑕᒪᒃᑯᐊ 
ᓴᖅᑭᔭᖅᑎᒋᐊᕐᓗᒋᑦ ᓴᓇᓐᖑᐊᒐᓪᓚᒃᑖᖑᔪᑦ ᒫᓐᖓᕐᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 438-1(6): ᑎᒍᔭᐅᓯᒪᔪᑦ ᓄᓇᕗᒻᒥᑎᑕᐅᓂᖏᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᕈᒪᓪᓗᖓ ᐱᒻᒪᕆᐅᓂᖓᓂᒃ ᐃᖅᑲᖅᑐᐃᕕᓕᕆᓂᖅ. 
ᐅᖃᖅᑎ, ᐊᕐᕌᒍᑦ ᐊᒥᓱᑲᓪᓚᐅᔪᑦ, ᐅᕙᖓ ᐊᒻᒪ ᐊᓯᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᕐᓯᒪᓕᕋᑦᑕ ᖃᓄᖅ 
ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᑎᒍᔭᐅᓯᒪᔪᑦ ᓄᓇᕗᒻᒥᑎᒍᓐᓇᕐᒪᖔᑦᑎᒍᑦ ᑎᒍᔭᐅᓯᒪᑎᓪᓗᒋᑦ. 
 
ᐅᖃᖅᑦᑎ, ᖁᕐᓗᖅᑐᕐᒥᐅᑕᐅᔪᑦ ᐅᕙᓐᓂ ᐅᖃᐅᔾᔨᖃᑦᑕᕐᒪᑕ ᑕᒪᓐᓇ ᒫᓐᓇᐅᔪᖅ ᐊᑐᖅᑕᐅᕙᒃᑐᖅ ᓈᒻᒪᓐᖏᒻᒪᑦ. 
ᑕᒪᒃᑯᐊ ᑎᒍᔭᐅᒪᔪᑦ ᒪᒥᓴᖅᐸᓐᖏᒻᒪᑕ ᐊᒻᒪᓗ ᐱᐅᓯᕙᓪᓕᖅᑎᑕᐅᓇᓱᐊᖅᐸᒐᑎᒃ ᐊᒻᒪᓗ ᐃᓅᓯᕐᒧᑦ 
ᑲᑐᑦᔨᖃᑎᒋᒧᑦ ᐊᒻᒪᓗ ᐅᑎᕈᓐᓇᕐᓂᐊᕐᒪᑕ ᓄᓇᓕᒥᓐᓄ. 
 
ᐅᖃᖅᑎ, ᓇᓗᓇᐃᖅᑕᐅᓯᒪᑦᑎᐊᓕᖅᑐᖅ ᓄᑖᖑᔪᓂᒃ ᐃᑲᔪᖅᑕᐅᕕᒃᑕᖃᕆᐊᖃᕐᒪᑦ. ᑕᐃᒪᓕ, 
ᐃᖅᑲᖅᑐᐃᕕᓕᕆᔨᒃᑯᑦ ᓇᒻᒥᓂᖅ ᐱᓕᕆᓂᕐᒧᑦ ᐸᕐᓇᓐᓂᐅᔪᖅ ᐅᖃᕐᓯᒪᒻᒪᑦ. ᐃᒪᐃᓕᖓᔪᖅ “ᐃᓂᒃᓴᐅᔪᒥᒃ 
ᐃᓪᓕᐅᔪᓂᒃ ᐱᑕᖃᕆᐊᖃᕐᒪᑦ ᒪᓕᓪᓗᒋᑦ ᐊᒥᓱᕈᖅᐸᓪᓕᐊᓂᖏᑦ. ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᕐᓂᐊᖏᒻᒪᑕ 
ᑎᒍᔭᐅᕙᒃᑐᑦ ᐊᕐᓇᐃᑦ ᐊᖑᑎᐅᔪᑦ ᐊᓯᖏᓐᓂ ᓄᓇᕗᑦ ᐊᐅᓪᓚᖅᑎᑕᐅᕙᒃᑐᑦ.” 
 
ᐅᖃᖅᑎ, ᐱᓇᓱᐊᕈᓯᐅᔪᒥ ᒪᕐᕈᔪᒃ ᐅᓂᒃᑳᖑᔪᒃ ᐊᒃᓱᐊᓗᒃ ᑕᑯᖃᑦᑕᕐᓯᒪᒐᒃᑭᑦ ᑐᓴᒐᒃᓴᐅᔪᓂ. ᓄᓇᑦᑎᓐᓂᒃ 
ᖁᕐᓗᖅᑐᒥ, ᕼᐊᒻᓚᒃᑯᓂ ᖃᓄᐃᓐᖏᑦᑎᐊᖅᑐᓕᕆᔨᐅᔪᑦ ᑲᑎᒪᔨᕋᓛᖏᑦ ᐱᓕᕆᖃᑎᖃᕋᓱᐊᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᑦ ᓴᖅᑭᓂᐊᕐᓗᑎᒃ ᑎᒍᔭᐅᓯᒪᓚᐅᖅᑐᓄᑦ ᓱᕐᓗ ᐅᑕᖅᑭᕕᐅᔪᒥᒃ ᒪᒥᓴᕐᕕᐅᔪᒥᒃ. ᑕᐃᒃᑯᐊ 
ᖁᕕᐊᒋᑦᑎᐊᖅᑕᒃᑲ ᐊᒃᓱᕈᕐᓂᖏᑦ ᐊᒻᒪᓗ ᑎᓕᐅᒃᑲᓐᓂᖅᐸᕋ ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐃᑲᔪᖁᓪᓗᒍ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᐊᑐᐃᓐᓇᖃᖅᑎᑕᐅᔪᓐᓇᕐᓗᑎᒃ ᑕᒪᓐᓇ ᐱᔭᐅᓇᓱᐊᖅᑐᖅ 
ᐱᔭᐅᔪᓐᓇᕐᓂᐊᕐᒪ. 
 
ᐅᖃᖅᑎ, ᐊᐃᒃᐸᖓ ᐅᓂᒃᑳᓕᐊᖑᓯᒪᔪᖅ ᑐᓴᓚᐅᖅᑕᕋ ᐃᒃᐸᒃᓴᖅ, ᒪᓕᒃᑐᒋᑦ ᐱᕙᓪᓕᐊᔪᑎᒍᑦ 250,000-ᑲᓴᐃᑦ 
ᐱᔭᐅᖃᕆᐊᖃᕐᒪᑕ ᐊᐅᓪᓚᖅᑎᖃᑦᑕᕐᓗᒋᑦ ᑎᒍᔭᐅᓯᒪᔪᑦ ᓄᓇᕗᑦ ᓯᓚᑖᓄᑦ ᑕᒫᓂ ᐱᕕᑭᓗᐊᕐᓂᖏᓐᓄᑦ. 
ᐅᖃᖅᑐ, ᑕᒪᓐᓇ ᖁᕕᐊᒋᓐᖏᓇᒃᑯᑦ. ᐊᔪᕐᓴᐃᓐᓇᖅᑎᓪᓗᑕ ᑮᓇᐅᓂᒃ ᑕᒪᒃᑯᐊ ᓄᓇᕗᒻᒥ ᐊᑐᖅᑕᐅᑎᓪᓗᒋᑦ 
ᑕᑯᔪᒪᒐᓗᐊᕋᒃᑭᑦ. 
 
(ᑐᓵᔨᑎᒍᑦ ᐱᒋᐊᖅᑐᖅ) ᐅᖃᖅᑎ, ᑕᒪᓐᓇ ᐊᐱᕐᓱᕐᕕᒋᓂᐊᖅᑕᕋ ᒥᓂᔅᑕᒧᑦ ᐅᓪᓗᒥᒃᑲᓐᓂᖅ. ᒪᓕᒐᓕᐅᕐᕕᒻᒥ 
ᑐᓴᖁᔨᑐᐃᓐᓇᕋᑖᖅᑐᑕ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 

ᐅᖃᖅᑎ: ᒪᓕᒐᓕᐅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 439-1(6): ᐃᓪᓗᓕᕆᓂᖅ ᓄᓇᕗᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᒥᓱᓂᕐᓴᐅᔪᑦ ᐃᓄᐃᑦ ᐃᓪᓗᖃᕐᒪᑕ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂ, ᐊᒻᒪᓗ ᑕᐃᒃᑯᐊ ᐊᒥᓲᓂᕐᓴᐅᔪᑦ ᐃᖅᑲᓇᐃᔭᕋᑎᒃ ᐊᒻᒪᓗ ᐃᖅᑲᓇᐃᔭᕈᒪᒐᓗᐊᖅᑐᑎᒃ. 
ᖃᑦᓯᓐᓇᑯᓗᐃᑦ ᓇᒻᒥᓂᖅ ᐃᓪᓗᖃᕐᒪᑕ. 
 
ᑕᐃᒃᑯᐊ ᐃᓄᐃᑦ ᓇᒻᒥᓂᖅ ᐃᓪᓗᑕᕈᒪᔪᑦ ᐃᖅᑲᓇᐃᔭᕆᐊᖃᕐᒪᑕ ᐊᑭᓕᕐᓱᐃᔾᔪᑎᒃᓴᓂᒃ, ᐊᒻᒪᓗ 
ᐃᑲᔪᕋᓱᐊᖅᐸᒃᑐᑎᒃ ᐃᓚᒋᔭᒥᓐᓂᒃ ᐃᖅᑲᓇᐃᔭᓐᖏᑦᑐᓂᒃ. 
 
ᐅᖃᖅᑎ, ᓱᓕᔪᖅ ᑕᒪᒃᑯᐊ ᐊᒥᓱᒻᒪᑕ ᐃᖅᑲᓇᐃᔭᓐᖏᑦᑐᑦ, ᐃᓪᓗᑭᕐᓱᖅᑐᑕ, ᐊᑭᑐᔪᐊᓗᓪᓗᓂ ᐊᑭᖏᑦ 
ᐃᓄᓇᓱᐊᖅᑐᓂ ᒫᓂ ᐊᒻᒪᓗ ᐅᑭᐅᒃᑯᑦ ᓂᓪᓚᓱᒃᑐᐊᓗᕙᒃᑐᓂ ᓄᓇᕗᒻᒥ. ᐅᖃᖅᑎ, ᐃᓕᑕᕆᓪᓗᒋᑦ 
ᖃᓄᐃᓐᓂᖓᓂᒃ ᓄᓇᕗᒻᒥ, ᑕᒪᓐᓇ ᐊᖅᑭᒋᐊᖅᑕᐅᔭᕆᐊᖃᕐᒪᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑦᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 440–1(6): ᓴᓂᑭᓗᐊᕐᒥᒃ ᓴᓇᐅᒐᐃᑦ ᐊᒻᒪ ᑎᑎᑐᖅᑐᒐᐃᑦ ᒪᓕᒐᓕᐅᕐᕕᒦᑦᑐᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ, ᐅᖃᖅᑎ, ᐃᓕᑕᖅᓯᔪᒪᑦᓱᖓ 
ᐅᐱᒍᔾᔨᑦᓱᖓᓗ ᐃᓄᖏᓐᓂ ᓴᓂᑭᓗᐊᑉ. ᑕᕝᕙᓂ ᒪᓕᒐᓕᐅᖅᕕᖕᒥ ᓱᓪᓗᑯᑖᖓᓂ ᐱᑕᖃᖅᒪ 
ᑎᑎᖅᑐᒐᕐᑕᐅᓯᒪᓂᑯᓂ ᐱᓕᕆᔭᐅᓯᒪᓂᑯᓂ ᐃᓄᖏᓐᓄ ᓴᓂᑭᓗᐊᒥ. 
 
ᐊᒥᓲᓗᐊᖏᑦᑐᐃᑦ ᐃᓄᐃᑦ ᑕᐃᒪᐃᑐᓂ ᓴᓇᕙᖏᑦᓱᑎ ᐅᔭᕋᑦᓯᐊᕙᖕᓂ ᐊᕙᓗᓕᐅᖅᓯᒪᔪᓂ ᐊᕙᓗᒋᔭᖏᓪᓗ 
ᓴᓇᐅᒐᐅᑦᓱᑎ ᐃᓄᖏᓐᓄ ᓴᓂᑭᓗᐊᑉ. ᑐᖓᓱᑎᑦᓱᒋᑦ ᑲᑎᒪᔨᐅᖃᑎᒃᑲ ᐅᐱᒍᖅᔨᓂᐊᕐᓗᑎ ᐱᓕᕆᓯᒪᓂᕆᔭᖏᓄ 
ᐃᓄᖏᑦ ᓴᓂᑭᓗᐊᑉ. 
 
ᑕᒪᒃᑯᐊ ᐃᓄᐃᑦ ᐱᓕᕆᓯᒪᓂᑰᑦᓱᑎ ᑕᒪᒃᑯᓄᖓ ᑮᓇᐅᔾᔭᕆᐊᖃᓂᖏᓄ ᐊᑑᑎᓂᐊᕐᑕᖏᓄ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓄᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 441–1(6): ᐱᑦᑕᓯᐊᖅᑎᓂᕐᓴᕆᓗᒍ ᒐᕙᒪᑯᑦ ᓄᓇᕗᒥ 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᐱᑕᖃᖅᒪ ᐊᒥᓱᓂ ᐃᓄᖕᓂ ᑕᖄᓂ ᐃᓚᖓᓐᓂ 
ᓈᒻᒪᖃᓯᐅᑎᕙᖏᑦᑐᓄ ᒐᕙᒪᑯᓄ ᑲᑎᒪᔨᓄᓪᓗ ᒪᓕᒐᓕᐅᖅᕕᖕᒥ, ᑲᑎᒪᔩᓪᓗ ᑕᐃᒪᖓᐅᖏᑦᑐ 
ᓈᒻᒪᓴᖃᑎᒌᐸᒐᑎᓪᓗ ᓇᓪᓕᐊᓄᑦᑕᐅᖅ. 
 
ᑭᓯᒥ, ᐅᖃᐅᓯᒪᕈᒪᑦᓱᖓ ᐅᖃᐅᓯᖃᕐᑎᓪᓗᑕ ᑕᒪᒃᑯᐊ ᖃᓄᐃᑦᓯᒪᓂᐅᔪ ᐊᖏᖃᑎᒌᒍᑎᕙᖏᑕᕗ, 
ᐱᓇᓱᐊᕋᓗᐊᕋᑦᑕ ᐱᑦᑕᓯᐊᖅᑎᓂᕐᓴᕆᓗᒍ ᒐᕙᒪᕗᑦ. ᐊᑑᑎᑐᐃᓐᓇᕐᓗᒍ ᐆᑦᑑᑎᒋᓗᒍ, ᐅᖃᐅᓯᖃᕐᑎᓪᓗᑕ  

ᓴᕿᑎᑦᓯᓂᐅᔪᓂ ᐃᖃᓇᐃᔮᑦᓴᓂ ᐊᒻᒪ ᓴᕿᑎᑦᓯᓂᐊᕐᑕᓗ ᐃᖃᓇᐃᔮᓂ, ᐃᒪᐃᓕᓗᖓ, ᐲᑕ ᑖᑎ ᓇᒻᒥᓂᖃᖅᑐ, 
ᐊᐅᓚᑦᓯᕙᑦᓱᓂ ᓇᒻᒥᓂᖃᖅᑐᓄ ᑲᖏᖠᓂᖅᒥ ᐊᒻᒪ ᐃᔭᐃᒍᑦ ᐊᐃᕈᑦ ᓇᒻᒥᓂᖁᑎᖃᑐᑦᑕᐅ ᑲᖏᖠᓂᖅᒥ. 
 
ᖃᖓᐅᓕᕋᐃᒻᒪ ᐱᑕᖃᕐᐸᖅᓱᓂ ᐊᑲᐅᖏᓕᐅᕈᑎᒧ ᐃᓗᐊᓂ ᐊᐅᓚᓂᕆᔭᖏᓄ ᒐᕙᒪᑯ, ᐃᒪᐃᓕᓗᖓ ᐲᑕ ᖃᓕ 
ᐊᒻᒪ ᓴᓚᔅᑏᓄ ᒪᑉᐸ, ᑖᒃᑯᐊᑦᑕᐅᑦ ᐃᓅᑦ ᐊᐱᕆᔪᓐᓇᖅᓱᑎᒍ ᖃᓄᐃᓕᒋᐊᖃᓂᖏᓄ ᐱᔾᔪᑎᒋᑦᓱᒍ ᖃᐅᔨᒪᒻᒪᑎ 
ᖃᓄᐃᑑᓂᕆᕙᑦᑕᖏᓄ ᒐᕙᒪᑯ ᐱᑦᑕᓯᐊᓂᖅᓴᐅᓗᓂ ᖃᓄᐃᓐᓂᕆᔭᖏᓄ ᐅᕝᕙᓗ ᐊᐅᓚᓂᕆᔭᖏᓄ 
ᓄᓇᓕᐅᔪᓂ. 
 
ᑕᕝᕙᐅᕗᒍ ᐱᓕᕆᔭᕆᐊᖃᕐᓱᑕ ᐱᑦᑕᓯᐊᓂᖅᓴᐅᓂᐊᕐᓗᑎ ᐃᓅᓯᕆᔭᖏᓄ ᐃᓄᐃᑦ ᓄᓇᕗᒥ ᒐᕙᒪᓂᓗ 
ᒪᓕᒐᓕᕆᓂᖅᓂᓪᓗ, ᐃᓱᒪᒋᑦᓱᒍ ᐱᓇᓱᐊᕆᖃᓂᑎᖕᓄ ᐱᑦᑕᓯᐊᓂᖅᓴᐅᔪᒥ ᖃᓄᐃᑑᓂᕆᔭᖏᓄ ᐃᓄᖕᓄ 
ᑕᖄᓃᑦᑐᓄ. 
 
ᐃᒻᒪᖃᓗ ᐃᖕᓇᐃᑦ ᐅᖃᕆᐊᑲᓐᓂᕈᓐᓇᕐᓱᑎ ᐅᕙᑎᖕᓄ ᖃᓄᐃᑐᓂ ᐱᓕᕆᔭᕆᐊᖃᓂᑎᖕᓄ 
ᐱᑦᑕᓯᐊᓂᖅᓴᐅᓂᐊᕐᒪ ᒐᕙᒪᕗ ᒪᓕᒐᓕᕆᓂᕆᔭᕗᓪᓗ, ᐃᒪᐃᑕᑐᐃᓐᓇᕋᑎ ᐱᐅᓂᖅᓴᐅᒋᐊᖏᓐᓄ 
ᑕᑯᑦᓴᐅᑎᓗᐊᖏᓪᓗᒋ, ᑭᓯᒥ ᐱᓕᕆᓪᓚᕆᓐᓂᐊᕐᓗᒋ ᑖᒃᑯᓄᖓ ᐃᓄᖏᓐᓄ ᓄᓇᕗᒥ. 
 
ᐊᒻᒪᓗᑦᑕᐅᖅ, ᐅᖃᕈᓐᓇᖅᓱᖓ ᐃᒪᐃᒻᒪ ᐃᖕᓇᐃᑦ ᑲᑐᔾᔨᖃᑎᒌᖏᑦ ᓴᕿᑕᐅᓂᐊᖅᒪᑕ, 
ᐱᒋᐊᕆᐊᐸᓪᓕᐊᒋᐊᖃᓕᕐᑐᒍ ᓈᓚᑉᐸᓪᓕᐊᓗᑕ ᐃᖕᓇᐃᑦ ᑲᑐᔾᔨᖃᑎᒌᖏᓐᓂ ᐃᒪᐃᓂᐊᕋᑦᑕᓗ ᒐᕙᒪᕗ 
ᐱᑦᑕᓯᐊᓂᖅᓴᐅᓗᓂ ᐃᓕᖓᔪᓂ ᐊᐅᓚᓂᕆᔭᖏᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 442–1(6): ᐃᓪᓗᓕᕆᔨᑯᓄ ᖃᓄᖅᑑᑎᐅᔪᐃᑦ - ᐊᑐᓕᖁᔭᐅᔪᑦ 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᐅᑎᕆᐊᒧ ᓄᓇᓕᒋᔭᖅᓂᐅᕙᖓ. ᑮᑕᕈᓘᒐᓗᐊᖅ 
ᐅᖃᐅᓯᖃᕈᒪᒐᒪ ᐱᒋᐊᖓᓂᖏᓐᓂ ᐊᑐᐊᒐᕆᔭᑎᖕᓂ ᐃᒪᐃᓕᖃᐅᑦᓱᓂ ᒪᓕᒐᕆᔭᖏᓐᓄ ᒥᓂᔅᑕ ᑖᒻᓴᓐ 
ᐅᖃᐅᔾᔨᓚᐅᖅᓯᒪᒻᒪᑦ ᐅᕙᑦᑎᓐᓂᒃ ᓴᖅᑭᖁᔨᓪᓗᓂ ᐃᓪᓗᓕᕆᓂᕐᒧᑦ ᐱᓕᕆᔨᐅᓂᐊᖅᑐᓂᒃ. ᑎᓕᔭᐅᓯᒪᓚᐅᕋᑦᑕ 
ᑲᑎᒪᔨᕋᓛᖑᓗᑕ ᕿᒥᕐᕈᖁᔭᐅᓪᓗᑕ ᐃᓪᓗᓕᕆᔨᒃᑯᓐᓂᑦ ᓄᓇᕗᒻᒥ ᐊᒻᒪᓗ ᐅᖃᖃᑎᖃᑉᐸᑦᑐᑕ ᐊᒥᓱᓂᒃ ᐃᓄᓐᓂᑦ 
ᓄᓇᕗᒻᒥ. 
 
ᐃᓱᓕᓕᖅᑎᓪᓗᑕ ᓴᖅᑮᓯᓚᐅᕋᑦᑕ ᐊᑐᓕᖁᔭᐅᔪᓂᒃ, ᐃᖅᑲᐅᒪᑦᑎᐊᕈᒪ 14-ᖑᓚᐅᖅᓯᒪᔪᑦ ᐊᑐᓕᖁᔭᐅᔪᑦ 
ᑲᑎᑦᑐᒋᑦ. ᐊᐱᖅᑯᑎᖃᓚᐅᖅᓯᒪᒻᒥᔪᒍᑦ ᐊᑐᖅᑐᐊᕐᓂᕐᒧᑦ ᐊᑭᓖᔾᔪᑎᐅᕙᑦᑐᑦ ᕿᒥᕐᕈᔭᐅᓂᖃᖁᓪᓗᒍ ᑭᓯᐊᓂ 
ᐅᖃᖅᑎ, ᐊᑐᓕᖁᔭᐅᓚᐅᖅᓯᒪᔪᑦ ᓴᖅᑭᓚᐅᖅᓯᒪᔭᕗᑦ, ᑕᐃᒃᓱᒪᓂ ᒥᓂᔅᑕ ᒥᓂᔅᑕᐅᒍᓐᓃᖅᑑᒐᓗᐊᖅ 
ᐃᓪᓗᓕᕆᔨᒃᑯᓐᓄᑦ, ᑕᐃᒃᑯᐊ ᐊᑐᓕᖁᔭᐅᓚᐅᖅᓯᒪᔪᑦ ᐊᑐᓕᖅᑎᑕᐅᓯᒪᖏᒻᒪᑕ. 
 
ᐃᓪᓗᓕᕆᔨᒃᑯᓐᓄᑦ ᑎᓕᔭᐅᓯᒪᓪᓗᑕ ᐱᓕᕆᐊᕗᑦ ᐊᑑᑎᖃᑦᑐᒥᓂᐅᔮᖏᒻᒪᑕ. ᓴᖅᑭᖅᑕᐅᓯᒪᓂᐊᕈᑦᑕ 
ᑎᓕᔭᐅᓯᒪᓗᑕ ᐱᓕᕆᖁᔭᐅᓗᑕ, ᐃᓱᒪᒋᕙᕋ ᒐᕙᒪᒃᑯᑦ ᐅᑉᐱᕈᓱᒋᐊᓖᑦ ᑎᓕᓯᒪᔭᒥᓂᑦ ᐱᓕᕆᔨᒋᓂᐊᖅᑕᒥᓂᑦ 
ᓴᖅᑭᑕᒥᓂᑦ ᐊᒻᒪᓗ ᒪᓕᓪᓗᑎᒃ ᐊᑐᓕᖁᔭᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᑖᒻᓴᓐ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 443-1(6): ᒪᑐᐃᖅᓯᓂᖅ ᐊᓪᓚᕕᒻᒥᒃ ᐱᖁᑎᓂᓪᓗ ᐅᒥᐊᖅᔪᐊᒃᑰᖅᑎᑦᑎᓂᒃᑯᑦ  
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᐅᒐᒪ ᖃᖏᖅᖠᓂᕐᒧᑦ, 
ᐃᑲᔪᖅᑐᕐᓂᐊᕋᒃᑭᑦ ᐃᓱᒫᓘᑎᒋᔭᖏᓐᓄᑦ. ᓇᓗᓇᐃᖅᑕᐅᓯᒪᒻᒪᑦ ᓄᑖᒥᒃ ᐅᓯᑲᑦᑕᖅᑎᓂᒃ ᑕᐅᔭᐅᔪᑦ ᓄᓇᕗᑦ 
ᐃᒪᕕᒃᑯᑦ ᐊᖅᑯᑎᒋᔭᐅᔪᖅ ᐊᒻᒪᓗ ᓱᓇᒃᑯᑎᓄᓪᓗ ᑭᕙᓪᓕᖅᐸᓯᒻᒧᑦ. 
 
ᑲᖏᖅᖠᓂᕐᒥᐅᑕᐃᑦ ᒪᑐᐃᖅᓯᒍᒪᒐᓗᐊᕐᒪᑕ ᐊᓪᓚᕕᒻᒥᒃ ᑕᐃᑲᓂ ᐱᑦᔪᑎᒋᓪᓗᒍ ᐅᓪᓗᒥᐅᔪᖅ, ᐊᒥᓲᓂᖅᓴᐃᑦ 
ᐃᓄᐃᑦ ᑎᑭᓴᐃᕙᓕᕐᒪᑕ ᐅᒥᐊᔾᔪᐊᒃᑯᑦ ᐊᕐᕌᒍᓕᒫᒧᑦ ᐊᑐᖅᑐᒃᓴᓂᒃ. ᑕᒪᑐᒧᖓ ᓅᑉᐸᓪᓕᐊᒐᑦᑕ. ᑕᐃᒪᖓᓂᒃ 
ᐃᓄᐃᑦ ᐊᑐᓕᖅᐸᓪᓕᐊᓕᓚᐅᕐᒪᑕ, ᑐᒃᓯᕋᑉᐸᓪᓕᐊᓕᕐᒪᑕ ᖃᐅᔨᒪᑎᑕᐅᖃᑦᑕᕈᒪᓪᓗᑎᒃ ᐊᒻᒪᓗ 
ᑐᓴᐅᒪᑎᑕᐅᖃᑦᑕᕈᒪᓪᓗᑎᒃ. ᐊᑲᐅᒐᔭᕋᓗᐊᕐᒪᑦ ᐊᓪᓚᕕᒻᒥᑦ ᒪᑐᐃᖅᓯᔪᖃᕈᓂ ᐃᓄᓐᓄᑦ ᐊᑐᐃᓐᓇᕆᔭᐅᒐᔭᕐᒪᑦ 
ᐊᓪᓚᒡᕕᑦᑕᖃᓕᕈᓂ ᖃᖏᖅᖠᓂᕐᒥ ᑕᓐᓇ ᐊᓪᓚᒡᕕᖓ ᑐᕌᖓᒐᔭᕐᒪᑦ ᑭᕙᓪᓕᕐᒥᐅᑕᓕᒫᓄᑦ. ᑕᑯᔪᒪᒐᑦᑕ ᑖᒃᓱᒥᖓ 
ᐊᓪᓚᒡᕕᐅᔪᒥᒃ ᓴᖅᑭᖅᑕᐅᓗᓂ ᐊᒻᒪᓗ ᑕᒪᒃᑮᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 
 
ᐅᖃᖅᑎ, ᐅᖃᕈᒪᑐᐃᓐᓇᕋᑖᖅᑐᖓ ᓄᓇᕗᑦ ᐃᒪᕕᒃᑯᑦ ᐊᖅᑯᑎᒋᔭᐅᔪᖅ ᐊᒻᒪᓗ ᓱᓇᒃᑯᑎᓄᓪᓗ 
ᑲᒪᒋᔭᖃᓐᓂᐊᕐᓕᒻᒪᑦ ᐅᓯᑲᑦᑕᕐᓂᕐᒥᒃ ᐱᖁᑎᓂᒃ ᑕᐃᒪᓐᓇ ᐅᖃᕋᓱᐊᖅᑯᖑ ᒪᑐᐃᖅᓯᖁᓪᓗᒋᑦ ᐊᓪᓚᒡᕕᒻᒥᑦ 
ᖃᓂᕐᓂᖅᓴᐅᒐᔭᕐᒪᑦ ᑭᕙᓪᓕᕐᒥᐅᑕᓄᑦ ᓄᓇᓕᖁᑎᖏᓐᓄᑦ. ᐊᒃᓱᕉᑎᒋᓂᐊᖅᐸᕋ ᐱᓕᕆᐊᕆᓗᒍ ᑕᒪᓐᓇ, 
ᓄᓇᓕᓕᒫᑦ ᐃᓱᒫᓗᑦᑐᐃᓐᓇᐅᒻᒪᑕ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓱᓕ ᐱᑕᖃᖅᑳ ᑲᑎᒪᔩᑦ ᐅᖃᐅᓯᖏᓐᓂᑦ? ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 444-1(6): ᐊᑐᓕᖁᔭᐅᔪᑦ ᑐᓴᖅᑕᐅᖃᑦᑕᕆᐊᓖᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᑲᑎᒪᔩᑦ 
ᐅᖃᐅᓯᖏᑎᒍᑦ ᐊᑦᔨᑲᓴᖓᓂᒃ ᐃᒃᐸᒃᓴᖅ ᑲᑎᒪᔩᑦ ᐅᖃᐅᓯᖃᑦᑎᓪᓗᒋᑦ. 
 
ᓄᓇᖃᑦᑎᐅᓪᓗᓂ ᓄᓇᕗᒻᒥ ᓂᐅᕕᖃᑦᑕᕋᑦᑕ ᓄᓇᓕᑦᑎᓐᓂ, ᐅᖅᓱᐊᓗᒻᒥᑦ ᐊᒻᒪᓗ ᒑᓯᒥᒃ ᐊᒻᒪᓗ 
ᐊᓯᖏᓐᓂᑦᑕᐅᖅ, ᐱᓗᐊᖅᑐᒥᒃ ᐃᓪᓗᓯᐅᑎᓂᒃ. ᑕᐃᒃᑯᐊ ᐃᓪᓗᓕᕆᔨᒃᑯᓂᑦ ᑎᓕᔭᐅᔪᑦ ᐱᓕᕆᖁᔭᐅᓪᓗᑎᒃ 
ᐊᑐᓕᖁᔭᐅᔪᓂᒃ ᓄᐃᑦᑎᒻᒪᑕ ᒐᕙᒪᒃᑯᓐᓄᑦ, ᖃᐅᔨᒪᖏᓚᖓ ᓱᒻᒪᑦ ᐱᓕᕆᕕᐅᔪᖅ ᐃᓱᒪᖃᕆᐊᖅᓯᒪᖏᒻᒪᖔᑕ 
ᐊᑐᓕᖁᔭᐅᔪᓂᑦ ᓴᖅᑭᖅᓯᒪᔭᑦᑎᓐᓂᑦ. 
 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᒪᓕᒐᓕᐅᖅᕕᒻᒥ ᐃᒪᐃᑑᔮᕋᑦᑕ ᐅᖃᐅᓯᖃᕐᕕᖃᕐᓱᑕ ᓇᓪᓕᐊᓄ ᓇᓗᓇᖏᑦᑐᕈᓗᖕᒧ, 
ᐅᖃᐅᓯᖃᕐᐸᑦᓱᑕ ᒥᑦᓵᓄᑦ ᓇᓪᓕᐊᓄ ᑐᑭᓯᓐᓇᓯᐊᕐᓱᑎ ᐱᐅᓪᓗᑎᓪᓗ, ᑭᓯᒥ ᖃᐅᔨᒪᖏᑦᑐᖓ ᐃᒻᒪᖃ 
ᒐᕙᒪᓕᕆᓂᐅᒋᐊᖓᓄ. 
 
ᑐᖔᒍᑦ ᐱᓕᕆᕕᐅᔪᖅ ᐱᓕᒋᐊᓚᐅᖅᑎᓪᓗᒍ ᑖᒃᑯᓄᖓ ᐃᓱᒪᒋᓯᒪᔭᑎᖕᓄ ᓴᖀᕙᑦᓱᑎ ᐃᓚᖏᓄ ᐃᓱᒫᓘᑎᐅᔪ 
ᐃᓕᖓᓂᖃᓗᐊᖏᑦᑐᓄ ᓇᓪᓕᐊᓂ ᐊᑐᓕᖁᔭᐅᔪᓄ ᓴᕿᓯᒪᔭᑎᖕᓄ. ᑲᑎᒪᔩᓪᓗ ᒪᓕᒐᓕᐅᖅᕕᖕᒥ, 
ᐊᑐᓕᖁᓯᒪᔭᕗᑦ ᖃᓄᐃᒋᐊᕐᑕᐅᒋᖃᓂᐊᕐᓱᑎ ᐃᖃᓇᐃᔭᖅᑎᒋᔭᖏᓐᓄ. 
 
ᐃᒻᒪᖃᖃᐄ ᑕᐃᒪᐃᓐᓂᐊᖏᑦᑐᐃᑦ, ᐱᔭᕆᐊᖃᕐᓱᑕ ᐱᓕᕆᓂᐊᕐᑐᒥ ᑐᑭᓯᐋᔪᒥ ᒪᕐᕉᓐᓄ ᐅᖃᐅᓯᖅᑖᓐᓄ, 
ᐃᓄᑦᑎᑐ ᖃᓪᓗᓈᑎᑐᓪᓗ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᑲᑎᒪᔩᑦ ᐅᖃᐅᓯᑦᓴᖏᓐᓄ? ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 445–1(6): ᐃᓕᓐᓂᐊᕐᓂᖅ ᐃᓄᒃᑎᑐᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᕖᑦ ᓄᓇᕗᒥ ᑲᑕᒃᑲᐃᑐᐃᓐᓇᓕᕐᒪᑕ ᐃᓕᓐᓂᐊᖅᑎᐅᔪᓂ. 
ᐊᑲᐅᖏᓕᐅᕈᑎᐅᔪᕐᓗ ᑐᑭᓯᔭᐅᕙᑦᑐ ᐃᓕᓐᓂᐊᖅᑎᐅᔪᓄ ᐃᒪᐃᑎᓪᓗᒋ ᐃᓕᓐᓂᐊᓯᑎᓪᓗᒋ, ᐱᐅᖅᓱᐊᕐᓗᒍ 
ᐃᓕᖁᓯᕆᔭᖅᐱᑦ ᐅᖃᓕᒪᓂᕆᔪᓐᓇᓂᐊᓄ ᐃᓄᑦᑎᑐ, ᐅᕝᕙᓗ ᐃᓕᓐᓂᕆᐊᖃᑦᑕᕐᓗᑎ ᖃᓪᓗᓈᑎᑐᑦ 
ᐊᖑᒻᒪᑎᒍᓐᓇᓂᐊᕋᑦᓯ ᖃᓄᐃᓐᓂᐅᔪᓄ ᓯᓚᖅᔪᐊᖅᒥ. 
 
ᐊᒥᓱᐃᑦ ᓱᕈᓰᑦ ᐱᕈᐃᔭᐅᑦᓱᑎ ᐅᖃᐅᓯᖅᑕᖃᕐᓱᑎ ᐃᓄᑦᑎᑐᑦ, ᐃᓕᓐᓂᐊᐸᑦᓱᑎ ᐃᓄᑦᑎᑐ ᐃᓱᒪᒋᓯᒪᓂᕆᔭᖏᓄ 
ᐃᓕᖁᓯᕆᔭᖏᓄᓪᓗ. ᐃᓕᓐᓂᐊᕆᐊᓯᑐᐊᕐᒪᓪᓗ, ᐃᓕᑉᐸᓪᓕᐊᑦᓱᑎ ᖃᓪᓗᓈᑎᑐᑦ ᖃᓪᓗᓇᐅᔭᕐᓂᐅᔪᕐᓗ 
ᐊᑑᑎᖏᓐᓇᓇᕐᓱᓂ ᐃᓅᓯᕆᓇᖅᑐᒥ. ᐊᒥᓱᐃᑦ ᐃᓕᓐᓂᐊᑎᑦᓯᔩᑦ ᖃᓪᓗᓈᖑᑦᓱᑎ. ᐃᒪᐃᑑᔮᕋᒪᕐᓱᓂᓗ 
ᓈᓴᐅᓯᕆᓂᖅᓄ ᐱᒻᒪᕆᐅᓛᒋᐊᖓᓄ ᓴᓂᐊᓂ ᐊᖑᓇᓱᓐᓂᐅᔫᑉ. 
 
ᐱᒻᒪᕆᐅᔪᖅ ᖃᕿᐊᖅᑕᐅᓂᖏᓄ ᐃᒪᐃᒻᒪ ᐃᓕᓐᓂᐊᑎᑦᓯᔨᐅᔪᐃ ᓴᕿᕐᕕᐅᕙᑦᓱᑎ ᖃᓄᒋᐊᑲᓐᓂᖅ 
ᓯᕗᒧᑎᓂᐊᕐᓗᒋ ᐃᓕᖁᓯᖅᓄ ᐊᒻᒪ ᐅᖃᐅᓯᖅᑕᓄ ᐊᒻᒪ ᐸᖅᓇᐃᖅᓗᒋᑦ ᓄᑲᖅᑎᐅᓂᖅᓴᐃᑦ ᐃᓄᐃᑦ 
ᖃᕆᓴᐅᔭᓕᕆᓂᖅᓄ ᖃᓄᐃᑑᓂᐅᔪᓄᓪᓗ. ᒫᓐᓇᐅᔪᖅᓕ, ᐊᖓᔪᖄᖑᑦᓱᓂ ᓇᓪᓕᐊᕌᑎᑦᓯᒍᓐᓇᕐᓱᑎ 
ᐃᓕᓐᓂᐊᑎᓐᓂᐊᕆᐊᖓᓂ ᕿᑐᖓᕆᔭᖓ ᖃᓪᓗᓈᑎᑐᑦ, ᐅᕝᕙᓗ ᐃᓄᑦᑎᑐᖓᓂᐊᕐᓗᑎ 
ᐃᓕᓐᓂᐊᓕᕋᑖᖕᓂᖓᓂ ᒍᕋᐃᑦ 4ᒧ. 
 
ᑕᒪᖅᒥᓗ ᓇᓪᓕᐊᓄᖓᒍᓐᓇᕐᓱᑎ. ᕿᑐᖓᕆᓇᖅᑐ ᐃᓄᑦᑎᑑᓂᖅᓄ ᐃᓕᓐᓂᐊᕈᓐᓇᕐᓱᓂ, ᐃᓄᐃᑦ ᐃᓚᒌᑦ 
ᐃᑲᔪᖅᓱᓐᓂᖃᕐᐸᒻᒪᑕ ᐊᓯᐅᑕᐃᓕᓇᓱᐊᕐᓱᒋᑦ ᐅᖃᐅᓯᖅᑕᕆᔭᖏᓄ. ᖃᓄᐃᑉᐸᐸᓪᓕ ᒍᕋᐃᑦ 5ᖑᔪᐃᑦ, ᑖᓐᓇ 
ᓱᕈᓯᖅ ᐊᓯᐊᓅᕆᐊᖃᓯᑎᓪᓗᒍ ᖃᓪᓗᓈᑎᑐᓅᖓᕐᑎᓪᓗᒍ? ᐊᖑᒻᒪᒍᓐᓃᐸᑦᑐᐃᑦ, ᐃᒪᐃᒐᓗᐊᕐᓱᓂ ᐃᒻᒪᖃ 
ᐃᓕᓐᓂᐊᖅᓯᒪᓂᑰᒐᓗᐊᕐᑎᓪᓗᒋ ᐊᓯᒃᑲᓐᓂᐊᓄ ᐅᖃᐅᓯᖅᑕᓄᑦ. ᐊᕐᕌᒍᕋᓴᓂᖃᐃ ᐊᖑᒻᒪᑎᒍᓗᐊᕐᓂᖓᓄ, 
ᐃᒻᒪᖃᑦᑕᐅᖃᐄ ᐱᔭᕆᐊᖅᑑᑎᓂᕆᒐᔭᕐᑕᖓᓄ ᐃᓕᓐᓂᐊᕆᐊᓯᖕᓂᖃ ᖃᓪᓗᓈᓄᑦ ᓯᓚᑦᑐᓴᖅᕕᔾᔪᐊᕐᒧ. 
 
ᐃᓕᓐᓂᐊᖅᑎᑦᓱᒍ ᕿᑐᖓᕆᔭᐃᑦ ᖃᓪᓗᓈᑎᑐᑦ ᔭᒐᐃᒍᓐᓇᕐᓱᑎᓪᓗ ᐃᓕᖁᓯᖅᓄᖓᔪᓄᑦ. ᕿᑐᖓᕆᔭᐃᑦ 
ᐅᖃᓕᒪᒍᓐᓇᑐᑦᓴᐅᓇᓂ ᐃᑦᑐᕆᔭᑯᖏᓐᓄ. ᑕᒪᖅᒥ ᐃᓕᓐᓂᐊᕈᑎᐅᕙᑦᑑ ᐊᑐᐃᓐᓇᐅᔭᕆᐊᖃᕐᓱᑎ 
ᐃᓕᓐᓂᐊᖅᑎᓄ ᓄᓇᕗᒥ, ᑕᒪᐃᓄ ᐃᓕᓐᓂᐊᕋᑦᓴᓄ ᒍᕋᐃᑦ 12ᒧᓄ. ᑕᒪᓐᓇ ᑲᔪᓯᑎᒍᓐᓇᓂᐊᕐᓗᒍ 
ᕿᒥᖅᕈᐊᒐᖅᑎᒍᑦ, ᐅᖃᓕᒫᖅᐸᓪᓗᑎ ᐅᖃᓕᒫᒐᖅᓂ, ᐃᓕᓐᓂᐊᑎᑦᓯᔩᓪᓗ ᐅᖃᓕᒪᕙᓪᓗᑎ ᐃᓄᑦᑎᑐᑦ, ᑕᒪᒃᑯᐊ 
ᐊᑐᐃᓐᓇᐅᔭᕆᐊᓖᑦ. 
 
ᑕᒪᓐᓇᓗ ᓄᓇᕗᒥ ᐱᓕᕆᔭᐅᓯᒪᓂᑰᑦᓱᓂ ᐊᕐᕌᒍᕋᓴᓄ ᑭᓯᒥᓗ ᑲᔪᓯᓂᖃᑦᓯᐊᕋᑎ. ᐃᓱᒪᒋᔭᐅᒋᐊᕐᓗᓂ 
ᐅᖃᐅᓯᖅᑕᕆᑲᓂᕐᑕᖓ ᐃᓕᓐᓂᐊᕋᑦᓴᐅᔪᓂ ᐃᓚᒋᓕᐅᑎᓯᒪᕙᑦᓱᓂ. ᖃᓪᓗᓈᑎᑐᑦ ᑕᒪᒃᑯᓄᖓ 
ᐅᖃᐅᓯᖅᑕᖃᕆᐊᖓᑦᑐᒥᓂᕐᓄ ᐃᓄᑦᑎᑐ, ᐃᓄᑦᑎᑐᓪᓗ ᐃᓕᖓᓂᐊᕐᓗᑎ ᐃᓄᑦᑎᑑᕈᓐᓇᖏᑦᑐᓄ. 
 
ᒫᓐᓇᐅᔪᖅᓕ, ᐱᑕᖃᖅᓱᓂ ᐅᖓᑏᐊᓄ 9000 ᐃᓕᓐᓂᐊᖅᑎᓄ ᐃᓕᓐᓂᐊᑐᓂ ᓄᓇᕗᑉ ᐃᓕᓐᓂᐊᖅᕕᖏᓐᓂ. 
ᑕᕝᕙᓂ ᐊᕐᕌᒍᒥ, ᓯᕗᓂᑦᓴᕆᓂᐊᕋᑦᑎᒍ ᐊᕕᑦᑐᖅᓯᒪᓂᖏᑎᒍ. ᐃᓕᓐᓂᐊᕈᑎᑦᓴᕆᔭᑎᖕᓄᑦ ᐸᖅᓇᑕᐅᔭᕆᐊᖃᕐᒪᑕ 
ᐊᑑᑎᓂᐊᕐᓗᑎ ᑕᒪᒃᑯᓄᖓ ᖃᓄᐃᑑᓂᐊᔪᓄ. ᐃᒻᒪᖃᓗ, ᐅᖃᖃᑎᒋᑦᓯᐊᒻᒪᕆᓪᓗᒋ ᐊᖃᔪᖄᕆᔭᐃᑦ 
ᐸᖅᓇᐸᓪᓕᐊᖃᑎᒋᓂᐊᕐᓗᒋ ᑕᒪᐃᓄ ᓱᕈᓯᖅᒧ. 
 
ᐱᔪᓐᓇᓂᕆᔭᖏ ᓱᕈᓰᑦ ᓇᑦᓯᐅᑎᕙᑦᑕᖏ ᐃᓕᓐᓂᐊᖅᕕᖕᓄ ᐃᓱᒪᒋᔭᐅᒋᐊᖅᓗᑎᓪᓗ ᐊᑐᐊᒐᕆᓂᐊᖅᑕᖏᓐᓄ. 
ᐱᒻᒪᕆᐅᓂᕆᔭᖏᓄ ᐃᓕᖓᖃᓯᐅᑎᔪᖅ ᒪᓕᒐᓕᕆᔨᐅᔪᓄ, ᐃᓕᓐᓂᐊᑎᑦᓯᔨᐅᔪᓄ, ᐊᖓᔪᖄᕆᔭᖅᓄᓪᓗ 
ᐃᒪᐃᓂᐊᕐᓗᑎ ᐱᕙᓪᓕᐊᑎᓪᓗᒋ ᐱᔪᓐᓇᓂᕆᔭᖏᓄ ᑕᒪᒃᑯᐊ ᓱᕈᓰᓪᓗ ᐱᔭᕆᐊᖃᕐᒪᑕ ᑲᔪᓯᑎᑦᓯᒋᐊᕐᓗᑎ 
ᓯᕗᓂᕆᓂᐊᕐᑕᑎᖕᓄ ᐃᓕᓐᓂᐊᑎᑦᓯᒍᑎᐅᓗᑎᓪᓗ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᑲᑎᒪᔩᑦ ᐅᖃᐅᓯᑦᓴᖏᓐᓄ? ᐱᑕᖃᕈᓐᓃᖃᑦ, ᑲᔪᓯᒋᐊᖅᓗᑕ 
ᑲᑎᒪᐅᑎᑦᓴ 4ᒧ, ᐅᑎᖅᑐᐃᑦ ᐅᖃᒃᑯᑦ ᐊᐱᖁᑎᑦᓴᓄ. ᐅᑎᖅᑐᐃᑦ ᐅᖃᒃᑯᑦ ᐊᐱᖁᑎᑦᓴᓄ. ᑲᑎᒪᐅᑎᑦᓴ 5, 
ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᕆᔭᐅᓂᖏ ᑐᓵᔨᐊᖅᑐᖅᓯᒪᔪᑦ ᑲᑎᒪᕕᖕᒧ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐃᓕᑕᖅᓯᒪᑦᓱᖓ ᐃᓚᖏᓐᓂ ᐃᓄᖕᓂ ᖃᒪᓂᖅᑐᐊᒦᖔᕐᓯᒪᔪᓂ 
ᐳᓛᕆᐊᖅᓯᒪᔪᓂ ᐊᖓᔪᖄᖃᕐᕕᖕᒧᑦ. ᑕᐃᒎᑎᒍᒪᑦᓱᒍ ᓖᓇ ᑖᐸᑕᐃᑦ, ᐊᓪᓚᑎᒋᔭᕋ ᖃᒪᓂᖅᑐᐊᕐᒥ. ᐸᓂᖓᓗ 
ᐄᒪᓕ, ᐃᖅᓂᐊᓗ ᓈᑕᓇᐄ, ᐃᓛᖃᐄ ᐊᓂᕋᑖᑦᓯᐊᕐᑐ. 
 
ᑐᖓᓱᑦᒍᒪᑦᓱᒋ ᐃᖃᓗᖕᓄ, ᐃᓱᒪᓇᖅᓱᓂᓗ, ᖁᕕᐊᓚᓐᓂᐊᕆᐊᖏᓄ ᐱᓇᓱᐊᕈᓯᒋᔭᒥᓂ ᑕᒫᓂ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᐃᓕᑕᖅᓯᔪᒪᑦᓱᖓᑦᑕᐅᖅ ᐅᖃᐅᓯᒋᔪᒪᑦᓱᒍᓗ ᓖᓇ, ᒪᕐᕉᓪᓗ ᕿᑐᖓᖏᒃ, ᓖᓇ 
ᐊᓪᓚᑎᒋᔪᑦᓱᒍ ᑭᖑᓪᓕᖅᐹᒥ ᑲᑎᒪᓂᐅᔪᔪᒥ. ᑐᖓᓱᒋᑦ ᑲᑎᒪᕕᖕᒧ. 
 
ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᑦᑕᐅᖅ ᑐᖓᓱᑦᑎᒍᒪᑦᓱᒍ ᓖᓇ ᑲᑎᒪᕕᖕᒧ. 
ᐊᓕᐊᓇᐄᑦ ᑕᑯᑲᓐᓂᕆᐊᖓ. ᐊᐅᓚᔨᑦᓱᒍ ᐱᓕᕆᕙᑦᑎᓪᓗᒍ ᐃᓕᖕᓄ ᐊᖅᕕᐊᕐᒥ, ᓯᕗᒧᑦᑎᑎᓯᐊᕙᑦᓱᓂᓗ 
ᑐᕌᖓᑎᑦᓯᕙᑦᓱᓂᓗ, ᐱᐅᔪᑦᓱᓂᓗ ᑕᒪᒃᑯᓂᖓ ᑕᑯᒋᐊᒧ. ᐱᔭᕆᐊᑐᓇᔭᖅᑐᐃᑦ ᐱᓕᕆᓗᒋ ᐅᓪᓗᒥᐅᓕᖅᑐ. 
 
ᐅᖃᖅᑎ, ᐅᕙᖓᑦᑕᐅᖅ ᑐᖓᓱᑦᑎᓯᔪᒪᑦᓱᖓ ᑲᑎᒪᕕᖕᒧ ᐃᓄᐃᓴᑦᑑᒐᓗᐊᓂ ᐃᓄᖕᓂ. ᓯᕗᖅᓕᐹᒥ, 
ᐃᕿᓯᒥᐊᖅᑎᒋᕙᔪᔭᕗᑦ ᒪᓕᒐᓕᐅᖅᕕᖕᒥ, ᓴᐃᒪᓐ ᓇᑖᖅ. ᓴᐃᒪᓐᓗ ᐱᓕᕆᓯᒪᓂᑰᑦᓱᓂ ᑲᑎᒪᓂᖅᓄᖓᔪᓄ 
ᐃᓅᓯᕆᔭᖓᓂ ᐃᖃᓗᖕᓂ ᐊᑯᓂᕈᓘᓕᖅᑐ, ᐱᓕᕆᓯᒪᓂᑰᑦᓱᓂ ᐊᒥᓱᒐᓴᖕᓄ ᐊᔾᔨᒌᖏᑦᑐᓄ ᑲᑎᒪᕕᐅᕕᖕᓄ. 
ᑕᐃᒪᐃᒧ, ᑐᖓᓱᑦᑎᒍᒪᑦᓱᒍ ᓴᐃᒪᓐ ᑲᑎᒪᕕᖕᒧ. 
 
ᓴᓂᐊᓂᑦᑕᐅᖅ ᐃᑦᓯᕙᔪᖅ ᓴᐃᒪᐅᑉ ᐊᓂ ᕼᐊᑦᓴᓐ, ᐱᕕᖃᕈᓐᓇᖅᓯᒪᒻᒥᔪᖅ ᑕᕝᕙᓃᒋᐊᒧ ᑲᑎᒪᕕᖕᒥ. ᐊᓂᓗ 
ᑲᔪᓯᖏᓐᓇᖅᑐ ᐱᓕᕆᔭᖃᕐᓱᓂ ᐱᔨᑦᓯᖅᓂᕐᓄ ᖃᑦᓯᕋᓴᓄᑦ ᐱᔭᑦᓴᐅᔪᓄ. ᑕᐃᓐᓇ ᐃᓚᒋᔭᐅᔪᑐᕙᓪᓚᐃᓚᐅᕐᓯᒪᔪᖅ 
ᑲᓇᑕᒥ ᓄᓇᓂ ᑲᑎᒪᔨᐅᔪᓂᒃ ᓇᓕᐊᓐᓄᒃᑭᐊᖅ ᐊᑎᖃᓚᐅᖅᑐᖅ ᕿᒥᕐᕈᐊᒐᓕᐅᖅᑎᐅᔪᑦ ᓄᓇᕗᒻᒥ ᑕᐃᓐᓇ 
ᐅᑭᐅᖅᑕᖅᑐᒥᐅᑕᑐᓪᓗᓂ ᑲᑎᒪᔨᐅᖃᑕᐅᔪᖅ. 
 
ᑕᐃᒪᓕ ᒫᓐᓇᐅᔪᖅ ᐅᐱᒋᔪᒪᕙᕋ ᐋᓐ ᑕᒪᒃᓱᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᒥᔅᑕ ᕼᐊᓐᓴᓐ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᑕᕆᔪᒪᔭᕋ ᐃᖃᓗᑦᑐᑦᑎᐊᕐᒥᐅᑕᐅᖃᑦᑕᓚᐅᕐᓯᒪᔪᖅ. 
ᐃᖅᑲᓇᐃᔭᖃᑦᑕᓚᐅᕐᓯᒪᔪᖅ ᐊᕕᒃᑐᕐᓯᒪᔪᓂ ᐊᖓᔪᖅᑳᖑᓪᓗᓂ ᑮᓇᐅᔭᓕᕆᔨᒃᑯᓐᓄᑦ. ᒥᔅᑕ ᒧᕆ ᕼᐅᐊᓐ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᐅᕙᓂ ᑭᒡᒐᖅᑐᖅᑕᕐᓂᒃ ᐱᑕᖃᓐᖏᑦᑐᒐᓗᐊᖅ, ᒫᓐᓇᐅᔪᖅ ᐅᖃᑲᐃᓐᓇᕈᒪᕗᖓ ᒥᔅᑕ ᐲᑯ 
ᐅᐱᓐᓇᕋᓂ ᐃᓕᑕᕐᓯᓇᕐᒪᑦ ᖃᐅᑕᒫᑦ ᒪᓕᒐᓕᐅᕐᕕᓕᐊᕐᓯᒪᔪᓂᒃ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᒥᔅᑕ ᐲᑯ, ᑲᑎᒪᔾᔪᑎᒃᓴᖅ 5, ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐃᓕᑕᕐᓯᔪᒪᔪᖓ ᒨᕆ ᐸᕐᓴᓐᔅ, ᑮᓇᐅᔭᓕᕆᔨᒃᑯᓐᓂᑦ ᐃᖅᑲᓇᐃᔭᖃᑦᑕᓚᐅᕐᓯᒪᔪᖅ. 
 
ᐅᖃᖅᑎ, ᐃᓕᑕᕐᓯᔪᒪᔪᖓ ᓖᓇ ᑕᐸᑕᐃᒥᒃ, ᑖᓐᓇ ᐱᖃᓐᓇᕆᔭᕋ ᖃᒪᓂᑦᑐᐊᕐᒥ ᐊᒻᒪᓗ ᐅᐃᖓ. ᐊᒃᓱᐊᓗᒃ 
ᓂᐅᕐᕈᓯᒪᑦᑎᐊᓱᖑᒐᒪ, ᑕᐃᑲᓂ ᓯᓂᒃᑕᕋᔪᒃᑲᒪ. ᑐᓐᖓᓱᒋᑦᓯ ᐃᖃᓗᓐᓄᑦ. ᖁᔭᓐᓇᒦ 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᔪᒻᒧᑦ ᐊᒻᒪᓗ ᓱᓕ, ᑐᓐᖓᓱᒋᑦ ᒧᕆ, ᑭᖑᓪᓕᕐᒥᒃ ᐊᑎᑦ ᓇᓗᓇᐃᒃᑯᑕᐃᑦ 
ᐊᑐᕈᓐᓇᓛᓕᖅᑕᐃᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐅᖃᖅᑎ, ᓇᓗᓇᐃᕆᐊᑐᐃᓐᓇᕐᓗᒍ, ᒧᕆ ᐹᕐᓴᓐᔅ ᐊᒻᒪᓗ ᐃᓱᒪᔪᐃᓐᓇᐅᖃᐅᒐᓐᓄᑦ 
ᐊᐱᖅᑯᑕᐅᖃᑦᑕᓚᐅᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᐃᒪᖏᓐᓇ ᒥᔅᑕ ᕼᐅᐊᓐ ᐊᑎᖓ ᐃᓱᒪᒋᖅᑲᐅᕙᕋ 
ᑭᓱᒧᒃᑭᐊᖅ. ᐃᓚ, ᖁᔭᓐᓇᒦᒃ ᐊᒻᒪᓗ ᒪᒥᐊᒃᐳᖓ ᒥᔅᑕ ᐸᓴᓐᒧᑦ ᑕᒻᒪᖅᑲᐅᔭᕐᓄᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᓚᑲᓐᓄᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 436-1(6): ᐃᒡᓗᓄᑦ ᐊᑐᖅᑐᐊᕈᑎᓄᑦ ᐋᖅᑭᒋᐊᕆᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑏ ᐅᖃᐅᓯᖏᓐᓂ, 
ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒧᑦ ᐃᓪᓗᓕᕆᔨᕐᔪᐊᑯᓐᓄᑦ. 

ᐊᑭᑐᔪᐊᓪᓗᒻᒪᑦ ᐃᓄᓇᓱᐊᖅᑐᓂ ᓄᓇᕗᒻᒥ ᐊᒻᒪᓗ ᐊᑭᑦᑐᐸᓪᓕᐊᖏᓐᓇᖅᑐᑎᒃ. ᑕᐃᒪᓕ ᐅᑯᐊ ᒐᕙᒪᒃᑯᑦ 
ᐊᑭᑭᓪᓕᒋᐊᖅᑎᑦᑎᔪᓐᓇᖅᐸᑦ ᐊᑐᖅᑐᐊᕈᑕᐅᔪᒥᒃ ᐊᒻᒪᓗ ᐃᓪᓗᒧᑦ ᐊᑭᓕᕐᓱᑕᐅᕙᒃᑐᓂᒃ ᑕᐃᒃᑯᓄᖓ 
ᑮᓇᐅᔭᓕᐅᓐᖏᓐᓂᕐᓴᐅᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐄ, ᑕᐃᒪᓕ ᑕᐃᒪᒋᕐᓯᒪᓕᖅᑐᒍᑦ ᑕᒪᒃᑯᓄᖓ 
ᐋᖅᑭᒋᐊᖅᑕᐅᓯᒪᓪᓗᑎᒃ ᐃᓪᓗᒧᖅᑕᐅᕙᒃᑐᑦ ᐋᖅᑭᒃᓯᒪᓂᖏᓐᓄᑦ ᑕᐃᒪᓐᓇᓗ ᐊᑐᖅᑕᐅᓕᖅᑐᓂᒃ ᐊᒻᒪᓗ ᑕᒪᒃᑯᐊ 
ᖃᐅᔨᒋᐊᕐᓯᒪᓕᖅᑐᒋᑦ ᓄᑖᖑᔪᑦ ᐊᑭᓕᕐᓱᐃᓂᕐᒧᑦ ᐋᖅᑭᒃᓯᒪᓂᐅᔪᑦ ᐱᓕᕆᐊᖑᔪᓄᑦ ᐃᓪᓗᖁᑎᖃᖅᑐᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔭᕋ ᑭᐅᔾᔪᑎᖓ. ᐊᕐᕌᒍᑕᒫᑦ, ᐃᓚᖏᑦ 
ᐃᓪᓗᖁᑎᒋᔭᐅᔪᑦ ᑲᑎᓐᖓᔪᑦ ᐃᓪᓗᒨᖅᓯᔾᔪᑎᖏᑦ ᐊᖏᓪᓕᐊᑉᐸᒻᒪᑕ ᐊᒻᒪᓗ ᐃᓪᓗᒨᖅᓯᖃᑦᑕᕐᓂᖅ 
ᐋᖅᑭᒋᐊᖅᑕᐅᑦᑎᐊᕆᐊᖃᒻᒪᑦ. ᑕᐃᒪᓕ, ᓂᕆᐅᒍᓐᓇᖅᑭᑕ ᖃᖓᒃᑯᑦ ᑕᑯᓛᕐᓗᑕ ᐊᑐᓕᖅᑎᑕᐅᓂᖏᓐᓂᑦ ᓄᑖᑦ 
ᐊᓯᔾᔨᕈᑎᐅᔪᑦ ᐃᓪᓗᒨᖅᓯᖃᑦᑕᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓄᑖᖅ ᐃᓪᓗᒨᓯᔾᔪᑎᐅᔪᖅ ᑕᐃᒃᑯᓄᖓ 
ᒥᑭᓪᓕᒋᐊᖅᓯᒪᔪᓄᑦ ᐊᑐᓕᖅᑎᑕᐅᓯᒪᔪᖅ ᔮᓐᓄᐊᓕ 1-ᒥ ᑕᒫᓂ ᐊᕐᕌᒍᒥ ᐊᒻᒪᓗ ᐃᓚᒋᒻᒥᔭᖓ 
ᐊᑭᓕᖅᑐᐃᑲᓐᓂᕐᓂᕐᒧᑦ ᐊᑐᖅᑕᐅᔪᒃᓴᐃᑦ ᑕᒪᒃᑯᓄᖓ ᓇᒻᒥᓂᖅᑖᓂᕐᒧᑦ ᐃᓪᓗᑖᕈᒪᕙᑦᑐᐃᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑲᐅᒻᒪᑦ ᔮᓐᓄᐊᓕ 1-ᒥᓂᑦ ᐊᑐᓕᖅᑎᑕᐅᓚᐅᕐᒪᑕ, 
ᐊᑐᓕᕇᑦᑑᑦ ᐅᕝᕙᓘᓐᓃᑦ ᐸᓇᑕᐅᕙ ᐊᑐᓕᖅᑎᑕᐅᓂᐊᕐᓗᓂ ᑖᓐᓇ ᐊᑐᓕᖅᑎᑕᐅᓯᒪᔭᕇᖃᓘᓐᓃᒃ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᐃᖅᓯᖅᑲᐅᒐᒪᑕᐃᒪ ᑕᐃᒃᓱᒪᓂᐅᓚᐅᕐᒪᑦ ᔮᓐᓄᐊᓕ 
1-ᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑎ 437-1(6): ᐅᓂᒃᑳᕐᓂᖅ ᐊᐱᖅᑯᑎᒧᑦ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᐃᓕᓐᓂᐊᖅᑐᓕᕆᓂᕐᒥᒃ. ᐅᖃᖅᑏ, 
ᐅᓪᓛᖅ ᑐᓵᖅᑲᐅᒐᒪ ᓈᓚᐅᒥᑦ, ᐅᓂᒃᑳᖅᑕᐅᖅᑲᐅᒻᒪᑦ ᓈᓚᐅᑎᒃᑯᑦ ᐅᓪᓛᖅ ᖃᐅᔨᒪᔪᐃᓐᓇᐅᒻᒪᑕ, ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᕐᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓇᓱᐊᖅᓯᒪᒻᒪᑕ ᖃᐅᔨᓴᕐᓂᐅᕙᑦᑐᒥᒃ ᐅᕙᓂ ᐃᖃᓗᓐᓂ ᐊᒻᒪᓗ 
ᐋᖅᑭᒃᓯᓯᒪᓪᓗᑎᒃ ᐅᑯᑎᒎᓇ ᐋᓪᐴᑕ ᒐᕙᒪᒃᑯᖏᓐᓂᑦ. 

ᐊᒻᒪᓗ ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒐᒥᒃ ᐱᖁᔨᕗᖔᕈᑎᒥᒃ ᑲᔪᓯᑎᑕᒥᓂᐅᔪᖅ ᑖᒃᑯᓇᓐᖓ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖃᑎᓪᓗᒋᑦ, ᑎᑎᖅᑲᓂᑦ ᑐᓂᓯᓚᐅᖅᑐᑦ 48 ᐃᑲᕐᕋᐃᑦ 
ᓈᓚᐅᖏᑎᓪᓗᒋᑦ ᑖᒃᑯᓄᖓ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖃᑦᑐᑎᒃ ᑕᒪᒃᑯᐊ 
ᖃᐅᔨᓴᕈᑕᐅᔪᑦ ᐊᖏᖅᑕᐅᓯᒪᔭᕆᐊᖃᒻᒪᑕ ᒥᓂᔅᑕᒧᑦ. 
 
ᒫᓐᓇᓕ, ᐃᓚᖏᑎᒍᑦ ᐱᓕᕆᐊᖑᓯᒪᔭᕇᒻᒪᑕ ᐋᓪᐴᑕᑎᒍ ᐃᓕᑉᐸᓪᓕᐊᕐᓂᕐᒧᑦ ᐊᒻᒪᓗ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ ᖃᐅᔨᓚᐅᕋᒥᒃ ᑖᒃᑯᓇᖓᑦ ᐋᓪᐴᑕ ᐃᓕᑉᐸᓪᓕᐊᓂᕐᒧᑦ 
ᑕᒪᓐᓇ ᖁᔭᓈᖅᑕᐅᓯᒪᔪᖅ ᐱᓕᕆᕕᖓᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒫᓂ ᓄᓇᕗᒻᒥ. 
 
ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᐃᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᖃᓗᓐᓂ ᑐᓴᕆᐊᖃᓚᐅᕐᒪᖔᑕ ᐋᐴᑕᒃᑯᓐᓂᑦ ᑕᕝᕙᓐᖓᐅᖏᖔᑦᑐᖅ ᐃᖅᑲᓇᐃᔭᖅᑎᖏᓐᓂᑦ ᐱᓕᕆᕕᐊᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᒍᒪᔪᖓ, ᑭᐅᖃᑦᑕᖅᓯᒪᒐᓗᐊᖅᑐᖓ ᑲᑎᒪᔨᒧᑦ 
ᖃᐅᔨᓴᖅᑕᐅᓂᐅᕙᑦᑐᒥᒃ. ᐊᑕᐅᓯᕐᒥᒃ ᓇᓗᓇᐃᖅᓯᖅᑳᕈᒪᔪᖓ. ᑭᓯᐊᓂᓕ, ᓇᓪᓕᐊᑐᐃᓐᓇᖅ ᑲᓇᑕᐅᑉ 
ᐊᕕᑦᑐᖅᓯᒪᓂᖏᑦ ᓄᓇᐃᑦ ᐊᔪᓐᖏᑎᑦᑎᔪᖅ ᐊᓯᒥᓂᒃ ᐊᕕᑦᑐᕐᓂᐅᔪᒥᒃ ᐊᑐᕈᓐᓇᖁᔨᓪᓗᑎᒃ ᖃᐅᔨᓴᕐᕈᑎᐅᔪᓄᑦ 
ᐊᑐᖅᑕᐅᒋᐊᖃᖃᑦᑕᖅᑐᓂᒃ ᐊᖏᖃᑎᒌᒍᑎᑕᖃᕆᐊᖃᖅᑐᑦ ᑖᒃᑯᓄᖓ ᒪᕐᕉᓐᓄᑦ ᒐᕙᒪᐅᔫᓐᓄᑦ. 
 
ᑕᐃᒪᓕ, ᐊᑐᖅᑕᐅᔭᕆᐊᖃᕋᔭᖅᑐᖅ ᒐᕙᒪᒥᑦ ᒐᕙᒪᒧᑦ. ᐊᒻᒪᓗ ᖃᐅᔨᓯᒪᓕᕐᒥᔪᖓ ᐊᓂᒍᓕᖅᑐᓂ 
ᐱᓇᓱᐊᕈᓯᐅᓚᐅᖅᑐᓂ ᑐᓴᖅᐸᓪᓕᐊᓪᓗᒍ ᐃᓚᖏᑦ ᑎᑎᕋᖅᑕᐅᖃᑦᑕᖅᓯᒪᔪᑦ ᑖᒃᑯᐊ ᐊᓪᐴᑕ ᐱᓕᕆᕕᖓ 
ᐃᓕᓐᓂᐊᖅᑐᓕᕆᓂᕐᒧᑦ ᐊᔪᓐᓇᕐᑎᑦᑎᕗᑦ, ᐊᖏᓐᓇᑎᓪᓗ ᑐᓂᓯᒍᒪᓪᓗᑎᒃ ᑖᒃᑯᓄᖓ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᑕᐃᒪᓕ, ᐅᑎᕈᒪᔪᖓ ᑲᑎᒪᓂᐅᓯᒪᔪᓄᑦ ᐱᖃᑎᖃᑦᑐᑕ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑕᑯᓇᒐᓱᐊᖅᑐᑕ ᖃᓄᖅ ᖃᐅᔨᓴᕐᓂᖃᕈᓐᓇᕐᒪᖔᑦᑕ ᑐᕌᖓᔫᒥᔪᓂᒃ ᐃᓕᓐᓂᐊᖅᑎᔪᑦ ᐃᓕᓐᓂᐊᐸᑦᑕᖏᓐᓄᑦ. 
 
ᐊᒻᒪᓗ, ᐃᖅᑲᐅᒪᓗᒍ ᐱᓕᕆᖃᑎᖃᖃᑦᑕᖅᓯᒪᒐᑦᑕ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐱᑕᖃᖁᓪᓗᒍ ᓈᒻᒪᑦᑐᒥᒃ ᐃᓕᓐᓂᐊᖅᑎᓄᑦ ᖃᐅᔨᓴᖅᑕᐅᓂᖏᒍᑦ ᐃᓕᑕᕆᔭᐅᓯᒪᓗᑎᒃ ᐃᓘᓇᖏᓐᓄᑦ 
ᒪᓕᒐᓕᕆᔨᓄᑦ ᑲᓇᑕᒥ ᒪᓕᑦᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᓱᒧᖓᑦᑕᐃᓐᓇᖅ ᐊᐱᖅᑯᑎᒋᖃᐅᔭᕐᓄᑦ ᐅᖃᖃᑦᑕᐅᑎᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᒫᓂ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᐳᑕᒥ ᐊᒻᒪᓗ ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. 
 
ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓇᓱᐊᕐᓯᒪᒻᒪᑕ ᐊᒻᒪᓗ ᐊᑎᓕᐅᖅᐸᓪᓕᐊᓂᐊᓕᓚᐅᖅᑐᑎ 
ᖃᐅᔨᓴᖅᑕᐅᓂᕐᒧᑦ ᓚᐃᓴᑖᕐᓂᕐᒧᑦ ᑕᐃᒃᑯᐊ ᖃᐅᔨᓴᕈᑕᐅᔪᑦ ᐱᔭᐅᔪᓐᓇᕐᓂᐊᕐᒪᑕ ᐊᓪᐳᕐᑕᒥ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐃᒪᐃᑦᑕᕆᐊᖃᓚᐅᕐᒪᑕ, ᑐᑭᓯᒋᐊᖅᑎᑕᐅᓂᐊᓚᐅᕐᒪᑕ ᖃᐅᔨᓴᕐᓂᕐᒧᑦ, ᐊᒻᒪᓗ 
ᑕᒪᒃᑯᐊ ᑭᐅᔪᓐᓇᕋᔭᖅᑐᒃᓴᐅᔪᑦ ᐊᒥᓱᓂᒃ ᐃᓱᒪᓗᒍᑕᐅᓚᐅᖅᑐᓂᒃ ᐃᓄᓐᓄᒃ ᐅᖃᐅᑕᐅᖃᑦᑕᕐᓯᒪᓕᖅᑐᓂᒃ. 

ᐊᒻᒪᓗ ᓱᓕ, ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᖅᑳᕐᓯᒪᒻᒪᑕ ᑕᒪᒃᓱᒧᖓ ᐊᓪᐳᑕᒥ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᒪᓐᓇ ᐱᔭᐅᕙᓪᓕᐊᓕᓚᐅᕐᒪᑦ. ᑐᓴᖅᐸᒃᑐᒍ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᖓᔪᖅᑲᐅᑕᐅᖃᔭᐅᔪᖅ ᐅᖃᖃᑎᖃᕐᓯᒪᓕᖅᑐ ᐊᓪᐳᑕᒥ ᐊᖓᔪᖅᑲᐅᑕᐅᔪᓂᒃ ᐅᖃᕐᓯᒪᓪᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᕐᓂᖃᓚᐅᓐᖏᒃᑲᓗᐊᕐᒪᑕ ᐅᖃᖅᑳᕆᐊᒃᓴᖅ ᐊᒻᒪᓗ 
ᖁᔭᓇᖅᑕᐅᓕᓚᐅᖅᑐᓂ ᐅᖃᖃᑎᖃᓚᐅᕋᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᖁᓪᓗᒍ ᖃᓄᐃᒻᒪᑦ ᑐᓴᖅᑎᑦᑎᓐᖏᑦᑎᐊᒻᒪᕆᓚᐅᕐᒪᖔᑕ ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᖁᔭᓈᖅᑕᐅᓂᖓᓄᑦ ᐅᕝᕙᓘᓐᓃᑦ ᐅᖃᕐᓂᖏᓐᓄᑦ ᐊᓪᐳᑕᒥ 
ᐃᓕᓐᓂᐊᖅᑐᓕ’ᕆᔨᒃᑯᓐᓂᑦ ᑕᐃᒃᑯᐊ ᓄᖅᑲᖅᑎᑕᐅᓚᐅᕐᓂᖏᓐᓄᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑭᐅᓇᓱᐊᕐᓗᒍ ᐊᐱᖅᑯᑎᖏᑦ ᓇᓗᓇᐃᑦᑎᐊᑲᓐᓂᕐᓗᒋ, ᑕᒪᒃᑯᐊ 
ᑲᑎᒪᓂᐅᖃᑦᑕᕐᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ, 
ᕿᒥᕈᓐᓇᓱᐊᖅᑐᒍᑦ ᐆᒃᑐᑎᒋᖃᑦᑕᕐᓂᐊᖅᑕᑎᓐᓂᒃ ᖃᐅᔨᓴᕐᓂᕐᒧᑦ. ᐃᖅᑲᐅᒪᓇᓱᐊᖅᑕᕗᑦ, ᐊᒻᒪᓗ 
ᐃᓱᒪᒋᒋᐊᖅᑐᒋᑦ ᑕᒪᒃᑯᐊ ᐃᓕᓐᓂᐊᕐᓂᕆᕙᒃᑕᖏᑦ ᐃᓕᓐᓂᐊᖅᑎᐅᔪᑦ. 
 
ᑭᓯᐊᓂᓕ, ᐅᖃᖃᑎᒌᑎᓪᓗᑕ, ᖃᐅᔨᓚᐅᕐᒥᔪᒍ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᐅᔪ 
ᓯᓚᑖᓄᖃᑦᑕᓕᓚᐅᕐᒪᑕ ᑕᐃᒃᑯᓄᖓ ᐊᓪᐳᑕᒥ ᒐᕙᒪᒃᑯᖏᓐᓄᑦ ᖃᐅᔨᓴᕐᓂᕐᒧᑦ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ 
ᑭᐅᓗᐊᕈᓐᓇᖏᑦᑐᖓ ᖃᓄᐃᒻᒪᑦ ᑭᐅᔭᐅᑦᑕᐅᑎᒋᓚᐅᓐᖏᒻᒪᖔᑕ ᐊᓪᓚᐳᑕᒥ, ᐅᐱᓐᓇᕋᓂ ᑕᒪᒃᑯᐊ 
ᑲᑎᒪᔾᔪᑎᒋᓚᐅᓐᖏᒪᒋᑦ ᐃᖅᑲᓇᐃᔭᖅᑎᒋᔭᒪ ᐊᒻᒪ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. 
 
ᐃᖅᑲᓇᐃᔭᖅᑎᒋᔭᒃᑲ ᑲᑎᒪᖃᑦᑕᓚᐅᕐᒪᑕ ᓯᕗᓪᓕᖅᐹᒥᒃ ᖃᐅᔨᓴᕈᑎᖃᕐᓂᐊᖅᑐᑎᒃ ᐊᒻᒪ ᐃᓱᒪᒋᔭᐅᓪᓗᑎᒃ 
ᖃᓄᐃᑦᑐᓄ ᐃᓕᓐᓂᐊᕈᑕᐅᔪᓐᓇᖅᑐ, ᐊᒻᒪᓗ ᓱᓕ, ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒻᒪᓗ ᐅᖃᖅᑎ, ᑕᒪᒃᑯᐊ 
ᐊᔾᔨᒋᑎᑦᑎᓂᕐᒧᑦ ᐃᓕᓐᓂᐊᖅᑎᐅᔪᑦ ᖃᐅᔨᓴᑕᐅᓂᖏᓐᓄᑦ ᐊᑐᖅᑕᐅᕙᒃᑐᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᑎᑎᕋᖅᑕᐅᓯᒪᑦᑎᐊᖅᑐᖅ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 
ᑕᒪᓐᓇ ᐱᔭᐅᓇᓱᐊᕐᓯᒪᓕᕐᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐅᑭᐅᓐᓂᒃ ᒪᕐᕈᒃ ᐅᖓᑖᓂ. 
 
ᑕᒪᓐᓇ ᐊᑲᐅᓇᖃᑦᑕᕐᓯᒪᓐᖏᒻᒪᑦ ᖁᔭᓈᖅᑕᐅᓯᒪᔪᔭᖅᑐᑎ ᐊᒻᒪᓗ ᑭᐅᔭᐅᑦᑎᐊᖃᑦᑕᕋᑎᒃ ᐅᑭᐅᓂᒃ ᒪᕐᕈᓐᓂᒃ. 
ᑕᒪᓐᓇ ᑲᔪᓯᓂᐊᖅᑐᖅ. ᐃᒪᐃᑦᑐᓚᐅᖅᑐᑦ ᖃᐅᔨᒪᔭᒃᑯᓪᓕ, ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ, ᐊᖅᑯᑎᖃᖅᑐᑎᒃ 
ᕿᑭᖅᑕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᓂᖏᓐᓄᑦ, ᑐᓴᐅᒪᑎᑦᑎᓚᐅᖅᑐᑦ ᖃᓄᐃᓕᐅᕐᓂᕐᒥᓂᒃ ᐊᒻᒪᓗ 
ᖃᓄᐃᓕᐅᖅᐸᓪᓕᐊᓕᓚᐅᕐᒪᖔᑕ ᖃᓄᐃᑦᑐᓂᒃ ᑭᐅᓇᓱᐊᕐᓂᕐᒧᑦ ᐱᓕᕆᕕᐅᔪᓂᒃ, ᐊᓯᐊᒍᑦ, 
ᑕᐃᒪᐃᑦᑐᒥᓂᐅᓚᐅᕐᒪᑕ ᐊᓪᓚᐳᑕᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᒻᒪᓗ ᓱᓕ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᓪᓚᑦ 
ᐅᖃᐅᑦᔨᓐᖑᐊᕈᓗᓚᐅᓐᖏᒻᒪᖔᑕ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᑐᓴᖅᑎᓪᓗᒋᑦ 
ᑕᒪᓐᓇ ᖁᔭᓇᖅᑕᐅᓯᒪᓂᖓᓄᑦ ᑕᐃᒃᑯᓇᓐᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᓪᐳᑕᒧ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 

 



ᐊᐃᕝᕕᖅ, ᒫᔾᔨ 18, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2812

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎ. ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ, ᐊᒻᒪᓗ ᒪᓕᒐᓕᐅᖅᑎᓕᒫᑦ, 
ᓱᓕ ᐱᓯᒪᓐᖏᒻᒪᑕ, ᐅᖃᒃᑲᓐᓂᕐᓗᖓ, ᓇᑲᑎᕆᓯᒪᓐᖏᑦᑐᒍ ᑕᒪᒃᑯᓂᖓ ᖃᐅᔨᓴᕐᓂᐅᓂᐊᕐᓂᕐᒥᒃ. 
 
ᐅᖃᖅᑎ, ᑭᓯᐊᓂᓕ, ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᒃᑯᐊ ᑲᑎᒪᓂᐅᖃᑦᑕᖅᑐᑦ ᑲᔪᓯᖃᑦᑕᖅᑐᑦ ᐃᖅᑲᓇᐃᔭᖅᑎᓐᓂᒃ 
ᐊᒻᒪᓗ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᑎᒪᔨᖏᓐᓂᒃ, ᓯᕗᓪᓕᖅᐹᒥᒃ ᖃᐅᔨᓴᕐᓂᕐᒧᑦ ᐅᕙᓂ ᐃᖃᓗᓐᓂ, 
ᑕᐃᒃᑯᐊ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᑐᐃᓐᓇᓚᐅᕐᓂᖏᓐᓂᒃ. 
 
ᐅᖃᖅᑎ, ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᕿᒥᕐᕈᓗᑕ ᖃᐅᔨᓴᐅᑕᐅᕙᑦᑐᓂᒃ ᐃᖃᓗᓐᓂ 
ᑐᕌᖓᓗᑎᒃ ᐃᓕᓐᓂᐊᖅᑕᐅᕙᑦᑐᑦ ᓄᖅᑲᖅᑎᑕᐅᓯᒪᖏᑦᑐᑦ, ᑲᔪᓰᓐᓇᖅᑐᑦ. 
 
ᑭᓯᐊᓂᓕ, ᐱᑦᔪᑎᒋᓪᓗᒍ ᐊᑐᖅᑕᐅᓂᐅᕙᑦᑐᖅ ᑲᔪᓯᓪᓗᑎᒃ ᐊᓯᐊᓄᑦ ᐊᑦᔨᒋᖏᑕᖓᓄᑦ ᖃᐅᔨᓴᕈᑎᐅᔪᓄᑦ 
ᑲᑎᒪᔾᔪᑎᒋᔭᕗᑦ, ᐱᓕᕆᓂᐅᔪᖅ ᑲᔪᓯᔭᐅᑎᓪᓗᒍ ᐊᒻᒪᓗ ᐊᔪᓐᓇᖅᓯᓪᓗᓂ, ᑭᓯᐊᓂ ᓇᓗᓇᐃᖅᓯᒍᓐᓇᖅᑯᖓ 
ᐱᓕᕆᕕᐅᔪᖅ ᓇᑲᑦᑎᓯᒪᖏᒻᒪᑦ ᖃᐅᔨᒪᖃᑎᒌᓂᐅᔪᒥᒃ ᖃᐅᔨᓴᕐᓂᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑲᐃᓐᓇᕐᒪᑦ ᒪᕐᕉᓐᓂᒃ. ᐊᐃᑉᐹ, ᐊᑐᖅᑕᐅᓂᐅᕙᑦᑐ 
ᖃᐅᔨᓴᖅᑐᓄᑦ ᐊᒻᒪᓗ ᖃᐅᔨᒪᔪᓯ, ᓇᓗᖏᓐᓇᒪ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᓚᐅᖅᑐᑦ 
ᐊᑕᐅᓰᓐᓇᕐᒥᒃ ᖃᐅᔨᓴᕈᑎᐅᔪᒥᒃ ᑕᐃᑲᖓᓂᑦ ᐱᒋᐊᕐᓕᖅᑎᓪᓗᒍ ᐊᕐᕌᒎᒃ ᒪᕐᕉᒃ ᐊᓂᖑᓕᖅᑑᓂᒃ ᐱᒋᐊᕐᓚᐅᕐᒪᑕ 
ᑕᒪᑐᒥᖓ ᐊᑐᖅᑕᐅᓂᐅᔪᒥᒃ. 
 
ᑕᐃᒪᓕ, ᓇᓗᓇᐃᖅᓯᒍᓐᓇᕐᕈᕕᑦ ᒥᓂᔅᑕᕆᔭᖓᓄᑦ ᐱᓕᕆᕕᐅᑉ ᐱᖃᓯᐅᔾᔨᓚᐅᖅᑐᖅ ᐊᑦᔨᒌᖏᑕᖓᓄᑦ ᑖᒃᑯᐊ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐱᔪᒪᔭᖓᓂᑦ, ᖃᐅᔨᓴᐃᓂᖅ. ᓇᓗᓇᐃᖅᑕᐅᖁᔭᕋ ᑖᓐᓇ. 
 
ᓇᓗᓇᐃᖅᑕᐅᖁᓪᓗᒍ ᒥᓂᔅᑕ ᐅᖃᐅᓯᖃᒻᒪᖔᖅ ᓇᒻᒥᓂᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᑐᓴᖅᕕᖃᓚᐅᕐᒪᖔᑕ 
ᐱᓕᕆᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ ᐋᐴᑕᒥ ᓇᓗᓇᐃᖅᓯᓪᓗᑎᒃ ᑖᒃᑯᐅ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐱᔪᓐᓇᕐᓂᖃᓚᐅᖏᑦᑐᑦ ᑲᔪᓯᓗᑎᒃ ᐃᓚᒋᔭᐅᓂᕐᒥᒃ ᐱᓕᕆᐊᖑᕙᓪᓕᐊᓚᐅᖅᑐᒥᒃ ᐊᒻᒪᓗ 
ᓄᖅᑲᑦᑎᑕᐅᒋᓪᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑐᖏᓕᐅᑉ ᐃᑲᔪᖅᑎᖓ ᒥᓂᔅᑕᐅᑉ ᑕᒪᑐᒥᖓ ᑲᒪᒋᔭᖃᖅᓯᒪᔪᖅ 
ᐱᓕᕆᔭᐅᓂᖓᓂᒃ ᐃᓚᖃᑦᑐᓂᒃ ᐃᖅᑲᓇᐃᔭᖅᑎᓂᒃ ᖃᐅᔨᒪᖃᑎᒌᖃᑦᑕᖅᓯᒪᕗᑦ ᐅᑯᐊᓗ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒧᖓ ᐊᑐᖅᑕᐅᔪᒧᑦ ᐱᖁᔭᒥᒃ ᐊᑐᖅᑕᑎᓐᓂᑦ ᐊᒻᒪᓗ ᖃᓄᖅ 
ᖃᐅᔨᓴᕐᓂᐅᔪᖅ ᐊᑐᖅᑕᐅᒍᓐᓇᕐᒪᒑᖅ. 
 
ᐊᒻᒪᓗ ᐊᖏᖅᑕᐅᓂᕆᔭᖏᑦ ᐊᑐᖅᑕᐅᔭᕆᐊᖃᑦᑐᐃᑦ ᖃᐅᔨᓴᕐᓂᖅᑕᖃᑦᑎᓪᓗᒋᑦ, ᐱᓕᕆᕕᒋᔭᕋ 
ᐅᖃᖃᑎᖃᖅᓯᒪᕗᖅ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᔪᓐᓇᕈᑎᒋᔭᖏᓐᓂᑦ ᑖᒃᑯᓄᖓ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᑐᓕᕐᓂᐊᕈᑎᒃ ᐊᒻᒪᓗ ᑕᐃᒪᓐᓇ ᖃᐅᔨᓴᕈᑎᖃᓐᓂᐊᕐᕈᑎᒃ. 
 
ᓇᓗᓇᖏᑎᐊᕐᖓᓪᓗ ᑭᐅᔭᐅᓚᐅᕐᓂᑎᓐᓄᑦ ᑖᒃᑯᐊ ᐋᐴᑕ ᒐᕙᒪᒃᑯᑦ ᑭᐅᓯᒪᒻᒪᑕ ᑕᒪᓐᓇ ᐊᑐᖅᑕᐅᓕᑐᐃᓐᓇᕐᓗᓂ 
ᑖᒃᑯᓇᖓᑦ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᐸᒍᑎᓗᑎᒃ ᓄᓇᓕᓐᓂ ᐊᕕᑦᑐᖅᓯᒪᔪᓂᒃ  

ᐅᕝᕙᓘᓐᓃᑦ ᓄᓇᑦᑎᐊᑉ ᒐᕙᒪᖓᓐᓂᑦ ᐊᒻᒪᓗ ᐊᑐᓕᕐᓗᑎᒃ ᐊᑦᔨᖓᓂᒃ ᖃᐅᔨᓴᕈᑎᐅᕙᑦᑐᒥᒃ 
ᐊᖏᖅᑕᐅᖄᓚᐅᖏᓪᓗᑎᒃ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᓇᓗᓇᐃᖅᓯᕕᒋᔪᓐᓇᖅᑲᕋ ᑲᑎᒪᔨᐅᔪᖅ ᖃᐅᔨᒪᖃᑎᒌᖏᓐᓇᓚᐅᖅᑐᒍᑦ ᒪᑐᐃᖓᔪᒥᒃ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᒪᒃᓖᓐ.  
 
ᐊᐱᖅᑯᑦ 438-1(6): ᐋᓐᓂᐊᕕᓕᐊᖅᑐᓄᑦ ᐃᖏᕐᕋᓂᖅ - ᑭᕙᓪᓕᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᐅᓪᓗᒥ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. ᐅᖃᖅᑏ, ᐅᓪᓗᒥ ᖃᓄᐃᓕᐅᕐᓂᐅᒧᑦ ᓴᖅᑭᐊᔪᑦ ᑭᕙᓪᓕᕐᒥ ᑕᒪᑐᒧᖓ ᐃᖏᕐᕋᓂᐅᔪᒧᑦ 
ᐅᒥᐊᔾᔪᐊᒃᑰᕈᓂ ᖃᖓᑕᓲᒃᑯᓘᓐᓃᑦ, ᐊᒻᒪᓗ ᐆᒥᖓ ᐱᑦᔪᑎᖃᑦᑐᖓ ᒐᕙᒪᒃᑯᑦ ᓄᓇᕗᒻᒥ ᑐᒃᓯᕋᖅᓯᒪᓂᖓᓂᑦ 
ᑐᒃᓯᕋᐅᑎᒥᒃ ᐅᕙᓂ ᓄᓇᑦᓯᐊᓂ ᐱᕙᓪᓕᐊᔪᓕᖏᓐᓂ. ᒪᑐᕕᖓ ᐊᒡᒌᓯ, 30, 2002. 
 
ᖃᐅᔨᒪᔪᖓ ᑕᐃᒃᓱᒪᓂᑐᖃᐅᒻᒪᑦ ᐊᒻᒪᓗ ᐅᓪᓗᒥ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᖃᐅᔨᒪᒻᒪᖔᖅ 
ᐃᓱᒪᓕᐅᕆᓂᐊᕋᐃᒍᓂ ᑐᕌᖓᔪᒧᑦ ᐋᓐᓂᐊᕕᓕᐊᕐᓂᐊᖅᑐᒧᑦ ᐃᖏᕐᕋᓂᒃᑯᑦ ᑭᕙᓪᓕᕐᒥ ᖃᖓᑕᓲᒃᑯᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᒥᓂᔅᑕ ᑎᒍᒥᐊᖅᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᔨᒃᑯᓐᓂᑦ, ᒥᓂᔅᑕ 
ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᐃᖕ ᓇᓗᓇᐃᖅᓯᖃᒻᒪᑦ, 
ᖃᐅᔨᒪᔭᐅᓂᑰᕙᓪᓚᐃᖏᓐᓇᒪ ᐊᓯᐊᒎᑎᑦᑎᑎᓪᓗᖓ ᐃᓱᒪᓕᐅᕈᑎᒋᔭᓐᓂᒃ. ᐃᓱᒪᓕᐅᕋᓱᐊᖃᑦᑕᕋᒪ 
ᓱᓕᔪᓂᖃᑦᑐᓂᑦ. 
 
ᐅᖃᐅᑎᒐᔭᖅᑕᕋ ᑲᑎᒪᔨᐅᔪᖅ ᑕᒪᓐᓇ ᐊᖅᑯᑎᒋᔭᐅᕙᑦᑐᖅ, ᐊᑐᕆᐊᖅ, ᑕᒪᓐᓇ ᐊᑐᕐᓂᐊᖅᑕᓄᑦ ᐃᓱᒪᓕᐅᓕᕈᑦᑕ 
ᑳᓐᑐᕌᖑᓂᐊᖅᑐᒥᒃ ᑲᑎᒪᔨᐅᔫᑉ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐱᐅᒋᑦᑕᐸᑉᐸᕋ ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᑯᓄ ᐃᓱᒪᐃᓐᓇᕿᕙᒻᒪ 
ᐃᓱᒪᖅᓴᖅᓯᐅᕙᑦᓱᓂ ᐃᒻᒪᖃᓗ ᑭᐅᔪᓐᓇᖅᓯᕋᑕᕈᓂ, ᑭᓯᒥ ᐱᓕᑦᓯᒋᐃᒻᒪᑕ ᑐᑦᓯᕋᐅᑎᓄ ᑐᑦᓯᕋᓂᖅᓄ ᑕᖄᓄ 
ᑭᒃᑯᑐᐃᓐᓇᖅᓄ ᐱᓕᕆᔭᖃᕐᐸᑦᓱᑎᓪᓗ ᑭᒃᑯᑐᐃᓐᓇᐃᑦ ᑮᓇᐅᔭᕆᔭᖏᓄ ᑲᑉᐸᓂᒋᔭᖏᓐᓄ 
ᖃᓄᐃᓪᓗᐊᓂᕆᔭᖏᓄ ᐱᔨᑦᓯᖅᑕᐅᓂᕆᔭᖏᓄ. 
 
7ᒋᓕᖅᑕᖓ ᑕᕿᖓᑦ ᐊᓂᒍᖅᓯᒪᓕᕐᑐᓂ ᐱᑕᖃᖏᓐᓇᖅᓱᑕᓗ ᐱᓕᕆᕕᐅᔪᒥ. ᐃᒪᐃᖁᔾᔭᖏᑦᑕᒃᑲᓕ ᐱᓕᕆᕕᐋ 
ᐋᓐᓂᐊᖃᓐᓇᖏᑦᑐᓕᕆᔨᑯ ᑐᐊᕕᐊᖃᔾᔭᖏᑦᓗᑎᐅᓐᓃᑦ ᖃᓄᖅᑐᕈᑎᑦᓴᓄ ᐃᒪᐃᒻᒪᓪᓗ ᓇᖑᓗᐃᒍᓐᓇᕐᒪᑕ 
ᑲᑉᐸᓂᐅᔪᓂ ᐅᕝᕙᓗ ᐊᑲᐅᖏᓕᐅᑎᑦᓯᒍᓐᓇᕐᒪᑕ ᑮᓇᐅᔭᓕᕆᓂᖅᓅᖓᔪᓂ ᒐᕙᒪ ᓄᓇᕗᒥ. 
 
ᐅᕝᕙᓗ ᐃᒻᒪᖃᓗᑭᐋᖅ ᖃᓄᖅᑑᓂᐊᔾᔮᔪᑦᓴᐅᖏᑦᑐᐃᑦ, ᓱᒻᒪᓪᓕ ᓴᕿᑎᑕᐅᓂᖃ ᑐᑦᓯᕋᐅᑎᒧ ᐃᓗᐊᓄ 
ᐅᖃᓕᒫᒐᖅᓄ ᓴᖀᓪᓗᑎ ᑕᒪᒃᑯᓄᖓ ᑲᑉᐸᓂᐅᔪᓂ ᑯᐊᐳᕇᓴᓂᖕᓗ ᐅᑯᑎᒎᓇ, ᐱᔭᕆᐊᖃᓂᕆᔭᐃᓪᓗ  

ᓴᕿᑎᑕᐅᓂᖏᓄ ᐸᐃᐹᑎᒍ ᑲᑎᖓᓂᐊᕐᓗᑎ ᑲᑎᒪᖃᑎᖃᕐᓗᓂ ᐱᓕᕆᕕᒋᔭᖓᑦᑕ ᐃᖃᓇᐃᔭᖅᑎᖁᑎᖏᓐᓂ. 
ᑕᒪᓐᓇᓘ ᔭᒐᐃᕈᓘᔭᑐᐃᓐᓇᓂᐊᕐᓱᓂ ᐅᕝᕙᓗ ᐃᓱᒪᖅᓱᑦᓱᓯᒪᑦᓱᓂ ᖃᓄᖅᑑᕐᓯᒪᕙ ᑕᒪᑐᒧᖓ ᑳᓐᑐᕌᒃᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᐃᒪᐃᒻᒪ ᑲᑎᒪᔨ ᑕᑕᒪᔮᓗᐊᓕᕐᑐ ᑕᕝᕙᓂᓗ 
ᒪᖓᑦᓯᒐᓚᑦᑐᒋᐊᓪᓚᐅᓕᖅᑐ ᐊᐱᖁᑎᒋᔭᕐᒥᓄ. ᐅᖃᖅᑏ, ᐊᐱᕆᓯᒪᓂᑰᓪᓗᓂ ᐅᕙᖕᓂ 
ᖃᓄᖅᑑᓂᐊᓂᕆᔭᕐᓅᕙᖓ. 
 
ᑕᐃᒪᑦᑕᐅᖅ, ᑲᔪᓯᖏᓐᓇᖅᑐ ᐃᒪᐃᓕᒋᐊᒧ ᑕᕝᕙᓂ ᑲᑎᒪᕕᖕᒥ ᐱᑦᑕᐊᓯᕆᐊᖃᖅᓱᑕ, ᐱᓕᕆᔭᖃᑦᓯᐊᕐᓗᑕᓗ 
ᐅᑯᓄᖓ ᑮᓇᐅᔭᐃᑦ ᓴᑯᑕᐅᕙᑦᑐᓄ ᑮᓇᐅᔭᓂ ᐊᑐᐃᓐᓇᐅᑎᑕᐅᔪᓄ ᑕᐃᒪᐃᒐᓗᐊᕐᓱᖓᓗ, ᐅᖃᖅᑎ. 
 
ᐃᓱᒪᖅᓴᕐᓯᐅᖃᑎᒋᓂᐊᕐᓱᒋᑦ ᐱᓕᕆᖃᑎᒋᓂᐊᕐᓱᒋ ᑲᑎᒪᕕᖕᒥ ᑲᑎᒪᔩᓪᓗ ᐃᒪᐃᒻᒪᓪᓗ ᐃᓱᒪᖅᓴᖅᓯᐅᕈᑎᒋᔭᕐᓄ 
ᓯᕗᒧᓂᐊᕐᒪᑕ, ᐅᖃᖅᑏ, ᑲᑉᐸᓂᐅᔪᐃᑦ ᑐᓐᓂᕈᑎᖃᕐᓯᒪᓂᑰᓪᓗᑎ ᑐᑦᓯᕋᐅᑎᖏᓐᓄ, ᖃᐅᔨᒪᑎᑕᐅᓂᐊᕐᓱᑎ, 
ᖃᓄᐃᒋᐊᖅᑕᐅᓯᒪᓂᕆᔭᖏᓄ. 
 
ᐊᑑᑎᓯᒪᓂᑰᓪᓗᑕ ᖃᐅᔨᓴᖅᓂᕐᓄ ᖃᓄᖅᑑᓂᐊᕐᓱᑕᓗ, ᐅᖃᖅᑎ, ᐱᐅᓛᖑᑦᓱᓂᓗ ᐱᑦᑕᓯᐊᖅᓱᓂ, 
ᐊᐅᓚᑦᓯᓂᕆᔭᖏᓄ, ᐄᖕ, ᐅᖃᖅᑎ, ᑮᓇᐅᔭᓕᕆᓂᖅᓄᓪᓗ ᐊᒻᒪ ᖃᐅᔨᒪᑎᒋᐊᕐᐸᓪᓗᒋ ᑳᓐᑐᕌᒃᑯᔪᒧ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑏᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᑉᐳᖓ ᑭᐅᔪᓐᓇᖅᒫᖓ. ᑕᐃᒪᓗ, ᖃᐅᔨᒪᔪᖓ ᓴᕿᐅᒪᓂᑎᖕᓄ, 
ᐅᖃᓕᒫᖅᐸᑦᓱᖓᓗ ᐅᖃᓕᒫᒐᖅᓂ ᐃᒪᐃᒻᒪᓪᓗ ᐱᓕᑕᐅᓯᒪᓂᑰᓪᓗᑕ 82 ᒥᓕᐊᓐ ᑖᓚᓂ ᐊᐅᓚᓂᕆᔭᖏᓄ 
ᖄᖏᐅᑎᓗᐊᖅᓯᒪᔪᓂ 2002ᒧ, ᐱᓕᐅᑎᒋᓗᒋ ᐱᓗᒋᓪᓗᑭᐊᖅ 40 ᐅᕝᕙᓗ 50 ᒥᓕᐊᓐ ᑖᓚᐃᑦ. 
 
ᑕᐃᒪᐃᒧ, ᖃᓄᑭᐊᖓᐄ ᓴᕿᓯᒪᓂᑰᑕᕆᕙ ᐃᓱᒪᓇᖅᓯᓪᓗᑎᓪᓗ. ᑖᒃᑯᐊ ᒐᕙᒪᑯ ᖃᓄᖅᑑᕐᓯᒪᓪᓗᑎ 
ᖃᓄᐃᑑᓂᕆᔭᖏᓄ ᑮᓇᐅᔭᓕᕆᓂᖅᓄ ᖃᓄᐃᒋᐊᕆᐊᓕᖕᓄ ᖃᐅᔨᒪᑦᓱᖓᓗ ᐃᒪᐃᒻᒪ ᑲᑉᐸᓂ 
ᐊᐅᓚᓂᖃᕈᓐᓇᕐᑕ ᒪᓐᑐᕆᐋᓪᒥ ᓄᓇᕗᒧ ᐅᕝᕙᓗ ᐊᐃᓂᐸᐄᒥ ᓄᓇᕗᒧ ᐅᕝᕙᓗ ᐃᖕᒪᑕᖕᒥ ᕿᑎᑦᒥᐅᓄᑦ 
ᐅᕝᕙᓗ ᓇᓪᓕᐊᓄᑐᐃᓐᓇᖅ, ᑭᓯᒥ ᐊᑭᑭᓐᓂᖅᓴᐅᓇᔭᖅᒪᑕ ᐱᑕᖃᖏᒃᑯᑎ ᐱᔨᑦᓯᖅᑕᐅᓂᖏᓄ ᒫᓐᓇᐅᔪᖅ 
ᐊᕕᑦᑐᖅᓯᒪᓂᖏᑎᒍᑦ. 
 
ᐊᑭᑭᓐᓂᖅᓴᒋᐊᓪᓚ ᐊᐅᓚᑦᓯᒍᓐᓇᓂᕆᔭᕐᓅᕕᑦ ᓇᒻᒥᓂᖃᖅᓗᑎ ᓯᓚᑖᓂ ᒪᖕᑐᕆᐋᑉ, ᐅᐃᓂᐹᐄᑉ ᐃᖕᒪᑕᐅᑉ 
ᓄᓇᕗᒧ. ᖃᐅᔨᒪᔪᐃᑦᓇᐅᑦᓱᑕᓗ, ᐱᓕᑦᓯᒍᑎᒥᓂᐅᔪᖅ. ᑕᐃᒪᐃᒧᓪᓗ ᐃᓱᒪᒋᒻᒪᔭᕗ ᐱᑕᖃᖅᓗᑕ ᓄᓇᕗᒥ 
ᓇᒻᒥᓂᖃᖅᑐᓄ ᑯᐊᐳᕇᓴ ᐊᑐᐊᒐᖅᒧ ᐱᓕᑦᓯᒍᓐᓇᓂᐊᕐᓱᓂ ᐃᓚᖏᓐᓄ ᓇᓪᓕᐊᓄᓪᓚᑦᑖ ᐱᔾᔪᑎᒋᔭᖏᓄ. 
 
ᑭᓯᒥ ᐅᖃᐅᓯᕆᔭᒃᑲᓂ ᑕᕝᕙᓂ, ᐅᖃᖅᑎ, ᐊᕕᑦᓯᒪᓂᕆᔭᖅᑎᒍᑦᑕᐅᖅ, ᐃᒪᐃᒻᒪ ᐊᑦᑐᐃᓂᖃᖅᓱᓂ ᐃᓕᖕᓂ 
ᐃᒻᒪᖃᓗ ᐅᖃᐅᓯᖃᕕᒋᓂᐊᕐᓗᒋᑦ ᒥᑦᓵᓄᑦ ᐱᓕᑦᓯᓂᐅᔪᓄ ᑳᓐᑐᕌᒃᓄ ᐱᔾᔪᑎᒋᔭᖓᓄ ᐱᑕᖃᖏᓇᑦᑕ ᐊᖁᑎᓂ 
ᐅᕝᕙᓗ ᐱᑕᖃᖏᓯᐊᒻᒪᕆᒃᑲᑦᑕ ᓄᓇᓯᐅᑎᑯᑖᒃᑯᑎ ᐊᖁᑎᐅᔪᓂ ᖃᓄᐃᑐᕈᓘᔭᖅᓂ ᑕᐃᒪᐃᑦᑐᓄ, ᐊᖁᓯᐅᕆᔩᓪᓖ 
ᐱᔨᑦᓯᖅᑕᐅᓂᖏᓄ ᑐᑭᖃᖃ ᐃᓗᐊᓂ ᑳᓐᑐᕌᒃᑕᓄᒐᒪ ᑕᐃᒪᐃᑐᒐᓚᓐᓄᑦ, ᐅᖃᖅᑏ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 

ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕆᐊᑲᓐᓂᕈᒪᑐᐃᓐᓇᕐᑐᖓ ᐃᒪᐃᒻᒪ ᑲᑎᒪᔨ ᑐᓴᓂᑰᑦᓱᓂ 
ᐅᓪᓗᒥᒋᐊᖅ ᑭᐅᔾᔪᑎᒋᖃᐅᔭᕐᓅᕙᖓ, ᐃᓱᒪᒋᑦᓱᒍ ᐊᐅᓚᑕᐅᓂᕆᔭᖏᓄ, ᑮᓇᐅᔭᓕᕆᓂᖅᓄᓪᓗᑦᑕᐅᖅ 
ᓇᓗᓇᐃᖅᓯᒪᓂᕆᔭᖏᓄ ᐃᓚᒋᓕᐅᑎᓯᒪᓂᐊᕐᓗᑎ ᑳᓐᑐᕌᒃᖑᔪᒧ. 
 
ᐄᖕ, ᐅᖃᖅᑎ, ᐃᓚᒋᓕᐅᑎᔪᖅ ᐱᔨᑦᓯᖅᑕᐅᓂᖏᓄ ᐊᓯᖏᓐᓄᓪᓗ ᐃᓕᖓᔪᐃᑦ. ᐅᖃᖅᑎ, ᒐᕙᒪ ᓄᓇᕗᑯ 
ᐊᔭᐅᖅᑐᑕᐅᒍᓐᓇᕋᑎ ᖃᓄᖅᑑᕈᑎᑦᓴᐅᔪᓄ ᑳᓐᑐᕌᒃᑎᒍ ᓇᓗᓇᐃᖅᓯᒪᓕᕈᑦᑕ ᑭᓯᒥ ᑳᓐᑐᕌᒃᑕᐅᓯᒪᓂᖓᓄ 
ᐃᓕᖓᓂᖃᕐᓗᑎ ᑕᒪᐃᓄ ᐊᕕᑦᓯᒪᓂᖏᑎᒍ ᓄᓇᕗᒥ ᐃᒪᐃᒻᒪᓪᓗ ᒐᕙᒪᓕᒫᓄ ᑳᓐᑐᕌᒃᓯᒪᔪ ᑐᑦᓯᕋᖅᑕᐅᓯᒪᔪᑦ 
ᐊᒻᒪ ᑐᑦᓯᕋᐅᑎᐅᔪᐃᓪᓗ ᓴᕿᑕᐅᓗᑎ ᑕᕝᕗᖓ. 
 
ᐅᖃᖅᑎ, ᐃᓱᒪᒋᓯᒪᒐᓗᐊᕐᓱᒍ ᑐᑭᓯᔾᔪᑎᒋᔭᖏᓄ ᑖᒃᑯᓄᖓ ᑲᑎᒪᔨᓄ ᐃᓄᖕᓄᓪᓗ ᓄᓇᕗᒥ ᖃᓪᓕᖏᓐᓂᖓᓂ 
ᒫᑦᓯ 31 ᐅᖃᖅᑏᓪᓗ, ᐱᓕᕆᐊᖃᕐᑐᒍ ᑕᒪᑐᒧᖓ ᒫᓐᓇᐅᔪᖅ ᐃᒪᐃᓕᒍᒪᑦᓱᖓᓗ, ᑲᑎᒪᓂᖃᖅᓯᒪᓂᑰᓪᓗᑎ 
ᐃᓚᒋᑦᓱᒋ ᑕᒪᒃᑯᐊᕈᓘᔭᐃᓪᓗ. 
 
ᐱᑕᖃᖅᒪ ᐃᓚᖏᓐᓄ ᐃᓱᒫᓘᑎᐅᔪᓄ, ᐅᖃᕆᐊᑲᓐᓂᕈᒪᑦᓱᖓᓗ ᐃᒪᐃᒻᒪ ᓄᖑᐊᓂ ᐅᓪᓘᑉ, ᑕᑯᔪᓐᓇᓂᐊᕋᑦᑕ 
ᐱᐅᖅᓱᐊᑕᐅᓯᒪᔪᓂ ᐃᓗᐊᓂ ᐋᓐᓂᐊᖅᕕᓕᐊᕐᐸᑦᑐᐃᑦ ᐊᐅᓪᓚᓂᕆᕙᑦᑕᖏᓄ ᐊᑭᖏᓐᓄ, ᖃᖓᑕᔫᑎᒍ 
ᑐᐊᕕᖅᓇᑐᑰᕈᑎᒥᓃᓪᓗ ᐊᑭᖏᓐᓄ. 
 
ᑕᒪᓐᓇᓗ ᐃᓱᒪᓇᕐᒪ, ᐅᖃᖅᑎ ᑕᒪᖅᒥᓗ ᑲᑎᒪᔩᑦ, ᐱᓗᐊᖅᑐᒥ ᑲᑎᒪᔨ ᖃᒪᓂᖅᑐᐊᕐᒧ ᐊᐱᖁᑎᖃᓯᒪᓂᑰᓕᕐᒪ. 
ᐅᖃᖅᑏ, ᐱᔪᓐᓇᓂᐊᕋᑦᑕᓗ ᐊᑐᐃᓐᓇᕈᑎᒍᓐᓇᕐᓱᑎᒍ ᑲᑎᒪᔨᒧ ᐊᐱᖁᑎᒋᓯᒪᔭᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓐᓄ, ᖃᔨᒪᔪᖓᓕ ᓱᓂᐊᖅᓂᕐᓅᕙᖓ, ᐊᖏᖅᕋᕐᓗᖓ ᕿᒥᖅᕈᓇᓂᐊᕐᓱᖓᓗ 
ᑐᑭᒋᔭᖏᓐᓄ ᐅᖃᐅᓯᖅᑕᕆᔭᖏᓄ ᐱᔾᔪᑎᒋᑦᓱᒍ ᐱᑕᖃᑲᓂᕐᑐᑦᓴᐅᓪᓗᓂ ᐊᓯᒃᑲᓂᖓᓂ 
ᐋᓐᓂᐊᖃᓐᓇᖏᑦᑐᓕᕆᔨᑯ ᒥᓂᔅᑕᒧ ᐃᒪᐃᒻᒪᓪᓗ ᓴᕿᑲᓐᓂᕐᐸᒻᒪ ᐃᓗᐊᓂ ᓄᑖ ᐅᖃᐅᓯᖅ ᐊᓂᒍᕋᐃᒻᒪ 
ᐱᖓᓲᔪᖅᑐᑦ ᑕᖀᑦ, ᖃᐅᔨᒪᔮᕆᓂᐊᕋᒃᑯ. 
 
ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᑕᐃᒪᐃᑦᑐᓂᒃ ᐃᓱᒪᓕᐅᓕᕋᐃᒐᒥ, ᒪᓕᓪᓗᒋᑦ ᕿᖓᐅᒻᒥ 
ᑐᕌᖅᑕᐅᓇᓱᐊᖅᑐ ᐊᒻᒪᓗ ᑕᒪᒃᑯᐊ ᑲᒻᐸᓂᐅᔪᑦ ᑭᕙᓪᓕᕐᒥ ᑕᐃᒃᑯᐊ ᐊᑯᓂᒃ ᐱᔨᑦᑎᕐᓯᒪᓕᖅᑐᑦ ᐊᑯᓂᒃ, 
ᐃᖅᑲᓇᐃᔭᖅᑎᖃᖅᑐᑎᒃ, ᖃᖓᑕᓲᓕᕆᔨᖃᖅᑐᓂᒃ, ᒪᕐᕈᓐᓂᒃ ᐅᖃᐅᓯᖃᖅᑐᓂᒃ ᖃᖓᑕᓲᓕᕆᔨᐅᔪᓂᒃ ᐊᒻᒪᓗ 
ᑕᐃᒃᑯᐊ ᓱᓇᒃᑯᑖᖏᑦ ᑕᐅᕙᓂᑉᐸᒋᖅᑐᑎᒃ ᐊᒻᒪᓗ ᑕᐃᒃᑯᐊ ᐅᑭᐅᓂᒃ 20-ᓂ 30-ᓄᑦ ᐊᑭᓕᕋᓱᐊᕐᓯᒪᔪᓂᒃ. 
 
ᐃᓱᒪᓕᐅᕋᐃᒐᒥ ᑮᓇᐅᔭᓂᒃ ᐊᑐᓐᖏᓐᓂᕐᓴᐅᓂᕐᒧᑦ, ᑕᒪᒃᑯᐊ ᐃᓱᒪᒋᖃᓯᐅᑎᔪᓐᓇᖅᐸᐃᒃ ᐊᒻᒪᓗ ᓱᓕ, ᑕᒪᒃᑯᐊ 
ᐃᓱᒪᒃᓴᕐᓯᐅᕈᑎᒋᓕᕋᐃᒐᒥᒋᑦ, ᑕᒪᒃᑯᐊ ᐃᓱᒪᒋᔭᕆᐊᖃᕐᒥᒐᑦᑎᒍᑦ ᑭᕙᓪᓕᕐᒥ ᐃᓄᖏᑕ ᐃᓱᒪᒋᔭᖏᑦ ᐊᒻᒪᓗ 
ᖁᔭᓐᓇᑐᐃᓐᓇᖅᐸᓐᖏᓇᑦᑎᒍᑦ ᓱᕋᐃᓗᑕ ᖃᖓᑕᓲᖑᔪᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᐱᓪᓚᕆᑦᑐᖓ. ᒪᓕᒐᓕᐅᖅᑎᐅᔪᖅ ᐅᖃᐅᑎᖃᐅᔭᕋ 
ᐊᒻᒪᓗ ᐅᖃᑲᓂᕐᓗᖓ, ᑕᒪᓐᓇ ᑎᓴᒪᐃᕋᕐᓂᐊᓕᕋᒃᑯᑦ ᑕᕝᕙᓂᒃᓴᐃᓐᓇᖅ ᐊᐱᖅᑯᑎᐅᔪᒥᒃ. ᑕᒪᒃᑯᐊ 
ᐃᓱᒪᒋᒋᐊᖅᐸᒃᑕᕗᑦ ᐊᐅᓚᔾᔭᐃᒋᐊᕐᓂᕐᒧᑦ, ᐊᓪᓚᕝᕕᒻᒥ ᐊᒻᒪᓗ ᐄ ᑮᓇᐅᔭᓕᕆᓂᕐᒧᑦ. 

ᐊᑭᖏᑦ ᑕᒪᓐᓇ ᐱᔾᔪᑎᑑᓐᖏᑦᑐᖅ. ᐆᒃᑐᑎᒋᓗᒍ, ᑳᓐᑐᕌᒃᑕᕋᓱᐊᕈᑎᓄᑦ, ᐊᐱᕆᓚᐅᕋᑦᑕ ᖃᐅᔨᒪᑦᑎᐊᕐᓂᐊᕐᓗᑕ 
ᑕᒪᒃᑯᐊ ᖃᖓᑕᓂᐅᔪᑦ ᐃᒃᑲᕐᕋᐅᑉ ᐅᖓᑖᓂᑉᐸᑦ, ᑕᐃᒃᑯᐊ ᐊᓇᕐᕕᓕᒻᒥᒋᐊᖃᕋᓗᐊᕐᒪᑕ. ᐅᖃᖅᑎ. ᑕᒪᒃᑯᐊ 
ᖃᖓᑕᔪᑦ ᐊᑲᐅᔪᒥᖏᓐᓇᖁᒐᑦᑎᒍᑦ, ᐊᒻᒪᓗ ᑕᒪᓐᓇ ᐃᓱᒪᓗᒋᔭᐅᒻᒪᑦ ᐱᖃᓯᐅᑦᔭᐅᕙᒃᑐᑦ ᑳᓐᑐᕌᑕᕋᓱᐊᕈᑎᒧᑦ 
ᐊᓐᓂᐊᕐᕕᓕᐊᖅᑐᓄᑦ. 
 
ᖃᐅᔨᒪᑦᑎᐊᖁᔨᒐᑦᑕ ᐅᖃᖅᑎ, ᑐᓴᖃᑦᑕᕐᓯᒪᓪᓗᑕ ᐃᓄᐃᑦ ᐅᖃᖃᑦᑕᕐᓂᖏᓐᓂᒃ, ᐊᒻᒪᓗ ᐅᔾᔨᓱᑦᑎᐊᕈᒪᒐᑦᑕ 
ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖅᑐᑦ, ᐃᖏᕐᕋᓂᖏᑦ ᐋᖅᑭᒃᓯᒪᑦᑎᐊᖁᓪᓗᒋᑦ. ᑕᐃᒪᓕ ᐃᒪᐃᓕᖓᕗᖅ 
ᐊᑲᕐᕆᓗᑎᒃ, ᓇᖏᕐᓯᔪᓐᓇᕐᓗᑎᒃ ᖃᖓᑕᓲᒥ ᐊᒻᒪᓗ ᐊᓯᖏᑦ ᐃᓱᒪᒋᔭᕆᐊᓖᑦ. 
 
ᑕᐃᒪᓕ, ᐅᖃᖅᑎ, ᐊᓪᓚᕝᕕᒻᒥ ᑲᒪᒋᔭᐅᓂᖏᑦ ᖃᓄᐃᓕᒋᐊᖅᑕᐅᓂᖏᓪᓗᑦ ᐊᒻᒪᓗ ᑮᓇᐅᔭᑎᒍᑦ ᐃᓱᒪᒋᔭᐅᓂᖏᑦ 
ᑳᓐᑐᕌᒃᑕᕋᓱᐊᖅᑐᖃᖅᑎᓪᓗᒍ ᐃᓚᓕᐅᑎᓯᒪᓱᖑᕗᑦ ᐊᒻᒪᓗ ᐅᖃᖅᑎ ᑕᒪᒃᑯᓂᖓᐃᓐᓇᖅ ᕿᒥᕐᕈᓂᐊᕋᑦᑕ. ᐊᒻᒪᓗ 
ᑕᐃᒪᐃᑦᑐᒥᒃ ᕿᒥᕐᕈᖃᑦᑕᕋᑦᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 439-1(6): ᐊᐱᖅᑯᑎᐅᔪᑦ ᐊᓐᓂᐊᕐᕕᓕᐊᖅᐸᒃᑐᑦ ᐅᖃᐅᓯᖏᓐᓄᑦ - ᑭᕙᓪᓕᕐᒥ ᐊᔾᔨᒌᒥᒃ 
ᖃᐅᔨᓴᖅᑕᐅᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᑭᕙᓪᓕᕐᒥᑦ, ᑕᐃᒃᑯᐊ 
ᐊᑲᕐᕆᔪᒥᖁᒐᑦᑎᒍᑦ ᐊᑲᐅᔪᒥᒃ ᐊᐅᓪᓚᐅᑦᔭᐅᔭᕋᐃᒻᒪᑦ ᐊᓐᓂᐊᕐᕕᓕᐊᖅᑐᓄᑦ ᐅᑯᓇᓐᖓᕐᓯᒪᒐᓗᐊᕈᑎᒃ ᓇᐅᔭᓂᑦ, 
ᖃᒪᓂᑦᑎᐊᕐᒥᒃ, ᐊᕐᕕᐊᓂᑦ ᐅᕝᕙᓘᓐᓃᑦ ᑲᖏᖅᖠᓂᕐᒥ ᐅᕝᕙᓘᓐᓃᑦ ᑎᑭᕋᕐᔪᐊᒥ.  
 
ᑕᒪᓐᓇ ᐅᖃᓚᐅᖅᑐᒍ, ᖃᐅᔨᒪᔪᒍ ᑕᒪᒃᑯᐊ ᐃᓚᖏᑦ ᐃᓄᐃᑦ ᖃᖓᑕᓲᖁᑎᖃᖅᑐᑦ ᑭᕙᓪᓂᕐᒥ. ᑕᐃᒃᑯᐊ 
ᐱᓕᕆᕕᐅᔪᑦ ᐊᐱᕆᔭᐅᓯᒪᕙᑦ ᐊᓐᓂᐊᖅᑐᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᑕᐃᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ 
ᐊᐱᕆᔭᐅᖃᑦᑕᖅᐸᑦ ᖃᓄᖅ ᐃᓱᒪᒻᒪᖔᑕ ᖃᖓᑕᓲᕆᔭᐅᕙᒃᑐᓂᒃ ᖃᓄᐃᑦᑐᓂᒃ ᐊᑐᖃᑦᑕᕈᓐᓇᖅᑕᖏᓐᓂᒃ 
ᐋᓐᓂᐊᕐᕕᓕᐊᖅᑎᓪᓗᒋᑦ. 
 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᑎᒪᖃᑎᖃᖅᐸᒃᑐᑦ ᖃᖓᑕᓲᓕᕆᔨᐅᔪᓂᒃ ᐅᕝᕙᓘᓐᓃᑦ ᑕᒪᒃᑯᐊ 
ᐋᓐᓂᐊᕐᕕᓕᐊᖅᑐᑦ ᐊᐱᕐᓱᖅᑕᐅᕙᒃᐸᑦ ᐃᓱᒪᒋᔭᖏᓐᓂᒃ?. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ, ᐃᓄᐃᑦ ᐃᖅᑲᓇᐃᔭᖅᑐᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ, ᑕᐃᒃᑯᐊᓗ ᐋᓐᓂᐊᕐᕕᓕᐊᖅᐸᒃᑐᑦ. ᑕᒃᑯᑐᓐᖏᑦᑐᑦ ᐃᓄᐃᑦ ᑳᓐᑐᕌᒃᒐᓱᐊᖅᑐᑦ ᓯᓚᑖᓂ 
ᓄᓇᕗᑦ. 
 
ᑳᓐᑐᕌᒐᓱᐊᖅᐸᖅᑐᑦ ᓇᓗᓇᐃᕐᓯᓯᒪᔪᑦ ᐅᖃᓚᐅᕐᒪᑕ ᑐᒃᓯᕋᐅᑕᐅᔪᒥᒃ ᖃᓄᐃᑦᑐᓂᖏᓐᓂᒃ ᖃᖓᑕᓱᒥ 
ᐊᑐᖅᑕᐅᓂᐊᖅᑐᖅ. ᐅᖃᖅᑎ, ᕿᒥᕐᕈᓚᐅᕐᒥᔪᑦ ᖃᓄᐃᑦᑐᓂᖏᓐᓂᒃ ᖃᖓᑕᓱᓄᑦ, ᐊᒻᒪᓗ ᑕᒪᒃᑯᐊ 
ᐊᑭᒋᓂᐊᖅᑕᖏᓐᓄᑦ. 
 
ᑕᒪᒃᑯᐊ ᐃᓚᐅᖃᑕᐅᓚᐅᕐᑐᑦ ᕿᒥᕐᕈᔭᐅᓂᖏᓐᓄᑦ ᑳᓐᑐᕌᑦᑕᕋᓱᐊᕐᓂᕐᒧᑦ ᐊᒻᒪᓗ ᐃᓕᒃᓯᓐᓄᑦ ᐅᖃᕈᒪᕗᖓ 
ᑕᒪᒃᑯᐊ ᐅᖃᐅᓯᐅᖃᑦᑕᕐᓯᒪᒻᒪᑕ ᐅᑭᐅᓂᒃ ᒪᕐᕈᓐᓂᒃ ᐱᖓᓱᓂᑦ ᐱᔾᔪᑎᖃᖅᑐᓂᒃ ᐆᒃᑐᑎᒋᓗᒍ, ᐊᓇᕐᕕᖃᓐᖏᑦᑐᑦ 
ᖃᖓᑕᓱᓂ ᐊᒻᒪᓗ ᐊᓯᖏᓐᓂ, ᑕᒪᒃᑯᐊ ᐱᖃᓯᐅᑎᓯᒪᔭᕗᑦ ᑳᓐᑐᕌᒃᑕᕋᓱᐊᕈᑎᓂ. 

ᐅᓪᓗᖅ ᓄᖑᑦᑎᓪᓗᒍ, ᐅᖃᖅᑎ, ᖃᐅᔨᒪᑦᑎᐊᕈᒪᔪᒍ ᑕᒪᒃᑯᐊ ᑐᓂᔭᐅᔪᑦ ᑳᓐᑐᕌᒥ, ᑕᒪᒃᑯᐊ ᖃᖓᑕᓱᖑᔪᑦ 
ᐊᑐᐃᓐᓇᐅᔪᑦ ᐊᑲᐅᓂᖅᐸᐅᒐᔭᖅᑐᖅ ᑕᐃᒃᑯᓄᖓ ᐋᓐᓂᐊᕐᕕᓕᐊᖅᑐᓄᑦ ᐊᒻᒪᓗ ᖃᓄᐃᓕᐅᕋᓱᐊᕐᒪᖔᑕ 
ᑳᓐᑐᕌᒃᑕᕋᓱᐊᖅᑐᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᐅᖃᖅᑎ, ᐅᖃᐅᓯᖃᖅᑐᒍᑦ ᑭᕙᓪᓕᕐᒥ ᐋᓐᓂᐊᕐᕕᓕᐊᖅᐸᒃᑐᓂᒃ ᓄᓇᓕᓐᓂ ᐊᒥᓱᑲᓪᓚᐅᔪᓂᒃ, 
ᑭᓯᐊᓂᓕ ᐊᕐᕋᒍ ᐊᑕᐅᓯᖅ ᒪᕐᕈᑲᓴᐅᔪᑦ, ᒪᕐᕉᒃ ᐊᕐᕌᒎᒃ ᐊᓂᒍᑦᑑᒃ, ᐊᑦᔨᓴᐃᓐᓇᖓᓂᒃ 
ᐊᑲᐅᖏᓕᐅᕈᑎᖃᓚᐅᖅᓯᒪᒻᒥᒐᑦᑕ ᒪᕐᕉᓐᓄᑦ ᓄᓇᓕᐅᔫᓐᓄᑦ ᑭᕙᓪᓕᕐᒥ, ᓴᓪᓖᑦ ᐊᒻᒪᓗ ᓇᐅᔮᑦ ᐅᔾᔨᕆᓕᖅᑐᑎᒍ 
ᖃᖓᑕᓲᑦ ᖃᖓᑕᖃᑦᑕᖅᑐᑦ ᐃᑲᕐᕋᐅᖏᑦᑐᒥᒃ ᐅᕙᖓᑦ ᓇᐅᔮᓂᑦ ᓴᓪᓕᒧᑦ ᐅᕝᕙᓘᓐᓃᑦ ᓴᓪᓕᓂᑦ ᓇᐅᔮᓄᑦ. 
 
ᑭᓯᐊᓂᓕ, ᓇᓕᐊᓄᑦ ᐊᐃᒍᕕᑦ ᓄᓇᓕᓐᓄᑦ, ᐊᖅᑯᓵᕆᐊᖃᕋᔭᑦᑐᑦ, ᐅᐊᓇᐸᐃᓕᐊᕈᕕᑦ, ᐊᖅᑯᓵᕐᓗᑎᒃ ᑖᒻᓴᓐᒧᑦ, 
ᐊᖅᑯᓵᓗᓂ ᑰᔾᔪᐊᕌᓗᑦᑎᒍᑦ, ᐃᑲᕐᕋᒥᑦ ᒥᑭᓂᖅᓴᐅᒐᓗᐊᕐᕈᓂ ᖃᖓᑕᖏᑕᖓ, ᖃᖓᑕᓂᓪᓚᑦᑖᖓ 
ᐊᑯᓂᐊᓘᖅᑐᖅ. 
 
ᑕᐃᒪᓕ, ᒥᓂᔅᑕ ᐃᓱᒫᓗᒋᔭᖃᕆᐊᖃᑦᑐᖅ ᑕᒪᒃᑯᓂᖓ ᐊᐱᖅᑯᑎᖃᓕᕋᐃᒍᑦᑕ, ᐱᑦᔪᑎᒋᓪᓗᒍ ᑕᒪᒃᑯᐊ 
ᐃᓱᒫᓘᑎᐅᔪᑦ ᓄᐃᖃᑦᑕᖅᑕᕗᑦ ᓯᕗᓪᓕᕐᒥ, ᐅᖃᐅᓯᕆᒃᑲᓂᖅᑕᖅᑕᕗᑦ ᐃᓱᒫᓘᑎᐅᔪᑦ, ᓯᕗᓪᓕᕐᒥ 
ᐊᓇᖅᕕᖃᓚᐅᖏᑦᑐᑦ ᖃᖓᑕᓲᑦ ᖃᖓᑕᖃᑦᑕᖅᑐᑦ ᓇᐅᔮᓄᑦ ᐊᒻᒪᓗ ᓴᓪᓖᒧᑦ. 
 
ᖃᐅᔨᒪᕕᑖ ᐅᖃᖃᑎᖃᖃᑦᑕᕈᑎᒃ ᐊᑕᐅᓯᕐᒥᒃ ᖃᖓᑕᓲᖑᖃᑎᒥᓂᑦ, ᐱᑕᖃᑦᑎᑦᑎᓇᓱᒃᑲᓗᐊᖅᑳᖅ ᐊᓇᖅᕕᓕᒃ 
ᖃᖓᑕᓲᓂ ᐊᒻᒪᓗ ᐃᓂᖃᑦᑎᐊᕐᓗᓂ ᐃᑭᒪᔪᑐᐃᓐᓇᐅᖏᑦᑐᓄᑦ ᐊᓐᓂᐊᕕᓕᐊᖅᑐᓄᓪᓗ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᒋᔭᒃᑲ ᐃᓱᒫᓘᑎᐅᔪᑦ ᑲᑎᒪᔨᓄᑦ ᐊᒻᒪᓗ 
ᐱᓗᐊᖅᑐᒥᒃ ᑲᑎᒪᔨ. 
 
ᑲᑎᒪᔨ ᓴᓐᖏᔪᒥᒃ ᓂᐱᖃᖅᓯᒪᒻᒪᑦ ᑕᒪᒃᑯᓂᖓ ᐃᓱᒫᓘᑎᐅᔪᓂᒃ ᓯᕗᓂᐊᒍᑦ ᐊᒻᒪᓗ ᑐᓴᖅᓯᒪᓪᓗᑎᒍ ᑕᒪᒃᑯᐊ 
ᐃᓱᒫᓘᑎᐅᔪᑦ. ᓇᓗᓇᐃᖅᓯᒍᒪᔪᖓ ᐅᖃᖅᑎ, ᐱᑕᖃᓚᐅᖏᒻᒪᑦ ᑲᓐᑐᕌᒥᑦ ᓯᕗᓂᑦᑎᓐᓂ ᒐᕙᒪᒃᑯᑦ ᓄᓇᕗᒻᒥ 
ᐊᒻᒪᓗ ᓯᕗᓂᐊᒍᑦ, ᐊᑕᐅᓯᕐᒧᑦ ᐅᓯᑲᑦᑕᖅᑎᐅᔪᒧᑦ ᑖᕙᓂ ᑖᒃᓱᖓ ᑲᑎᒪᔨᐅᔫᑉ ᐅᖃᐅᓯᕆᔭᖓᓂ. 
 
ᐊᕕᑦᑐᖅᓯᒪᓂᖏᓐᓅᕈᒪᖏᒃᑲᓗᐊᖅᑐᖓ ᓄᓇᓖᑦ, ᐱᑦᔪᑎᒋᓪᓗᒍ ᐅᖃᓯᕆᓯᒪᔭᕗᑦ ᐃᓚᖓ ᑕᕝᕙᓂ ᒐᕙᒪᒥ 
ᕿᒪᐃᕙᓪᓕᐊᓇᓱᐊᖅᑐᑕ ᐊᕕᑦᑐᖅᓯᒪᓂᐅᔪᒥᒃ. ᐅᖃᖅᑎ, ᑕᐃᒪᐃᑦᑑᒪᑦ, ᐊᑕᐅᓯᐅᔪᖅ ᓄᓇᓕᒃ ᓄᓇᕗᑦᒥ ᐊᒻᒪᓗ 
ᐅᕙᓃᑦᑐᓂ ᓄᓇᕗᑦᒥ, ᕿᑭᖅᑖᓗᒻᒥ ᓄᓇᓕᖓᑦ, ᑳᓐᑐᕌᖃᓚᐅᖅᑐ ᕘᕐᔅ ᑎᐅᒃᑯᑎᒍᑦ. 
 
ᐅᖃᖅᑎ, ᐊᑐᖅᑕᐅᓚᐅᖅᑐᖅ ᑕᒪᓐᓇ ᕿᑭᖅᑖᓗᒻᒥ ᐋᓐᓂᐊᕕᒃᑯᖏᑕ ᐊᒻᒪᓗ ᐃᓄᓕᕆᔨᒃᑯᖏᑕ ᑲᑎᒪᔨᖏᑎᒍᑦ. 
ᑭᓇᐅᔭᓂᑦ ᐊᑐᓐᖏᓂᖅᓴᐅᒻᒪᕆᓚᐅᖅᑐᑦ ᐊᑐᖅᑐᑎᒃ ᐊᑕᐅᓯᕐᒥᒃ ᑲᖓᑕᓲᓕᔨᒃᑯᓐᓂᑦ ᐊᒻᒪᓗ ᐅᖃᖅᑎ,  

ᐊᑐᕈᒪᓚᐅᕋᑦᑕ ᑕᒪᑐᒥᖓ ᓄᓇᑦᑎᐊᓕᒫᒥ, ᓄᐃᑎᑦᑎᓗᑎᒃ ᑐᒃᓯᕋᐅᑎᓂ ᕿᒥᕐᕈᔾᔪᑎᐅᒐᔭᖅᑐᒥᒃ ᓄᓇᑦᑎᐊᓕᒫᒥ 
ᐃᖏᕐᕋᓂᐅᔪᒧᑦ. 
 
ᐅᖃᖅᑎ, ᓴᖅᑭᖅᑕᐅᔪᑦ ᑐᒃᓯᕋᐅᑎᑎᒍᑦ ᖃᐅᔨᓴᖅᑕᐅᓯᒪᔪᑦ ᒥᓂᔅᑕᖃᕝᕕᐅᔪᑎᒍᑦ. ᐃᓱᒪᓕᐅᕈᑎᑕᖃᖁᕙᕋᓕ 
ᓄᓐᖑᐊᓂ ᑕᖅᑭᐅᑉ ᒫᑦᓯ 31 ᐊᒻᒪᓗ ᐅᖃᖅᑎ, ᐊᐱᖅᑐᒋᔭᖏᑦ ᐱᑦᔪᑎᒋᔭᐅᒧᑦ ᒪᑲᓚᐃᒻ ᐊᒻᒪᓗ ᐊᓇᕈᐊᖅ, 
ᐃᓱᒪᒋᔭᐅᒋᐊᖅᓯᒪᔪᑦ ᑕᑯᓇᑦᑐᑎᒃ ᐃᓚᖏᓐᓂᒃ ᐱᒋᐊᖅᑎᑦᑎᓂᕐᒧᑦ ᐊᐅᓚᔾᔭᐃᒋᐊᕐᓂᒃᒧᑦ ᐊᒻᒪᑕᐅᖅ 
ᐸᐃᐹᓕᕆᔭᐅᓂᖓᒍᑦ ᑐᒃᓯᕋᐅᑎᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᔾᔪᑎᑐᐃᓐᓇᖅ ᑲᑎᒪᔨᓄᑦ ᐊᐱᕆᔭᕋᐃᒍᑦᓯ, ᓯᕗᓪᓕᕐᒥ ᐊᐱᖅᑯᑎᒋᔭᐃᑦ 
ᐱᒋᐊᓐᖓᐅᑎᐅᒻᒪᑦ ᐊᐱᖅᑯᑎᒧᑦ, ᖃᓄᐃᖏᑦᑐᖅ ᑭᓯᐊᓂ ᑭᖑᓂᐊᒍᑦ, ᓇᐃᓈᕆᐊᓪᓗᒍ ᐊᒻᒪᓗ 
ᓇᓗᓇᖏᑎᐊᕐᓗᒍ. 
 
ᐊᒻᒪᑕᐅᖅ, ᒥᓂᔅᑕᓄᑦ, ᓇᓗᓇᐃᖅᓯᑦᑎᐊᖃᑦᑕᕈᑎᒃ ᐊᒻᒪᓗ ᓇᐃᑦᑑᓗᒍ ᐊᒻᒪᓗ ᑐᑭᓪᓚᑦᑖᖓᓄᑦ. 
ᑲᑎᒪᔨᐅᖃᑎᖏᓐᓄᑦ ᒥᑭᓪᓕᑎᕆᒻᒪᑦ ᐊᐱᖅᑯᑎᖃᕈᒪᑎᓪᓗᒋᑦ. ᖁᔭᓐᓇᒦᒃ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇ ᒥᒃ, ᐅᖃᖅᑎ. ᑐᑭᓕᐅᓐᓂᕆᔭᖏᑦ ᐊᑑᑎᖃᔾᔮᖏᑦᑐᑦ ᐅᕙᓂ ᑳᑐᕌᑲᓐᓂᕈᑎᒃ 
ᐱᖃᖏᒃᑲᓗᐊᕈᑎᓪᓗ. 
 
ᑕᓐᓇᐅᓴᐃᓐᓇᖅᑯᖏᓛᖅ ᐱᑦᔪᑎᒋᔭᐅᔪᖅ, ᐃᓄᐃᑦ ᑕᑯᒐᒥᒃ ᖃᖓᑕᓲᒥᒃ ᖃᖓᑕᔪᒥᒃ ᐊᓇᕐᕕᖃᕋᓂ ᐃᓗᐃᓂ. 
ᖃᐅᔨᑦᑎᐊᕈᒪᑐᐃᓐᓇᖅᑐᒍᑦ, ᐊᒻᒪᓗ ᐊᐱᕆᓪᓗᖓ ᒥᓂᔅᑕᒥᒃ ᐱᑕᖃᓐᓂᐊᖅᑲᑦ ᑲᓐᑐᕌᖑᔪᒥᒃ ᑐᓂᔭᐅᔪᖅ 
ᖃᖓᑕᓲᓕᕆᔨᓐᓄᑦ ᓄᓇᕗᑦᒥ, ᐊᒻᒪᓗ ᓄᓇᕗᒻᒥᑐᐃᓐᓇᐅᖏᑦᑐᖅ ᑭᓯᐊᓂᓗ ᕿᕙᓪᓕᕐᒥ, ᐱᓗᐊᖅᑐᒥᓪᓕ, 
ᐃᓚᐅᓂᖅᑕᖃᕋᔭᕐᒪᑦ ᐊᑐᖅᐸᑦᑐᓂᒃ, ᐃᓄᓐᓄᑦ ᐃᖅᑲᓇᐃᔭᖅᑲᑎᖃᑉᐸᑦᑐᓂᒃ, ᓇᒻᒥᓂᖃᑦᑎᐅᔪᑦ, 
ᐱᓕᕆᖃᑎᖃᕆᐊᖃᖃᑦᑕᖅᑐᐃᑦ ᖃᖓᑕᓵᓕᕆᔨᓂᑦ ᐊᒻᒪᑕᐅ ᑕᒃᑯᐊ ᒪᓕᒐᓕᐅᖅᑏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᓇᓗᓇᐃᖅᓯᒍᓐᓇᖅᑐᖓ ᑲᑎᒪᔨᒧᑦ ᐃᓗᐊᓃᑦᑐᑦ ᐊᑐᓕᖅᑕᐅᖁᔭᐃ 
ᐃᓕᖅᑯᓯᐅᔭᕆᐊᓖᓪᓗ ᑐᒃᓯᖃᐅᑎᐅᔫᑉ ᒪᓕᓐᓂᐊᖅᑐᖅ, ᐱᖃᓯᐅᔾᔨᔪᖅ ᖃᐅᔨᒋᐊᕐᓗᓂ, ᓯᕗᓪᓕᐅᔾᔭᐅᑎᑕᖅ, 
ᑭᓇᑐᐃᓐᓇᖅ ᑲᓐᑐᕌᒃᑖᖅᑐᖅ, ᐱᐅᓂᖅᐹᒥᑦ ᐃᑲᔪᕈᑎᖃᓐᓂᐊᕐᒪᑦ ᐃᖏᕐᕋᕙᑦᑐᓄᑦ ᐋᓐᓂᐊᕕᓕᐊᖅᑐᓂᒃ. 
 
ᐅᖃᖅᑎ, ᑕᐃᒪᐃᖃᑦᑕᖅᓯᒪᖏᒻᒪᑦ ᕿᒪᑦᑕᑎᓐᓂ ᑕᒪᒃᑯᑎᒎᓇ ᓴᖅᑭᖅᑕᐅᕙᑦᑐᒃᑯᑦ ᒪᓕᒐᓕᐅᖅᕕᒻᒥ ᑐᓴᖅᐸᑦᑕᕗᑦ. 
ᑕᐃᒪᐃᓕᐅᕆᐊᓐᓂᐊᖅᑯᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᖃᑎᒐ ᖃᒪᓂᖅᑐᐊᒥᐅᖅ ᐊᐱᕆᖅᑲᐅᒻᒪᑦ ᐱᑦᔪᑎᖃᑦᑐᓂ 
ᐃᓱᒪᒋᒋᐊᖅᑕᐅᖃᑦᑕᕐᓗᑎᒃ ᐃᓄᐃᑦ ᐱᔪᒪᔭᖏᑦ ᐊᒻᒪᓗ ᖃᓄᑎᒋ ᖃᖓᑕᓂᕆᔭᐅᕙᑦᑐᖅ, ᓄᓇᓕᓐᓂᑦ, ᒥᓂᔅᑕ 
ᑕᑯᓇᒋᐊᕐᓂᐊᖅᑲ ᐊᑯᓂᐅᓂᕆᔭᖓᓂᒃ ᖃᖓᑕᓂᐅᔫᑉ ᑖᒃᑯᓇᖓᑦ ᓄᓇᓕᓐᓂᑦ ᐃᓱᒪᒋᔭᖃᕆᐊᓕᕈᓂ 
ᑐᒃᓯᕋᐅᑎᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᓐᓇᐅᑦᓱᓂ ᐃᓚᒋᔭᖅ ᖃᓄᐃᒋᐊᖃᓪᓗᐊᕐᑕᓂ ᑖᒃᑯᓇᓂ 
ᑐᑦᓯᕋᕈᑎᐅᔪᓂ. ᐅᖃᕆᐊᕈᒪᑦᓱᖓᓗ, ᐆᑦᑑᑎᑐᐃᓐᓇᖅ, ᐅᖃᖅᑎ, ᐱᔨᑦᓯᖅᓗᒍ ᑭᒻᒥᕈ, ᐆᑦᑑᑎᒋᓗᒍ, ᖃᖓᑕᔫᓛᒥ 
ᑭᓯᒥ ᑎᑭᔾᕕᐅᕙᑦᓱᑎ. ᑕᐃᒪᐃᒧ ᐊᑑᑎᓂᖃᕋᔭᖏᑦᑐ ᐅᕙᓐᓄ ᐃᒪᐃᓕᒋᐊᒧ ᐃᒪᐃᒻᒪ ᑐᑦᓯᕋᕈᑎᔪᖅ 
ᓴᖀᒍᓐᓇᕐᓗᑎ ᐊᓇᖅᕕᖕᒥ, ᐱᔾᔪᑎᒋᑦᓱᓂᐅ ᖃᖓᑕᔫ ᐊᓚᖅᕕᖃᕐᑐᑦ ᒥᔪᓐᓇᓲᖑᖏᒻᒪᑕ ᐱᔾᔪᑎᒋᑦᓱᓂᐅ 
ᒥᑦᑕᕕᕋᓛᕆᔭᖓᓄᑦ. 
 
ᑕᐃᒪᐃᒧ ᐱᑕᖃᕐᓱᓂ ᐱᒋᐊᖅᑎᓯᓂᐅᔪᒧ ᐃᓱᒫᓘᑎᓄ ᐱᓕᕆᔭᐅᒋᐊᖃᕐᑐᓄ ᓇᓪᓕᐊᓄᑦ ᑐᑦᓯᕋᕈᑎᒧᑦ. 99ᐳᓴᖏᑦ 
ᖃᓄᐃᑑᓯᒪᓂᐅᔪᓂ, ᐃᒪᐃᒻᒪᓪᓗ ᖃᖓᑕᔪᖃᕋᒥ ᐅᖓᑎᐊᓄ ᐃᖃᖅᕋᐅᑉ, ᐊᐱᕆᓯᒪᓪᓗᑕ ᐃᒪᐃᒻᒪᓪᓗ 
ᐊᓇᖅᕕᓕᐅᕐᑕᐅᓗᓂ ᐃᓄᓪᓗ ᓇᖏᖅᓯᔪᓐᓇᑲᐃᓇᖃᑦᑕᓂᐊᕐᒪ ᖃᖓᑕᔫᒥ, ᓂᒪᔭᕋᕈᓐᓇᓂᐊᖅᒪᑕ. 
ᐃᒪᐃᖁᔨᑦᓱᑕᓗ ᐊᑲᕆᔮᓐᓂᐊᖁᓪᓗᒋᑦ ᖃᖓᑕᕙᑦᑐᐃᑦ. 
 
ᑲᑎᒪᔨᓗ ᓱᓕᔪᖅ. ᑕᐃᒪᐃᓐᓇᕋᓱᐊᓐᓇᕋᓗᐊᕐᒪᑕ ᖃᓄᐃᒋᐊᓂᐊᕐᓗᒋ ᑐᑦᓯᕋᕈᑎᐅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 440–1(6): ᐃᑲᔪᖅᑕᐅᕕᓴᐅᔪᖅ ᕿᑎᕐᒥᐅᑕᓄᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᖕᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᖃᖅᑐᐃᓂᓕᕆᔨᑯ. (ᑐᓵᔨᑎᒍ): 
ᐃᓗᐊᓂ ᑲᑎᒪᔩᑦ ᐅᖃᐅᓯᒃᑲᓂ ᐅᖃᖅᓯᒪᑦᓱᖓᓗ ᑎᒍᔭᐅᒪᔪᐃᑦ ᑎᒍᔭᐅᒪᑦᓱᑎᓪᓗ ᐃᓚᖓᓐᓂ 
ᐊᐅᓪᓚᖅᑎᑕᐅᕙᑦᑐᐃᑦ ᓯᓚᑖᓄ ᓄᓇᕗᑉ. ᐊᐱᕆᔪᒪᑦᓱᒍ ᒥᓂᔅᑕ ᐃᓕᖓᔪᓂ ᐅᖃᐅᑎᒋᖃᐅᔭᕐᓅᕙᖓ 
ᐅᓪᓗᒥᒋᐊᖅ ᒥᑦᓵᓄ ᐱᓕᑦᓯᒋᐊᑲᓂᖅᓄ ᐃᑲᔪᖅᑕᐅᕕᑦᓴᐅᔪᓄᑦ ᓄᓇᕗᒥ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑖ ᐃᖃᖅᑐᐃᓂᓕᕆᔨᑯᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᓯᒪᓪᓗᑕ ᐃᒪᐃᒻᒪ ᐱᔪᒪᓯᒪᓪᓗᑕ 
ᐸᖅᓇᐸᓪᓕᐊᓗᑕ ᐃᑲᔪᖅᑕᐅᕕᖕᒧ ᓄᓇᕗᒧ. ᐅᖃᖅᓯᒪᓂᑰᓪᓗᑕ ᐱᔪᒪᓯᒪᓪᓗᑕ ᐊᓯᒃᑲᓐᓂᖓᓄ ᐃᑲᔪᖅᑕᐅᕕᖕᒧ. 
ᐊᐅᓪᓚᑎᒍᒪᕙᖏᒃᑲᓗᐊᕋᑦᑎᒍ ᑎᒍᔭᐅᒪᔪᐃᑦ ᓯᓚᑖᓄ ᓄᓇᕗᑉ. ᐱᓇᓱᐊᕋᓗᐊᕐᑐᒍ ᑕᕝᕙᓂ ᐊᕐᕌᒍᒥ, ᐅᕝᕙᓗ 
ᐊᕐᕌᒎᓛᖅᑐᒥ ᖃᓄᖅᑑᕆᐊᖁᓐᓇᓂᐊᕋᑦᑕ ᓇᓪᓕᐊ ᓄᓇᓕᐅᔪᖅ ᓴᓇᕕᐅᓂᐊᕐᓗᓂ ᐃᑲᔪᖅᑕᐅᕕᑦᓴᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑎᑕᐅᒋᐊᑲᓐᓂᕈᒪᕋᑖᖅᑐᖓ ᐱᔾᔪᑎᒋᑦᓱᓂᐅ ᕼᐊᒻᓚᑦᖓ 
ᖁᓪᓗᖅᑑᑉ ᐊᐱᕆᓯᒪᓂᑰᓕᖅᒪᑕ ᐃᑲᔪᖅᑕᐅᕕᑦᓴᒧ ᑖᕙᓂᖅᐸᓯᐅᓄᓂ. ᐊᐱᕆᔪᒪᑦᓱᒍ ᒥᓂᔅᑕ ᓱᓕᒃᑲᓐᓂᖅ 
ᑐᑭᓯᑎᑕᐅᒋᐊᑲᓐᓂᖁᒪᑦᓱᖓ ᑐᕌᖓᔪᓂ ᐃᑲᔪᖅᑕᐅᕕᖕᒧ ᑖᕙᓂᖅᐸᓰᓐᓂᐊᓗᑎ? 
 
ᖃᐅᔨᒪᑦᓱᑕᓗ ᒥᓂᔅᑕ ᐃᒪᐃᓕᓯᒪᓂᑰᑦᓱᓂ ᑕᐃᒪᖓᓂ ᐊᕐᕌᓂᓂ ᐱᔭᕆᐊᖃᑲᓂᑎᖕᓄ ᐊᓯᒃᑲᓂᖓ 
ᐃᑲᔪᖅᑕᐅᕕᖕᒥ ᓄᓇᕗᒥ. ᒥᓂᔅᑖ ᐅᖃᖃᑎᖃᕐᓯᒪᓂᑰᓕᖃ ᕼᐊᒻᓚᑦᖓᓂ ᖁᓪᓗᖅᑑᑉ ᐃᓕᖓᖃᕐᑐᓂ ᑕᒪᑐᒧᖓ 
ᐃᓱᒪᓘᑎᐅᔪᒧ, ᐱᔾᔪᑎᒋᑦᓱᓂᐅ ᓄᓇᓕᖕᒥᐅᖏᑦ ᖃᐅᔨᒃᑲᖅᑕᐅᓚᐅᕐᓯᒪᖏᒻᒪᑕ ᓇᓪᓕᐊᓃᓐᓂᐊᓂᖓᓄ 
ᐊᓯᒃᑲᓂᖓ ᐃᑲᔪᖅᑕᐅᕕᑦᓴᐅᔪᖅ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᐃᓄᖏ ᖁᓪᓗᖅᑑᖅᒥ ᑎᑎᕋᖅᓯᒪᔪᐃᑦ ᐅᕙᖕᓄ. 
ᐃᓚᒋᖃᓯᐅᑎᓂᐊᕋᑦᑎᒍ ᕼᐊᒻᓚᖓ ᖃᓄᐃᒋᐊᓂᕆᓂᐊᕐᑕᑎᖕᓄ ᓇᓪᓕᐊᓃᓐᓂᐊᓂᖓᓄ ᑖᓐᓇ 
ᐃᑲᔪᖅᑕᐅᕕᑦᓴᖑᔪ. ᐅᖃᕇᕐᓯᒪᓪᓗᑎᓪᓗ ᐱᑕᖃᕇᕆᐊᖏᓐᓄ ᐃᓪᓗᒥ. 
 
ᑕᒪᒃᑯᐊᕈᓘᔭᐃᓪᓗ ᖃᐅᔨᓴᖅᓂᖃᕕᒋᓂᐊᕐᑕᕗᑦ. ᐃᓱᒪᖅᓴᖅᓯᐅᕈᓐᓇᓂᐊᕐᑐᒍ ᐊᕐᕌᒎᓛᖅᑐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓇᓐᖏᓚᕐᓕ ᐅᕙᓃᓛᕐᒪᖔᑦᑕ, ᑕᒪᓐᓇ ᐊᐱᖅᑯᓯᕆᔭᕋ 
ᑐᑭᓯᓇᖅᑎᑕᐅᖁᕙᕋ ᖃᐅᔨᒪᓐᖏᓇᑦᑕ ᑕᕝᕙᓃᓐᓂᐊᕐᒪᖔᑦᑕ ᐊᕐᕌᒎᓚᖅᑐᒥ. 
 
ᒥᓂᔅᑕᐅᔪᖅ ᑭᐅᖁᕙᕋᓗᐊᕋ ᐊᐱᖅᑯᓯᕆᔭᓐᓂ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, ᑕᒪᓐᓇ ᐃᑲᔪᔅᓱᑎᐊᖅᑲᕋ ᐊᒻᒪᓗ ᑕᒫᓂ 
ᐊᕐᕌᒎᒥ ᐃᓱᒪᓕᐅᕐᓂᐊᖅᑯᒍᑦ ᓇᒦᓐᓂᐊᕐᓂᖓᓂᑦ, ᑭᓯᐊᓂᓕ ᐃᖃᓗᐃᑦ ᓯᓚᑖᓃᓐᓂᐊᖅᑯ. ᐊᒻᒪᓗᑦᑕᐅᖅ ᓇᑭᑦ 
ᑮᓇᐅᔭᖃᕐᓂᐊᕐᒪᖔᖅ ᐸᕐᓇᐅᑎᒋᒋᐊᖃᕆᕙᕗᑦ ᑖᔅᓱᒧᖓ ᖃᓄᐃᓕᐅᕐᕕᐅᓂᐊᖅᑐᒧᑦ. 
 
ᐅᖃᖃᑎᒋᒃᑲᓐᓂᕈᒪᕙᒃᑲ ᑲᑎᒪᔨᐅᖃᑎᒃᑲ ᐃᓱᒪᓕᐅᕈᑕᐅᓚᐅᓐᖏᓐᓂᖓᓂ ᑕᒫᓂ ᐊᕐᕌᒎᒥ ᓇᒥᐅᓂᐊᕐᓂᖓᓂᑦ 
ᐊᒻᒪᓗᑦᑕᐅᖅ ᐸᕐᓇᐅᑎᐅᓂᐊᕐᓂᖓᓂ ᖃᓄᐃᓕᐅᕐᕕᐅᓂᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᑭᓯᑎᑦᑎᒋᐊᕈᑎᐅᔪᒥᑦ ᑲᑎᒪᔨᐅᔪᓄᑦ, ᑭᓇᑐᐃᓐᓇᖅᑐ 
ᖃᐅᔨᒃᑲᐃᑐᐊᖅᑲᑦ ᑎᑎᖅᑕᐅᔪᒪᓗᓂ ᐊᐱᖅᑯᓯᖃᕐᓂᕋᕐᓗᓂ ᐊᒻᒪᓗ ᐊᓂᑲᐃᓐᓇᖅᑲᑕ ᑲᑎᒪᕕᑎᓐᓂ, 
ᐊᑖᓅᕐᓂᐊᖅᑯᑦ ᑎᑎᕋᖅᓯᒪᔪᓄᑦ. ᑕᒪᓐᓇ ᐊᑐᖅᑕᐅᓲᖑᕗᖅ. 
 
ᐅᑎᕈᕕᑦ ᐊᑏᑦ ᐅᖃᕐᑕᐅᓚᐅᖅᑎᓐᓇᒍ, ᐊᑐᕐᓗᒋᑦ ᑖᒃᑯᐊ ᑎᑎᕋᖅᓯᒪᓂᐅᔪᑦ ᐅᖃᐅᓯᐅᓂᐊᖅᑯ. ᑭᓯᐊᓂᓕ 
ᐊᑲᐅᔾᔮᓐᖏᓚᖅ ᐅᑎᕈᒪᓗᓂᑦ ᐊᑎᖃᕐᕕᓐᓂ ᐊᓂᑲᐃᓐᓇᕐᓂᕈᕕᑦ. 
 
>>ᐸᑦᑕᑐᖅᑐᑦ 
 
ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᖅᑭᑦᑐᖅ. 
 
ᐊᐱᖅᑯᑦ 441–1(6): ᓇᓄᐃᑦ ᖁᖓᓯᖏᓐᓂ ᓈᓚᐅᑎᕋᓛᖑᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᔭᒐ ᐅᓂᓕᕐᖓᑦ. 
 
ᐅᖃᖅᑏ, ᐊᐱᖅᑯᓯᕆᒍᒪᔭᕋ ᒥᓂᔅᑕᐅᔪᒧᑦ ᐃᑯᐱᕝᕕᓕᕆᔨᒃᑯᓐᓄᑦ. ᐊᐱᕆᔪᒪᖅᑲᐅᔭᕋᓗᐊᕋ ᐅᐊᑦᑎᐊᕈ ᐊᒻᒪᓗ 
ᑭᐅᔾᔪᑎᒋᓂᐊᖅᑕᖓᓂᑦ ᐱᓯᒪᔪᔅᓴᐅᓕᕐᖓᑦ. 
 
ᓇᓄᕐᓂᑦ ᑲᒪᔨᐅᕙᑦᑐᑦ ᑲᑎᒪᖃᑦᑕᕐᓂᐅᓚᐅᖅᓯᒪᔪᓂᑦ ᑎᑎᕋᖅᓯᒪᔪᒧᑦ ᐊᖏᕈᑎᐅᔪᒥᑦ ᑐᓄᓂᕐᒥ, 
ᐋᖅᑮᖃᑦᑕᕐᓂᐊᓕᓚᐅᖅᓯᒪᒻᒪᑕ ᖁᖓᓯᖏᓐᓄᑦ ᓇᓄᐃᑦ ᓈᓚᐅᑎᕋᓛᖑᔪᓂᑦ ᖃᐅᔨᓴᕐᓂᕐᒧᑦ ᓇᒦᒻᒪᖔᑕ.  

ᖃᐅᔨᕗᖓᓕ ᐱᓕᕆᕕᐅᔪᑦ ᐃᑯᐱᕝᕕᓕᕆᔨᒃᑯᑦ ᖃᐅᔨᒪᒻᒪᖔᑕ ᖃᑦᑎᓂᑦ ᓈᓚᐅᑎᕋᓛᖑᔪᓂᑦ ᐋᖅᑮᓯᒪᒻᒪᖔᑕ 
ᑕᒪᓐᓇ ᖃᐅᔨᓴᕐᓂᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᒐᕙᒪᐅᔪᖅ ᓴᓇᔭᐅᓚᐅᖅᑎᓪᓗᒍ 1999-ᒥ, 7-ᖑᔪᑦ 
ᓇᓄᐃᑦ ᐋᖅᑭᔅᓯᕕᐅᓚᐅᖅᓯᒪᕗᑦ ᖃᐅᔨᓴᐅᑎᓂᑦ ᓈᓚᐅᑎᕋᓛᓂᑦ ᐊᒻᒪᓗ ᑕᒫᓂ ᑲᖏᖅᓱᐋᓘᑦ ᓂᒋᐊᓂ 
ᓇᓄᒋᔭᖏᓐᓂ. 
 
ᒐᕙᒪᐃᑦ ᑕᐃᒃᓱᒪᓂ ᓇᓄᓕᕆᓯᒪᓚᐅᖅᐳᑦ ᐊᒻᒪ 22ᓂᑦ ᖁᖓᓯᕈᖃᖅᑎᑦᑎᓪᓗᑎᑦ. ᐊᑯᓂᐊᓗᒃ ᐱᓕᕆᓯᒪᓕᖅᑐᑦ 
ᕼᐊᑦᓴᓐ ᐸᐃᒥ, ᓂᒋᖅᐸᓯᐊᓃᓛᒃ ᓇᓄᐃᑦ ᐊᒥᓲᓂᖏᓐᓂᑦ. 
 
177 ᐸᓘᓚᐅᖅᑯᑦ ᖃᐅᔨᓵᖓᔪᒧᑦ ᓇᓄᐃᑦ ᒥᔅᓵᓄᑦ ᐊᒻᒪᓗ ᑕᕝᕙᓂ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎᒃ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᑦᑕᐅᑎᒋᒍᓐᓇᕐᓂᖓᓄᑦ. 
 
ᐃᓚᖏᑦ ᑲᒪᔨᐅᔪᑦ ᓇᓄᕐᓂᑦ ᓴᓂᕋᔭᒻᒨᓚᐅᖅᑯᑦ ᐅᖃᐅᓯᖃᕆᐊᖅᑐᕐᑐᑎᑦ ᑕᒪᓐᓇ ᖁᖓᓯᖓᒎ 
ᓈᓚᐅᑎᕋᓛᖃᕐᓂᐅᔪᖅ ᐊᑐᖅᑕᐅᕙᒻᒪᖔᖅ ᓇᓄᕐᓄᑦ ᐊᒻᒪᓗ ᖃᓄᖅ ᖃᐅᔨᓵᖑᔪᓐᓇᕐᒪᖔᑕ ᓇᒦᓐᓂᖏᓐᓂ 
ᓇᓄᐃᑦ. ᐅᖃᐅᔾᔭᐅᓚᐅᖅᑯᒍᑦ ᑖᓐᓇ ᓈᓚᐅᖅᕋᓛᖑᔪᖅ ᓇᒻᒥᓂᖅ ᓄᖑᒍᓐᓇᖅᑯ ᐊᒻᒪᓗ ᐅᖃᕐᑐᑎᑦ ᑕᒪᒃᑯᐊ 
ᐃᒻᒥᓂᒃ ᐲᕈᓐᓇᕐᓂᕋᖅᑕᐅᓪᓗᑎᑦ. 
 
ᐅᖃᖅᑏ, ᐊᐱᕆᔪᒪᕗᖓᓕ ᑕᒪᒃᑯᐊ ᖃᐅᔨᓴᖅᑎᐅᔪᑦ ᓱᓕ ᐊᑐᖃᑦᑕᕐᒪᖔᑕ ᐱᑐᖃᐅᔪᓂᑦ ᓈᓚᐅᑎᕋᓛᖑᔪᓂᑦ 
ᖁᖓᓯᕐᒥᐅᑕᐅᔪᓂᑦ ᓇᓄᕐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕈᐃᑦ, ᑕᐃᒪᓕ 
ᑕᒪᒃᑯᐊ ᐊᑐᒃᑲᓐᓂᕈᒪᓐᖏᑕᕗᑦ ᓇᓄᕐᓄᑦ, ᖃᐅᔨᒪᔭᕆᐊᖃᕋᑦᑕ ᖃᓄᖅ ᑕᒪᒃᑯᐊ ᐊᑐᖅᑕᐅᔭᕆᐊᖃᕐᒪᖔᑕ. 
ᐱᓯᒪᓐᖏᑦᑐᖓ ᓇᓗᓇᐅᕐᓯᒪᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐅᕙᖓ ᓴᖓᓂ ᒫᓐᓇᐅᔪᖅ, ᑐᓂᓯᔪᓐᓇᖅᑕᕋᓗᐊᕋ 
ᓇᓗᓇᐃᔭᕐᓯᒪᔪᓂᒃ ᐅᐊᑦᑎᐊᕈᒃᑲᓐᓂᐅᓕᖅᐸᑦ ᖃᓄᖅ ᑕᒪᒃᑯᐊ ᐲᖅᑕᐅᓱᖑᒻᒪᖔᑕ. ᑕᒪᒃᑯᐊ ᑐᒃᑭᓯᒋᐊᕈᑎᒃᓴᐅᔪᑦ 
ᑐᓂᓂᐊᖅᐸᒃᑲ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᐃᒪᓕᖃᐃ ᒥᓂᔅᑕᐅᔪᖅ ᑭᐅᔪᓐᓇᖏᑦᑐᒐᓗᐊᖅ ᐅᕙᖓ 
ᐊᐱᖅᑯᑎᖓᓄᑦ ᖃᓄᐃᒻᒪᑦ ᑕᐃᒃᑯᐊ ᖁᖓᓯᕐᒥᐅᑕᑐᖃᐃ ᐊᑐᖅᑕᐅᒻᒪᖔᑕ ᓄᑕᖑᓐᖏᖓᖅᑐᓂᒃ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐄ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 
ᐊᐱᖅᑯᑦ 442-1(6): ᓴᖅᑭᔮᖅᑎᑕᐅᓂᖏᑦ ᐊᔪᕆᑕᐅᓂᑰᖏᑦᑐᑦ ᐃᓄᐃᑦ ᓴᓇᓐᖑᐊᒐᖏᑦ 
 
ᐳᑭᕐᓇᖅ (ᑐᓵᔨᑎᒍᑦ): ᑭᖑᓪᓕᖅᐹᒥᒃ, ᐊᑯᓂᑲᓪᓚᒃ ᐅᑕᖅᑎᒐᒪ ᐅᖃᕐᓂᐊᕆᐊᒃᓴᖅ. ᐅᖃᖅᑎ. ᖁᔭᓐᓇᒦᒃ 
ᐊᐱᕆᔪᓐᓇᖅᑎᒃᑲᕕᓐᖓ. 
 
ᐅᖃᖅᑎ, ᐊᐱᕆᓂᐊᖅᑐᐊ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. ᒪᓕᒐᓕᐅᖅᑏ ᐅᖃᐅᓯᖏᓐᓂ ᐅᖃᖅᑎᓪᓗᖓ 
ᐱᔾᔪᑎᖃᖅᑐᓂᒃ ᐃᓄᐃᑦ ᓴᓇᓐᖑᐊᒐᖏᑕ ᐃᔾᔪᐊᖅᑕᐅᖃᑦᑕᕐᓂᖏᓐᓂ, ᐅᖃᖅᑎ, ᓯᕗᓪᓕᖅᐹᒥᒃ ᐅᖃᕈᒪᔪᖓ 
ᐅᖃᐅᓯᕆᖅᑲᐅᔭᕐᓂᕐ ᑕᒪᒃᑯᐊ ᐃᓄᐃᑦ ᓴᓇᓐᖑᐊᒐᖏᑦ ᐃᔾᔪᐊᖅᑕᐅᖃᑦᑕᕐᓂᖏᓐᓄᑦ ᐊᐅᑦᑕᔪᖑᔪᐃᑦ. 
 
ᐃᓄᒃᑕᖃᕐᒥᒻᒪᑦ ᑎᑭᓴᐃᕙᒃᑐᓂ ᐊᓯᖏᓐᓂᒃ ᐃᓄᐃᑦ ᓴᓇᓐᖑᐊᒐᖏᓐᓂᒃ ᕿᒥᕐᕈᓂᐊᖅᑐᓂᒃ ᓴᓇᓐᖑᐊᒐᖏᓐᓂᒃ. 
ᐊᒃᓱᐊᓗᒃ ᐱᐅᔪᑦ, ᐊᔾᔨᐅᖏᒻᒪᕆᑦᑐᑦ ᑕᒪᒃᑯᓇᓐᖓᑦ ᐊᐅᒃᑕᔪᖑᔪᓂᒃ ᐃᔾᔪᐊᖅᑕᐅᓯᒪᔪᓂ ᓴᓇᓐᖑᐊᒐᕐᓂᒃ 
ᐅᐱᓐᓇᕋᓂ ᓇᓗᓇᓱᖑᓐᖏᒻᒪᑕ ᑕᒪᒃᑯᐊ ᐅᓕᒻᒪᔭᒥᓂᐅᔪᑦ ᐊᒻᒪᓗ ᐊᒋᐊᖅᑕᐅᓯᒪᔪᑦ. ᑕᒪᒃᑯᐊ ᓇᓗᓇᓐᖏᑎᐊᕐᒪᑕ 
ᐅᓕᒻᒪᐅᑎᓂᒃ ᐊᑐᖅᑐᒥᐅᔪᑦ. 
 
ᑕᒪᒃᑯᐊ ᓴᓇᕐᕈᑎᐅᔪᑦ ᓄᑖᖑᓕᖅᑎᓪᓗᒋᑦ, ᑕᑯᕙᓪᓕᐊᑐᐃᓐᓇᕋᑦᑕ ᐃᔾᔪᐊᖅᑕᐅᓯᒪᔪᓂᒃ ᓴᓇᓐᖑᐊᒐᕐᓂᒃ. 
ᐊᒃᓱᐊᓗᒃ ᓴᓇᓐᖑᐊᕐᓯᒪᔪᓂᒃ, ᓄᔭᖏᓐᓂᑦ ᐅᒥᖏᓐᓄᑦ ᐊᒻᒪᓗ ᕿᖓᖓᓄᑦ, ᑕᐃᒃᑯᐊ ᐊᒃᓱᐊᓗᒃ ᓴᓇᓐᖑᐊᕐᓯᒪᔪᑦ 
ᑕᒪᐅᖓ ᓯᐅᑎᓐᖑᐊᖏᓐᓄᑦ. 
 
ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᓕᐅᕋᓱᐊᕐᒪᖔᑕ ᒐᕙᒪᒃᑯᑦ ᓴᖅᑭᔭᖅᑎᑦᑎᑲᓂᕐᓂᕐᒧᑦ ᐃᓄᐃᑦ 
ᓴᓇᓐᖑᐊᒐᒧᖏᓐᓂᒃ ᐊᒻᒪ ᓴᓇᐅᔭᐅᕙᒃᑐᓂᒃ ᓄᓇᕗᒻᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᖅ. ᖃᐅᔨᒪᔪᖓ ᐊᑯᓂᑲᓪᓚᒃ ᐊᐱᕆᓇᓱᐊᓕᕋᕕᑦ ᑭᓯᐊᓂᓕ ᐃᓛᓐᓂᒃᑯᑦ ᑕᒪᒃᑯᐊ 
ᐊᐱᖅᑯᑎᑦᑎᐊᕙᐅᓂᖅᐸᑦ ᑭᖑᓪᓕᖅᐸᐅᑎᓱᕆᒐᑦᑎᒍᑦ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᑕᒪᓐᓇ 
ᑐᑭᓯᓇᕐᓂᐊᑐᒃᓴᐅᒐᓗᐊᖅᐳᑦ. ᑭᓐᖓᕐᓂ, ᑯᐊᐸᒃᑯᑦ ᑕᑯᒃᓴᐅᑎᑦᑎᖃᑦᑕᖅᑐᑦ ᓂᕕᖓᑖᕐᒥᒃ ᓇᓗᓇᐃᒃᑯᑕᐅᔪᒥᒃ 
ᑕᒪᒃᑯᓇᓂᖓ ᓴᓇᓐᖑᐊᒐᐅᔪᓂᒃ ᓇᓗᓇᐃᕐᓯᓯᒪᔪᓂ ᑕᒪᒃᑯᐊ ᓴᓇᓐᖑᐊᒐᓪᓚᒃᑖᖑᓂᖏᓐᓄᑦ ᐊᒻᒪᓗ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ ᐊᑐᖅᐸᒻᒥᔪᒃᑕᐅᖅ ᓂᕕᖓᑖᖑᔪᓂᒃ ᐃᓪᓗᕕᒐᓐᖑᐊᖃᖅᑐᓂᒃ ᑕᐃᒃᑯᐊ 
ᑭᒃᑯᑐᐃᓐᓇᐃᑦ ᓴᓇᓐᖑᐊᖅᑎᓪᓗᓐᓂ ᓂᐅᕕᖅᑐᓗᓐᓂᑦ ᖃᐅᔨᒪᓂᐊᕐᒪᑕ ᑕᐃᒃᑯᐊ ᓴᓇᓐᖑᐊᒐᓪᓚᒃᑖᖑᓂᖏᓐᓂ. 
 
ᒫᓐᓇᐅᔪᖅ ᐅᖃᐅᓯᖃᖅᑐᒍᑦ ᓴᖅᑭᑕᐅᓯᒪᔪᒥᒃ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᓐᓂᑦ ᐊᒻᒪ ᐊᓯᖏᓐᓂᒃ 
ᓴᓇᓐᖑᐊᒐᐅᔪᓂᒃ, ᒥᕐᓱᒐᐅᒐᓗᐊᖅᐸᑕ ᐊᓯᖏᓪᓗᓐᓂᑦ, ᐄ, ᑕᒪᒃᑯᐊ ᓇᓗᓇᐃᒃᑯᓯᕋᓱᐊᖅᐸᒃᑕᕗᑦ ᓴᓇᓐᖑᐊᒐᐅᔪᑦ 
ᒥᕐᓱᒐᐅᔪᑦ ᐱᓕᕆᐊᕆᓯᒪᔭᕗᑦ ᑕᒪᒃᑯᐊ ᓴᖅᑭᔭᖅᑎᑲᓐᓂᕈᒪᓪᓗᒋ ᓴᓇᓐᖑᐊᒐᕗᑦ ᓯᓚᕐᔪᐊᒥ. 

ᑕᑯᔭᖅᑐᕋᐃᒐᒪ ᑕᑯᔭᒐᖃᕐᕕᐅᔪᓄᑦ ᖃᓪᓗᓈᓂ, ᑕᐃᒃᑯᐊ ᓴᓇᓐᖑᐊᖅᑐᒥᐅᔪᑦ ᓇᓗᓇᐃᖅᑕᐅᓯᒪᕙᒃᑐᑦ 
ᓂᕕᖓᑖᕐᒧᑦ ᓇᓗᓇᐃᒃᑯᑕᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ: ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐊᒻᒪ ᒥᓂᔅᑕᖃᕐᕕᒃ 
ᐊᑐᖅᐳᑦ ᓂᕕᖓᑖᓂᑦ ᓇᓗᓇᐃᒃᑯᑕᐅᔪᓂᑦ ᐊᔾᔨᖃᓐᖏᑦᑐᓂᒃ ᓴᓇᓐᖑᐊᒐᕐᓂᒃ ᐊᒻᒪ ᐊᒡᒐᒻᒧᑦ ᓴᓈᓂᑦ. ᒥᓂᔅᑕᐅ 
ᐅᖃᐅᑎᔪᓐᓇᖅᐹᖔ ᑕᐃᒃᑯᐊ ᐊᐅᑦᑕᔫᑦ ᐊᔪᕆᑕᐅᓯᒪᔪᑦ ᒥᒃᓵᓄᑦ? ᑕᐃᒃᑯᐊᓕᑭᐊᖅ ᐊᐅᑦᑕᔫᑦ ᑕᒫᓂ ᓄᓇᕗᒻᒥ 
ᐊᐅᑦᑕᔫᓂᒃ ᓴᓇᕙᒃᑲᑦᑕ. ᓴᖅᑭᔮᖅᑎᑕᐅᕚᑦ ᑕᑯᔭᒐᖅᑖᕐᕕᓐᓂᑦ, ᑕᒪᒃᑯᓂᖓ ᑕᑯᕙᒃᑲᔅᓯ. 
 
ᒥᓂᔅᑕᖃᕐᕕᓯ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐱᓕᕆᖃᑎᒌᑉᐹᑦ ᑕᐃᒃᑯᓂᖓ ᐱᔭᖏᖅᓴᐃᓪᓗᓯ 
ᐊᔾᔨᖃᓐᖏᑦᑐᓂᒃ ᓴᓇᓐᖑᐊᒐᕐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᒋᒃᑲᓐᓂᕋᓱᐊᕐᓂᐊᖅᐸᕋ ᐳᒃᑭᕐᓇᖅ. 
ᐃᓚᖏᑦ ᐊᐅᑦᑕᔫᑦ ᓴᓇᓐᖑᐊᒐᐃᑦ ᓴᓇᔭᐅᕙᒻᒪᑕ ᓯᓚᑖᓐᓂᑦ ᓄᓇᕗᑦ, ᑕᒪᒃᑯᐊ ᓄᖅᑲᖅᑎᒍᓐᓇᓐᖏᓚᕗᑦ 
ᓴᓇᖃᑦᑕᖅᑐᑦ ᑕᐃᒪᐃᑦᑐᓂᒃ. ᐱᓕᕆᐊᖃᕈᓐᓇᖅᐳᒍᑦ ᑭᓯᐊᓂ ᓄᓇᕗᒻᒥ ᓴᓇᓐᖑᐊᖅᑕᒥᓂᕐᓂᑦ ᐱᓪᓗᒍ 
ᓄᓇᑦᑎᓐᓃᒻᒪᑕ. ᐱᓕᕆᐊᕆᓐᖏᓇᑦᑎᒃᑯ ᓄᖅᑲᖅᑎᒐᓱᐊᕈᓐᓇᓐᖏᓚᕗᑦ ᑕᐃᒃᑯᐊ ᐊᒥᓱᓂᑦ ᓴᓇᕙᑦᑐᑦ 
ᓴᓇᓐᖑᐊᒐᓪᓚᕆᐅᓐᖏᑦᑐᓂᒃ. 
 
ᑕᒪᒃᑯᐊ ᐊᒥᓱᓂᒃ ᓴᓇᓐᖑᐊᐸᑦᑐ ᑦᐱᓕᕆᐊᕆᓐᖏᓇᑦᑎᒃᑯ ᐊᔪᕐᓇᕋᔭᖅᐳᖅ ᓄᖅᑲᖅᑎᒐᓱᐊᕆᐊᖓ. ᑕᒪᔾᔭᑐᐊᖅ 
ᐱᓕᕆᐊᕆᔪᓐᓇᖅᐸᕗᑦ ᓂᕕᖓᑖᓕᕐᓗᒋᑦ ᐊᔾᔨᖃᓐᖏᑦᑐᑦ ᓴᓇᓐᖑᐊᖓᐃᑦ ᐊᒻᒪ ᐊᒡᒐᒻᒧᑦ ᓴᓈᑦ ᐃᓄᓐᓄᑦ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐳᕐᑭᕐᓇᖅ. 
 
ᐳᕐᑭᕐᓇᖅ (ᑐᓵᔨᑎᒎᖅᑐᖅ): ᐊᔪᕐᓇᖅᐳᖅ ᐊᑭᕋᖅᑐᕆᐊᖓ ᑕᐃᒃᑯᓂᖓ ᐱᔾᔪᑎᒋᓪᓗᒍ ᓴᓇᓐᖑᐊᖅᑎᐅᒐᑦᑕ, 
ᓴᓇᓐᖑᐊᖅᑎᐅᒐᒪ ᐅᕙᖓ ᓇᒻᒥᓂᖅ. ᓇᓗᓇᓐᖏᑦᑐᖅ ᑕᒪᒃᑯᐊ ᐃᓚᖏ ᑕᕝᕙᓃᑦᑐᑦ ᓴᓇᓐᖑᐊᖅᑎᐅᓛᕐᒥᒻᒪᑕ. 
26-ᖑᒻᒪᑕ ᓄᓇᓖᑦ ᓄᓇᕗᒻᒥ. ᓇᓕᐊᓐᓄᑐᐃᓐᓈᕈᕕᑦ ᓄᓇᓕᒻᒧᑦ ᓴᓇᓐᖑᐊᖅᑎᑕᖃᕐᓂᐅᓴᑐᐃᓐᓇᕐᒪᑦ, 
ᓄᓇᓕᒻᒥᐅᑦ ᐊᒃᓱᕈᖃᑦᑕᖅᑐᑎᒃ ᓂᐅᖅᑯᑎᖃᕋᓱᐊᖅᑐᑎᒃ ᓴᓇᓐᖑᐊᒐᕐᒥᓂᒃ.  
 
ᒥᓂᔅᑕ ᐅᖃᖅᑲᐅᒻᒪᑦ ᐱᓕᕆᐊᕆᔪᓐᓇᓐᖏᓐᓇᑦᑎᒍ ᐊᒥᓱᓂᑦ ᐊᔪᕆᑉᐸᑦᑐᓂᑦ ᓴᓇᓐᖑᐊᒐᓪᓚᕆᐅᓐᖏᑦᑐᓂᒃ. 
ᑭᒃᑰᕕᑕ? ᐃᓅᕗᒍᑦ ᐃᓚᒋᔭᐅᖃᑕᐅᓪᓗᑕ ᐊᖏᕈᑦ 24-ᑯᑦ. ᓄᓇᕗᒻᒥᐅᑦ ᓴᓇᓐᖑᐊᒐᖏᑦ ᐊᔪᕆᑕᐅᒋᐊᖃᓐᖏᓚᑦ 
ᖃᐅᔨᒪᓐᖏᑦᑎᐊᖅᑐᓂᒃ ᓄᓇᕗᑦ ᒥᒃᓵᓄᑦ. 
 
ᐊᑐᕐᓂᐊᖅᐱᑎᒎ ᐊᖏᕈᑦ 24 ᐊᑦᑕᑎᒋᓗᒍ? ᒥᓂᔅᑕ ᐅᖃᕆᐊᖃᖅᐹ ᓄᓇᕗᒻᒥ ᓴᓇᓐᖑᐊᖅᑎᓄᑦ 
ᑲᑐᔾᔨᖃᑎᒌᒃᑯᓐᓄᑦ ᐅᖃᐅᑎᓗᓂᒋᑦ ᓴᐳᔾᔨᒋᐊᖃᕋᑦᑕ ᓴᓇᓐᖑᐊᒐᖅᑎᓐᓂᑦ? ᑕᒪᓐᓇ ᐱᓕᕆᐊᕆᕙᓪᓕᐊᓚᐅᕐᓚᕗᑦ 
ᓱᒋᐊᕈᑎᒋᓗᑎᒍ. 
 
ᒥᓂᔅᑕ ᐊᐱᕆᔪᒪᕙᕋ ᒪᓕᑦᑐᒍ ᓄᓇᕗᑖᕈᒻᒧᑦ ᐊᖏᕈᑎᕗᑦ, ᐊᖏᕈᑦ 24, ᐊᔪᕆᑕᐅᒋᐊᖃᖅᐲᑖ? 
ᓇᓗᓇᐃᒃᑯᑎᖃᖅᐱᑖ ᐊᔪᕆᑕᐅᒋᐊᖃᓐᖏᔾᔪᒻᒥᑦ? ᐊᐱᕆᔪᒪᕙᕋ, ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ  

 



ᐊᐃᕝᕕᖅ, ᒫᔾᔨ 18, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2824

ᐱᔪᓐᓇᐅᑎᖃᖅᐱᑖ ᐊᔪᕆᑕᐅᒋᐊᖃᓐᖏᔾᔪᑎᒃᑯᑦ? ᑲᑎᒪᖃᑎᖃᖅᓯᒪᕖᑦ ᓄᓇᕗᑦ ᑐᓐᖓᕕᒃᑯᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐳᒃᑭᕐᓇᖅ, ᖃᐅᔨᒪᔪᖓ ᑕᒪᓐᓇ ᐅᖃᐅᓯᕆᔪᒪᒻᒪᕆᓲᕆᒐᕕᐅᒃ ᑭᓯᐊᓂ ᖃᐅᔨᒪᑦᑎᐊᕋᓱᐊᕆᑦ ᖃᓄᖅ 
ᐃᒃᓯᕙᐅᑕᕐᒧᑦ ᐅᖃᑦᑎᐊᕋᓱᐊᕆᐊᖓ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓᑦ ᑕᕝᕙᓃᑦᑐᖅ ᒪᓕᒐᓕᐅᕐᕕᒻᒥᑦ 
ᓴᓇᓐᖑᐊᖅᑎᐅᒻᒪᑦ. ᐃᓕᑕᕆᔭᐅᓯᒪᑦᑎᐊᖅᑐᓂ ᓴᓇᓐᖑᐊᖅᑎ ᑭᓐᖓᕐᒥᐅᖅ. 
 
ᐄ, ᐱᔾᔪᑎᒋᓪᓗᒍ ᐱᓕᕆᐊᖃᕐᓂᖅ ᓴᓇᓐᖑᐊᖅᑎᓂᒃ. ᖃᐅᔨᒪᔪᖓ ᐱᒡᒐᓇᖅᑐᒻᒪᕆᐅᒐᔭᕐᒪᑦ 
ᐱᓕᕆᖃᑎᖃᕋᓱᐊᕆᐊᖓ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᒃ ᐊᖏᕈᑦ 24-ᑯᑦ, ᑭᓯᐊᓂ ᓄᓇᕗᒻᒥᐅᑦ ᐊᒻᒪ 
ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᖃᕈᒪᑦᑎᐊᖅᐳᑦ ᐱᔭᖏᖅᓴᐃᑦᑎᐊᒃᑲᓐᓂᕈᒪᒐᑦᑕ ᐃᓄᐃᑦ ᓴᓇᓐᖑᐊᒐᖏᓐᓂᑦ 
ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᐳᕐᑭᕐᓇᖅ. 
 
ᐳᕐᑭᕐᓇᖅ (ᑐᓵᔨᑎᒎᖅᑐᖅ): ᐊᑲᐅᓯᒃᑲᓂᖅᐳᖓ. ᐅᖃᖅᑏ, ᖃᐅᔨᔪᒪᕗᖓ ᐆᑦᑑᑎᒋᓗᒍ, ᐆᑦᑑᑎᒋᓗᒍ, ᐃᒻᒪᖃ 
ᐊᑑᑎᒍᕕᐅᒃ ᔭᐹᓐ, ᑕᕆᐅᑦᔪᐊᑉ ᐊᑭᐊᓂ, ᑲᓇᑕ ᓄᓇᕗᓗ, ᖃᓄᐃᑦᑐᓂᓪᓕ ᓈᒻᒪᒋᔭᐅᓯᒪᓂᑰᔪᓂ ᐱᓕᑕᐅᓂᖃ 
ᐱᓕᑦᓯᓂᐊᖅᑎᓪᓗᒋᑦ ᐃᓄᐃᑦ ᓴᓇᖑᐊᒐᕆᔭᖏᓐᓄ? ᐱᑕᖃᖄ ᓇᓪᓕᐊᓄ ᐸᐃᑉᐹᒥ ᓈᒻᒪᓴᕈᑎᓅᖓᔪᓄ 
ᐱᕕᖃᑎᑦᓯᓂᐊᕐᓗᑎ ᖃᓄᐃᒋᐊᕐᓗᑎ ᐃᓱᒪᒋᓯᒪᔭᑦᑎᖕᓄᑦ ᑮᓇᐅᔾᔭᓴᖅᓂᐅᔪᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. 
 
ᐃᓕᖓᔪᖅ ᐊᓯᒋᓇᖅᑐᓄ ᓴᓂᐊᓂᖔᖅ ᑲᓇᑕᐅᑉ, ᐱᓕᕆᖃᑎᖃᕐᐸᖏᑦᑐᒍ ᐱᓕᕆᕕᒋᔭᖓᓄ ᑎᑎᖅᑐᒐᕐᐸᑕᖏᓄ 
ᓴᓇᐅᔭᒐᖅᐸᑕᖏᓐᓄᓪᓗ ᑲᑐᔨᖃᑎᒌᖏᓐᓄ. ᑭᓯᒥ ᐃᒪᐃᓕᖃᐅᑦᓱᑕ ᖃᓄᐃᒍᓐᓇᓂᕆᔭᖏᓐᓄ ᑐᖓᕕᑯᑎᒍᑦ 
ᖃᐅᔨᓇᓱᐊᕐᓗᑎ ᖃᓄᒋᐊᑲᓐᓂᖅ ᓂᐅᕕᐊᑦᓴᐅᓇᔭᕐᓂᖏᓄ ᐃᓄᐃᑦ ᓴᓇᖑᐊᒐᖏᑦ ᓇᓗᓇᖓᓗ 
ᐱᓕᕆᖃᕖᖓᕈᓐᓇᓂᑎᖕᓄ ᐊᓯᖏᓐᓂ ᐱᓕᕆᕕᐅᕙᑦᑐᓂ ᓴᕿᐅᒪᑎᓪᓗᒋ ᓂᐅᕕᐊᑦᓴᕆᓂᐊᕐᓗᒋᓪᓗ 
ᓴᓇᖑᐊᒐᐃᑦ. ᐃᒻᒪᖃᓗ ᑭᖒᒪᑦᓯᔪᖃᓂᖃ, ᓇᓗᖏᑦᓱᖓᓗ ᐱᔪᒪᓂᖃᑦᓯᐊᓂᐊᕐᑐᑦ ᐃᓚᐅᓂᐊᕐᓗᑎ 
ᖃᓄᖅᑑᓐᓂᐅᔪᓄ. 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 443–1(6): ᐊᔾᔨᒌᖏᓐᓂᕆᔭᖏ ᐃᖅᑲᓇᐃᔭᖅᑎᑦ ᐃᑲᔫᓯᐊᕈᑎᖏᑦ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᑉᐸᑦᓴᖅ ᑐᕌᖓᑎᒐᓗᐊᓚᐅᖅᑕᕋᓗᐊᕋ ᐊᐱᖁᑎᒋᔭᕋ ᒥᓂᔅᑖᓄ 
ᐃᖃᓇᐃᔭᖅᑐᓕᕆᔨᑯ ᑭᓯᒥ ᑭᐅᓚᐅᖏᒻᒫᖓ, ᑕᐃᒪᓗ ᐅᓪᓗᒥ ᑐᖔᕋᑎᑲᓂᖅᓂᐊᑕᕋ ᐊᐱᖁᑎᒋᔭᕋ ᒥᓂᔅᑖᓄ 
ᑮᓇᐅᔭᓕᕆᔨᑯ. 
 
ᐃᓕᖓᓂᖃᖅᑐ ᐃᖃᓇᐃᔭᖅᑎᓄ ᑎᑭᕋᖅᐸᑦᑐᓄ, ᓇᑭᖔᖅᓯᒪᒐᓗᐊᑉᐸ ᖃᓪᓗᓈᓂᑦ ᐅᕝᕙᓗ ᐊᓯᖏᓐᓂ ᓄᓇᕗᒥ 
ᓄᓇᓕᐅᔪᓂ, ᐱᑕᖃᖅᑑᔮᖅᒪ ᓇᓕᒧᓯᒪᖏᓐᓂᖏᓐᓄ ᖃᑦᓯᐅᓂᕆᔭᖏᓄ ᓴᓂᖅᕙᑕᐅᓯᒪᔪᓂ ᑖᒃᑯᓄᖓ. 
ᐃᒪᐃᓯᒪᒌᕐᓯᒪᒐᓗᐊᕐᓱᓂᓗ ᓯᕗᖓᒍᑦ, ᐃᓚᖏ ᐊᑯᓃᖅᑐᒥ ᐃᖃᓇᐃᔭᖅᑐᓄ ᐊᑭᑭᓐᓂᖅᓴᐅᕙᒻᒪᑕ ᓴᓂᐊᓂ 
ᐃᓚᖏᓄ ᓄᑖᑦ ᐃᖃᓇᐃᔭᖅᑎᐅᔪᓄ. 

ᐃᒪᐃᓕᓚᐅᑦᓱᖓ ᐃᑉᐸᑦᓴᖅ ᐃᒪᐃᒻᒪ ᒐᕙᒪᓂ ᐱᑕᖃᑦᑐᒋᐊᓪᓚᐅᒻᒪ ᓄᓇᕗᐅᒥᓂ ᐊᔾᔨᒌᓴᐃᓐᓇᖅᓂ 
ᐱᓕᕆᔭᖏᓐᓄ ᑮᓇᐅᔾᔭᓴᑦᓯᐊᖏᑦᑐᓄ, ᐱᓕᑕᐅᓯᒪᓇᑎᓪᓗ ᑖᒃᑯᓄᖓᑦᓴᐃᓐᓇᖅ ᐃᑲᔫᓯᐊᕆᔭᖏᓄ ᓴᓂᐊᓂ 
ᖃᓪᓗᓈᓂᐅᑕᐃᑦ ᐊᒻᒪ ᐱᓕᑕᐅᕙᒐᑎᓪᓗ ᑕᐃᒫᑦᓴᐃᓐᓇᖅ ᐃᓪᓗᖃᑎᑕᐅᓂᖏᓄ ᐃᑲᔫᑎᓄ. 
 
ᖃᐅᔨᒍᒪᒐᓗᐊᕐᑐᖓ ᖃᓄᐃᑐᓂ ᐃᓪᓗᖅᓴᕆᔭᐅᔪᓄ ᐊᑐᐊᒐᖅᒧ ᐱᓯᒪᔭᓐᓅᕕᑦ ᐃᓕᖓᔪᑦ ᑕᒪᑐᒧᖓ 
ᐃᓪᓗᑦᓴᐅᔪᒧ ᐅᕝᕙᓗ ᑕᒪᐅᖓᑎᑦᓯᓂᐅᔪᖅ ᐃᖃᓇᐃᔭᖅᑎᓂ ᓴᓂᕌᒍᑦ ᓄᓇᓕᖕᒥ ᐃᖃᓇᐃᔭᑎᑖᑦᔮᓇᑎ? 
ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓕᖅᐹᒥ, ᐅᖃᑦᓯᐊᕈᒪᒐᓗᐊᕐᑐᖓ ᐃᒪᐃᒻᒪ 
ᖃᕿᐊᕈᒪᔾᔭᖏᓇᑦᑎᒍ ᐃᖃᓇᐃᔭᖅᑎᖁᑎᕗᑦ ᓇᓪᓕᐊᓃᖔᖅᓯᒪᒋᐊᖏᓐᓄ. ᐃᓕᖓᔪᑦ ᐃᖃᓇᐃᔭᖅᑏᑦ 
ᐃᓪᓗᖃᑎᑕᐅᓂᖏᓄ, ᐃᒻᒪᖃ ᐱᔭᕆᐊᖃᖃᑦ, ᐃᒻᒪᖃᓗ ᐃᓄ ᐱᔪᓐᓇᓂᖃᕐᑐ, ᐃᒪᐃᓯᕙᑦᓱᑎᓪᓗ 
ᓴᓂᖅᕙᐅᔾᔭᐅᓗᑎ ᐃᖃᓇᐃᔭᖅᑏᑦ ᐃᓪᓗᓴᕆᔭᖏᓄ. 
 
ᐊᑭᓕᖅᓲᑎᒋᔭᖏᓐᓄ ᐊᑭᓕᑦᓴᓕᐊᕆᔭᐅᕙᑦᓱᑎ ᒫᓐᓇᐅᔪᖅ, ᖃᓄᐃᑑᓂᕆᔭᖏᓐᓄᓗ ᐱᔭᐅᓂᑰᑦᓱᑎ ᓴᓇᔪᓕᕆᔨᑯ 
ᐱᔨᑦᓯᕐᓂᖏᓐᓄ. ᑲᑎᒪᔨᓗ ᐊᐅᓚᔨᔪᑦᓴᐅᕗᖅ, ᐃᓪᓗᓕᕆᔨᑯ ᐱᓕᕆᔭᖃᓕᕆᐊᖏᓐᓄ ᑕᒪᒃᑯᓄᖓ 
ᐃᖃᓇᐃᔭᖅᑎᓄ ᐃᓪᓗᖁᑎᒋᔭᖅᓄ ᑖᑦᓱᒪ ᖃᓄᐃᑑᓂᕆᔭᖏᓄ ᑕᕝᕙᓂ ᐊᕐᕌᒍᒥ. 
 
ᐅᖃᖅᓯᒪᓂᑰᓪᓗᖓ ᑕᕝᕙᓂ ᑲᑎᒪᕕᖕᒥ, ᓯᕗᓂᕆᔭᖏᓐᓂᑦᑕᐅᖅ ᑲᑎᒪᔨᖑᑲᐃᓐᓇᖅᑐᐃᑦ, ᑕᒪᖅᒥᓗ ᑲᑎᒪᔩᑦ 
ᐅᔾᔨᖅᓱᖅᑐᐃᑦ, ᕿᒥᖅᕈᓇᒐᓗᐊᕋᑦᑕ ᖃᓄᐃᒋᐊᓂᐊᕐᓗᒋ ᑕᒪᐃᓄ ᐃᖃᓇᐃᔭᖅᑎᓄ ᐃᓪᓗᖁᑎᒋᔭᖅᓄ 
ᐊᑭᒋᔭᖏᓄ ᖃᓄᐃᓐᓂᕆᔭᖏᓄ ᒪᓐᓇᐅᔪᖅ. ᑕᐃᒪᓗ, ᐱᓇᓱᐊᕋᓗᐊᖅᑐᒍ ᐱᑦᓯᐊᕋᓗᐊᕐᓱᑕ 
ᐃᖃᓇᐃᔭᖅᑎᒋᔭᑎᖕᓄ ᐱᓇᓱᐊᖅᓱᑕᓗ ᓅᑎᓪᓗᒋ ᐃᖃᓇᐃᔭᖅᑎᑦ ᐃᓪᓗᖃᑎᑕᐅᓂᕆᔭᖏᓄ ᐊᑭᒋᔭᖏᓄ 
ᖃᓄᒋᐊᕐᔫᒥᓗᑎ ᐊᐅᓚᓂᕆᔭᖏᓄ ᐊᑎᐊᓂ ᑭᒃᑯᑐᐃᓐᓇᐃᑦ ᐃᓗᒋᔭᖏᓐᓄ ᐊᑭᓕᐅᑎᒋᕙᑦᑕᖏᓄ. 
 
ᑕᒪᓐᓇ ᖃᓄᐃᑑᓂᕆᔭᖓᓄ ᑲᔪᓯᖏᓐᓇᖅᑐ ᑕᒪᖅᒥᓗ ᑲᑎᒪᔩᑦ ᑕᕝᕙᓂ ᑕᐸᐃᖅᓯᒪᓂᐊᕐᒪᑕ 
ᐱᕙᓪᓕᐊᓂᕆᔭᖏᓄ ᑲᔪᓯᒋᐊᖅᐸᓪᓕᐊᓗᑕ ᐅᕗᖓ ᓄᑖᑦ ᐃᖃᓇᐃᔭᖅᑎᓄ ᐃᓪᓗᖏᓄ ᐊᑭᓕᖅᓱᐃᓂᕆᔭᖏᓄ 
ᐊᑐᐊᒐᖅᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᓗ ᑕᐃᒪᐃᑑᑉᐸᑦ ᐱᑦᑕᐊᓯᑐᐃᓐᓇᐅᓗᑕ ᑕᒪᐃᓄ 
ᐃᖃᓇᐃᔭᖅᑎᓄ ᐱᑕᖃᕐᓱᑕᓗ ᑭᓯᒥᓗ, ᓯᓚᑖᓃᖔᖅᐸᑕ ᓄᓇᓕᐅᑉ ᐱᑕᖃᕐᑐᒧ ᐃᓂᑦᓴᒧ. ᑭᓯᒥᑦᑕᐅᖅ, 
ᐃᓱᒪᒋᔭᖃᕈᑦᑕ ᓄᓇᓕᒋᔭᖓᓂ ᐃᖃᓇᐃᔭᖅᑎᑖᓂᐊᓂᖏᓄ, ᐱᓕᑕᕙᖏᑦᑐᐃᑦ ᓇᓪᓕᐊᓄ ᐃᑲᔫᑎᓄ ᐃᒪᐃᑐᓄ 
ᑕᒪᒃᑯᓄᖓ ᐊᓯᓃᖔᖅᓯᒪᔪᓄ ᐃᖃᓇᐃᔭᕆᐊᕐᑐᓄ. ᑕᐃᒪᐃᑉᐸᑕᓗ, ᐱᑕᖃᕐᓱᑎ ᒥᑭᓂᖅᓴᓄ ᖃᓄᐃᑦᑑᓂᕆᔭᖏᓄ 
ᑮᓇᐅᔭᓴᖅᑕᖏᓄ ᐱᓕᑦᓯᓯᒪᒐᑎᓪᓗ ᐃᓪᓗᓴᒧᑦ ᐃᑲᔫᑎᓄ, ᑕᐃᒪᐃᒧ ᐊᖏᔪᑲᓪᓚᐅᓈᖅᓱᑎ ᑮᓇᐅᔾᔭᓴᖅᑕᖏᓐᓂ 
ᐋᕿᒋᐊᖅᑕᐅᕙᑦᓱᑎ ᐊᑭᓂᖅᓱᐃᓂᕆᔭᖏᓄ. 
 
ᐱᕕᖃᕐᑐᑦᓴᐅᔪᖅ ᐊᓯᔾᔩᓂᐊᖅᓗᑎ ᐃᓪᓗᓕᕆᔨᑯ ᐊᑭᓕᖅᓱᑕᐅᓂᕆᔭᖏᓄ ᐊᑐᐊᒐᖅᒧ? ᐆᑦᑑᑎᒋᓗᒍ, ᐃᒻᒪᖃ 
ᑕᑯᒍᑦᑎᒍ ᐃᓕᓐᓂᐊᖅᑎᓯᔩᑦ, ᐋᓐᓂᐊᓯᐅᖅᑏᑦ ᐅᕝᕙᓗ ᓄᓇᓕᖕᒥ ᐋᓐᓂᐊᖅᕕᖕᒥ ᐃᖃᓇᐃᔭᖅᑎᓄ, 
ᐱᑎᑕᐅᕙᖏᒻᒪᑕ ᓇᓪᓕᐊᓂ ᐃᓪᓗᖃᑎᑕᐅᓂᖏᓄ ᐃᑲᔫᑎᓄ ᐃᒪᐃᒐᓗᐊᕐᐸᑦ ᓄᓇᓕᖓᓃᖔᕋᓗᐊᕈᓂᓗ. 
ᐃᓱᒪᒋᑦᓱᒋᓪᓗ ᐱᑦᑕᓯᐊᖅᑕᐅᖏᓗᐊᖅᓂᖏᓄ ᐃᒻᒪᖃ ᑕᒪᓐᓇ ᑕᐃᒪᑦᑑᖃᕐᐸᑦ. 
 
ᐱᕕᖃᖅᑐᑦᓴᐅᔪᖅ ᕿᒥᖅᕈᓇᓂᐊᕐᓗᒋᑦ ᐃᒪᐃᑑᑎᓐᓂᐊᖅᓗᒋᑦ ᓇᓕᒧᖓᑎᓪᓗᒋᑦ ᑕᒪᐃᓂᓕᒫᖅ, ᐃᒪᐃᑑᒐᓗᐊᕈᓂ 
ᓄᓇᓕᖕᒥ ᐃᖃᓇᐃᔭᖅᑎᑖᕋᓗᐊᕈᓂ ᐅᕝᕙᓗ ᐃᖃᓇᐃᔭᖅᑎᑖᖏᒃᑲᓗᐊᕈᓂ. ᐊᑭᓕᖅᑕᕙᓐᓂᐊᖄᑦ ᑕᐃᒫᑦᓴᐃᓐᓇ 
ᑮᓇᐅᔾᔭᑦᒫᖏᓄ ᐃᑲᔫᑎᒋᔭᐅᔪᓄᓪᓗ ᓯᓚᑖᓂ ᐃᖃᓇᐃᔮᖅᑖᕐᑐᓄ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᖃᓇᐃᔭᖅᑏᑦ ᐊᑭᓕᖅᑕᐅᕙᖏᑦᑐᐃᑦ ᐊᔾᔨᒌᓂᑦ 
ᐃᓕᖓᓂᖃᕐᓱᑎ ᖃᓄᐃᑑᓂᕆᔭᖓᓄ ᐃᖃᓇᐃᔮᕆᔭᖓᑦᑕ. ᖃᓄᐃᓇᓂᓗ ᓇᓪᓕᐊᓃᖔᖅᓯᒪᓂᕆᔭᕐᓅᕕᑦ. 
 
ᐃᓱᒫᓘᑎᒋᔭᖓ ᑲᑎᒪᔨᐅᑉ ᐃᒪᐃᑑᔪᑦᓴᐅᔪᖅ ᐃᓕᖓᓂᖃᕐᑐ ᑖᒃᑯᓄᖓ ᐊᑐᐃᓐᓇᐅᓂᕆᔭᖏᓄ ᐅᕝᕙᓗ 
ᐱᔪᓐᓇᓂᕆᓇᔭᕐᑕᖏᓄ ᐃᖃᓇᐃᔭᖅᑎᐅᑉᐊ ᐃᓪᓗᓴᕆᔭᖓᓄᑦ. ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ, 
ᐊᒥᓱᓂᕐᓴᐅᔪᑦ ᐃᓄᐃᑦ ᐃᖅᑲᓇᐃᔭᖅᑖᖅᑐᑦ ᐃᓪᓗᖃᖅᐸᒋᕐᒪᑕ ᐃᓪᓗᓕᕆᔨᒃᑯᑎᒍᑦ ᐅᕝᕙᓘᓐᓃᑦ ᓇᒻᒥᓂᖅ 
ᐃᓪᓗᖃᖅᑐᑎᒃ ᒪᓕᓪᓗᒋᑦ ᖃᓄᐃᓕᖓᓂᖏᑦ. 
 
ᐅᑭᐅᑦ ᐊᒥᓱᑲᓪᓚᐅᔪᑦ, ᒪᓕᓪᓗᒋᑦ ᓄᓇᓕᐅᔪᑦ, ᑕᒪᒃᑯᐊ ᐃᓄᐃᑦ ᐃᓪᓗᖃᖅᐸᒋᕐᓯᒪᒐᔭᖅᐳᑦ. ᑕᐃᒪᓕ ᑕᒪᓐᖓᑦ 
ᐃᓱᒪᒋᓪᓗᒍ, ᐃᒪᐃᑦᑐᔭᖅᐳᑦ ᑕᒪᒃᑯᐊ ᓄᑖᖑᔪᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᐅᔪᑦ ᓯᓚᑖᓂᖔᖅᑐᑦ 
ᐱᐅᒋᔭᐅᓂᕐᓴᐅᒐᔭᓐᖑᐊᖅᐳᑦ, ᑕᐃᒪᓕ, ᐅᖃᕈᒪᒍᕕᑦ, ᑕᒪᒃᑯᓄᖓ ᐃᓪᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ 
ᓇᓗᓇᓐᖏᒻᒪᑦ ᑕᐃᒃᑯᐊ ᓄᓇᖑᓂᕐᓴᐅᒐᔭᕐᒪᑕ ᓄᓇᓕᐅᔪᓄᑦ. 
 
ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑐᐃᓐᓇᐅᖃᑦᑕᖅᑐᑦ. ᑕᒪᓐᖓ ᐃᓱᒪᒋᓪᓗᒋᑦ ᑕᒪᓐᓇ ᓇᒻᒪᓗᐊᖅᑐᔭᓐᖏᑦᑐᖅ. 
ᑭᓯᐊᓂᓕ ᑕᒪᓐᓇ ᐅᖃᓚᐅᕐᓗᒍ. ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑐᖅ ᐊᒃᓱᐊᓗᒃ ᐱᐅᔪᒥᒃ. 
 
ᑕᒪᓐᓇ ᓴᖅᑭᑕᐅᖃᑦᑕᕐᓯᒪᒻᒥᔪᖅ, ᑕᐃᒪ ᐅᐊᑦᑎᐊᕈ ᐅᖃᖅᑲᐅᒐᒪ ᑕᐃᒃᑯᐊ ᑲᒪᔪᑦ ᑲᑎᒪᔨᕋᓛᖑᔪᑦ ᐊᒻᒪᓗ 
ᓴᖅᑭᑕᐅᖃᑦᑕᕐᓯᒪᓪᓗᓂ ᒪᓕᒐᓕᐅᕐᕕᒻᒥ ᕿᒥᕐᕈᓂᖃᖅᑎᓪᓗᑕ ᐃᓪᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ 
ᑕᕝᕙᓂ, ᐊᐱᕐᓱᕐᓇᐅᑎᓪᓗᒍ. ᐅᖃᖃᑦᑕᕐᓯᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐅᑯᐊ ᒐᕙᒪᒃᑯᑦ ᓯᕗᒧᐊᒃᐸᓪᓕᐊᒻᒪᑕ 
ᐊᔾᔨᒋᓕᖅᑎᑦᑎᕙᓪᓕᐊᓪᓗᑎᒃ ᖃᓄᖅ ᑕᒪᒃᑯᐊ ᐃᓄᐃᑦ ᑲᒪᒋᔭᐅᖃᑦᑕᕐᒪᖔᑕ ᓄᓇᕗᓕᒫᒥ, 
ᐃᖅᑲᓇᐃᔭᖅᑎᐅᒐᓗᐊᖅᐸᑕ ᐅᕝᕙᓘᓐᓃᑦ ᑭᒃᑯᑐᐃᓐᓇᐅᒐᓗᐊᖅᐸᑕ. ᑕᒪᒃᑭᓐᓂᒃ ᑕᑯᓐᓇᖅᑐᒋᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑕᐅᓂᕐᒧᑦ ᐊᑐᐊᒐᖏᑦ ᐊᔾᔨᒌᓕᕐᔪᒥᑎᓐᓇᓱᐊᖅᑐᒋᑦ ᐃᓪᓗᓕᕆᔨᒃᑯᓐᓂᑦ 
ᐊᑐᖅᑕᐅᕙᒃᑐᓂᒃ ᐊᑐᐊᒐᐅᔪᓂᒃ ᐊᑐᖅᐸᒃᑕᑦᑎᓐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒋᔭᐃᑦ ᐱᐅᒋᔭᕋ. ᑕᒪᒃᑯᓄᖓ ᑎᑭᑉᐸᓪᓕᐊᓕᓴᖅᑐᓄᑦ 
ᓄᓇᑦᑎᓐᓄᑦ . ᑕᐃᒃᑯᐊ ᐃᓪᓗᑖᖅᑎᑕᐅᓱᖑᕙᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒍᑎᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᒪᒥᐊᓇᖅ ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑐᓴᓐᖏᓐᓇᒃᑯᑦ. ᑕᐃᒪᓕᖃᐃ 
ᖃᓄᐃᒃᓴᖏᑉᐸᑦ ᐊᐱᕆᒃᑲᓐᓂᕈᓐᓇᖅᐸᒍ ᐊᐱᖅᑯᑎᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᐊᐱᕆᒃᑲᓂᕐᓂᐊᖅᐸᕋ. ᑕᒪᒃᑯᓄᖓ ᓄᑖᖑᔪᓄᑦ 
ᑎᑭᑉᐸᓪᓕᐊᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑖᖑᔪᓄᑦ, ᑕᐃᒃᑯᐊ ᐊᑭᑭᓪᓕᒋᐊᕐᓯᒪᔪᒥᒃ  

ᐃᓪᓗᑖᖅᑎᑕᐅᖃᑦᑕᖅᐸᑦ ᐅᕝᕙᓘᓐᓃᑦ ᐃᓪᓗᒧᑦ ᐃᑲᔪᓯᐊᖅᑖᐸᒃᐸᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ,ᐅᖃᖅᑎ. ᐅᖃᖅᑎ, ᒫᓐᓇᑦᑕᐅᑎᒋ, ᐄ, ᐃᓱᒪᒋᓪᓗᒋᑦ ᐊᑭᖏᓐᓄᑦ 
ᐃᖅᑲᓇᐃᔭᖅᑎᐅᔪᓄᑦ. ᐊᑭᑭᓪᓕᒋᐊᕐᓯᒪᔪᒥᒃᐸᑦᑐᑦ. ᐃᖅᑲᓇᐃᔭᖅᑎᓄᑦ ᐃᓪᓗᑕᖃᖅᐸᑦ, ᐊᔾᔨᒋᓐᖏᑕᖓ, 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃᑯᕕᑦ ᐊᒻᒪᓗ, ᐅᖃᕈᓐᓇᖅᑐᖓ ᐃᓪᓗᓕᕆᔨᕐᔪᐊᒃᑯᑦ ᐊᑭᑭᓪᓕᒋᐊᕐᓯᓯᒪᕙᒻᒥᔪᑦ 
ᐃᓄᓐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᑖᖑᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᓪᓗᑕᖅᑎᑕᐅᔪᓐᓇᕆᕙᑦ ᐊᑭᑭᓪᓕᒋᐊᕐᓯᒪᔪᓂᒃ ᐅᕝᕙᓘᓐᓃᑦ ᐃᓪᓗᒧᑦ ᐃᑲᔪᕈᑕᐅᔪᓂᒃ 
ᐱᑎᑕᐅᕙᒃᐸᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᐊᒡᒐᐃᑦ ᑕᐃᒃᑯᐊ ᐃᑲᔪᖅᑕᐅᕙᓐᖏᑦᑐᑦ, ᑭᓯᐊᓂᓕ 
ᑕᐃᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓐᓂᑉᐸᑕ ᑕᐃᒃᑯᐊ ᐊᑭᑭᓪᓕᒋᐊᖅᑕᐅᖃᑦᑕᖅᑐᑦ ᐃᓪᓗᓕᕆᔨᒃᑯᓐᓂᑦ. 
 
ᓇᒻᒥᓂᖅ ᐃᓪᓗᒥᓐᓂᑉᐸᑕ, ᐊᔾᔨᒌᓐᖏᑦᑐᓂᒃ ᐃᑲᔪᕈᑕᐅᔪᓂᒃ ᐱᑕᖃᖅᑐᑦ ᐊᔾᔨᒌᖏᑦᑐᓄᒃ ᐱᓕᕆᐊᓄᑦ. 
ᓇᓗᓇᐃᕐᓯᒋᐊᕈᒪᔪᖓ ᒪᓕᒐᓕᐅᖅᑎᒧᑦ ᐊᒻᒪᓗ ᒪᓕᒐᓕᐅᖅᑎᓕᒫᓄᑦ ᐅᕙᓂ, ᐅᐊᑦᑎᐊᕈ ᐅᖃᖅᑲᐅᒐᒪ; ᑕᒪᒃᑯᐊ 
ᐃᓚᐃᓐᓇᖅᐸᓐᖏᑕᕗᑦ ᐃᖅᑲᓇᐃᔭᖅᑎᕗᑦ ᐃᓪᓗᓄᑦ. 
 
ᒪᓕᒃᑐᖅ ᐊᑐᐃᓐᓇᐅᓂᖏᓐᓂ ᐊᒻᒪᓗ ᒪᓕᒃᑐᒋᑦ ᐊᔾᔨᒋᓐᖏᑦᑐᑦ ᐃᖅᑲᓇᐃᔮᖑᔪᑦ ᓄᓇᓕᐅᔪᓂ ᐊᔾᔨᒌᓐᖏᑦᑐᓂ 
ᒪᓕᑦᑐᒋᑦ ᐊᑐᐃᓐᓇᐅᓂᖏᑦ. ᒪᓕᒐᓕᐅᖅᑎᐅᔪᑦ ᖃᐅᔨᒪᓂᐊᕐᒪᑕ, ᐊᒥᓱᒻᒥᒻᒪᑕ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᐃᓪᓗᖁᑎᑦᑎᓂᑦᑐᑦ, ᐅᕙᓂ ᐃᖃᓗᓐᓂᐅᒐᓗᐊᖅᐸᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐃᖅᑲᓇᐃᔭᖅᑕᕐᕕᐅᓯᒪᔪᓂ 
ᓄᓇᓕᐅᔪᓂ. 
 
ᑕᐃᒪᓕ, ᑕᒪᓐᓇ ᐊᔾᔨᒋᔪᔭᓐᖏᑕᕋᓗᐊᖓ ᑕᒪᒃᑯᓄᖓ ᑎᑭᑉᐸᓪᓕᐊᕙᒃᑐᓄᑦ ᖃᓪᓗᓈᑦ ᓄᓇᖓᓐᓂᑦ, ᑕᕝᕗᖓ 
ᑎᑭᒃᑐᖃᖅᐸᒻᒥᒻᒪᑦ ᓄᓇᓕᓐᓂᖓᖅᑐᓂᒃ ᐊᒻᒪᓗ ᑕᒪᒃᑯᓇᓂ ᓄᓇᓕᓐᓂ ᐃᖅᑲᓇᐃᔮᖅᑕᕐᕕᐅᓯᒪᔪᓂ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᐅᔪᑦ ᖃᐅᔨᒪᓂᐊᖅᐳᑦ ᐊᐱᕐᓱᕐᓇᐅᔪᖅ ᐊᓂᒍᕐᒪᑦ. 
ᐅᖃᑲᐃᓐᓇᕈᒪᑐᐃᓐᓇᖅᑐᖓ ᐅᓂᒃᑳᕐᓂᐅᕙᒃᑐᓂ ᓯᕗᓂᐊᒍ ᐊᐱᖅᑯᑕᐅᓂᐊᖅᑐᓂᒃ ᒪᓕᒐᓕᐅᖅᑎᓂᒃ ᐊᒻᒪᓗ 
ᑕᒪᒃᑯᐊ ᑕᑭᔪᐊᓗᓪᓗᒋᑦ ᑭᐅᖃᑦᑕᕐᓂᖏᑦ ᒥᓂᔅᑕᐅᔪᐃᑦ. ᒪᕐᕉᒻᒪᑎᒃ ᒪᓕᒐᓕᐅᖅᑏᒃ ᐊᐱᕆᕕᐅᓚᐅᖏᑦᑑᒃ ᐅᓪᓗᒥ.  
 
ᒪᕐᕉᒻᒪᑎᒃ ᒪᓕᒐᓕᐅᖅᑏᒃ ᐊᐱᕆᕕᐅᓚᐅᖏᑦᑑᒃ ᐅᓪᓗᒥ. ᐱᖓᓱᒃᑲᓂᕐᓂᒃ ᒥᓂᔅᑕᐅᔪᓂᒃ ᐱᑕᖃᑦᑐᓂ 
ᐊᐱᕆᔪᒪᔪᓂᑦ ᐊᐃᑉᐹᓂ ᐊᐱᖅᑯᑎᒥᓂᑦ. ᑕᒪᒃᑯᐊᖑᑎᓪᓗᒋᑦ, ᖃᐅᔨᒪᒋᐊᔾᔫᒥᓗᓯ ᑲᑎᒪᔨᓂ ᐊᑕᐅᓯᕐᒥᖑᓐᓃᑦ 
ᐊᐱᕆᔪᓐᓇᕐᓗᑎᒃ. ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᓪᓗᖓ ᐃᓘᓐᓇᖏᓐᓄᑦ ᐅᑎᕈᒪᓪᓗᖓ 
ᑲᑎᒪᐅᑎᒃᓴᖅ 5-ᒧᑦ, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᔪᖅ ᐃᓘᓇᓕᒫᖏᓐᓄᑦ ᐅᑎᕈᒪᓪᓗᓂ ᐃᓕᖅᑕᓯᓂᕐᒧᑦ ᐳᓛᕆᐊᖅᓯᒪᔪᓂᒃ 
ᑲᑎᒪᕕᒻᒧᑦ. ᐋᒡᒑᖅᑐᖃᖅᑳ? ᐱᑕᖃᖏᑦᑐᖅ. ᑲᔪᓯᒋᑦ, ᒥᓂᔅᑕ ᐊᑭᓱᒃ. 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔨᐊᖅᑐᖅᑐᓂᑦ ᑲᑎᒪᕕᒻᒧᑦ 

 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᒪᕐᕉᓂᒃ ᐃᓅᓃᒃ ᑭᓐᖓᒻᒥᐅᑖᒃ. ᖂᔪ 
ᐲᑕ ᐊᒻᒪᓗ ᒫᒋ ᓴᕕᐊᕐᔪᒃ. ᑐᓐᖓᓱᑦᑎᒍᒪᓪᓗᒋᒃ ᑲᑎᒪᕕᒻᒧᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᑲᑎᒪᕕᒻᒧᑦ. ᐅᑎᕐᓗᑕ ᑲᑎᒪᐅᑎᒃᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. 
ᑲᑎᒪᐅᑎᒃᓴᖅ 8. ᐅᑎᕐᓗᓂ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᐅᑎᒃᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᕋᖅᓯᒪᔪᑦ ᐊᐱᖅᑯᑏᑦ 
 
ᑎᑎᕋᖅᓯᒪᔪᑦ ᐊᐱᖅᑯᑦ 007–1(6): ᐊᐱᖅᑯᑦ ᒪᓕᒐᑎᒍᑦ ᐃᓱᒪᒋᔭᒥᒃ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᓴᒃᑲ ᐆᒧᖓ ᒥᓂᔅᑕᖓᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᓯᕗᓪᓕᕐᒥ ᐊᐱᖅᑯᑎᒐ: 
 

1. ᐱᓕᕆᐊ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖅᑲᐅᑉ ᐊᑦᔨᖓᓂᒃ ᐱᓐᓂᖅᑲᑦ ᐱᖁᔭᑎᒍᑦ ᐃᓱᒪᒋᔭᐅᓂᖅ  
ᐸᕐᓇᑕᐅᓯᒪᔪᖅ ᐅᑯᓇᓐᖓᑦ ᐊᐃᕖᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐅᓪᓗᖃᑦᑐᑎᒃ ᑏᓰᕙ 11, 2002? 

2. ᐱᓕᕆᕕᖓ ᐱᓚᐅᕐᒪᖔᖅ ᑎᑎᖅᑲᐅᔪᓂᒃ, ᖃᖓᒃᑯᑦ ᐱᔭᐅᓚᐅᖅᑲᑦ ᐅᓪᓗᖓᓂ? 
3. ᑖᓐᓇ ᑎᑎᖅᑲᐅᔪᖅ ᕿᒥᕐᕈᔭᐅᓯᒪᕙ ᒥᓂᔅᑕᒧᑦ? 
4. ᑭᐅᔭᐅᔾᔪᑎᓂᑦ ᐅᐃᕖᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᒃᓱᐃᔪᖃᓚᐅᖅᑳ 

ᑐᓂᔭᐅᓪᓗᑎᓪᓗ? 
5. ᑭᐅᔾᔪᑎᐅᔪᓂᒃ ᐋᖅᑭᒃᓯᔪᖃᓚᐅᖏᑉᐸᑦ, ᖃᖓᒃᑯᓪᓗ ᐋᖅᑭᒃᓯᔪᖃᕋᔭᓐᖓᑦ? 
6. ᐊᖏᔪᖅᑲᐅᑎᖏᑦ ᐃᓕᓐᓂᐊᖅᑐᓕᕆᔨᒃᑯᒃ ᒐᕙᒪᒃᑯᓐᓂ ᐅᖃᖃᑎᒌᓂᖃᓚᐅᖅᑲᑦ ᐃᓗᓕᕆᔭᖏᑕ 

ᑎᑎᖅᑲᐅᑉ ᐅᑯᐊᓗ ᐱᖃᑎᒋᓗᒋᑦ ᐅᐃᕖᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑭᖑᓂᐊᒍᑦ ᑏᓰᕙ 11, 2002? 

 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᐅᑎᒃᓴᖅ 7, ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. ᑲᑎᒪᐅᑎᒃᓴᖅ 8, 
ᐅᑎᕐᓗᓂ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ, ᑲᑎᒪᐅᑎᒃᓴᖅ 9. ᐃᓕᖓᔪᑦ ᒪᑐᐃᖅᓯᓂᐅᖅᑲᐅᔪᒧᑦ. ᑲᑎᒪᐅᑎᒃᓴᖅ 10. 
ᑭᐅᔾᔪᑎᐅᔪᑦ ᓴᖅᑭᑕᐅᓂᖏᓐᓄᑦ ᑮᓇᐅᔭᐃᑦ. ᑲᑎᒪᐅᑎᒃᓴᖅ 11. ᐊᑎᓕᐅᕈᑕᐅᓯᒪᔪᑦ. ᐃᒃᑲᕐᕆᐊᓗᒃ. 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 

 
ᐊᑎᓕᐅᕈᑕᐅᓯᒪᔪᑦ 007–1(6): ᐃᒡᓗᓄᑦ ᐊᑐᖅᑐᐊᕈᑎᑦ ᓈᒻᒪᖏᓐᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᓐᓂᐊᕐᕋᒪ ᐅᑯᓂᖓ ᑎᑎᖅᑲᐅᔪᓂᒃ. ᐅᕙᒍᑦ, 
ᐊᑎᓕᐅᖅᓯᒪᔪᑎᒍᑦ ᐊᑎᖅᑎᒍᑦ ᐊᑎᓕᐅᖅᓯᒪᒐᑦᑕ ᑐᒃᓯᕋᐅᑎᐅᔪᒧᑦ ᐊᑎᓕᐅᖅᓯᒪᔪᑎᒍᑦ ᐊᑭᕋᑦᑐᖅᑐᒍᑦ 
ᐃᓪᓗᒨᖅᑲᐃᓂᐅᔪᒥᒃ ᐋᖅᑭᒃᑕᐅᓯᒪᔪᒥᒃ ᐃᓪᓗᓕᕆᔨᔾᔪᐊᑯᓐᓂᑦ. 
 
ᑕᑯᔪᒪᒐᑦᑕ ᐊᓯᔾᔨᕈᑎᐅᔪᓂᒃ ᓴᖅᑭᑕᐅᔪᓂᒃ ᐃᓪᓗᓕᕆᔨᔾᔪᐊᒃᑯᑦ ᒪᓕᒐᖏᑎᒍᑦ ᓯᕗᓂᐊᒍᑦ 
ᐊᑐᓕᖅᑎᑕᐅᓚᐅᖏᓐᓂᖓᓂ ᐃᓪᓗᓕᕆᔨᔾᔪᐊᒃᑯᓐᓂᑦ. ᐊᑭᑐᓗᐊᕐᒪᑦ ᐃᓄᒻᒧᑦ, ᐱᓗᐊᖅᑐᒥᒃ ᑮᓇᐅᔭᓴᓂᑭᑦᑐᓄᑦ. 
ᐊᒃᓱᕉᑕᐅᒃᑲᓂᕐᓂᐊᕐᒪᑦ ᐃᓄᓐᓄᑦ. 
 
ᑕᐃᒪᐃᒻᒪᑦ ᐊᑭᕋᑦᑐᕈᒪᔭᕗᑦ ᐃᐳᕈ 1, 2002 ᐃᓪᓗᒨᖃᐃᔾᔪᑏᑦ ᐊᑐᓕᖅᑎᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᓴᖅ 11. ᐃᖅᑭᑦᑐᖅ. 
 
ᐊᑎᓕᐅᕈᑕᐅᓯᒪᔪᑦ 008–1(6): ᐃᑲᔪᖅᑐᐃᓂᖅ ᓄᓇᓕᓐᓂ ᑲᑎᒪᕕᒃᓴᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐃᓄᐃᑦ ᐃᒡᓗᓕᒃᒥᐅᑕᐃᑦ ᑐᓂᓯᓯᒪᒻᒪᑕ ᐊᑎᓕᐅᖅᓯᒪᔪᒥᒃ 
ᑐᒃᓯᕋᐅᒻᒥᑦ ᐊᑎᓕᐅᖅᑕᐅᓯᒪᔪᖅ ᐅᖓᑖᓄᑦ 400 ᑎᓕᐅᕆᔪᑦ ᓴᓇᔭᐅᖁᔨᓪᓗᑎᒃ ᓄᑖᒥᒃ ᐱᓐᖑᐊᕕᒃᓴᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᒃᓴᖅ 11. ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. ᐱᑕᖃᖅᑲᓂᖅᑳ ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓂ?  
ᑲᑎᒪᔾᔪᑎᔅᓴᖅ 12, ᐅᓂᒃᑳᓕᐊᖑᔪᑦ ᑲᑎᒪᔨᕋᓛᖑᔪᓄᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᔅᓴᖅ 13, 
ᐅᓂᑳᓕᐊᖑᔪᑦ ᑲᑎᒪᔨᕋᓛᖑᔪᓂᑦ ᖃᐅᔨᓴᕐᓂᕐᒧᑦ ᐱᖁᔭᔅᓴᐅᔪᓂᑦ. ᑲᑎᒪᔾᔪᑎᔅᓴᖅ 14, ᓴᖅᑭᑎᑦᑎᓂᖅ 
ᑎᑎᕋᖅᓯᒪᔪᓂᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑎᕆᓂᖅ ᑎᑎᖅᑲᓂᑦ 
 
ᓴᖅᑭᑕᐅᔪᖅ ᑎᑎᖅᑲᒃ 084–1(6): ᐅᑭᐅᖅᑕᖅᑐᒥ ᓂᕿᓂᑦ ᑎᑭᑎᑦᑎᓂᕐᒧᑦ ᑎᑎᖅᑲᓂᐊᖅᑎᒃᑯᑦ (Hᐊᑦᓴᓐ 
ᐸᐃᒥ ᐊᕕᑦᑐᖅᓯᒪᔪᓂ ᑲᑎᒪᖃᑎᒌᑦᑐᑦ) ᐱᖁᔨᕗᖔᕈᑎᖓᑦ #4 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑮᔪᒪᕗᖓ ᒪᕐᕉᓐᓂᒃ ᐋᖅᑭᑦᑕᐅᓇᓱᒃᑐᑦ ᑲᖏᖅᓱᐊᓗᔾᔪᐊᕐᒥ 
ᓴᓂᓪᓕᖏᓐᓂ ᑲᑎᒪᓂᐅᔪᖅ ᑕᕝᕙᓂ ᓂᒋᐊᓂ ᔨᓕᐊᒻ, ᕖᕝᕗᐊᕆ 11-12, 2003. 
 
ᐋᖅᑭᑦᑕᐅᓇᓱᒃᑐᖅ #1: 
ᐃᒪᐃᑉᐳᖅ ᖃᐅᔨᓴᕐᑎᕐᔪᐊᖑᔪᖅ ᑲᓇᑕᒥ ᓴᖅᑮᓯᒪᒻᒪᑦ ᐃᓱᒫᓘᑎᐅᔪᓂᑦ ᐅᑭᐅᖅᑕᕐᑐᒥᑦ ᓂᕿᓂᒃ 
ᑎᑭᓴᐃᓂᐅᕙᑦᑐᑕᑲᖅ ᖃᖓᑕᓲᒃᑯᑦ ᐊᒻᒪᓗ: 
ᐃᒪᐃᑉᐳᖅ ᑕᒪᒃᑯᐊ ᓴᖅᑭᑕᐅᓯᒪᔪᑦ ᐊᑭᖏᓐᓂ ᐊᒻᒪᓗ ᐱᑕᖃᕐᓂᖏᓐᓂ ᐊᑐᐃᓂᖃᕐᖓᑕ ᓂᕿᑦᑎᐊᕙᐅᔪᓂᑦ 
ᒫᓃᑑᕙᐅᑉ ᐅᐊᖕ̀ᓇᖓᓂᑦ ᐊᒻᒪᓗ ᓄᓇᕗᒻᒥ; 
ᑕᐃᒪᐃᑉᐳᖅ ᑕᒪᓐᓇ ᐋᖅᑭᑦᑕᐅᓇᓱᐊᖁᔭᐅᕗᑦ ᑲᖏᖅᓱᐊᓗᔾᔪᐊᕐᒥ ᓴᓂᓪᓕᖏᓐᓂ ᑲᑎᒪᓂᐅᔪᖅ ᑐᔅᓯᕋᖅᑯᑦ 
ᒥᓂᔅᑕᐅᔪᒥᑦ ᐃᓄᓕᕆᔨᑐᖃᒃᑯᑦ ᐱᒋᐊᖅᑎᑦᑎᓗᑎᑦ ᑕᒪᓐᓇ ᖃᐅᔨᓴᕐᓂᐅᔪᖅ ᑕᒪᒃᑯᓇᓐᖓᑦ ᑎᑎᖅᑕᐅᓯᒪᔪᓂᑦ 
ᐃᓱᒫᓘᑎᐅᔪᓂᑦ ᖃᐅᔨᓴᕐᑎᕐᔪᐊᖑᔪᒧᑦ ᑲᓇᑕᒥ. 

ᓴᖅᑭᑕᐅᔪᖅ ᑎᑎᖅᑲᒃ 085–1(6): ᖃᐅᔨᓴᖅᑕᐅᓂᖓ ᐃᑯᒻᒪᖅᑯᑎᓕᕆᓂᕐᒧᑦ ᖃᓄᐃᓕᖓᓂᖓ 
ᓄᓇᕘᓕᒫᒥ (Hᐊᑦᓴᓐ ᐸᐃᒥ ᐊᕕᑦᑐᖅᓯᒪᔪᓂ ᑲᑎᒪᖃᑎᒌᑦᑐᑦ) ᐱᖁᔨᕗᖔᕈᑎᖓᑦ #1 
 
ᐊᐃᑉᐸᖓ ᐋᖅᑭᑦᑕᐅᓇᓱᒃᐳᖅ ᐱᒋᐊᖅᑎᑕᐅᕗᖅ ᕼᐊᒥᔅ ᑕᑎ ᐊᐃᐱᖅᑐᓂᐅᒃ ᑯᕆᔅ ᑐᖓᓕᒃ; 
ᐃᒪᐃᑉᐳᖅ, ᐃᑯᒪ 2000, ᐋᖅᑭᑦᑕᐅᖁᔭᐅᓯᒪᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ, ᖃᐅᔨᓴᕐᑕᐅᓂᕐᒥᑦ ᑲᑎᑦᑐᒋᑦ 
ᐆᒻᒪᖅᑐᑎᐅᔪᑦ ᓄᓇᕗᒻᒥ, ᐊᒻᒪᓗ; 
ᐃᒪᐃᑉᐳᖅ ᐃᑯᒪ 2, ᐋᖅᑭᑦᑕᐅᔪᖅ 2002, ᑲᒪᕗᖅ ᐊᖏᔪᓂᑦ ᐱᒋᐊᖅᑎᑕᐅᒐᓱᑦᑐᓂᑦ ᐆᒪᖅᑯᑎᓕᕆᓂᐅᑉ 
ᐊᐅᓚᑕᐅᓂᖏᓐᓄᑦ, ᐋᖅᑭᑦᑕᐅᓂᖏᓐᓄᑦ ᐊᒻᒪᓗ ᐊᑐᓗᐊᖅᑕᐃᓕᓂᕐᒥᑦ ᐱᖃᓯᐅᔾᔨᔪᑦ ᐆᒻᒪᖁᑎᓕᕐᓂᖅ, 
ᐅᖅᓱᐊᓗᒻᒥ ᐊᒻᒪᓗ ᐊᐅᓚᔪᓐᓇᐅᑎᐅᔪᑦ ᐱᔪᓐᓇᕐᓂᖏᓐᓂ; 
ᑕᐃᒪᐃᑉᐳᖅ ᑕᒪᓐᓇ ᐋᖅᑭᑦᑕᐅᓇᓱᒃᐳᖅ ᑲᖏᖅᓱᐊᓗᔾᔪᐊᕐᒥᑦ ᓴᓂᖏᓪᓗ ᑲᑎᒪᓂᐅᔪᖅ ᑲᔪᖏᑦᑎᐊᖁᔨᕗᑦ 
ᒐᕙᒪᒃᑯᓐᓂ ᓄᓇᕗᒻᒥ ᑕᒪᓐᓇ ᓯᕗᓪᓕᐅᑎᑕᐅᖁᔭᐅᓪᓗᓂ ᐋᖅᑭᑦᑕᐅᓂᖓ ᐃᑯᒪ 2, ᐊᒻᒪᓗ ᖃᐅᔨᒪᑎᒋᐊᕐᓗᒋᑦ 
ᑲᖏᖅᓱᕐᔪᐊᕐᒥ ᓴᓂᖏᓪᓗ ᑲᑎᒪᓂᐅᔪᒥᑦ ᐱᖃᑕᐅᔪᓂᑦ ᖃᓄᐃᓕᐅᕐᓂᖏᓐᓂ ᐊᒻᒪᓗ ᐱᔾᔪᑎᐅᔪᓐᓇᕐᑐᓂᑦ. 
ᑕᒪᓐᓇ ᐊᖏᖅᑕᐅᓚᐅᖅᑯ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎᔅᓴᖅ 14, ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 086–1(6): ᐃᐅᕈᐸᓛᓐᑯᑎᒍᑦ ᖃᖓᑦᑕᖃᑦᑕᕈᑏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑭᓇ ᐅᖃᕈᓐᓇᖅᑳ ᐱᐅᔪᓂᑦ ᐱᕙᓪᓕᐊᖏᑦᑐᑦ. ᓴᖅᑮᔪᒪᕗᖓ ᑎᑎᖅᑲᐅᔪᒥᑦ ᐃᐅ 
ᑲᓇᑕᒃᑯᓐᓂ, ᐱᔾᔪᑎᖃᕐᑐᖅ ᑎᑎᖅᑲᓚᐅᖅᑐᒥ ᒪᓕᒐᓕᐅᖅᑏᑦ ᑭᕙᓪᓕᕐᒥᑦ ᐊᐅᓪᓚᖅᑎᑕᒥᓂᐅᔪᒥᑦ ᕌᕗᑦ ᑑᓯᓐᔨ, 
ᐊᖏᔪᖅᑳᖑᔪᖅ ᐊᒻᒪᓗ ᐊᐅᓚᑎᑦᑎᔨᒻᒪᕆᐅᔪᖅ ᐃᐅᕈᐸᓛᑯᓐᓄ ᐅᓪᓗᖃᕐᑐᓂᑦ ᒪᐃ 1, 2002. 
 
ᓇᐃᓈᕐᓗᒍ, ᑎᑎᖅᑲ ᐅᖃᕐᓯᒪᕗᖅ ᐊᒻᒪᓗ ᖃᐅᔨᒪᔪᐃᓐᓇᐅᔪᔅᓴᐅᕗᓯ, ᐱᐅᔅᓴᓚᐅᖅᓯᒪᓐᖏᓇᑦᑕ 
ᖃᓄᐃᓕᐅᖅᑕᐅᔾᔪᑎᒋᔭᑦᑎᓐᓂ ᑭᕙᓪᓕᕐᒥ ᐱᔾᔪᑎᒋᓪᓗᒍ 25,000 ᐳᐃᓐᔅ ᐊᑐᕆᐊᖃᕐᓂᖏᓐᓂ ᖃᓪᓗᓈ 
ᓄᓇᖓᓄᑦ ᐊᐅᓚᕈᓐᓇᐅᑎᖃᕆᐊᓕᒻᒥᒃ. ᐊᒻᒪᓗ ᐅᖃᖅᑏ, ᖃᐅᔨᒋᐊᔅᓴᖅ ᖁᕕᐊᓐᓂᐊᖅᑯᑎᑦ, ᑕᒪᓐᓇ 
ᐊᑦᑐᐃᓐᓂᖃᕐᖓᑦ ᑭᒡᒐᑐᖅᑕᓐᓄ ᐊᒻᒪᓗ, ᐃᓚᖏᓪᓗ ᑭᕝᕙᓪᓕᕐᒥ ᑭᒡᒐᖅᑐᐃᔪᓄᑦ. 
 
ᐊᒻᒪᓗᑦᑕᐅᖅ, ᑕᒪᓐᓇ ᖃᐅᔨᓵᖑᓚᐅᖅᑎᓪᓗᒍᑦ ᓄᐊᑦᑎᔾᔪᑎᐅᔪᓂᑦ ᖃᖓᑕᖃᑦᑕᖅᑐᓄᑦ, ᐋᖅᑮᓚᐅᖅᑯᒍᑦ ᑕᒪᒃᑯᐊ 
ᖃᖓᑕᓂᐅᔪᑦ ᓄᓇᕗᒻᒥ ᐊᒻᒪᓗ ᒫᓃᑑᕙᒥ ᕿᓚᒥᐅᑎᓪᓗᒍ ᑕᒪᒃᑯᓄᖓ ᑐᓂᓯᖔᕐᓂᕐᒥᑦ ᐱᔾᔪᑎᒋᓪᓗᒍ. ᑕᒪᓐᓇ 
ᐱᔪᓐᓇᖅᑎᑕᐅᓚᐅᖅᑯ ᓅᕖᕝᕙᐅᑎᓪᓗᒍ 10, 2002. 
 
ᑕᒪᓐᓇ ᑐᓴᕈᒥᓇᒐᓛᑉᐳᖅ ᐃᓄᓐᓄᑦ ᑭᕙᓪᓕᕐᒦᑦᑐᓂᑦ. 
 
>> ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. 
 
ᑲᑎᒪᔾᔪᑎᔅᓴᖅ 1ᒃ, ᓴᖅᑮᓂᖅ ᑎᑎᕋᖅᓯᒪᔪᓂᑦ. ᐱᑕᖃᒃᑲᓂᖅᑳ ᓴᖅᑮᔾᔪᑎᐅᔪᓂᑦ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 
15, ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᔅᓴᓂᑦ. ᑲᑎᒪᔾᔪᑎᔅᓴᖅ 16, ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓂ. ᒥᓂᔅᑕ ᐃᖕ. 

 



ᐊᐃᕝᕕᖅ, ᒫᔾᔨ 18, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2831

 
ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᒥᒃ ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᓂᖓᓄᑦ 
 
ᒪᓕᒐᒃᓴᖅ 31 - ᑮᓇᐅᔭᓕᕆᔾᔪᑎᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑖ 3, 2002/2003ᒧᑦ - ᖃᐅᔨᒃᑲᐃᓂᖅ 
 
ᒪᓕᒐᒃᓴᖅ 32 - ᑮᓇᐅᔭᓕᕆᔾᔪᑎᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑖ 2, 2002/2003ᒧᑦ - ᖃᐅᔨᒃᑲᐃᓂᖅ 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑏ. ᖃᐅᔨᑎᑦᑎᕗᖓ ᕿᑎᖅᑰᑕᐅᓕᖅᑲᑦ, ᒫᑦᓯ 20, 2003, ᐱᒋᐊᖅᑎᑦᑎᓛᕋᒪ 
ᐱᖁᔭᔅᓴᖅ 31, ᐃᓚᒋᐊᕈᑎᐅᔪᓂᑦ ᑮᓇᐅᔭᓄᑦ ᐊᑭᓕᔾᔪᑎᔅᓴᓄᑦ ᒪᓕᒐᕐᒧᑦ ᓈᓴᐅᑎᓕᒃ 3, 2002/2003, ᐊᒻᒪᓗ 
ᐱᖁᔭᔅᓴᖅ 32, ᐃᓚᒋᐊᕈᑎᐅᔪᓂᑦ ᑮᓇᐅᔭᓄᑦ ᐊᑭᓕᔾᔪᑎᔅᓴᓄᑦ ᒪᓕᒐᕐᒧᑦ ᓈᓴᐅᑎᓕᒃ 2, 2002/2003 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. 
 
ᑲᑎᒪᔾᔪᑎᔅᓴᖅ 16, ᖃᐅᔨᑎᑦᑎᓂᖅ ᐱᒋᐊᖅᑎᑕᔅᓴᐃᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ. ᑲᑎᒪᔾᔪᑎᔅᓴᖅ 17, 
ᐱᒋᐊᖅᑎᑕᑦ. ᑲᑎᒪᔾᔪᑎᔅᓴᖅ 18, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᖅ 19, ᑐᖏᓕᖓ 
ᐅᖃᓕᒫᖅᑕᐅᓂᖓ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 20, ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᓂᑦ 
ᐊᓯᖏᓐᓂᓪᓗ. ᒪᓕᒐᒃᓴᖅ 22, ᒪᓕᒐᒃᓴᖅ 30 ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᑦ 126 – 1(6) ᐃᖅᑭᑦᑐᖅ 
ᐃᔅᓯᕙᐅᑕᐅᓪᓗᓂ. 
 
ᒪᓕᓪᓗᒍ ᐱᔪᓐᓇᕐᓂᖃᕐᑎᑕᐅᓂᕋ ᐱᒋᐊᖅᑎᑕᐅᓯᒪᔪᒧᑦ 2-1(6), ᑲᑎᒪᑐᐃᓐᓇᕐᓂᖅ ᑲᑎᒪᑐᐃᓐᓇᓂᐊᖅᑯᑦ 
ᓄᖅᑲᕋᓱᐊᕐᓂᖏᓐᓄᑦ. 
 
ᐱᒋᐊᓚᐅᓐᖏᓂᑎᓐᓂ ᑲᑎᒪᑐᐃᓐᓇᕐᓂᕐᒥᑦ, ᓄᖅᑲᑲᐃᓐᓇᓂᐊᖅᑯᒍᑦ 20-ᒥᓂᔅᓯᒥᑦ. 
 
ᐃᖅᓱᕐᑎ. 
 
>>ᑲᑎᒪᔩᑦ ᓄᖅᑲᓚᐅᑲᓚᐅᖅᐳᑦ 3:10ᒥ ᐅᓐᓄᓴᒃᑯᑦ ᐊᒻᒪ ᐱᒋᐊᒃᑲᓂᖅᑐᑎᑦ 3:40ᒥ ᐅᓐᓄᓴᒃᑯᑦ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᒃᓯ. ᑐᓐᖓᓱᒋᑦᓯ, ᒥᓂᔅᑕ, ᑲᑎᒪᔨᕋᓛᑦ. ᐱᒋᐊᕈᓐᓇᖅᓯᕗᒍᑦ 
ᑲᑎᒪᔩᓐᓇᐃᑦ ᑲᑎᒪᓂᖃᖅᑎᓪᓗᒋᑦ. 
 
ᐃᓱᒪᒃᓴᖅᓯᐅᕈᑎᖃᖅᐳᒍᑦ ᐅᓐᓄᓴ, ᒪᓕᒐᒃᓴᖅ 22, ᒪᓕᒐᒃᓴᖅ 30 ᐊᒻᒪ ᒥᓂᔅᑕᐃᑦ ᐅᖃᐅᓯᒃᓴᖏᓐᓂᑦ 126 1(6). 
ᖃᓄᐃᒍᒪᕙᑦ ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᑲᔪᓯᔪᒪᕗᑦ ᕿᒥᕐᕈᓂᕐᒥᑦ ᒪᓕᒐᒃᓴᖅ 30-ᒥᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓇᓚᐅᑦᑕᖅᓯᒪᔭᖏᓐᓂᑦ ᑮᓇᐅᔭᓂᒃ ᐱᔭᕇᖅᐸᑕᓗ, ᕿᒥᕐᕈᔪᒪᓂᐊᖅᐳᒍᑦ 
ᓇᓚᐅᑦᑖᖅᓯᒪᔭᖏᓐᓂᑦ ᐃᖅᑲᖅᑐᐃᓂᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᖃᐃ ᐃᖅᑲᓇᐃᔭᖅᑎᖏᓪᓗ ᐅᖃᓪᓚᕝᕕᒻᒨᑲᐃᓐᓇᖅᐸᑕ.  
 
ᐃᖅᓱᖅᑏ. 
 
ᖁᔭᓐᓇᒦᒃ. ᓇᓗᓇᐃᑲᐃᓐᓇᕈᓐᓇᕈᕕᒋᑦ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕐᓇᖁᑎᑦᑎᓐᓂᑦ ᐅᖃᖅᑳᖁᔭᐅᓲᖑᒐᑦᑕ, 
ᑕᓕᖅᐱᓐᓂ ᑳᑎ ᐅᒃᐱᒃ ᑐᓪᓕᕐᒧᑦ ᒥᓂᔅᑕᒧᑦ ᐃᑲᔪᖅᑎᖁᑎᒐ. ᐊᒻᒪᓗ ᓴᐅᒥᓐᓂ ᐃᒃᐸᒃᓴᖅ ᑕᒫᓃᓚᐅᖅᑐᖅ, 
ᑐᓪᓕᖁᑎᒐ ᑖᒻ ᕆᑦᔅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓅᑲᐃᓐᓇᕈᑦᑕ, ᐃᓐᓇᕐᓂᒃ ᐃᓕᓐᓂᐊᖅᑎᑦᑎᓂᕐᒧᑦ, 
ᐊᑖᓂ 9-11. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $21-ᒥᓕᐊᓐ 608-ᑕᐅᓴᓐ. ᐊᑏᑦ ᐅᖃᕈᒪᓯᒪᔪᑦ 
ᐅᖃᐅᓯᕆᓚᐅᓐᖏᓂᕐᓂᑦ ᓇᓗᓇᐃᖅᓯᖅᑳᑲᐃᓐᓇᕈᒪᕗᖓ ᖃᓄᖅ ᐱᓕᕆᐊᖃᕐᓂᐊᕐᒪᖔᖅᑕ. 
 
ᐃᓚᖏᑦ ᐃᓄᐃᑦ ᑕᕝᕙᓃᒍᓐᓃᑲᐃᓐᓇᖃᑦᑕᕐᒪᑕ ᒪᑉᐱᖅᑐᒐᕐᒥᑦ. ᐊᐱᖅᑯᑎᒋᔭᓯ 
ᓯᓚᑖᓐᓅᖅᑕᐃᓕᖃᑦᑕᕐᓂᐊᖅᐸᓯᐅᒃ ᐅᖃᐅᓯᕆᔭᑦᑕ ᒪᑉᐱᖅᑐᒐᕐᒥᑦ ᕿᒥᕐᕈᔭᑦᑎᓐᓂᑦ. ᑐᑭᓯᒋᐊᖁᓪᓗᒋᑦ 
ᑲᑎᒪᔨᕋᓛᑦ ᖃᐅᔨᓴᕆᐊᖃᕐᓂᐊᕆᕗᓯ ᓯᕿᓐᖑᔭᕐᒥᑦ. ᓄ 10-ᒥᓂᔅᓯᖃᖅᑐᓯ ᐊᐱᖅᓱᕆᐊᖓ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᐃᑦ ᐃᓕᓐᓂᐊᖅᑎᓄᑦ ᐊᑭᓕᐅᑕᐅᕙᑦᑐᑦ, ᒥᓂᔅᑕᐅᑉ 
ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ ᐅᖃᖅᑲᐅᒻᒪᑦ ᐊᑭᑦᑐᕆᐊᕐᓂᕋᖅᑐᓂᒋᑦ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ 
ᐊᑭᓕᐅᑕᐅᕙᑦᑐᑦ ᓄᓇᕗᒻᒥ ᐃᓚᒋᔭᐅᖃᑕᐅᔪᓄᑦ ᐃᓕᓐᓂᐊᖅᑎᓄᑦ ᐊᑭᓕᐅᑕᐅᕙᑦᑐᒃᑯᑦ (fans). 
 
ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᐊᖏᓪᓕᒋᐊᖅᓯᓚᐅᓐᖏᒻᒪᖔᑕ ᐃᓕᓐᓂᐊᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

 



ᐊᐃᕝᕕᖅ, ᒫᔾᔨ 18, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2833

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐊᕐᕌᒍᒥ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᑐᒃᓯᕋᐅᑏᑦ ᑮᓇᐅᔭᓂᒃ, ᐊᖏᓪᓕᒋᐊᖅᑕᐅᓚᐅᕐᒪᑕ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 
ᐃᑲᔫᑕᐅᔪᑦ. ᑐᓂᔭᐃᓐᓇᕆᔪᓐᓇᓚᐅᓐᖏᓇᑦᑎᒃᑯ ᐃᓕᓐᓂᐊᒃᑲᓐᓂᕈᒪᔪᑦ ᐃᓕᓐᓂᐊᖅᑏᑦ ᐊᖏᓪᓕᒋᐊᕈᑎᓂᒃ 
ᐱᓪᓗᒍ ᑭᓇᐅᔭᐃᑦ ᐊᒥᒐᕐᒪᑕ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᖅᑲᐃ ᑕᕝᕙᑑᕙᑦ ᐊᒥᒐᖅᑐᑦ ᐅᖃᐅᓯᕆᔭᖏᑦ ᒥᓂᔅᑕᐅᑉ 
ᑐᓂᓯᔪᓐᓇᓚᐅᕐᒪᑦ ᑭᓯᐊᓂ FANS-ᑯᑦ ᐊᒻᒪ ᐃᓚᒋᔭᐅᖃᑕᐅᓐᖏᑦᑐᑦ ᓄᓇᕗᒻᒥ ᓄᓇᖃᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᓚᐅᖅᐳᒍᓪᓕ ᕿᒥᕐᕈᓂᐅᓯᒪᔪᒥᒃ 
ᐃᓕᓐᓂᐊᖅᑎᑦ ᑮᓇᐅᔭᑎᒍᑦ ᐃᑲᔫᓯᐊᖃᑦᑕᕐᓂᖏᓐᓄᑦ. ᐱᐅᓂᖅᐹᒥᑦ ᓇᓂᓯᒐᓱᖃᑦᑕᖅᑐᒍᑦ ᑮᓇᐅᔭᓂᒃ 
ᐊᓯᖏᓐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐊᖏᓪᓕᒋᐊᕈᑕᐅᓯᒪᔪᑐᐊᖅ ᓄᓇᑖᖃᑕᐅᓯᒪᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᑦᑕᖃᑉᐹ ᐅᕝᕙᓘᓐᓃᑦ ᐃᓗᓕᖏᓐᓂᑦ ᖃᓄᐃᓕᖓᐅᑎᓂᒃ ᐊᑐᔪᓂᒃ 
ᐃᓚᒋᐊᖅᑕᐅᓂᖏᓐᓄᑦ ᑮᓇᐅᔭᐃᑦ ᑐᓂᔭᐅᒍᓐᓇᕐᑐᑦ ᑭᓯᐊᓂ ᑕᒪᒃᑯᓄᖓ ᓄᓇᑖᖃᑕᐅᓯᒪᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑕᐅᓂᐅᕙᑦᑐᖅ ᑮᓇᐅᔭᑎᒍᑦ 
ᓄᓇᑖᖃᑕᐅᓯᒪᔪᓄᑦ, ᒪᓕᑦᑐᒍ ᓄᓇᑖᕐᓂᕐᒧᑦ ᐊᖏᕈᑎᐅᔪᖅ, ᑐᓂᔭᐅᓚᐅᖅᑐᑦ ᐃᓕᓐᓂᐊᖅᑎᓄᑦ 
ᐊᑭᓖᔭᕆᐊᖃᖏᑦᑐᓄᑦ ᐅᑎᖅᑎᑦᑎᓗᑎ ᐊᒻᒪᓗ ᐃᓚᖏᑦ ᐃᓕᓐᓂᐊᖅᑎᑦ ᐱᔪᓐᓇᕐᒪᑕ ᐊᑐᖅᑐᐊᓗᑎᒃ ᐅᑯᑎᒎᓇ 
ᑮᓇᐅᔭᑎᒍᑦ ᐃᑲᔫᑎᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᓪᓘ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᑦᑎᓂᒃ ᐃᓕᓐᓂᐊᖅᑎᓂᒃ ᑖᓐᓇ ᑮᓇᐅᔭᖃᑦᑎᑦᑎᕙ ᐊᒻᒪᓗ 
ᐊᕐᕌᓂ, ᐃᒪᓐᓇᐅᓚᐅᕐᒪᑦ $3.6 ᒥᓕᐊᓐ. ᒫᓐᓇᓕ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᑦ ᐃᓕᓐᓂᐊᖅᑏᑦ 
ᐱᔪᓐᓇᓚᕐᐅᒪᖔᑕ ᑕᕝᕙᖓᑦ ᑮᓇᐅᔭᓂᑦ ᐊᒻᒪᓗ ᓇᓗᓇᐃᖅᓯᒍᓐᓇᕐᕆᕚ ᖃᑦᑎᑦ ᓄᓇᑖᖃᑕᐅᓯᒪᒻᒪᖔᑕ ᐊᒻᒪᓗ 
ᖃᑦᑎᑦ ᓄᓇᑖᖃᑕᐅᓯᒪᒻᖏᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᑦᑐᒋᑦ, ᓄᓇᕗᒻᒥ ᓄᓇᓕᐅᔪᓂ, 340 ᐃᓄᐃᑦ 
ᑮᓇᐅᔭᖅᑖᖅᑎᑕᐅᓚᐅᖅᑐᑦ ᐊᒻᒪᓗ ᐳᓴᓐᖓᑎᒍᑦ ᓄᓇᑖᖃᑕᐅᓯᒪᔪᑦ ᐊᒻᒪᓗ ᓄᓇᑖᖃᑕᐅᓯᒪᖏᑦᑐᓄᑦ,  

ᓄᓇᑖᖃᑕᐅᓯᒪᔪᑦ 76-ᐳᓴᓐᖑᓪᓗᓂ ᐊᒻᒪᓗ ᐃᒪᓐᓇᐅᓚᐅᖅᑐᑦ 265 ᐊᒻᒪᓗ ᓄᓇᑖᖃᑕᐅᓯᒪᖏᑦᑐᑦ 24-
ᐳᓴᐅᓗᓂ ᐊᒻᒪᓗ 84-ᖑᓪᓗᑎᒃ ᑲᑎᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᕝᕙᓐᖓᑦ $3.6 ᒥᓕᐊᓐᓂᑦ ᓴᓂᖅᕙᒃᑕᐅᓯᒪᔪᑦ ᐊᕐᕌᓂ, 
ᐊᑐᖅᑕᐅᔪᐃᓐᓇᐅᓚᐅᖅᑳ ᑖᒃᑯᓇᓐᖓᑦ 340-ᑎᐅᔪᓂᑦ ᐃᓕᓐᓂᐊᖅᑎᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ $3.6 ᒥᓕᐊᓐ 
ᓄᖑᑐᐃᓐᓇᐅᑲᓴᓚᐅᖅᑐᖅ, ᑭᓯᐊᓂ ᐊᒥᐊᒃᑯᖄᔾᔪᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᖅᑯᑎᒋᒃᑲᓐᓂᕈᒪᓂᐊᕋᒃᑯᑦ ᓱᓕ, ᖃᑦᑎᓂᒃ ᑮᓇᐅᔭᖅ 
ᐊᒥᐊᒃᑯᖃᓚᐅᖅᑲ ᐊᕐᕌᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᐱᓯᒪᖏᑕᕋ ᓵᓂ, ᑭᓯᐊᓂ ᑐᓴᖅᑕᐅᔪᒪᔪᖅ 
ᐱᓂᐊᖅᑲᕋ ᑲᑎᒪᔨᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᒃ ᓱᓕ? ᑕᐃᒫ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᑎᒎᓇ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᓯᐊᕆᕙᑦᑕᖏᑦ, $3 ᒥᓕᐊᓐ, 642 
ᑕᐅᓴᓐ, ᓄᓇᕗᑦ ᑐᓐᖓᕕᒃᑯᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐃᑲᔪᖅᐸᑉᐸᑦ ᑮᓇᐅᔭᑎᒍᑦ ᐅᓇᓗᑭᐊᖅ ᑕᒫᓃᓐᓇᖅ 
ᓄᓇᑦᑎᐊᑉ ᒐᕙᒪᒃᑯᖏᑎᒍᑦ ᑮᓇᐅᔭᖃᑦᑎᑕᐅᓂᐅᕙ? ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖃᑦᑎᑦᑎᔪᑑᕙᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ ᐃᓱᒫᓘᑕᐅᔪᒧᑦ, ᓄᓇᕗᑦ ᑐᓐᖓᕕᒃᑯᑦ ᑐᓂᓯᖃᑦᑕᖅᑲᑦ 
ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᐅᕙᑦᑐᓄᑦ ᓄᓇᕗᑦᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᒃᑯᑎᒍᑦ ᑭᓯᐊᓂ 
ᐱᓯᒪᔭᕗᑦ ᓄᓇᕗᒻᒥ ᒐᕙᒪᒃᑯᓐᓃᓐᖔᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐱᓕᒻᒪᒃᓴᐃᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᑦ 
ᑐᓂᕐᕈᑎᖃᖅᓯᒪᕚᑦ ᑮᓇᐅᔭᓂᒃ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᓄᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᒧᐃᓐᓇᐅᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᐊᓂ ᑲᑐᔾᔨᖃᑎᒌᒃᑯᐃᓐᓇᖅ, ᓄᓇᕗᒻᒥ 
ᒐᕙᒪᒃᑯᑎᒎᓐᖏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᒐᕙᒪᒃᑯᓐᓄᓪᓕ, ᓄᓇᕗᑦ ᑐᓐᖓᕕᒃᑯᑦ ᑐᓂᕐᕈᑎᖃᖅᐸᑉᐹᑦ 
ᐊᓯᖏᓐᓂᑦ ᐃᓕᓐᓂᐊᖅᑎᓄᑦ ᐃᑲᔫᑕᐅᓂᐊᖅᑐᓄᑦ ᑮᓇᐅᔭᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑮᓇᐅᔭᐃᑦ ᐃᓕᓐᓂᐊᖅᑎᓄᑦ ᐃᑲᔫᑕᐅᔪᑦ 
ᓄᓇᕗᒻᒥ ᒐᕙᒪᒃᑯᓐᓃᓐᖔᖅᐳᑦ. ᑮᓇᐅᔭᖅᑖᕈᓯᐊᒃᑲᓂᖅᐸᓐᖏᓚᒍᑦ ᓇᑭᑐᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᑐᓂᕐᕈᑎᖃᖅᐸᑉᐹᑦ ᑮᓇᐅᔭᓂᒃ ᓇᓕᐊᓐᓄᑐᐃᓐᓇᖅ 
ᐃᓕᓐᓂᐊᖅᑎᑦᑎᓂᑦᑎᓐᓄᑦ ᓄᓇᕗᒻᒥ ᒐᕙᒪᒃᑯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᓱᓲᖑᕗ ᑦᑮᓇᐅᔭᑎᒍᑦ ᐃᓄᐃᑦ 
ᑲᑐᔾᔨᖃᑎᒌᖏᑎᒍᑦ. ᐊᔾᔨᒌᓐᖏᑦᑐᓄᑦ ᐃᓄᐃᑦ ᑲᑐᔾᔨᖃᑎᖐᓄᑦ ᑐᓂᓯᕙᑉᐳᑦ ᑮᓇᐅᔭᓂᒃ ᐃᓗᐊᓃᑦᑐᑦ ᐊᖏᕈᑏᑦ 
ᒪᓕᑦᑐᒋᑦ. ᑕᐃᒃᑯᓄᖓ ᐃᓕᓐᓂᐊᖅᑎᑕᐅᔪᓄᑦ ᑐᓂᕐᕈᑎᖃᓚᐅᓲᖑᒋᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᒪᓐᓇ ᑭᐅᒡᒐᓇᖅᑰᕐᒪᑦ ᑭᐅᓇᓱᐊᕆᐊᖓ. ᖃᓄᖅ 
ᐃᑲᔪᖅᓱᖃᑦᑕᖅᐸᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑮᓇᐅᔭᑎᒍᑦ ᐃᓕᓐᓂᐊᖅᑎᑦᑎᓂᕐᒧᑦ? ᖃᐅᔨᒪᒐᓚᑉᐲᑦ? 
ᖃᑦᑎᓪᓚᑦᑖᖑᒻᒪᖔᑕ ᐅᖃᓐᖏᒃᑲᓗᐊᕈᕕᑦ ᑭᓯᐊᓂ ᖃᐅᔨᔪᒪᑐᐃᓐᓇᖅᑐᖓ ᓇᒻᒥᓂᖅ. ᑕᐅᓴᐅᕚᑦ ᐅᕝᕙᓘᓐᓃᑦ 
ᕼᐋᓐᓇᓚᑦᑕᐅᓴᐃᑦ, ᐅᕝᕙᓘᓐᓃᑦ ᒥᓕᐊᖏᓐᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᖃᐅᔨᒪᓐᖏᓇᒃᑯ ᑕᒪᓐᓇ ᖃᓄᖅ 
ᑭᐅᒋᐊᖓ, ᑭᓯᐊᓂ ᐊᖏᖃᑎᒌᓐᓂᒃᑯᑦ ᒪᓕᑦᑐᒋᑦ ᐃᓕᓐᓂᐊᖅᑎᑦᑎᓂᕆᕙᑦᑕᕗᑦ ᐊᖏᖃᑎᒌᒍᑎᖃᕋᑦᑕ 
ᑮᓇᐅᔭᖅᑖᕈᓯᐊᖅᐸᑦᑐᑕ ᑕᐃᒃᑯᓇᓐᖓᑦ, ᑭᓯᐊᓂ ᖃᐅᔨᒪᓐᖏᓚᖓ ᖃᑦᑎᓪᓚᑦᑖᖑᒻᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ, ᖃᐅᔨᒪᓪᓚᑦᑖᓐᖏᒃᑲᓗᐊᖅᑐᖓ ᓄᓇᑖᕐᓂᓕᕆᓂᕐᒥᑦ, ᑭᓯᐊᓂ 
ᐃᓗᐊᓂ ᐊᖏᕈᑦ 23, ᓄᓇᕗᒻᒥ ᒐᕙᒪᒃᑯᑦ ᐅᐸᒐᖃᕋᓱᐊᕐᒪᑕ 85%-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓪᓗᑎᒃ. 
ᖃᐅᔨᒪᒐᒪ ᑖᒃᑯᓇᓂ ᑲᑐᔾᔨᖃᑎᒌᓂᑦ, ᒐᕙᒪᒃᑯᑦ ᑮᓇᐅᔭᖅᑖᕋᓱᐊᕐᒪᑕ ᒥᓕᐊᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᖅᔭᑏᑦ ᑕᒪᒃᑯᐊ ᖁᑦᑎᓐᓂᖅᓴᓂᒃ ᐃᖅᑲᓇᐃᔮᖅᑖᖁᓪᓗᒋᑦ. 
 
ᒫᓐᓇᐅᔪᖅ ᖃᑦᑎᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᓕᐅᖅᓯᒪᕙᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᓐᓂᒃ ᐃᓗᐊᓂ 
ᐊᖏᕈᑦ 23 ᐊᖏᕈᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᒃᔨᑯᑦ ᑮᓇᐅᔭᖃᓐᖏᓚᑦ 
ᑕᒪᒃᑯᓄᖓ, ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓄᖓ ᑮᓇᐅᔭᖅᑖᕈᓯᐊᖅᐸᑉᐳᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ? 9-11-ᒦᑉᐳᒍᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓯᓐᓂᑦ 
ᐃᕙᓪᓕᐊᑎᑦᑎᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ ᖃᑦᑏᓐᓇᕈᕆᐊᖅᓯᒪᒻᒪᑦ, ᓇᓗᓇᐃᖅᓯᖅᑲᐅᓪᓗᑎᓪᓗ 
ᓱᒻᒪᐅᒻᒪᖔᖅ ᖃᑦᑏᓐᓇᕈᕆᐊᕐᒪᖔᑕ. ᑕᒪᑐᒧᖓ ᐊᐱᕆᔪᒪᕗᖓ ᖃᑦᑏᓐᓇᕈᕆᐊᕐᓂᐊᕐᒪᖔᑕ ᐃᓕᓐᓂᐊᖅᑎᑕᐃᑦ 
ᐃᖅᑲᓇᐃᔭᖅᑎᐅᓂᕐᒧᑦ ᓄᓇᑦᓯᓄᐊᕐᒥ, ᕕᐊᑦ ᓯᒥᑦᒥ ᐅᕝᕙᓘᓐᓃᑦ ᕼᐊᐃ ᕆᕗᒥ? 
 
ᖃᐅᔨᒪᕖᑦ ᐱᑕᖃᕐᒪᖔᖅ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕋᒃᓴᓂᒃ ᓄᖅᑲᖅᑎᑕᐅᓂᐊᖅᑐᓂᒃ ᓄᓇᑦᓄᓯᐊᕐᒥ? 
ᖃᓄᖅ ᐅᕙᑦᑎᓐᓂᒃ ᐊᑦᑐᐃᓂᖃᕋᔭᖅᐸᑦ ᓄᖅᑲᖅᑎᑕᐅᓐᓂᖅᐸᑕ ᐃᓕᓐᓂᐊᕋᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇᐅᔪᖅ, ᖃᐅᔨᒪᓐᖏᑦᑐᒍᑦ 
ᐃᓕᓐᓂᐊᖅᑕᐅᔪᓂᒃ ᓄᖅᑲᖅᑐᖃᕐᓂᐊᕐᒪᖔᖅ ᓄᓇᑦᓯᐊᕐᒥ ᐃᓕᓐᓂᐊᖅᑕᐅᕙᑦᑐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇ ᖃᓄᑎᒋᑦ ᐊᑭᖃᖃᑦᑕᖅᑲ ᒐᕙᒪᒃᑯᓐᓄᑦ ᓄᓇᕗᒻᒥ, ᖃᓄᑎᒋ 
ᐊᑭᖃᖃᑦᑕᖅᑲ ᐊᐅᓪᓚᑎᑦᓯᒐᐃᒐᑦᑕ ᕗᐊᑦ ᓯᒥᓯᒧᑦ, ᕼᐊᐃ ᕆᕗᒧᑦ, ᐊᒻᒪᓗ ᐊᓯᖏᓐᓄᑦ 
ᐃᓕᓐᓂᐊᕆᐊᕐᕕᐅᕙᑦᑐᓄᑦ. ᑮᓇᐅᔭᓂᒃ ᑕᑲᐃᓯᒍᓐᓇᖅᑲ ᖃᓄᑎᒋ ᐊᑭᖃᖃᑦᑕᕐᒪᖔᓯ ᒐᕙᒪᒃᑯᓐᓄᑦ ᐊᕐᕌᒍᑕᒫᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑦᓯᕙᐅᑖᖅ. ᓱᓇᑐᐃᓐᓇᐃᑦ ᐊᑭᓕᕆᐊᖃᖃᑦᑕᖅᑐᑦ ᒪᑯᐊ 
ᐃᖏᕐᕋᔾᔪᑏᑦ, ᑎᑎᕋᖅᑕᐅᓃᑦ ᐊᒻᒪᓗ ᐃᓕᓐᓂᐊᖅᑕᐅᔫᑉ ᐊᑭᖓ. ᐃᒻᒪᖃ ᑐᓴᕆᐊᕈᓐᓇᕈᑦᑕ ᖃᓄᑎᒋ 
ᐊᑭᖃᓚᐅᕐᒪᖔᑕ ᐊᕐᕌᓂ, ᑐᓴᖅᑎᑦᓯᒍᓐᓇᕋᔭᖅᑐᒍᑦ. 
 
ᖃᐅᔨᒪᓪᓚᕆᓐᖏᑦᑐᒍᑦ ᒫᓐᓇᐅᔪᖅ ᓵᑎᓐᓂ ᐊᑐᐃᓐᓇᖃᓐᖏᓇᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑐᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑦᓱᒧᖓ, ᖃᐅᔨᒪᔪᒍᑎ ᖃᓄᐃᑦᑐᐃᑦ ᐃᓕᓐᓂᐊᖅᑕᐅᒻᒪᖔᑕ ᓄᓇᕗᒻᒥ ᐅᓪᓗᒥ 
ᑕᑯᓐᓇᖅᓱᒋᑦ ᐃᓕᓐᓂᐊᕋᑦᓴᐃᑦ. ᒥᓂᔅᑲᑕᐅᕕᒋᔭᓯ ᐸᕐᓇᐅᑎᖃᖅᑲᑦ ᐊᕐᕌᒍᓄᑦ ᐊᒡᒋᖅᑐᓄᑦ ᐃᒻᒪᖃ 
ᑐᐊᕕᐊᕆᔫᒥᓗᒋᑦ ᐃᓕᓐᓂᐊᕋᑦᓴᐃᑦ ᓄᓇᕗᒻᒥ ᒪᓂᒪᑎᑦᓯᑲᓐᓂᖁᓪᓗᒋᑦ ᐃᓕᓐᓂᐊᕋᑦᓴᓂᒃ ᓄᓇᕗᒻᒥ. 
 
ᒥᓂᔅᑕᐅᕕᒋᔭᓯ ᐸᕐᓇᐅᑎᓕᐅᖅᓯᒪᕙᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᔪᓇᒦᒃ, ᐃᑦᓯᕙᐅᑖᖅ. ᒫᓐᓇᐅᔪᖅ ᐸᕐᓇᐅᑎᓕᐅᖅᐸᓪᓕᐊᔪᒍᑦ ᐃᓐᓇᐃᑦ 
ᐃᓕᓐᓂᐊᕋᑦᓴᖏᓐᓄᑦ. ᑐᓴᕋᑦᓴᓂᒃ ᓄᐊᑦᓯᔪᒍᑦ ᒫᓐᓇ ᓱᓇᓂᒃ ᐃᓕᓐᓂᐊᖅᑐᖃᕈᒪᒻᒪᖔᖅ. 
 
ᑕᒪᓐᓇ ᕿᒥᕐᕈᓂᐅᔪᖅ, ᐃᒻᒪᖃ ᐅᑭᐊᖑᓂᐊᖅᑐᖅ, ᑐᓴᕋᑦᓴᖁᑎᖃᓛᕆᐊᑦᓴᖅ ᖁᓚᓐᖏᑦᑐᖓ ᑕᒪᓐᓇ ᕿᒥᕐᕈᓂᖅ 
ᐱᔭᕇᖅᑕᐅᓯᒪᓕᖅᐸᑦ. ᑭᓯᐊᓂ ᐸᕐᓇᐅᑎᒋᒐᑦᑎᒍ ᓇᓗᓇᓐᖏᓚᖅ ᐅᖃᐅᓯᓴᖃᓛᕆᐊᑦᓴᖅ ᐊᒻᒪᓗ ᐸᕐᓇᓯᒪᓪᓗᑕ 
ᐊᑕᐅᓯᐅᓐᖏᑦᑐᒧᑦ ᐊᕐᕌᒍᒧᑦ ᐸᕐᓇᓐᓂᐊᕆᐊᑦᓴᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑐᒍᑦ):ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᓪᓕᖅᐹᒥ ᐊᐱᖅᑯᑎᒋᑲᐃᓐᓇᕐᓂᐊᓕᖅᑕᕋ, ᐸᕐᓇᐅᑎᑕᖃᖅᑲ ᒫᓐᓇᐅᔪᖅ, 
ᐊᒻᒪᓗ ᐅᖃᖃᑎᒌᒍᑎᒋᓯᒪᓕᖅᑕᕗᑦ ᐊᕐᕌᒍᓂᒃ ᓯᑕᒪᓂᒃ ᓴᖅᑮᒍᒪᓪᓗᑕ ᐃᓕᓐᓂᐊᕋᑦᓴᓂᒃ ᐃᖃᓗᐃᑦ, 
ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᑉ ᓯᓚᑖᓂ. ᖁᔭᓐᓇᒦᒃ, ᐃᑦᓯᕙᐅ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᔪᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖓ ᑭᐅᓗᒍ, ᓯᓚᑖᓂ ᐃᖃᓗᐃᑦ, 
ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᑉ, ᑖᓐᓇ ᐊᐱᖅᑯᑕᐅᑉᐸᑦ, ᐄ, ᐃᓕᓐᓂᐊᑎᑦᓯᕙᒻᒥᔪᒍᑦ ᖃᓄᐃᑦᑐᑐᐃᓐᓇᕐᓂᒃ 
ᓄᓇᓕᓪᓚᑑᓂᖅᓴᓂ ᓯᐊᒻᒪᖅᑎᕆᕕᐅᓯᒪᓐᖏᑦᑐᓂ. ᐆᑦᑑᑎᒋᓗᒍ ᐃᖃᓗᓐᓂ ᕿᔪᓕᕆᓂᕐᒧᑦ ᐃᓕᓐᓂᐊᑎᑦᓯᔪᒍᑦ 
ᐊᒻᒪᓗ ᓇᓗᓇᓐᖏᑦᑐᖅ ᐊᓯᖏᑦ ᐃᓕᓐᓂᐊᕋᑦᓴᐃᑦ ᐸᕐᓇᑕᐅᒍᓐᓇᖅᑐᑦ. 
 
ᑕᐃᒪᐃᒻᒪᑦ ᕿᒥᕐᕈᒋᐊᓕᕗᑦ ᐸᕐᓇᐅᑏᑦ ᐊᒻᒪᓗ ᐃᓕᓐᓂᐊᖅᑕᐅᔪᑐᐊᓯ ᒫᓐᓇ ᓴᓇᓂᕐᒨᖓᔪᖅ ᕿᔪᓕᕆᓂᖅᑎ. 
ᓄᓇᓕᓐᓂ ᐃᓕᓐᓂᐊᖅᑐᖃᖅᐸᒃᑲᓗᐊᕆᓪᓗᓂ ᓴᓇᓂᕐᒨᖓᔪᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᔪᓇᒦᒃ, ᐃᑦᓯᕙᐅᑖᖅ. ᓯᓚᑦᑐᓴᕐᕕᒻᒨᖓᔪᒧᑦ, ᑖᑦᓱᒥᖓᑦᓴᐃᓐᓇᖅ ᐊᐱᖅᑯᑎᖃᓕᖅᑐᖓ ᐊᕐᕌᒍᓄᑦ 
ᐱᖓᓱᓄᑦ ᑭᖑᓕᕇᓄᑦ. ᓱᓕ ᐊᐱᖅᑯᑎᒋᒃᑲᓐᓂᕐᓗᒍ, ᓯᓚᑦᑐᓴᕐᕕᒻᒧᑦ ᐊᐃᑦᑑᑕᐅᕙᑦᑐᓄᑦ ᐊᕐᕌᒍᑕᒫᑦ, ᖃᑦᓯᑦ 
ᐱᔭᐅᖃᑦᑕᖅᑲᑦ ᓯᓚᑖᓃᓐᖔᖅᑐᑦ? ᖃᑦᓯᐅᓂᖏᓐᓂᖏᑦ ᐱᓯᒪᕕᓯᐅᒃ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐅᔾᔪᑎᓂᒃ ᐊᒻᒪᓗ ᒪᑭᒪᔾᔪᑎᖏᓐᓂᒃ 
ᓯᓚᑦᑐᓴᕐᕕᐅᑉ, ᓂᕆᐅᑦᑐᒍᑦ 2003/2004 ᑮᓇᐅᔭᑎᒍᑦ ᐊᕐᕌᒍᖓᓄᑦ ᓂᕆᐅᒋᔭᐅᔪᑦ ᑮᓇᐅᔭᐃᑦ ᐃᑖᓂᐊᖅᑐᑦ 
ᓯᓚᑖᓂᒃ ᑲᑎᑦᓱᑎᒃ 6-ᒥᓕᐊᓐ ᒥᑦᓵᓃᑦᑐᑦ. 
 
ᑲᑎᑦᓱᑎᑦ ᑮᓇᐅᔭᐃᑦ ᐊᑐᖅᑐᑦᓴᖁᑎᕗᑦ 23-ᑕᐅᓴᓐ. ᒪᒥᐊᓇᖅ. 23 ᒥᓕᐊᓐ ᐅᖓᑖᓄᒐᓛᒃ ᐊᐅᓚᔾᔪᑎᓄᑦ ᐊᒻᒪᓗ 
ᒪᑭᒪᔾᔪᑎᓄᑦ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖃᑦᓯᐊᕐᑎᕐᓗᑎᒃ ᐊᐱᕆᓚᖓᕕᑦ ᑭᖑᓪᓕᖅᐹᒥ ᑭᖑᓪᓕᖅᐹᓪᓚᕆᒻᒥ 
ᐊᐱᕆᓕᖏᓐᓂᕐᓂ? ᒪᒃᓖᓐ. 
 
ᒪᒃᓖᓐ. ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓇ ᑭᖑᓪᓕᖅᐹᖅ ᐊᐱᖅᑯᑎᒐ ᐊᒻᒪᓗ ᐊᑦᑐᐊᓕᖃᖅᐸᓪᓚᐃᑦᓱᓂ ᓄᓇᑦᓯᓐᓄᑦ, 
ᒪᓕᖓᓕᐅᖅᑎᐅᖃᑎᒐᓗ ᓴᓂᓐᓃᑦᑐᖅ ᐅᖃᐅᓯᕆᖃᑦᑕᐃᓐᓇᓲᕗᒃ, ᐃᓕᓐᓂᐊᕐᓂᖅ ᐅᔭᕋᕐᓂᐊᕐᓂᕐᒧᑦ ᐊᒻᒪᓗ 
ᖃᑦᓯᓂᐅᐊᖅᑲᑦ ᓯᓚᑦᑐᓴᕐᕕᐅᑉ ᑮᓇᐅᔭᖏᑦ ᐸᕐᓇᑕᐅᓯᒪᔪᑦ ᐅᕗᖓ ᐊᕐᕉᒍᒧᑦ ᑐᕌᖓᔪᑦ ᐅᔭᕋᕐᓂᐊᕐᓂᐅᑉ 
ᒥᑦᓯᑎᓐᓂ ᐃᓕᓐᓂᐊᕋᑦᓴᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖓ ᓈᒻᒪᒐᓗᐊᖅᑎᓪᓗᒍ ᐊᒻᒪᓗ 
ᑭᐅᑦᓯᐊᕈᒪᒐᓗᐊᖅᓱᒍ, ᑐᓐᖓᕕᐊᕐᓂᐊᖅᑐᖅ ᐃᓕᓐᓂᐊᕋᑦᓴᐅᔪᓂᒃ ᐅᔭᕋᕐᓂᐊᖅᑎᒃᑯᑦ 
ᐊᑐᐃᓐᓇᐅᑎᓐᓂᐊᖅᑕᖏᓐᓄᑦ ᓄᓇᓕᓐᓄᑦ ᖃᓂᒋᔭᖏᓐᓄᑦ. ᐱᔭᕆᐊᑐᓪᓚᕆᑦᑐᖅ ᓇᓚᐅᑦᓵᕋᓱᐊᕆᐊᑦᓴᖅ 
ᒫᓐᓇᐅᔪᖅ, ᕿᒥᕐᕈᓪᓚᕆᓚᐅᓐᖏᓂᑦᑎᓐᓂ ᐊᕐᕌᓂᑕᒥᓂᕐᓂᒃ ᐊᒻᒪᓗ ᐅᖃᐅᑎᒍᓐᓇᓛᖅᑕᒋᑦ ᖃᑦᓯᓂᒃ ᑮᓇᐅᔭᓂᒃ 
ᐊᑐᕐᓂᕐᒪᖔᑦᑕ ᐃᓕᓐᓂᐊᕋᑦᓴᓄᑦ ᐅᔭᕋᕐᓂᐊᕐᓂᕐᒧᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᑭᑦ? ᐃᖅᑲᐃᑎᒋᐊᕈᒪᒋᑦ ᑭᖑᓪᓕᖅᐹᖑᓂᕋᐃᖃᑦᑕᖁᓇᒋᑦ 
ᐊᐱᕆᒃᑲᓐᓂᖃᑦᑕᕈᓐᓇᕐᓂᐊᕋᕕᑦ ᐱᕕᑦᓴᖃᕐᕕᕕᑦ 10 ᒥᓂᑦᓯ ᐃᓗᐊᓂ. ᒥᔅ ᐊᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᕐᒥ, ᐊᐱᕆᒍᒪᔪᖓ ᖃᑦᓯᐅᒻᒪᖔᑕ 
ᐃᓕᓐᓂᐊᕿᐊᖅᓯᒪᒧᑦ ᓄᓇᕗᒻᒥᒃ ᓴᓇᔭᑦᓴᓄᑦ ᕗᐊᑦ ᓯᒥᓯᒥ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᓯᐅᓂᖏᓐᓄᑦ ᐃᓕᓐᓂᐊᖅᑐᑦ ᕗᐊᑦ ᓯᒥᓯᒥ, 
ᖃᐅᔨᒪᓐᖏᑕᑦᑲ ᖃᑦᓯᐅᒻᒪᖔᑕ ᐅᓪᓗᐃᑦ ᖃᑦᓰᓐᓇᐅᓕᕐᒪᑕ ᐊᕐᕌᒍ ᑮᓇᐅᔭᑎᒍᑦ ᐃᓱᓕᓐᓂᐊᓕᕐᒪᑦ ᐊᒻᒪᓗ ᐃᒻᒪᖃ  

ᑭᖑᓂᖓᒍᑦ ᐅᖃᐅᑎᒍᓐᓇᖅᑕᒋᑦ ᖃᑦᓯᐅᓂᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᐱᖅᑯᑎᑦᓴᓕᒃ? ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᐅᒐᓗᐊᖅ, ᖃᐅᔨᒪᒍᒪᑲᐃᓐᓇᕋᓗᐊᖅᑐᖓ 
ᖃᑦᓯᐅᓂᖏᓐᓂᒃ. ᐊᕐᕌᒍ ᐃᓱᓕᓕᕐᒪᑦ ᑮᓇᐅᔭᑎᒍᑦ. ᐃᒻᒪᖃ ᐅᖃᕈᓐᓇᑐᑦᓴᐅᔪᖅ 10-ᖑᒋᐊᖏᑦ ᐅᖓᑖᓄᓪᓘᓐᓃᑦ 
ᐃᓕᓐᓂᐊᖅᑐᑦ ᕗᐊᑦ ᓯᒥᓯᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᒻᒪᖃ ᐅᖃᕐᕕᒋᒋᐊᒃᑲᓐᓂᕐᓗᒍ. ᓴᓇᓂᕐᒧᑦ 
ᐃᓕᓐᓂᐊᖅᑐᑦ, ᐃᓕᓐᓂᐊᕆᐊᖃᑦᑕᓲᑦ ᐃᓚᐃᓐᓇᖓᓄᑦ ᐊᕐᕌᒎᑉ ᕗᐊᑦ ᓯᒥᓯᒧᑦ ᐃᓕᓐᓂᐊᕐᓂᖓ ᐃᓚᖓ 
ᓄᓇᓕᒻᒥᓃᑦᑕᖅᑯᖅ. 
 
ᐃᓚᖏᓐᓂ ᕿᔪᓕᕆᓂᖅ ᐆᑦᑑᑎᒋᓗᒍ, ᕗᐊᑦ ᓯᒥᓯᒦᒍᓐᓇᖅᑐᑦ 8 ᐱᓇᓱᐊᕈᓰᑦ ᑎᑭᓪᓗᒋᑦ ᐃᓕᓐᓂᐊᕆᐊᓕᒻᒥᓂᒃ 
ᐃᓕᓐᓂᐊᕐᓂᑯᒧᑦ. ᐅᖓᑖᓃᑉᐸᓪᓚᐃᔪᑦ 10 ᐃᓕᓐᓂᐊᖅᑐᑦ ᕗᐊᑦ ᓯᒥᓯᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑖᖅ. ᓄᓇᓕᖁᑎᓐᓂ ᐃᓚᖓᓐᓂ, ᕌᓐᑎ ᓄᓐᖓᖅ ᖃᐅᓱᐃᑦᑐᕐᒥᐅᖅ 
ᐱᔭᕇᔪᔪᖅ ᐃᓕᓐᓂᐊᖅᑕᒥᓂᒃ. ᐱᕙᓪᓕᐊᔪᓃᔪᔪᖅ ᐱᔭᕇᕐᓂᕆᐊᖓ ᑕᐃᒪᐃᒻᒪᑦ ᐊᐱᕆᒃᑲᓐᓂᕈᒪᔪᖓ, ᖃᑦᓯᓂᒃ 
ᑮᓇᐅᔭᓂᒃ ᐊᑐᖃᑦᑕᓲᖑᒻᒪᖔᑦᑕ ᐃᓕᓐᓂᐊᕈᑕᐅᔪᓂᒃ ᕗᐊᑦ ᓯᒥᓯᒥ. 
 
ᐅᖃᐅᓯᕆᓐᖏᑕᒃᑲ ᖃᖓᑦᑕᐅᑏᑦ ᐊᒻᒪᓗ ᐃᓕᓐᓂᐊᕈᑎᓄᑦ ᐊᑭᒋᔭᐅᔪᑦ, ᐊᐱᖅᑯᑎᒋᔭᒃᑲ ᖃᑦᓯᓂᒃ ᑮᓇᐅᔭᓂᒃ 
ᑐᓂᓯᖃᑦᑕᖅᑲᑦ ᓄᓇᑦᓯᐊ ᒐᕙᒪᒃᑯᖏᓐᓄᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᕈᑎᓄᑦ ᐊᑭᓖᔾᔪᑎᒋᕙᑦᑕᖏᓄ 
ᐃᓕᓐᓂᐊᖅᑏᑦ ᐅᑯᓄᖓᓗ ᐃᓪᓗᖃᑎᑕᐅᓂᖏᓄ. ᑕᐃᒪᐃᒪ ᑕᒪᒃᑯᐊᖑᓪᓗᑎ ᐱᓕᔭᕆᐊᖃᕐᑕᕗ ᑮᓇᐅᔭᑦᓴᒫᓂ 
ᐃᓕᓐᓂᐊᖅᑎᓄ ᑕᐃᑯᖓᐸᑦᑐᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᐊᐱᖁᑎᒋᓂᐊᖅᑕᕋ ᑖᓐᓇ ᖃᓪᓗᓈᑎᑐᑦ ᑐᑭᓯᓐᓇᓂᖅᓴᐅᓂᐊᕐᑐᑦᓴᐅᒐᒪ. ᖃᑦᓰᔭᖅᐸᑲᑦᑕᓕ ᒐᕙᒪ 
ᓄᓇᑦᓯᐊᖅᒧ ᐱᔾᔪᑎᒋᑦᓱᓂᐅ ᐱᓕᑦᓯᓂᕆᔭᖏᓄ ᐃᓕᓐᓂᐊᑎᑦᓯᓂᕆᔭᖏᓄ ᐃᓕᓐᓂᐊᖅᑎᖁᑎᒋᔭᑎᖕᓂ 
ᓄᓇᕗᒧ? ᐊᐱᖁᑎᖃᖏᑦᑐᖓ ᒥᑦᓵᓄ ᖃᑦᓯᕌᓐᓂᖏᓄ ᐃᓕᓐᓂᐊᖅᑎᐅᑉ ᑕᐃᑲᓃᑦᑐᓄ, ᑭᓯᒥ ᐊᐱᖁᑎᒋᔭᕋ 
ᖃᑦᓯᓂ ᐃᑲᔪᖅᓱᐸᐱᑕ ᐃᓕᓐᓂᐊᖅᕕᖕᒧ ᕗᐊᑦ ᓯᒪᔅᓯᒧ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨ ᐊᐱᖁᑎᖃᕐᑐ ᐃᒻᒪᖃ ᐊᑭᓖᒍᑦᑕ ᖃᖓᑦᑕᐅᑎᒋᔭᖏᓄ 
ᐊᐅᓚᕈᓐᓇᓂᐊᓂᖓᓄ ᐃᓕᓐᓂᐊᖅᑏᑦ ᑖᕗᖓᕈᓐᓇᓂᐊᕐᓱᑎᓪᓗ. ᐱᑕᖃᖅᐸᖏᑦᑐᒍ ᐊᑭᓕᕈᑎᑦᓴᕆᔭᖓᓄ. 
ᑕᐃᒪᑐᐊᖅᓕ ᐃᒪᐃᒻᒪ ᐃᓕᓐᓂᐊᖅᑏᑦ ᐊᑭᓖᕙᑦᑐᐃᑦ ᐅᑯᓄᖓ ᐅᖃᐅᓯᕆᖃᐅᔭᕋᓄ, ᐃᒪᐃᒻᒪ ᐱᑕᖃᕐᒪᑕ 
ᐃᓕᓐᓂᐊᕈᑎᒋᔭᖏᓄ ᐊᒻᒪ ᐊᑭᓕᖅᓱᐃᓇᔭᕆᐊᖃᕐᒪᑕ ᑐᔪᒻᒥᖅᔪᑎᒋᔭᖏᓄᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᑕᐃᕈᑎᔪᖓ ᐊᑎᓕᐅᖅᓯᒪᔪᓄ ᓇᓗᓇᐃᖅᓯᒪᔭᒃᑲᓂ. ᒪᑉᐱᒐᖅ 9-11ᒥ ᐊᒻᒪ 9-12ᓗ. 
ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᐃᑦ ᐊᐅᓚᓂᕆᔭᖏᓄ ᐃᖏᖅᕋᔾᔪᑎᒋᔭᖏᓐᓄᓪ, 21 ᒥᓕᐊᓐ, 608 ᑕᐅᓴᓐ ᑖᓚᐃᑦ. 
ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᔪᓯᔪᖅ. ᒪᑉᐱᖅᓗᒍ ᒪᑉᐱᒐᖅ ᐅᑯᓄᖓ ᐃᓕᓐᓂᐊᖅᕕᖕᓄ ᐊᒻᒪ ᐸᐃᕆᕕᖕᓄ 
ᐱᔨᑦᓯᖅᑕᐅᓂᖏᓄ ᐅᕙᓂ ᒪᑉᐱᒐᖅ 9-14. ᑲᑎᑦᑐ ᐊᐅᓚᓂᕆᔭᖏᓄ ᐊᒻᒪ ᐃᖏᖅᕋᔾᔪᑎᖏᓄ, 36 ᒥᓕᐊᓐ, 642 
ᑕᐅᓴᓐ ᑖᓚᐃᑦ. ᐊᐱᖁᑎᑦᓴᑕᖃᖄ? ᓈᒻᒪᓴᕿᓰ? ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᑕᕝᕙᓂ ᒪᑉᐱᒐᖅᒥ, ᐃᓱᒪᒋᑦᓱᒍ, ᑕᒻᒪᕈᒪ ᖃᐅᔨᒪᕆᐊᓂᐊᖃᖓ ᑖᑦᓱᒧᖓ. 
ᑲᔪᓯᒋᐊᖏᓂᑎᖕᓄ ᓇᒻᒪᕆᔭᖏᓄ, ᐊᐱᕆᔪᒪᑦᓱᒋᑦ ᒥᑦᓵᓄᑦ ᐃᓕᓐᓂᐊᖅᓂᐅᔪᐃᑦ ᐅᑯᓇᓂ ᐃᖃᓇᐃᔮᑦᓴᓄ 
ᐱᔭᑦᓴᒥ ᐱᑕᖃᖅᓱᓂ ᐃᓕᐊᓃᑦᓱᓂ ᓇᒻᒥᓂᖃᖅᑐᓄ ᐸᖅᓇᐅᑎᒥ. 
 
ᓇᓪᓕᐊᓃᒻᒪᑕᓕ ᐃᓄᐃᑦ ᐃᓕᓐᓂᐊᖅᓱᑎ ᐃᖃᓇᐃᔭᖅᓱᑎᓪᓗ? ᐊᖓᔪᖃᐅᑏᑦ ᐊᐅᓚᓂᕆᔭᖏᓄ, ᐅᕝᕙᓗ 
ᐱᔪᓐᓇᓂᖃᕐᑐᐃᑦ ᐃᖃᓇᐃᔭᖅᑏᑦ, ᐅᕝᕙᓗ ᓇᓪᓕᐊᑐᐃᓐᓇᐃᑦ, ᑐᑭᓯᓇᓱᐊᖅᑐᖓ ᓇᓪᓕᐊᓅᖅᓯᒪᒋᐊᑦᓯᖕᓄ 
ᑕᒪᒃᑯᐊ ᐃᓕᓐᓂᐊᕋᑦᓴᐅᔪᐃᑦ ᐅᑯᓇᓂ ᐃᖃᓇᐃᔮᑦᓴᓄ ᐃᓂᐅᔪᐃᑦ. ᑐᑭᓯᑎᑕᐅᒋᐊᑲᓐᓂᕈᒪᑦᓱᖓᓗ ᑕᒪᑐᒧᖓ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃᖃᐃ ᑐᑭᓯᓐᓇᓂᖅᓴᐅᓂᐊᕐᓗᖓ, 
ᐊᑑᑎᔭᐅᑦᓱᑎ ᓇᓪᓕᐊᓄᑐᐃᓐᓇᖅ ᖃᓄᐃᓐᓂᐅᔪᓄ, ᐊᑑᑎᕙᑦᓱᓂᒋᑦᑕᐅᖅ ᐱᕚᓪᓕᕈᑎᐅᓪᓗᓂᓗ ᐱᓕᕆᔭᖏᓄ. 
ᐊᑑᑎᔭᐅᓪᓗᑎ ᓇᓪᓕᐊᓄᑐᐃᓐᓇᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐅᔾᔨᕆᔭᒃᑲ ᑕᒪᒃᑯᐊ. ᑐᑭᓯᓇᐊᓱᑐᐃᓐᓇᖅᑐᖓ 
ᓇᓪᓕᐊᓃᒋᐊᑎᖕᓄ. ᐆᑦᑑᑎᒋᓗᒍ, ᐱᑕᖃᖅᒪ ᐃᓚᖏᓐᓄ ᐊᐅᓚᑦᓯᔨᐅᓂᖅᓄ, ᐊᖓᔪᖄᖑᓂᕐᓴᓄ 
ᐊᐅᓚᑦᓯᔨᐅᓂᖅᓄ, ᑕᐃᒫᕈᓘᔭᖅᓗ. ᐱᑕᖃᕿᓰ ᐊᒥᓱᓂ ᐃᓄᖕᓂ ᐊᑑᑎᔪᓂ ᐊᖓᔪᖃᐅᑎᓄ ᐊᐅᓚᑦᓯᔨᐅᓂᖅᓄ 
ᐃᓕᓐᓂᐊᖅᓂᐅᔪᒥ ᐃᖃᓇᐃᔭᖅᓯᓐᓈᖅᓱᑎ ᑕᒪᒃᑯᓄᖓᖓᔪᓂ ᐅᓪᓗᒥᒧ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᓂᖃᕐᑐ ᐊᐱᖁᑎᒋᔭᖓᓄ, ᐱᑕᖃᖏᑦᑐᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᕼᐊᕕᐅᔭᖅ. 

Hᐊᕕᐅᔭᖅ: ᐱᓕᑎᒍᓐᓇᕿᖔ ᐃᓚᖏᓐᓄ ᐆᑦᑑᑎᓄ, ᖃᖓᐅᓂᐊᖅᓂᖏᓄ ᑕᒪᒃᑯᐊ ᐃᓕᓐᓂᐊᓂᐅᓂᐊᕐᑐᐃᑦ 
ᐃᖃᓇᐃᔮᑦᓴᓄ ᐃᓂᑦᓴᐅᔪᐃᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑖ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐆᑦᑑᑎᒋᓗᒍ, ᐃᒻᒪᖃ ᐱᑕᖃᖃᑕ 
ᐃᓕᓐᓂᐊᓂᕆᔭᖏᑦ ᐳᖅᑐᓯᒋᐊᓂᕐᒧᑦ, ᑕᕝᕙᓃᓪᓚᕆᑦᓱᑎᓪᓗ ᐊᒻᒪ ᐃᓕᓐᓂᐊᕐᓂᐊᕈᕕᑦ ᓇᓴᐅᓯᕆᓂᕐᒧᑦ 
ᖃᕋᓴᐅᔭᓕᕆᓂᕐᒧᓪᓗᓐᓂᑦ, ᐃᓕᓐᓂᐊᒃᑲᓐᓂᕐᓂᕐᒧᑦ ᕿᔪᓕᕿᓂᕐᒧᑦ, ᐊᑐᖅᑕᐅᒐᔭᖅᑐᖅ 
ᐅᖃᓕᒫᕆᐅᒃᓴᑲᓐᓂᕐᓂᕐᒧᑦ ᐊᒻᒪᓗ ᑎᑎᕋᕆᐅᕐᓴᑲᓐᓂᕐᓂᕐᒧᑦ. ᑕᒪᒃᑯᐊ ᓇᓴᐅᑎᐅᔪᑦ ᑕᐃᒪᐃᑦᑐᒧᑦ ᑐᕌᖓᔪᑦ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᕿᒥᕐᕈᓪᓗᒍ ᐊᑎᖓ, ᐃᖅᑲᓇᐃᔭᕐᓂᕐᒧᑦ ᐱᕙᓪᓕᐊᓂᐅᔪᖅ, ᑕᒪᓐᓇ 
ᑕᑯᑐᐊᕋᒃᑯᑦ ᐊᑎᖓ ᑕᑯᕙᒃᑐᖓ ᐃᓱᒪᓐᓂ ᑕᒪᒃᑯᐊ ᐊᖓᔪᖅᑲᐅᑎᐅᓂᕐᓴᐅᔪᑦ ᐃᖅᑲᓇᐃᔭᖑᔪᑦ 
ᐱᔭᐅᔪᓐᓇᐸᓐᖏᑦᑐᑦ ᓄᓇᕗᒻᒥᐅᓄᑦ. ᑕᒪᐅᓇ ᐊᑲᐅᓐᖏᓕᐅᕈᑎᖃᖅᑐᒍᑦ, ᑕᒪᒃᑯᐊ ᓄᓇᕗᒻᒥᐅᑦ 
ᐊᖓᔪᖅᑲᐅᑎᐅᓂᕐᓴᓂ ᐱᑕᖃᕆᐊᖃᕋᓗᐊᕐᒪᑕ. ᓇᒥ ᑕᑯᔪᓐᓇᖅᐱᑕ ᐃᓕᓐᓂᐊᓯᓐᓇᖅᑐᓂᒃ 
ᐃᖅᑲᓇᐃᔭᕐᓯᓇᖅᑐᓂᒃ ᑕᒪᒃᑯᓇᓂ ᐊᖓᔪᖅᑲᐅᑕᐅᓂᕐᓴᐅᔪᓂ ᐃᖅᑲᓇᐃᔭᓂᒃ? ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᑕᒪᒃᓱᒥᖓ ᑭᐅᑎᓐᓂᐊᖅᐸᕋ 
ᐊᐱᖅᑯᑎᐅᔪᒧᑦ ᐱᔾᔪᑎᖃᖅᑐᑦ ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᓱᕈᓯᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ. ᐊᒻᒪᓗ 
ᒪᒥᐊᒍᒪᓪᓗᖓ ᒪᓕᒐᓕᐅᖅᑎᒧᑦ ᑐᑭᓯᓂᕐᓗᖃᑦᑕᐅᑎᕙᓪᓚᐃᒐᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕆᑦᔅ 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᕈᑕᐅᔪᑦ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᖏᑦ ᐊᑐᖅᑕᐅᓪᓗᐊᑕᖅᑐᑦ 
ᐃᑲᔪᖅᑐᐃᓂᕐᒧᑦ ᑮᓇᐅᔭᓕᐊᖏᓐᓄᑦ ᐃᑲᔪᕈᑕᐅᓗᑎᒃ ᐱᓕᕆᐊᓄᑦ ᐃᑲᔪᖅᑐᐃᔾᔪᑕᐅᓗᑎᒃ ᓇᒻᒥᓂᖅ 
ᐱᓕᕆᕕᖃᖅᑐᓄᑦ ᐊᒻᒪᓗ ᓄᓇᓕᐅᔪᓂ ᒐᕙᒪᐅᔪᓂᒃ ᐱᓗᐊᖅᑐᒥ ᐊᒥᓱᓄᑦ ᐃᖅᑲᓇᐃᔭᖑᔪᓄᑦ ᓯᓚᑕᓂ 
ᐃᖅᑲᓇᐃᔭᕆᔭᐅᔪᓐᓇᖅᑐᑦ, ᐃᒪᐃᑦᑐᑐᐃᓐᓇᕆᐊᓕᒃ ᐃᖅᑲᓇᐃᔭᖅᑐᖅ ᐊᓪᓚᕝᕕᒻᒥ, ᐊᔾᔨᒋᓐᖏᑦᑐᓂ 
ᖁᑦᑎᓐᓂᐅᔪᓂ 
 
ᐃᒪᐃᑦᑐᑐᐃᓐᓇᕆᐊᖃᖅᑐᖅ ᑭᓇᑐᐃᓐᓇᐃᖅ ᑮᓇᐅᔭᓕᕆᔨᐅᔪᓐᓇᖅᑐᖅ ᓄᓇᓕᓐᓂ ᒐᕙᒪᐅᔪᓂ; 
ᐃᒪᐃᑦᑐᔪᓐᓇᖅᑐᖅ ᐊᓪᓚᕝᕕᒻᒥ ᐊᖓᔪᖅᑳᖑᔪᓐᓇᖅᐳᑦ ᓇᒻᒥᓂᖅ ᐱᓕᕆᕕᖃᖅᑐᒧᑦ ᐅᕝᕙᓘᓐᓃᑦ ᓄᓇᓯᐅᒻᒧᑦ 
ᐊᖅᑯᑎᐅᔪᒧᑦ ᓇᒻᒥᓂᖅ ᐱᓕᕆᕕᖃᖅᑐᒧᑦ. 
 
ᑕᐃᒃᑯᐊ ᑐᒃᓯᕋᖅᐸᒻᒪᑕ ᑮᓇᐅᔭᓂᒃ ᐊᒻᒪᓗ ᑕᒪᓐᓇ ᐊᖅᑯᑎᒋᓪᓗᒍ ᐊᑐᐃᓐᓇᐅᑎᑉᐸᒃᑕᕗᑦ. ᑕᐃᒪᓕ 
ᑐᕌᖓᑐᐃᓐᓇᖏᑦᑐᖅᑦ ᑕᒪᒃᑯᓄᖓ ᐊᖓᔪᖅᑲᐅᑕᐅᓂᕐᓴᓄᑦᒧ ᐃᓕᓐᓂᐊᕐᓂᕐᒧᑦ, ᐱᓗᐊᖅᑐᒥᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ, ᑕᒪᓐᓇ ᐃᓕᓐᓂᐊᕐᓂᐅᔪᖅ, ᕿᒥᕐᕈᒍᑦᑎᒍᑦ ᑮᓇᐅᔭᐃᑦ ᐃᑲᔪᕈᑕᐅᕙᒃᑐᑦ ᐃᓕᓐᓂᐊᖅᑎᐅᔪᓄᑦ 
ᑕᒪᒃᑯᓄᖓ ᓯᓚᑦᑐᓴᕐᕕᐅᔪᓄᑦ, ᐱᓗᐊᖅᑐᒥᒃ, ᑕᒪᐅᖓᖁᕙᒃᑕᕗᑦ ᐊᖓᔪᖅᑲᐅᑕᐅᓂᕐᓴᓄᑦ ᐃᖅᑲᓇᐃᔭᓄᑦ ᐊᒻᒪᓗ 
ᒐᕙᒪᒃᑯᓐᓄᑦ ᓯᓚᑦᑐᕐᓴᕕᒻᒥ ᐃᓕᓐᓂᐊᕐᓯᒪᓂᖃᕐᓗᑎᒃ. 
 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔾᔨᐅᖏᑦᑐᓂᒃ ᐱᓕᕆᐊᖃᕆᓪᓗᑎᒃ ᐃᑲᔪᖅᑐᐃᔾᔪᑎᒃᓴᐅᔪᑦ ᐃᓄᓐᓄᑦ 
ᐊᖓᔪᖅᑲᐅᑕᐅᓂᕐᓴᓄᑦ ᐃᖅᑲᓇᐃᔮᓄᑦ ᒐᕙᒪᒃᑯᓐᓂᑦ ᐊᒻᒪᓗ ᑕᒪᒃᑯᐊ ᐅᖃᐅᓯᕆᖃᑎᒋᔭᐅᔪᓐᓇᕐᓂᐊᕐᒥᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕋᑖᕋᕕᑦ ᐃᓕᓐᓂᐊᕐᓯᓐᓇ ᐃᖅᑲᓇᐃᔭᕐᓯᓐᓇᑦ ᐱᑕᖃᕐᒪᑦ ᐊᒻᒪᓗ 
ᑕᒪᓐᓇ ᐊᑐᖅᑕᐅᔪᓐᓇᖅᑐᓂ, ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᕕᒃᑕᖃᕆᓪᓗᓂ, ᐃᖅᑲᓇᐃᔭᖅᑎᑦᑎᔪᓐᓇᖅᑐᑕ 
ᕿᔪᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ 
 
ᐃᖅᑲᓇᐃᔭᕐᓯᓐᓇᑦ ᐃᓕᓐᓂᐊᕐᓯᓐᓇᓚᑦ ᐅᕙᓐᓄᑦ, ᑐᑭᓯᐅᒪᔪᖓ ᖃᓄᐃᓕᖓᒻᒪᖔᖅ, ᑭᓯᐊᓂᓕ 
ᐊᖓᔪᖅᑲᐅᑕᐅᓂᕐᓴᓂ ᐱᓇᓱᐊᕐᓂᖅ, ᑕᒪᓐᓇ ᐅᖃᐅᓯᕆᓇᓱᐊᖅᑲᐅᔭᕋ. ᐃᓕᒃᓯ ᐱᓕᕆᕕᖓᓂᑐᓐᖏᑦᑐᖅ, 
ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᕝᕙᓂ ᑕᐃᒪᐃᓕᐅᕋᓱᒃᑲᓗᐊᖅᑐᖓ. 
 
ᑐᑭᓯᓯᒪᔪᖓ ᐅᕙᓂ ᐱᖃᓯᐅᑎᓯᒪᓐᖏᒻᒪᑦ, ᒪᓐᓇᒪᒃᑯᑦ ᑕᒪᓐᓇ ᐃᓚᔭᐅᓚᖅᐸ, ᑕᐃᒪᐃᑦᑐᒧᑦ ᐃᓕᓐᓂᐊᕋᒃᓴᐅᔪᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓄᖓ ᐃᖅᑲᓇᐃᔭᖅᑎᑦᑎᔨᐅᔪᓄᑦ. 
ᒐᕙᒪᒃᑯᑦ ᐱᓕᕆᕕᑐᐃᓐᓇᕆᓐᖏᑕᖏᓐᓄᑦ, ᓇᒻᒥᓂᖅ ᐱᓕᕆᕕᖃᖅᑐᓄᑦ ᑕᐃᒃᑯᐊ ᐃᑲᔪᖅᐸᒃᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐊᕕᐅᔭᖅ 
 
Hᐊᕕᐅᔭᖅ: ᐅᖃᕋᓱᑐᐃᓐᓇᖅᑕᕋ ᑕᒪᒃᑯᓇᓂ ᐃᓕᓐᓂᐊᖅᐸᓪᓕᐊᔪᓄᑦ ᐃᖅᑲᓇᐃᔭᕐᓯᓐᓇᑦ, 
ᑕᐃᒪᒃᓴᐃᓐᓇᑐᐃᓐᓇᐅᕙ ᐅᖃᖅᑎᓪᓗᑎᑦ ᐃᓕᓐᓂᐊᕐᓗᓂ ᐃᖅᑲᓇᐃᔭᕐᓗᓂ. ᑕᒪᐅᓇ ᐃᖅᑲᓇᐃᔭᕐᓯᓐᓇ 
ᐃᓕᓐᓂᐊᕐᓯᓐᓇᑦ ᐊᑐᖅᑐᒍ, ᐊᔾᔨᒌᓐᖏᒻᒪᑎᒃ ᑭᓯᐊᓂ ᑕᐃᒪᒃᓴᐃᓐᓇᖅ ᐊᐅᓚᓂᖃᖅᐸ? ᐃᒪᐃᓕᓇᓱᐊᖅᑐᖓ 
ᑕᒪᓐᓇ ᐃᓕᓐᓂᐊᕐᓂᐅᔪᖅ ᐃᖅᑲᓇᐃᔭᕐᓯᓐᓇᑦ ᒪᑐᐃᖓᒻᒪᑦ ᐱᓕᕆᕕᖃᖅᑐᓄᑦ ᑲᒻᐸᓂᖃᖅᑐᓄᑦ ᐆᒃᑐᑎᒋᓗᒍ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑐᖏᓕᕐᒪᑦ ᐃᑲᔪᖅᑎᖓᑕ ᑭᐅᓂᐊᖅᐸ 
ᐊᐱᖅᑯᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕉᒻᒪᑎᒃ ᐱᓕᕆᐊᖑᔫᒃ ᐊᑐᐃᓐᓇᐅᑎᑕᐅᔫᒃ. ᒪᕐᕉᓪᓗᑎᓪᓗ 
ᐸᐃᑉᐹᑦᑖᕈᑕᐅᒍᓐᓇᖅᑑᒃ ᐱᓕᕆᐊᖑᔪᒃ, ᐊᐃᑉᐹ ᐸᐃᐹᑦᑖᖅᓯᒪᔪᖅ ᐱᓕᕆᐊᒥᓄᑦ ᐊᒻᒪᓗ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᖅ ᐃᖅᑲᓇᐃᔭᖃᑦᑕᖅᑐᑦ 80-ᐳᓴᓐᖓᓂᑦ ᐃᖅᑲᓇᐃᔮᖓᓂ ᐊᒻᒪᓗ ᐃᒻᒪᖃᓗ ᒪᕐᕉᓐᓂᒃ 
ᐃᓪᓗᕈᓯᐅᔪᒥ ᐃᓕᓐᓂᐊᕐᕕᒻᒥ ᑲᑎᓯᐅᑎᑐᐃᓐᓇᖅᑐᖅ ᑖᓐᓇ 20 ᐳᓴᓐᖓᓄᑦ. 
 
ᐊᓪᓚᒃᕕᑎᒍᑦ, ᐊᑎᖏᑦ ᐱᓯᒪᓂᐊᖅᑲᕗᑦ ᐊᒻᒪᓗ ᐃᑲᕐᕋᖏᑦ ᐸᐃᑉᐹᖅᖑᑖᕈᓐᓇᕐᓂᐊᕐᒪᑕ ᐱᔭᕇᕈᑎᒥᓂᑦ 
ᐱᔭᕆᐊᖃᑦᑕᒥᓂᓪᓗ ᑕᕝᕘᓇᓗ ᐊᑦᔨᒋᖏᒻᒪᒍ. ᐊᑦᔨᑲᓴᖓᓕ ᐃᑲᔪᖅᑕᐅᖃᑦᑕᕐᒪᑕ ᐃᖅᑲᓇᐃᔭᖅᑏᑦ 
ᐸᐃᑉᐹᑦᑖᕈᓐᓇᖁᓪᓗᒋᑦ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᑦ. ᑕᐃᒫ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 9-14 ᐊᒻᒪᓗ 9-15. ᐊᐱᖅᑯᑎᒃᓴᖃᑦᑐᖓ ᐅᕙᓂ 9-15. 
 
ᐅᒧᖓ ᑎᑎᕋᕈᓐᓇᕐᓂᖅ ᐅᖃᓕᒫᕈᓐᓇᕐᓂᕐᒧᓪᓗ ᐱᓕᕆᐊᒧᑦ 75 ᑕᐅᓴᓂᒃ ᑮᓇᐅᔭᖃᑦᑎᑕᐅᓪᓗᓂ ᑕᕝᕙᓂ, 
ᖃᐅᔨᒪᒍᒪᔪᖓ ᖃᓄᓪᓚᑦᑖᖅ ᑎᑎᕋᕈᓐᓇᕐᓂᖅ ᐅᖃᓕᒫᕈᓐᓇᕐᓂᕐᓗ ᐃᓗᓕᖃᒻᒪᖔᖅ ᐃᓕᓐᓂᐊᖅᑎᓕᒫᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᑲᐃᓐᓇᕐᓚᒍ ᐃᓕᓐᓄᑦ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᓕᕆᐊᖑᔪᖅ ᑐᕌᖓᔪᖅ ᓄᓇᓖᑦ 
ᑐᒃᓯᕋᐅᑎᖏᓐᓄᑦ ᑎᑎᕋᕈᓐᓇᕐᓂᕐᒧᑦ ᐊᒻᒪᓗ ᐅᖃᓕᒫᕈᓐᓇᕐᓂᕐᒧᑦ ᐱᓕᕆᐊᓄᑦ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᑐᒃᓯᕋᐅᑎᑕᖃᖅᓯᒪᕚ ᑮᓇᐅᔭᖃᑦᑎᑕᐅᓂᕐᒧᑦ ᑕᒪᒃᑯᓄᖓ 
ᐱᓕᕆᐊᖑᔪᓄᑦ ᐊᒻᒪᓗ ᓇᓕᐊᓐᓄᑦ ᐅᖃᐅᓯᕐᒧᑦ ᐊᑐᖅᑐᑎᒃ? ᐃᓄᒃᑎᑐᑦ, ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᓪᓗ ᑮᓇᐅᔭᖃᑦᑎᑕᐅᓂᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑖ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᒃᓯᕋᐅᑎᐅᔪᑦ ᑮᓇᐅᔭᓄᑦ 
ᐋᖅᑭᒃᓯᒪᔭᐅᒍᓐᓇᖅᑐᖅ ᓇᓕᐊᓐᓂᑐᐃᓐᓇᖅ ᐅᖃᐅᓯᕐᒧᑦ. ᐊᑐᕈᓐᓇᖅᑐᖓ ᐆᑑᑎᒋᓗᒍ ᓄᓇᓖᑦ 
ᑐᒃᓯᕋᐅᑎᓕᐅᖅᓯᒪᔪᑦ ᐅᑯᓄᖓ; ᓱᕈᓯᕐᓄᑦ ᐊᒻᒪᓗ ᐃᓐᓇᕐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᓪᓗ 
ᐅᕝᕙᓘᓐᓃᑦ ᑕᐅᑐᓐᖏᑦᑐᓄᑦ ᐃᓕᒍᒪᔪᓄᑦ. 
 
ᐊᑦᔨᒌᖏᑦᑐᑦ ᐱᓕᕆᓂᐅᔪᑦ ᐊᑐᖅᑕᐅᒍᓐᓇᖅᑐᑦ ᓄᓇᓕᓐᓂ ᐊᒻᒪᓗ ᑮᓇᐅᔭᐃᑦ ᐱᕕᐅᒍᓐᓇᖅᑐᑎᒃ ᑕᒪᒃᑯᓄᖓ 
ᐱᓕᕆᐊᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖃᑎᐅᓪᓗᑎᒃ ᓄᓇᓖᑦ ᐊᑐᖅᓯᒪᕙᑦ ᑮᓇᐅᔭᓂᑦ ᑕᕝᕘᓇᑎᒍᑦ ᐱᓕᕆᐊᖑᓂᕐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓕᒫᖑᖏᑦᑐᑦ ᑕᒪᒃᑯᓂᖓ ᑮᓇᐅᔭᓂᑦ 
ᐱᓯᒪᔪᑦ ᑭᓯᐊᓂ ᐊᕐᕙᓪᓗᐊᖏᖅᑲᐃ ᓄᓇᕗᒻᒥ ᐱᓯᒪᔪᑦ ᑕᒪᒃᑯᓂᖓ ᑮᓇᐅᔭᓂᑦ ᑎᑎᕋᕈᓐᓇᕐᓂᕐᒧᑦ 
ᐅᖃᓕᒫᕈᓐᓇᕐᓂᕐᒧᓪᓗ ᑑᕌᖓᔪᓂᒃ ᓄᓇᓕᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕗᓐᖓᓪᓗᓂ ᐊᐃᑉᐹᓄᑦ, ᓱᕈᓯᑯᓗᐃᑦ ᐃᓕᓐᓂᐊᕆᐊᓚᐅᖏᑎᓪᓗᒋᑦ 
ᐱᓕᕆᓂᖅ, ᐸᐃᕆᕕᓐᓄᑦ ᑮᓇᐅᔭᐃᑦ. ᐱᓕᕆᕕᒻᒧᑦ ᐃᓕᓐᓂᐊᕐᑐᓕᕆᓂᕐᒧᑦ ᒪᓕᑦᑕᐅᔭᕆᐊᓕᒻᒥᑦ ᐋᖅᑮᓯᒪᕚᑦ 
ᑕᒪᒃᑯᐊ ᐊᑐᖅᐸᑦᑐᐃᑦ ᐸᐃᕆᕕᐅᔪᓂᑦ ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᔾᔪᑎᖃᕐᑐᓄᑦ ᐸᐃᕆᕕᐅᔪᓄᑦ, ᑕᒪᓐᓇ 
ᐱᒋᐊᕐᓂᐅᒻᒪᑦ ᖃᐅᔨᒪᔭᐃᓐᓇᐅᕗᖅ ᑲᑎᒪᔨᐅᔪᓄᑦ ᓱᕈᓰᑦ ᑲᑎᒐᐃᒻᒪᑕ ᑕᕝᕙᓂᔅᓴᐃᓐᓇᖅ, ᑕᒪᓐᓇ ᐱᒋᐊᕐᓂᐅᕗᖅ 
ᐃᓕᓐᓂᐊᕐᓂᕐᒥᑦ. 
 
ᑕᒪᓐᓇ ᐱᓕᕆᐊᖑᔪᖅ ᑎᑭᕝᕕᖃᖅᑯ ᐊᕐᕌᒎᓕᓐᓄᑦ ᐱᖓᓲᔪᖅᑐᓄᑦ. ᑕᒪᒃᑯᐊ ᑮᓇᐃᔭᑦ ᐱᔭᐅᔪᓐᓇᖅᑯᑦ 
ᐅᕝᕙᓘᓐᓃᑦ ᐊᑐᐃᓐᓇᐅᕗᑦ ᐊᐃᓚᑕᐅᓂᖏᓐᓄᑦ ᐸᐃᕆᕕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᒍᑦ ᑕᒪᒃᑯᐊ ᓱᕈᓯᐅᔪᑦ 
ᐊᖏᔪᖅᑳᖃᑦᑐᐃᓐᓇᐸᓘᕗᑦ ᐃᖅᑲᓇᐃᔭᖅᑐᓂᑦ ᐸᐃᕆᕕᒻᒦᑎᑦᑎᔪᑦ ᐊᒻᒪᓗ ᐅᖃᐅᓯᖃᕈᑦᑕ ᐃᓕᓐᓂᐊᑎᑦᑎᓂᕐᒥᑦ 
ᓱᕈᓱᕐᓄᑦ ᓱᓕ ᐃᓕᓐᓂᐊᕆᐊᖃᑦᑕᖏᑦᑐᓄᑦ. ᑕᒪᒃᑯᐊ ᓱᕈᓰᑦ ᖃᓄᐃᓕᖓᕙᓪᓕ ᓱᕈᓰᑦ ᓇᔪᖅᓯᖅᑕᐅᔪᑦ ᐊᖏᕐᕋᓂ 
ᐅᕝᕙᓘᓐᓃᑦ ᐊᖏᔪᖅᑳᖃᕐᑐᑦ ᐃᖅᑲᓇᐃᔭᓐᖏᑦᑐᓂᑦ? 
 
ᖃᓄᐃᓕᖓᑎᑕᐅᕙᑉᐸᓪᓕ ᓱᕈᓯᕐᓄᑦ ᐊᖏᕐᕋᖅᓯᒪᔪᓄᑦ? ᑕᒪᓐᓇ ᖃᓄᓪᓚᑦᑖᖅ ᐊᐅᓚᓂᖃᖅᑲ? ᑕᒪᓐᓇ 
ᐊᔾᔨᐅᑎᑦᑎᕚ ᓱᕈᓯᕐᓄᑦ ᐸᐃᕆᕕᒻᒦᑦᑐᓄᑦ ᐊᒻᒪᓗ ᐃᓚᖏᓐᓄᑦ ᐊᖏᕐᕋᖅᓯᒪᔪᓄᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᖅᑲᐅᔭᖓᓂᑦ ᓇᓄᓕᒻᒧᑦ. 
 
ᑕᒪᓐᓇ ᐊᖏᔪᒻᒪᕆᒻᒥ ᐊᔾᔨᒌᓐᖏᓐᓂᖃᖅᑯ ᓱᕈᓰᑦ ᐸᐃᕆᕕᒻᒦᑦᑐᑦ ᐃᓕᓐᓂᐊᐸᑦᑕᖏᓐᓂ ᐊᒻᒪᓗ 
ᐃᓕᓐᓂᐊᑕᐅᓐᖏᑦᑐᓄᑦ ᓱᕈᓯᕐᓄᑦ ᐊᖏᕐᕋᖅᓯᒪᔪᓄᑦ. ᑕᒪᓐᓇ ᐊᔾᔨᒌᓐᖏᓐᓂᖃᒻᒪᕆᓐᓂᐊᖅᑯ ᓱᕈᓯᕐᒧᑦ 
ᓇᒦᓐᓂᖏᓐᓂ ᐸᐃᕆᕕᒻᒦᑉᐸᑕ ᐅᕝᕙᓘᓐᓃᑦ ᐊᖏᕐᕋᖅᓯᒪᒻᒪᑕ. ᖃᓄᕐᓕᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᑐᑭᓯᓴᑦᑎᐊᖁᓪᓗᒍ, ᐸᐃᕆᕕᒻᒥ 
ᐊᐅᓚᑦᑎᔨᐅᔪᑦ ᐃᓱᒪᔅᓴᖅᓯᐅᕐᐸᑉᐳᑦ ᑭᓱᓂᑦ ᐃᓕᓐᓂᐊᑎᑦᑎᓂᐊᕐᒪᖔᑕ ᐸᐃᕆᕕᒻᒥ. ᐅᕙᒍᓪᓕ 
ᐃᓕᓐᓂᐊᕐᑐᓕᕆᔨᒃᑯᓃᑦᑐᒍᑦ, ᐋᖅᑮᕙᓐᖏᓚᒍᑦ ᐊᑐᖅᑕᐅᔭᕆᐊᓕᓐᓂ ᑕᕝᕙᓂ. ᐃᓱᒪᔅᓴᖅᓯᐅᕈᑕᐅᕙᑉᐳᖅ 
ᖃᓄᐃᓕᐅᕐᓂᐊᕐᒪᖔᑕ ᑕᕝᕙᓂ ᐸᐃᕆᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑉᐸᑦ, ᓱᕈᓯᖅ ᐃᓕᓐᓂᐊᕆᐊᕈᓐᓇᕐᖓᑦ ᑭᓯᐊᓂ 
ᐅᑭᐅᖃᓕᕈᓂ ᑕᓪᓕᒪᓂᑦ. 
 
ᑕᐃᒪ, ᑕᒪᓐᓇ ᓱᕈᓯᖅ ᐸᐃᕆᕕᒻᒦᑦᑐᖅ ᐊᔪᓐᖏᓐᓂᖃᕐᓂᖅᓴᐅᓂᐊᖅᑯ ᓱᕈᓯᐅᔪᒥᑦ ᐊᖏᕐᕋᖅᓯᒪᔪᒥᓂᕐᒥᑦ. ᑕᒪᓐᓇ 
ᐊᔾᔨᒌᓐᖏᓐᓂᖓ ᑕᑯᕕᐅ ᑖᒃᑯᓂᖓ ᓱᕈᓯᐅᔫᓐᓂ ᒪᕐᕉᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓂ ᓄᓇᓕᐅᔪᓂᑦ ᐸᐃᕆᕕᓕᓐᓂ 
ᐅᖃᐅᔾᔨᒋᐊᕐᐸᑦᑐᓂᑦ ᐊᖏᔪᖅᑳᕆᔭᐅᔪᓂᑦ ᖃᐃᖁᔨᓪᓗᑎᑦ ᓱᕈᓯᐅᔪᓂᑦ ᐅᓐᓄᓴᒃᑯᑦ ᐱᖃᑕᐅᔪᓐᓇᖅᓯᖁᓪᓗᒋᑦ 
ᐃᓚᖏᓐᓂ ᖃᓄᐃᓕᐅᕈᑕᐅᔪᓂᑦ ᑕᐃᑲᓂ ᐸᐃᕆᕕᐅᔪᓂᑦ.  
 
ᐊᖏᔪᖅᑳᕆᔭᐅᔪᑦ ᖃᐃᖁᔭᐅᕙᑉᐳᑦ ᓱᕈᓯᖏᑦ ᓇᔅᓴᕐᓗᒋᑦ ᐊᒻᒪᓗ ᐱᑕᖃᕐᑎᑦᑎᒋᕗᒍᑦ ᑐᑭᓯᒋᐊᕈᑎᐅᔪᓂᑦ 
ᑕᐃᒪᐃᑦᑐᓂᑦ ᐱᓕᕆᐊᖑᔪᓂᑦ ᐊᑐᐃᓐᓇᐅᑎᑕᐅᔪᓂᑦ ᐸᐃᕆᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓯᒪᒐᒪ ᕿᑐᕐᖓᓐᓂᒃ ᐸᐃᕆᕕᒻᒦᑎᑦᑎᓂᐊᕈᕕᑦ 
ᐊᑭᓕᖅᓱᐃᒋᐊᖃᕋᕕᑦ. ᑕᐃᒪᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑭᓕᖅᓱᐃᕙᑉᐳᑦ ᐸᐃᕆᕕᓐᓄᑦ ᕿᑐᕐᖓᒥᓂᒃ 
ᑕᐃᑲᓃᑎᑦᑎᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐅᖃᕋᑖᕋᕕᑦ ᐊᔭᐅᖅᓱᐃᓪᓗᑎᑦ ᐊᖏᔪᖅᑳᕆᔭᐅᔪᓂᑦ ᕿᑐᕐᖓᒥᓂᑦ 
ᐸᐃᕆᕕᒻᒦᑎᑦᑎᖃᑦᑕᖁᓪᓗᒋᑦ ᐅᓐᓄᓴᒃᑯᑦ ᐱᖃᑕᐅᖃᑦᑕᖁᓪᓗᒋᑦ ᖃᓄᐃᓕᐅᕈᓘᔭᖅᑐᓂᒃ. ᑭᓯᐊᓂ 
ᐊᑭᓕᖅᓱᐃᒋᐊᖃᖅᐸᒃᑭᕚᑦ ᓱᕈᓯᕐᒥᓂᒃ ᑕᐃᑲᓃᑎᑦᑎᓐᖏᒃᑲᓗᐊᖅᑎᓪᓗᒋᑦ ᐸᐃᕆᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒃᑲᕈᒪᑐᐃᓐᓇᖅᐸᒋᑦ ᐅᖃᐅᓯᖃᕋᑦᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐱᑕᖃᖅᑎᑦᑎᓂᕗᑦ ᐸᐃᕆᕕᓐᓂᑦ ᐊᖏᔪᖅᑳᕆᔭᐅᔪᑦ ᐃᖅᑲᓇᐃᔭᖃᑕᐅᖃᑦᑕᖁᓪᓗᒋᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᔪᑦ ᐊᑐᐃᓐᓇᐅᑎᑕᐅᔪᑦ ᐅᓐᓄᓴᒃᑯᑦ 
ᒪᑐᐃᖓᕙᑉᐳᑦ ᓱᕈᓯᕐᓄᑦ ᐊᒻᒪ ᐊᖏᔪᖅᑳᕆᔭᐅᔪᓄᑦ. ᑕᒪᒃᑯᐊ ᐃᓛᒃᑰᖅᐳᑦ ᐱᓕᕆᐊᖏᓐᓂᑦ ᐸᐃᕆᕖᑦ 
ᐊᑭᖃᕐᓇᑎᓪᓗ ᐊᖏᔪᖅᑳᕆᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᔅᓴᐃᓐᓇᖅ ᒪᑉᐱᖅᑐᒐᕐᒧᑦ ᐸᐃᕆᕕᓐᓂᑦ 
ᐱᓕᕆᐊᓄᑦ, ᖃᓄᐃᓐᖏᑦᑎᐊᖁᓪᓗᒋᑦ ᓱᕈᓰᑦ ᐱᓕᕆᐊᕐᒧᑦ. $1.533-ᒥᓕᐊᖑᒻᒪᑕ. ᖃᓄᖅ ᑐᑭᖃᖅᐸ 
ᖃᓄᐃᓐᖏᑦᑎᐊᖅᑎᑦᑎᓂᕐᒧᑦ ᓱᕈᓯᕐᓂᒃ? 
 
ᑕᒪᓐᓇᑐᕌᖓᕚ ᓱᕈᓯᕐᓄᑦ ᐸᐃᕆᕕᓐᓃᑦᑐᓄᑦ ᐅᕝᕙᓘᓐᓃᑦ ᑕᒪᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᕙᑦ ᓄᓇᓕᓐᓄᑦ 
ᑐᓂᕐᕈᑕᐅᓂᐊᕐᓗᑎᒃ ᐅᕝᕙᓘᓐᓃᑦ ᐃᑲᔫᑕᐅᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑕᓇᓐᖏᑦᑐᒦᑦᑎᐊᖁᓪᓗᒋᑦ ᐊᒻᒪ 
ᖃᓄᐃᓐᖏᑦᑎᐊᖁᓪᓗᒋᑦ ᓱᕈᓲᑦ, ᖃᐅᔨᒪᒐᑦᑕ ᓱᕈᓰᑦ ᓯᕗᓪᓕᐅᔾᔭᐅᖁᒐᑦᑎᒍ. ᑖᒃᑯᑎᒎᓇ 
ᑮᓇᐅᔭᖅᑖᕈᓯᐊᕈᓐᓇᖅᐳᓯ ᑐᓂᕐᕈᑎᒃᑯᑦ ᖃᓄᐃᓐᖏᑦᑎᐊᖁᓪᓗᒋᑦ ᓱᕈᓰᑦ ᐱᓕᕆᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᑲᐃᓐᓇᕐᓗᑕ 9-14-ᒧᑦ, ᐊᖏᓪᓕᒋᐊᖅᓯᒪᒻᒪᑕ ᐃᑲᔫᑏᑦ ᐊᒻᒪ ᑐᓂᕐᕈᑕᐅᔪᑦ 
ᐊᕐᕌᒎᓚᐅᖅᑐᒥᓂᑦ ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ ᐱᔾᔪᑎᖃᓪᓚᑦᑖᕐᒪᖔᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒐᓱᐊᕈᑎᖓᒍᑦ ᐊᖏᓪᓕᒋᐊᓚᐅᖅᑐᓂᒃ ᐅᕝᕙᓘᓐᓃᑦ ᐊᖏᓪᓕᒋᐊᕐᓂᖅᐸᑦ ᐊᕐᕌᒍᒧᑦ ᐃᖅᑲᓇᐃᔮᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓪᓕᒋᐊᕐᓂᐅᓚᐅᖅᑐᑦ ᐃᑲᔫᓯᐊᖅᑐᓕᕆᓂᒃᑯᑦ 
ᑕᒫᓂ ᐃᖃᓗᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑐᓵᔨ ᑐᓴᕋᑖᓐᖏᒻᒪᑦ ᒥᓂᔅᑕᒥᑦ. ᐅᖃᐅᓯᕆᒃᑲᓐᓂᑲᐃᓐᓇᖅᐸᒍ 
ᑐᓴᕋᑖᓐᖏᒻᒪᑕ ᑐᓵᔩᑦ ᑐᑭᓯᓐᖏᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᒃᑐᕆᐊᕈᑕᐅᓚᐅᖅᑐᑦ ᐊᓪᓚᑦᑎᖓᓐᓄᑦ-ᐅᖄᓚᐅᒻᒥᑦ 
ᑭᐅᔨᖓᓐᓄᑦ ᐃᑲᔫᓯᐊᖅᑐᓕᕆᔨᒃᑯᑦ ᑕᕝᕙᓂ ᐊᓪᓚᕝᕕᖓᓐᓂᑦ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ: 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᓂᖅᓴᐅᓯᒪᕚᑦ ᐃᖅᑲᓇᐃᔮᔅᓴᐅᔪᑦ. ᐊᓪᓚᑦᑎᖃᕐᐸᓚᐅᓐᖏᒻᒪᑦ? 
ᖃᐅᔨᒍᒪᑐᐃᓐᓇᖅᑯᖓᓕ ᐊᓪᓚᕝᕕᐅᔪᑦ ᐊᓪᓚᑦᑎᖃᕋᔭᓐᖑᐊᕋᓗᐊᕐᖓᑦᑦ. ᖃᐅᔨᒍᒪᕗᖓᓕ ᖃᓄᐃᓕᓐᓂᕐᒥᖔᖅ 
ᐊᓪᓚᑦᑎᐅᕙᓚᐅᖅᑐ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᓚᑦᑎᑕᖃᓚᐅᓐᖏᑦᑐᖅ, ᑭᓯᐊᓂᓕ ᑕᕝᕙᓂᔅᓴᐃᓇᖅ 
ᐃᖅᑲᓇᐃᔮᔅᓴᖃᒻᒪᕆᓚᐅᕐᖓᑕ ᐊᓪᓚᑦᑎᑖᕆᐊᖃᓕᖅᑐᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ, ᑕᒪᓐᓇ ᐋᖅᑭᒋᐊᖅᑎᑦᑎᓂᐅᓕᓚᐅᖅᑳ ᐃᖅᑲᓇᐃᔮᔅᓴᒥᑦ ᒥᓂᔅᑕᐅᑉ 
ᐅᖃᐅᓯᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᐅᖃᕈᓐᓇᖅᑯᒍᑦ, ᑭᓯᐊᓂᓕ ᑕᕝᕙᓴᐃᓐᓇᖅ, ᑮᓇᐅᔭᓂᑦ 
ᓇᓂᓯᔪᓐᓇᓚᐅᖅᑯᒍᑦ ᑕᕝᕙᓂ ᐱᓕᕆᕕᐅᔪᒥ ᑕᒪᓐᓇ ᐋᖅᑭᑦᑕᐅᓂᖓᓂ ᐃᖅᑲᓇᐃᔮᔅᓴᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᑐᑐ. 
 
ᑐᑐ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑭᐊᒍᒪᕙᒃᑲ ᐃᓱᒫᓘᑎᐅᖅᑲᐅᔪᑦ ᑲᑎᒪᔨᐅᖃᑎᒻᒪ ᐃᒃᑲᕐᕆᐊᓘᑉ, 
ᐅᖃᐅᓯᕆᖅᑲᐅᔭᖏᓐᓂ. ᐃᓕᓐᓂᐊᕆᐅᕋᑖᕐᓂᕐᒧᑦ ᐱᒋᐊᖅᑎᑕᐅᕙᓪᓕᐊᓃᑦ, ᐃᓚᖏᑦ ᐃᓕᓐᓂᐊᕐᑏᑦ 
ᐃᑲᔫᑎᖃᕐᓂᖅᓴᐅᔮᖅᑯᑦ ᐱᖃᑕᐅᓗᑎᑦ ᐃᓕᓐᓂᐊᕆᐊᓚᐅᓐᖏᓂᖏᓐᓂ ᐱᓕᕆᐊᖑᔪᒥᑦ ᐅᕝᕙᓘᓐᓃᑦ ᐸᐃᕆᕕᒻᒥ 
ᐃᓕᓐᓂᐊᐸᑦᑐᓂᑦ ᐊᔾᔨᒌᓐᖏᑦᑐᓂᑦ ᑕᕝᕙᓃᑦᑐᓂᑦ? 
 
ᐱᓕᕆᕕᐅᔪᖅ ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᕚ ᐊᖏᓪᓕᐊᕐᑎᑦᑎᓂᕐᒥᑦ ᐅᕝᕙᓘᓐᓃᑦ ᐃᓕᓐᓂᐊᕆᓐᖏᓱᖔᕐᔪᑦᑐᓂᑦ 
ᐃᓕᓐᓂᐊᕕᒻᒥ ᐊᑐᐃᓐᓇᐅᔪᓐᓇᖅᑐᓄᑦ ᐃᓄᓐᓄ ᓄᓇᕗᒥᒦᑦᑐᓄᑦ, ᐸᐃᕆᕕᒻᒦᖏᒃᑲᓗᐊᖅᑲᑕ 
ᐸᐃᕆᕕᒻᒦᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑮᓇᐅᔭᖃᕐᑎᑦᑎᕙᑉᐳᒍᑦ ᐸᐃᕆᕕᐅᔪᓄᑦ 
ᐊᒻᒪᓗ ᐱᓕᕆᐊᕆᔭᖏᓐᓄᑦ. ᓄᓇᓕᓐᓂ ᐸᐃᕆᕕᖃᕐᑐᓄᑦ, ᑮᓇᐅᔭᖃᕐᑎᑦᑎᕙᒃᑭᕗᒍᑦ. ᑕᒪᓐᓇ ᐱᔪᓐᓇᕐᓂᖏᓐᓂ 
ᓄᓇᓕᐅᔪᑦ ᑕᐃᒪᐃᑦᑐᒥᑦ ᐱᔨᑦᑎᕋᕐᓂᐅᔪᓂᑦ ᑎᑎᖅᓯᒪᔪᓂᑦ. ᐱᑕᖃᓐᖏᓚᕐᓕ ᐱᓕᕆᐊᖑᔪᒥᑦ ᓄᓇᓕᓐᓂ ᓱᕈᓰᑦ 
ᐱᖃᑕᐅᔪᓐᓇᕐᑐᓂᑦ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓚᖏᑦ ᐃᓱᒫᓘᑎᐅᔪᖅ ᐅᖃᐅᓯᕆᔭᐅᖃᑦᑕᖅᓯᒪᕗᑦ ᐅᓪᓘᓐᓂ 
ᒪᕐᕉᓐᓂᒃ ᑕᒪᔅᓱᒪ ᐃᓕᓐᓂᐊᕐᑐᓕᕆᓂᐅᑉ ᒥᔅᓵᓄᑦ ᓱᕈᓰᑦ ᐊᔾᔨᒌᓐᖏᑦᑐᓂᑦ ᐱᔪᓐᓇᐅᑎᖃᕐᑐᑦ 
ᐃᓕᓐᓂᐊᕆᐊᓕᕋᐃᒻᒪᑕ, ᓱᕐᓗ ᒥᑭᔫᑕᐅᓂᖅᐹᖑᔪᑦ, ᐅᕝᕙᓘᓐᓃᑦ ᖁᕙᓯᓐᓂᓕᓐᓂ ᐊᑕᐅᓯᕐᒥᑦ. ᐃᓚᖏᑦ ᓱᕈᓰᑦ 
ᐃᑲᔫᑎᖃᕐᓯᒪᕗᑦ ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ ᐱᓕᕆᐊᖑᔪᒥᑦ ᐅᕝᕙᓘᓐᓃᑦ ᐸᐃᕆᕕᒻᒥ ᐃᓕᒍᓐᓇᕐᓗᑎᑦ 
ᐊᔾᔨᒌᓐᖏᑦᑐᓂᑦ ᐃᓚᖏᑦ ᓱᕈᓯᐅᔪᑦ ᐱᔪᓐᓇᕐᓂᖃᓚᐅᓐᖏᑦᑐᓂᑦ ᐅᕝᕙᓘᓐᓃᑦ ᐊᑐᐃᓐᓇᐅᕕᐅᓚᐅᓐᖏᑦᑐᓂᑦ 
ᑕᒃᑯᓄᖓ ᓱᕈᓯᕐᓄᑦ ᑕᕝᕙᓃᓐᖏᑦᑐᓄᑦ. 
 
ᑕᒪᓐᓇ ᐊᑲᐅᓐᖏᓕᐅᕈᑎᖃᕐᑎᑦᑎᕗᖅ ᑕᕝᕙᓂ ᐃᓕᓐᓂᐊᓂᕐᒥᑦ. ᖃᐅᔨᒪᕗᖓᓕ ᐃᓚᖏᓐᓂ ᐊᔾᔨᒌᖏᑦᑐᓂᑦ 
ᒐᕙᒪᖃᕐᑐᓂᑦ ᓯᓚᕐᔪᐊᕐᒥ, ᐱᑕᖃᕐᑎᑕᐅᕗᑦ ᐃᓕᓐᓂᐊᕆᐊᓐᖏᓱᖔᕐᔪᑦᑐᓄᑦ ᐃᓕᓐᓂᐊᕐᓂᑕᖃᖅᑯ ᑕᒪᓐᓇ 
ᐱᖃᓯᐅᔾᔭᐅᓪᓗᓂ ᐃᓕᓐᓂᐊᓂᕐᒧᑦ. ᐱᒋᐊᕐᓂᖃᖅᑯ ᐊᕐᕌᒎᖃᓕᕋᐃᒻᒪᑕ ᐱᖓᓱᓂᑦ. ᐃᓕᓐᓂᐊᕆᐊᓪᓚᕆᑦᑑᔮᖅᑐᑦ. 
ᑕᒪᓐᓇ ᐊᑐᖅᑕᐅᓪᓚᕆᒋᐊᖃᕐᓇᓂᑦ ᓱᕈᓯᕐᓄᑦ ᑭᓯᐊᓂᓕ ᐱᑕᖃᕐᑎᑕᐅᔪᖅ ᐱᓕᕆᐊᖑᓪᓗᓂ. 
 
ᐃᓱᒪᔅᓴᖅᓯᐅᕈᑕᐅᓚᐅᖅᓯᒪᕚ ᑕᐃᒪᐃᑦᑐᒥᑦ ᐋᖅᑮᓂᕐᒥᑦ ᐅᕝᕙᓘᓐᓃᑦ ᐊᓯᐊᓂᑦ ᑕᐃᒪᐃᑦᑐᐸᓗᒻᒥ 
ᐸᕐᓇᐅᑎᐅᓂᐊᖅᑐᒥᑦ ᒪᒃᑯᑦᑐᒋᓂᐊᖅᑕᑎᓐᓂ ᐃᓕᓐᓂᐊᕆᐊᓕᖅᑲᑕ ᒥᑭᔫᑕᐅᓂᖅᐹᖑᔪᓂᑦ, ᐅᕝᕙᓘᓐᓃᑦ 
ᖁᕝᕙᓯᓐᓂᓕᓐᓄᑦ ᐊᑕᐅᓯᕐᒥᑦ, ᐊᔾᔨᒌᓐᓂᖃᕐᔫᒥᓂᐊᕐᖓᑕ ᐃᓕᓐᓂᐊᕐᕆᐊᓕᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᐅᖃᐅᓯᖃᓚᐅᖅᓯᒪᓐᖏᓚᒍᑦ 
ᐱᓕᕆᐊᖑᔪᓐᓇᕋᔭᖅᑐᒥ ᓄᓇᕗᒻᒥ. ᐃᑲᔪᖅᑐᐃᕗᒍᑦ ᐃᓕᓐᓂᕈᑎᐅᔪᓐᓇᖅᑐᓄᑦ ᓱᕈᓯᕐᓄᑦ ᐱᓕᕆᐊᖑᔪᓂᑦ 
ᖃᐅᔨᒪᒐᑦᑎᒍᑦ ᑕᒪᓐᓇ ᐱᐅᔪᒻᒪᑦ ᐃᓕᓐᓂᕆᐊᖅᐸᖏᑦᑐᓄᑦ ᓱᓕ ᓱᕈᓯᕐᓄᑦ ᐊᒻᒪᓗ ᑲᒪᒋᔭᐅᑦᑎᐊᖅᑐᑎᒃ  

ᐸᐃᕆᕕᐅᔪᓂ ᐊᒻᒪᓗ ᑕᒪᒃᑯᐊ ᐃᓕᓐᓂᐊᖏᑦᑐᑦ ᓱᓕ ᐱᓕᕆᐊᖑᔪᑦ. ᑕᐃᒃᑯᐊ ᐃᓕᓐᓂᐊᕈᓐᓇᕐᓯᓚᐅᖅᑎᓐᓇᒋᑦ 
ᐃᓕᓐᓂᐊᖅᑎᑕᐅᕙᒻᒪᑕ. 
 
ᒫᓐᓇᐅᔪᖅ ᐱᓕᕆᕕᐅᔪᖅ, ᐊᖅᑭᒃᓯᓯᒪᓐᖏᑦᑐᓄᑦ ᐱᓕᕆᐊᒧᑦ ᑕᐃᒪᐃᑦᑐᓄᑦ ᓇᓴᐅᑎᓄᑦ ᐅᖃᐅᓯᕆᔭᐅᔪᓂᒃ 
ᐅᐱᓐᓇᕋᓂ ᑕᐃᒪᐃᑦᑐᓄᑦ ᑮᓇᐅᔭᖃᓐᖏᓐᓇᑦᑕ. 
 
ᑭᓯᐊᓂᓕ ᐃᒃᓯᕙᐅᑕᖅ, ᑕᒪᒃᑯᐊ ᐊᔾᔨᐅᑎᓐᖑᐊᕈᑦᑎᒍᑦ ᐊᓯᖏᓐᓄᑦ ᑲᓇᑕᒥ ᐊᕕᒃᑐᕐᓯᒪᔪᓂ ᐊᒻᒪᓗ ᓄᓇᕗᒥ 
ᓄᓇᓕᐅᔪᓂ, ᐱᐅᔪᑎᐊᓗᓐᓂᑦᑕᐅᖅ ᐊᑐᐃᓐᓇᖃᕐᒥᒐᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒪᒃᑯᓇᓂ ᐸᐃᕆᕕᐅᔪᓂ ᐃᑲᔪᕈᑕᐅᕙᒃᑐᓂ ᑕᐃᒪᓐᓇᓪᓗᐊᑦ 
ᑎᑎᕋᕐᓯᒪᒻᒪᑕ ᐊᕐᕋᓂᐅᓚᐅᖅᑐᒥ ᐊᒻᒪᓗ ᒥᓂᔅᑕᐅᔪᖅ ᓇᓗᓇᐃᕐᓯᓯᒪᒻᒪᑦ ᐅᖃᐅᓯᕐᖓᐅᑎᒥᓂᒃ ᐅᕝᕙᓘᓐᓃᑦ 
ᑮᓇᐅᔭᓕᕆᔨᐅᑉ ᒥᓂᔅᑕᖓᑕ ᐅᖃᐅᓯᕐᖓᐅᑎᖏᓐᓂᒃ, ᓇᓗᓇᐃᕐᓯᓚᐅᕐᒪᑦ ᐊᒥᓱᕈᕆᐊᕐᓂᕋᖅᑐᒋᑦ ᐊᒥᓱᓂᖏᓐᓄᑦ 
ᐊᒥᓱᑦ ᐃᓂᒃᓴᐅᔪᑦ ᐸᐃᕆᕕᐅᔪᓂ ᐊᑐᐃᓐᓇᐅᔪᓂ ᓄᓇᕗᒻᒥ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ, ᓴᓂᕐᕙᖅᑕᐅᓯᒪᔪᑦ ᖃᑦᑎᓐᓇᐅᓂᕐᓴᐅᔪᑦ ᑮᓇᐅᔭᐃᑦ ᐅᐱᓐᓇᕋᓂᒥ ᑕᒪᒃᑯᐊ 
ᑮᓇᐅᔭᐃᑦ ᑕᐃᒪᐃᒃᓴᐃᓐᓇᓕᓯᒪᔪ ᐅᕝᕙᓘᓐᓃᑦ ᖃᑦᓯᓐᓇᐅᓂᕐᓴᓂᒃ ᐱᓂᐊᖅᐸᑦ ᑕᐃᒃᑯᐊ ᖃᐅᔨᔭᐅᓚᐅᖅᑐᑦ 
ᐊᒥᓱᕈᕆᐊᓚᐅᓐᖏᒻᒪᑕ ᐃᓱᒪᒋᒐᓗᐊᖅᑐᒋᑦ ᐃᓄᒋᐊᒃᓯᕙᓪᓕᐊᓂᖏᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᓐᓇᕈᕆᐊᓐᖏᑦᑐᑦ ᐊᒥᓱᓂᖏᓐᓂᒃ 
ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐸᐃᕆᕕᐅᔪᓄᑦ. ᑭᓯᐊᓂᓕ ᑕᒪᒃᓱᒪ ᐊᒥᐊᒍᑦ ᐃᒃᓯᕙᐅᑕᑲᖅ, ᐊᓯᖏᑦᑕᐅᖅ 
ᐃᓄᐃᑦ ᑲᑐᑦᔨᖃᑎᒋᖏᑦ ᑕᐃᒪᐃᑦᑐᓂ ᑮᓇᐅᔭᖃᖅᑎᑦᑎᕙᒻᒥᔪᑦ. 
 
ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ, ᐅᕙᒍᑐᓐᖏᑦᑐᖅ ᑮᓇᐅᔭᖃᖅᑎᑦᑎᒐᑦᑕ ᑕᐃᒪᐃᑦᑐᓂ ᓱᕈᓯᕐᓄᑦ 
ᐃᓕᓐᓂᐊᕈᑕᐅᕙᒃᑐᓄᑦ ᐃᓕᓐᓂᐊᕆᐊᕈᓐᓇᕐᓯᓯᒪᓐᖏᑦᑐᓄᑦ. ᑕᒪᓐᓇ ᐱᐅᔪᒻᒪᕆᐅᔪᖅ; ᐱᓕᕆᖃᑎᖃᖅᑐᑎᒃ 
ᐃᓄᐃᑦ ᑲᑐᑦᔨᖃᑎᒋᖏᓐᓂᒃ ᑕᐃᒃᑯᐊ ᐅᓪᓚᕈᒻᒥᑕᖅᑎᑦᑎᕙᒃᑐᑎᒃ ᑕᒪᒃᑯᐊ ᓱᕈᓯᕗᑦ ᐃᓕᒍᓐᓇᑦᑎᐊᕐᓂᐊᕐᒪᑕ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑭᓇᓗ ᓱᓕ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᓚᒃ, ᐅᕙᓂ ᐸᐃᕆᕕᐅᔪᑦ ᐊᑖᓂ ᐊᒻᒪᓗ ᓇᓗᓇᐃᕐᓯᓂᐊᖅᑐᓂ ᒐᕙᒪᒃᑯᑦ 
ᐱᓕᕆᓂᖏᓐᓄᑦ ᐊᔾᔨᒋᓐᖏᑦᑐᓄᑦ ᑲᑐᑦᔨᖃᑎᒌᓄᑦᒃ, ᐊᔾᔨᒋᓐᓂᒃ ᐱᔨᑦᑎᖃᑦᑕᕋᑦᑕ ᐃᑲᔪᕋᓱᐊᖅᑕᑎᓐᓂᒃ ᐊᒻᒪᓗ 
ᑕᒪᓐᓇ ᑕᑯᔪᒥᓇᖅᐳᖅ ᑲᑐᑦᔨᖃᑎᒋᓐᓂᐅᔪᖅ. 
 
ᓱᖅᑯᐃᓱᒃᑲᒪ ᐊᕐᕋᒍ ᐊᒥᓱᓗᐊᓐᖏᑦᑐᑦ, ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᐸᐃᕆᕕᓕᕆᓂᐅᔪᖅ ᐊᒻᒪᓗ 
ᑮᓇᐅᔭᖃᖅᑎᑕᐅᓂᖓ. ᑕᐃᒪᓐᖓ ᕿᒥᕐᕈᓇᒃᑕᐅᓚᐅᕐᓯᒪᒻᒪᑦ ᑕᐃᒃᓱᒪᓂᐅᑎᓪᓗᒍ, ᐊᒥᓱᕈᕆᐊᖅᑕᐅᓚᐅᖅᐳᑦ 
ᑮᓇᐅᔭᖃᖅᑎᑕᐅᓂᖏᑦ. ᑭᖑᓂᐊᒍᑦ ᕿᒥᕐᕈᔭᐅᖃᑦᑕᖅᑎᓪᓗᒋᑦ ᖃᐅᔨᒪᑦᑎᐊᕐᓂᐊᕐᓗᑎᒃ ᑕᒪᒃᑯᐊ 
ᑮᓇᐅᔭᖁᑎᒋᔭᖏᑦ ᓇᒻᒪᒃᑲᓗᐊᕐᒪᖔᑕ ᐅᕝᕙᓘᓐᓃᑦ ᐱᔪᒪᔪᖃᕐᓂᕐᓴᐅᓕᖅᐸ. 

ᐃᓄᓇᓱᐊᕐᓂᕐᒧᑦ ᐊᑭᖏᑦ ᖁᕝᕙᐸᓪᓕᐊᑐᐃᓐᓇᕐᒪᑦ ᐊᒻᒪᓗ ᑕᒪᒃᑯᐊ ᑭᓱᑐᐃᓐᓇᐃᑦ ᐊᑭᖏᑦ 
ᐊᑭᑦᑐᐸᓪᓕᐊᑐᐃᓐᓇᖅᑐᑎᒃ, ᐸᐃᕆᕕᐅᔪᑦ ᒥᓂᑕᐅᔾᔭᖏᒻᒥᒻᒪᑕ ᐊᑭᑦᑐᕆᐊᕐᓂᕐᓄᑦ ᑕᐃᒪᓕ ᖃᐅᔨᒍᒪᒐᓗᐊᖅᑐᖓ 
ᑕᒪᒃᑯᐊ ᑮᓇᐅᔭᐃᑦ ᓇᒻᒪᒃᑲᓗᐊᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ ᑐᖏᓕᕐᒪ ᐃᑲᔪᖅᑎᖓ 
ᑭᐅᔪᓐᓇᖅᑐᖅ ᑖᒃᓱᒥᖓ ᐊᐱᖅᑯᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓂᐅᔪᖅ ᑕᒪᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, 
ᑕᐃᒪᐃᓚᐅᕐᓯᒪᔪᖅ ᐅᐊᑦᑎᐊᕈᑲᓪᓚᐅᓕᖅᑐᖅ. ᑕᐃᒪᓐᖓᓂᒃ ᑕᐃᒪᐃᑦᑐᒥᒃ ᕿᒥᕐᕈᑲᓐᓂᓚᐅᕐᓯᒪᓐᖏᑦᑐᒍ. 
 
ᐅᖃᕈᓐᓇᖅᑐᖓ ᑕᒪᒃᑯᐊ ᐃᓄᐃᑦ ᑲᑐᑦᔨᖃᑎᒋᖑᔪᑦ ᐊᑐᐃᓐᓇᖃᕐᒪᑕ ᐃᓚᖏᓐᓂᒃ ᑮᓇᐅᔭᓂᒃ ᐊᑐᐃᓐᓇᐅᔪᓂ 
ᐸᐃᕆᕕᓐᓄᑦ ᐅᕝᕙᓘᓐᓃᑦ ᐸᐃᕆᕕᓐᓄᑦ ᑮᓇᐅᔭᖅᑖᖑᔪᓐᓇᖅᑐᓂᒃ ᑕᒫᑕᒫᑦ ᑕᒪᒃᑯᓄᖓ ᑐᕌᖓᑐᐊᖅᐸᑕ 
ᓱᕈᓯᕐᓄᑦ ᐃᓕᓐᓂᐊᕐᓂᕐᒧᑦ ᐃᓕᓴᐃᔨᒃᓴᐅᔪᓂᒃ ᐃᓕᓴᑎᑦᑎᓂᐊᕐᓗᓂ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃᖃᐄᑦ ᓴᕿᐅᑎᓪᓗᒋᑦ ᐃᓄᐃᓴᑦᑑᒐᓗᐊ ᐊᐱᖁᑏᑦ. ᐱᓕᕆᕕᐅᔫ 
ᖃᓄᖅᑑᕆᐊᕐᓯᒪᕙ ᐱᑕᖃᓂᐊᖅᒪᖔᖅ ᖃᔨᓴᖅᓂᖅᓄ ᐅᕝᕙᓗ ᐊᐱᓱᓇᓐᓂᐅᔪᓄ ᑖᒃᑯᓄᖓ ᐸᐃᕆᕕᐅᔪᓄ 
ᖃᐅᔨᒋᐊᕐᓗᑎ ᐃᓗᐊᓂ ᐊᕐᕌᒍᕋᓴᓂ ᑕᐃᒪᖓᓂ ᑖᓐᓇ ᐳᖅᑐᓯᒋᐊᔪᒻᒪᓂ ᑮᓇᐅᔭᑦᓴᒫᑦ ᓴᕿᓯᒪᓂᑰᓪᓗᑎᓪᓗ 
ᑭᖑᓪᓕᖅᐹᒥ ᖃᐅᔨᓴᖅᓂᐅᔪᓂ, ᓱᓖ ᐊᑑᑎᔭᐅᕙᑉᐸ ᐅᕝᕙᓗ ᐱᑕᖃᕿᓯ ᐊᑭᓕᐅᑎᓄ ᐳᖅᑐᓯᓂᖅᓄ ᑕᐃᒫᓪᓗ 
ᐃᓱᒪᖃᑲᓐᓂᕋᔭᕋᓗᐊᕋᑦᑕ ᐱᔭᕆᐊᖃᓂᐊᕐᒪᖔᑕ ᐃᓚᒋᐊᕈᑎᓄ ᑮᓇᐅᔭᑦᓴᒫᓄ ᑖᒃᑯᓇᖓ ᐱᔪᓐᓇᑕᓂᖃᑕ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐅᔾᔨᕆᓯᒪᔭᕋ ᑕᐃᒪᖓᓂ ᑭᖑᓪᓕᖅᐹᒥ 
ᖃᐅᔨᓴᖅᓂᖃᓂᑰᑎᓪᓗᑕ, ᐅᑉᐱ ᑲᑎᖃᑎᖃᕐᓯᒪᓂᑰᓕᖅᓱᓂ ᓇᓪᓕᐊᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᕿᒥᖅᕈᓇᑦᓯᒪᓪᓗᓂ ᑕᒪᒃᑯᓄᐊ ᐃᓱᒫᓘᑎᐅᔪᓄ ᑲᑎᒪᔨᐅᑉ ᑕᐃᒎᑎᔭᖏᓄ. 
 
ᑕᐃᒪᖓᓂ ᓯᕗᓪᓕᖅᒥ ᖃᐅᔨᓴᖅᓂᖃᓚᐅᕐᑎᓪᓗᒋᑦ, ᐅᖃᐅᓯᖃᖅᓯᒪᖏᑦᑐᒍᑦ ᐊᓯᒃᑲᓐᓂᖓᓄ ᖃᐅᔨᓴᖅᓂᐅᔪᒧ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᒥᓂᔅᑖ ᐱᓕᕆᔪᓐᓇᖃ ᑕᒪᑐᒧᖓ ᐸᐃᕆᕕᐅᔪᓄ, ᐃᓄᐃᑦ ᑲᑐᔾᔨᖃᑎᒌᖑᖏᑦᑐᐃᑦ 
ᐃᒪᐃᓂᐊᕐᓗᑎ ᑮᓇᐅᔭᑦᓴᒫᓂ ᐱᔪᓐᓇᓂᐊᕐᓗᑎ ᐊᑑᑎᓂᖃᓂᐊᕐᓗᑎᓪᓗ. 

ᑕᒪᒃᑯᐊ ᐊᑭᖏᓐᓄ ᐳᖅᑐᓯᓂᑯᐃᑦ ᑕᐃᒪᖓᓂ ᓄᑖᖅ ᑮᓇᐅᔭᑦᓴᒫᓄᑦ ᓴᕿᑕᐅᓯᒪᓂᑰᓪᓗᑎ. ᐃᒻᒪᖃᓗ 
ᐅᓂᒃᑳᕆᐊᑲᓐᓂᓂᐊᓗᓂ ᑲᑎᒪᔨᓄ ᖃᐅᔨᓇᓱᐊᕐᓗᑎ ᐅᕝᕙᓗ ᐱᔪᓐᓇᖏᒻᒪᖔᑕ ᖃᐅᔨᒪᒋᐊᑲᓐᓂᕋᔭᕋᑦᑕ ᐃᒻᒪᖃ 
ᐳᖅᑐᓯᓂᐊᓂᑎᖕᓄ ᑮᓇᐅᔭᑦᓴᒫᖑᔪᐃᑦ ᑖᒃᑯᓄᖓ ᐃᑲᔫᑎᒋᔭᖏᓄ ᐸᐃᕆᕕᖕᒧ ᐅᕝᕙᓗ ᐋᒡᒐ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐅᖃᖃᑎᒋᓂᐊᖅᑕᕗᑦ ᐸᐃᕆᔭᐅᔪᐃᑦ 
ᓄᓇᕗᒥ ᓄᓇᓕᒋᔭᖏᓂ ᐊᐱᖅᓱᓇᓪᓗᒋᑦ ᑕᒪᒃᑯᓄᖓ ᖃᓄᐃᑑᓂᕆᔭᖏᓄ ᐊᐱᖁᑎᖏᓄ ᑲᑎᒪᔨᐅᓪᓗ 
ᑕᐃᒎᑎᔭᖏᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᓯᒃᑲᓂᖓ ᐅᖃᐅᓯᕆᔭᐅᖃᐅᔪ ᖃᐅᔨᒪᑦᓱᖓᓗ ᐃᓱᒫᓘᑎᒋᔭᐅᓯᒪᓪᓗᓂ 
ᐸᐃᕆᕕᐅᔪᓂ ᑕᐃᒪᖓᐅᑦᓱᓂᓗ ᐃᓛᖃᐄ ᐃᖃᓇᐃᔭᖅᑎᖏᓄ ᐊᒻᒪ ᐱᔪᓐᓇᓂᕆᔭᖏᓄ ᐃᖃᓇᐃᔭᖅᑎᒋᔭᖏᑦᑕ 
ᐱᓕᕆᔪᓂ ᐸᐃᕆᕕᖕᒥ ᐃᒪᐃᒐᓗᐊᕐᒪᖔᑕ ᐃᓕᑕᕆᔭᐅᔾᔪᑎᒧ ᐱᔭᑦᓴᒧ ᐱᔭᕆᐊᖃᑕᖓᓄ 
ᐃᖃᓇᐃᔭᕈᓐᓇᓂᐊᕐᓗᓂ ᓚᐃᓴᖕᓯᖃᓗᑎ ᐸᐃᕆᕖᑦ. 
 
ᐃᓚᒋᔭᖏᓐᓂ ᖃᐅᔨᒪᔭᖅᓂᐅᕙᖓ ᑕᒪᖅᒥ ᐸᐃᕆᕖᑦ ᓯᑎᒥ ᑕᒫᓂ ᑕᒪᖅᒥᐅᔪᑦᓴᐅᔪᐃᓪᓗ ᐸᐃᕆᕖᑦ ᓄᓇᕗᒥ, 
ᖃᐅᔨᒪᒐᒃᑭ ᐱᔭᕆᐊᑑᑎᔪᒋᐊᓪᓚᐅᕙᑦᑐᐃᑦ ᐱᓯᒪᖏᓐᓇᕋᓗᐊᕐᓱᑎ ᐊᒻᒪ ᐃᖃᓇᐃᔭᖅᑎᖁᑎᖃᕋᓗᐊᖏᓐᓇᕐᓱᑎ 
ᐱᔾᔪᑎᒋᑦᓱᒍ ᐃᓕᑕᕆᔭᐅᔾᔪᑎᒧ ᑭᖒᒪᔭᐅᓂᖃᕐᐸᓂᖓᓄ ᑕᒪᓐᓇᓗ ᐃᓕᑕᕆᔭᐅᓯᒪᓂᖃᑦᓯᐊᕋᑎ, 
ᐊᑭᓕᐅᑎᒋᔭᖏᓄᓪᓗ ᑕᒪᒃᑯᓄᖓ ᓇᓪᓕᐊᓄ ᐊᖏᔫᓗᐊᕋᓂᓗ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᐱᑕᖃᖅᑐᑦᓴᐅᔪᖅ ᐊᑐᐊᕈᑎᒧ ᐅᕝᕙᓗ ᐸᖅᓇᐅᑦᒧ ᐃᒪᐃᒻᒪ ᐸᐃᕆᕕᐅᔪᐃᑦ 
ᐱᓇᓱᐊᓂᐊᕐᒪᑕ ᓴᕿᐅᑎᓗᒋ ᑕᒪᒃᑯᐊ ᐃᓕᖓᓂᖃᕐᑐᐃᑦ ᐊᑲᐅᖏᓕᐅᕈᑎᒋᔭᖏᓐᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐸᐃᕆᕕᐅᔪᐃᑦ ᓄᓇᓕᖕᓃᑦᑐᐃᑦ ᐱᑕᖃᕐᓱᑎ 
ᓇᒻᒥᓂᕆᔭᖏᓐᓂ ᐃᖃᓇᐃᔭᖅᑎᓂ ᑭᓯᒥ ᐃᓕᖓᓂᖃᕐᑐᓪᓗ ᐱᒋᐊᑎᖃᓂᕐᓗᒋᑦ ᐃᓕᓐᓂᐊᖅᓂᕆᔭᖏᓄ, 
ᐅᖃᖃᑎᒌᑦᓯᒪᓂᑰᒻᒥᔪᒍ ᒥᑦᓵᓄ ᐃᓱᒫᓘᑎᒋᔭᖅᑎᖕᓄ. ᐃᒻᒪᖃ ᐅᑉᐱ ᐅᖃᕆᐊᑲᓐᓂᕈᓐᓇᖃᑦ ᑕᒪᑐᒧᖓ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑉᐱᒃ. 
 
ᐅᑉᐱᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᓕᖃᐅᑦᓱᖓ, ᑲᑎᖃᑎᒋᓯᒪᓕᖅᑕᕗ ᒪᕐᕈᐊᖅᑎ ᐅᑯᐊ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓗᐊᓂ ᓇᓪᓕᐊᓂ ᐊᕕᑦᑐᖅᓯᒪᓂᐅᔪᑦ ᐊᐱᕆᖁᓪᓗᒋᑦ ᒪᑯᓇᓐᖓᑦ ᐃᓕᓐᓂᐊᕐᓂᐅᔪᓂᒃ 
ᐃᓚᐅᕕᒋᔪᓐᓇᖅᑕᖏᓐᓂᑦ. 
 
ᒪᕐᕉᓯᒪᒻᒪᑎᒃ ᐊᕕᑦᑐᖅᓯᒪᓂᐅᔪᓂ ᐃᓕᓐᓂᐊᕐᓂᐅᔪᑦ ᐸᐃᕆᕕᓐᓂ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ 
ᐱᑕᖃᓐᓂᐊᕐᕆᓪᓗᓂ ᐃᓕᓐᓂᐊᕐᓂᕐᒥᒃ ᓯᓚᑦᑐᖅᓴᖅᕕᑎᒍᑦ ᐅᑭᐊᒃᓵᖅ ᕿᑭᖅᑖᓗᒻᒥ. ᑕᒪᒃᑯᐊ ᐱᓕᕆᐊᕆᔭᕗᑦ 
ᑖᒃᑯᑎᒎᓇ ᐊᒻᒪᓗ ᑲᔪᓰᓐᓇᖅᑐᓂ ᐊᒻᒪᓗ ᐱᔪᓐᓇᕐᓂᕆᔭᕆᐊᖃᑦᑕᖏᑦ ᐸᐃᕆᕕᒻᒥ ᐃᖅᑲᓇᐃᔭᖅᑐᐃᑦ, 
ᐃᒪᐃᓯᒪᒻᒥᔪᒍᑦ ᐃᖅᑲᓇᐃᔭᖃᑎᒋᓪᓗᒋᑦ ᐃᓕᓐᓂᐊᕐᓂᕐᒧᑦ ᑐᕌᖓᑎᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕘᓐᓇᐃᓐᓇᖅ ᐱᔪᓐᓇᕐᓂᕆᔭᕆᐊᓕᖏᑎᒍᑦ ᐱᑕᖃᕆᐊᖃᓐᓂᖏᑦ, ᒪᓕᒐᑦᑎᒍᑦ 
ᐱᑕᖃᕆᐊᖃᖅᑲ ᐃᖅᑲᓇᐃᔭᕈᓐᓇᕐᓂᐊᕐᓗᓂ ᐸᐃᕈᕕᒻᒥ? ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᖅᑲᓇᐃᔭᕈᓐᓇᖅᑲ 
ᐸᐃᕆᕕᒻᒥ? 
 
ᐱᑕᖃᖅᑳ ᐃᓕᑕᕆᔭᐅᓯᒪᔪᒥᒃ ᐃᓕᓐᓂᐊᕐᓂᕐᒥᒃ ᐃᓄᒻᒧᑦ ᐱᔭᐅᔭᕆᐊᓕᒻᒥᑦ ᐃᖅᑲᓇᐃᔭᕈᓐᓇᖅᓯᓚᐅᖏᓐᓂᖏᓐᓂ 
ᐸᐃᕆᕕᒻᒥ? ᐱᑕᖃᖏᑉᐸᑦ ᐱᕋᔭᓚᐅᖅᓯᒪᖏᒃᑯᓂ ᑎᑎᖅᑲᖃᖏᓪᓗᓂ ᐊᒻᒪᓗ ᐃᖅᑲᓇᐃᔭᕈᒪᑦᑎᐊᕐᓗᓂ 
ᓈᒻᒪᑦᑐᒥᒃ ᐸᐃᕆᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᒫᓐᓇᐅᔪᖅ, ᐊᑐᐊᒐᖃᖏᑦᑐᒍᑦ 
ᐊᑐᖅᑐᒥᒃ ᑕᒪᑐᒧᖓ ᑭᓯᐊᓂ ᐸᐃᕆᕕᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᑖᖃᑦᑕᕐᒪᑕ ᐸᐃᕆᕕᒻᒥ 
ᐃᖅᑲᓇᐃᔭᕐᓂᐊᖅᑐᓂᒃ ᖃᖓᑐᐃᓐᓇᖅ ᐃᖅᑲᓇᐃᔭᖅᑎᑖᕆᐊᖃᕋᐃᒐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᓪᓗ? ᒥᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ 9-16, ᐊᐱᖅᑯᑎᖃᕝᕕᒋᓂᐊᖅᑕᕋ. 9-16. 
ᓇᓗᓇᐃᖅᓯᒪᒻᒪᑦ ᑐᓂᕐᕈᑎᐅᔪᑦ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᖅᑎᓂᒃ ᓄᓇᕗᑦᒥ ᐃᓕᓐᓂᐊᕆᐊᖅᐸᑦᑐᓂᒃ 
ᐱᔭᕇᖅᓯᒪᔪᓄᑦ ᐃᓕᓐᓂᐊᕐᓂᕐᒥᒃ ᐃᓕᓐᓂᐊᔾᔪᐊᓄᑦ ᐊᒻᒪᓗ ᐃᓕᓐᓂᐊᕈᑎᐅᔪᓄᑦ ᐃᐊᑦᒪᑕᒥ. 
 
ᐊᑐᕚᒦᓚᐅᖅᐸᑕᓕ ᐅᕝᕙᓘᓐᓃᑦ ᐅᐃᓇᐸᐃᒦᑉᐸᑕ, ᖃᓄᐃᒻᒪᑦ ᑕᕝᕙᓃᓐᓇᖅ ᐅᖃᐅᓯᖃᖅᖃ ᓄᓇᓕᒥ? 
ᐅᑯᓄᖓᐅᓈ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓕᓐᓂᐊᓚᐅᖅᑎᓐᓇᒋᑦ? ᓇᓗᓇᐃᑲᐃᓐᓇᕈᓐᓇᖅᑭᐅᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑭᐅᖅᑕᖅᑐᒥ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᓂᖓ ᐱᒋᐊᖅᑎᑕᐅᓯᒪᒻᒪᑦ ᐊᑦᔨᐅᒐᒥᓂ ᐱᓕᕆᐊᖑᓪᓗᓂ ᐃᑲᔪᖅᑐᖅᑕᐅᖁᓪᓗᒋᑦ 
ᐃᓕᓐᓂᐊᖅᑏᑦ ᓄᓇᕗᑦᒦᖔᑦᑐᑦ ᐃᓕᓐᓂᐊᕆᐊᖅᑐᑦ ᐃᓕᓐᓂᐊᕇᖅᓯᒪᔪᓄᑦ ᐃᓕᓐᓂᐊᑲᓐᓂᕐᓂᒃ ᐃᐊᑦᒪᑕ ᐊᒻᒪᓗ 
ᐊᓯᖏᓐᓂ. 
 
ᑕᒪᓐᓇ ᑐᕌᖓᔪᖅ ᐃᓕᓐᓂᐊᕐᓂᕐᒧᑦ ᐱᓇᓱᐊᕈᓯᓄᑦ 8-ᓄᑦ. ᐱᑕᖃᑦᑎᑦᑎᒋᐊᖃᕋᑦᑕ ᐃᓪᓗᓴᐅᔪᓂᒃ 
ᐃᓕᓐᓂᐊᖅᑎᓄᑦ ᐊᒻᒪᓗᑕᐅᖅ, ᐃᖏᕐᕋᓂᖏᓐᓄᑦ ᐱᓕᕆᓂᖅ ᑕᒪᒃᑯᓂᖓ ᐃᓕᓐᓂᐊᖅᑎᓄᑦ ᐊᒻᒪᓗ 
ᐃᑲᔪᖅᑐᖅᑕᐅᒋᓪᓗᑎᒃ ᕿᓂᖅᑎᓪᓗᒋᑦ ᐊᖏᕐᕋᕆᔭᐅᒍᓐᓇᖅᑐᓂᒃ ᐊᒻᒪᓗ ᖃᐅᔨᕙᓪᓕᐊᓂᐅᒪᑦ ᐃᓕᓐᓂᐊᖅᑎᓄᑦ 
ᐃᐊᒪᑕ ᓄᓇᒋᔭᖓᓂ. 
 
ᐊᒻᒪᓗ ᐃᓚᒋᔭᖓ ᖃᐅᔨᕙᓪᓕᐊᓂᐅᔫᑉ ᐊᒻᒪᓗ ᖃᓄᖅ ᐃᓅᓇᓱᐊᕐᓂᕐᒥᒃ ᖃᓪᓗᓈᓂ ᐊᒻᒪᓗ ᑕᒪᒃᑯᐊ ᑕᒪᔾᔭ 
ᐃᑲᔪᖅᑕᐅᕕᒋᔭᕆᐊᖃᑦᑕᖏᑦ ᐃᓗᐊᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᒻᒪᒃᑭᐊᖓᐃ ᐃᓚᒋᔭᐅᒻᒪᖔᖅ ᑕᒪᓐᓇ ᐃᓕᓐᓂᐊᓕᓐᖏᑦᑐᓄᑦ 
ᐱᔨᑦᑎᕋᐅᑎᓄᑦ? ᐱᔨᑦᑎᕋᐅᑎᖃᖅᑎᑕᐅᕙᑉᐹᑦ ᐃᓕᓐᓂᐊᖅᑏᑦ ᐋᑐᐋᓕᐊᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ, ᑖᑯᐊ ᐊᑖᓃᑦᑐᖅ ᓄᑕᖅᑲᕐᓄᑦ ᐱᔨᑦᓯᕋᐅᑏᑦ ᐱᔾᔪᑎᖃᕐᓱᑎᒃ 
ᐅᑭᐅᖅᑕᕐᑐᒥ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᓂᕐᒧᑦ ᐊᐅᓚᔾᔭᒋᐊᕈᑕᐅᔪᒥᒃ. 
 
ᑐᕌᖓᔪᖅ ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᖃᑦᑕᖅᑐᓄᑦ ᐱᓇᓱᐊᕈᓯᕐᓄᑦ 8-ᓄᑦ ᐃᐊᑦᒪᓐᑕᓐ ᒥᑦᓵᓂ ᐊᒻᒪᓗ 
ᑕᒪᓐᓇ ᐆᑦᑐᕋᐅᑕᐅᔪᖅ ᑲᔪᓯᑦᓯᐊᕈᓐᓇᕐᒪᖔᖅ ᐃᓕᓐᓂᐊᖅᑕᐅᔪᖅ ᐊᒻᒪᓗ ᒪᓂᒪᑎᑕᐅᒐᓂ ᐊᓯᐊᓂ ᒫᓐᓇᐅᔪᖅ. 
ᐆᑦᑐᕋᐅᑕᐅᔪᖅ ᖃᓄᖅ ᐃᖏᕐᕋᑦᓯᐊᖅᑎᒋᒍᓐᓇᕐᒪᖔᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑯᐊ ᐸᐅᕆᕕᒻᒥ ᐃᖅᑲᓇᐃᔭᖅᑐᑦ ᐊᑖᓂ ᐃᖅᑲᓇᐃᔮᑦᓴᐃᑦ ᓄᑕᖅᑲᓄᑦ, 
ᐅᖃᐅᓯᖃᕐᒪᑦ ᐃᓕᓐᓂᐊᖅᑎᓂᒃ ᐃᓕᓐᓂᐊᕆᐊᕐᑐᓂᒃ ᐃᓕᓐᓂᐊᕐᕕᔾᔪᐊᕐᒧᑦ ᐊᒻᒪᓗ ᒥᓂᔅᑕ ᑭᐅᖅᑲᐅᒋᓪᓗᓂ 
ᐆᑦᑐᕋᐅᑕᐅᒋᐊᖓ ᐊᒻᒪᓗ ᒫᓐᓇ ᐱᒋᐊᖅᐸᓪᓕᐊᓕᑐᐃᓐᓇᕆᐊᖓ ᑮᓇᐅᔭᖃᖃᑦᑕᓂᖏᒻᒪᑕ ᓯᕗᕐᖓᓂ, ᒫᓐᓇ 
$15-ᑕᐅᓴᑕᖃᓕᖅᓱᓂ.  
 
ᒪᓐᓇ ᐱᒋᐊᓕᑕᐃᓐᓇᖅᑐᒥᓂᖅ ᐊᒻᒪᓗ ᓱᒻᒪᑦ ᐃᐊᑦᒪᓐᑕᓐᒥᑉᐸ, ᓱᒻᒪᓪᓕ ᖃᓂᓐᓂᕐᓴᒥ, ᑯᐸᐃᒥ 
ᐋᓐᑎᐅᕆᐅᒥᓘᓐᓃᑦ. ᑐᑭᓯᓇᖅᑎᒋᐊᑐᐃᓐᓇᕐᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᕆᐊᑐᐃᓐᓇᕐᓗᒍ ᖃᓄᐃᓕᖓᓂᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᔭᐅᔾᔪᓯᖏᑦ ᐅᕙᓂ ᒪᑉᐱᖅᑐᒐᕐᒥ ᐃᖅᑲᓇᐃᔮᓄᑦ ᐊᒻᒪᓗ ᐱᔨᑦᓯᕋᐅᑎᐅᔪᓄᑦ 
ᓄᑕᖅᑲᓄᑦ, ᑕᐃᔭᐅᔾᔪᓯᑐᐃᓐᓇᖅ. ᐊᑕᐅᓯᕈᖅᑎᑦᓯᒪᔪᑦ. ᓄᑕᖅᑲᓕᕆᓂᕐᒨᖓᑐᐃᓐᓇᖏᑦᑐᑦ, ᐃᓕᓐᓂᐊᕋᑦᓴᓂᒃ 
ᐊᓯᖏᓐᓂᒃ ᐱᖃᓯᐅᔾᔨᔪᑦ. 
 
ᐊᐱᖅᑯᑎᖓᓄᑦ ᐊᐃᑉᐹᓄᑦ, ᑕᑯᓐᓇᕈᕕᐅᒃ ᓄᓇᕗᑦ, ᐋᑐᕚ ᐊᒻᒪᓗ ᒪᓐᑐᕆᐊ ᐊᖅᑯᑎᑑᓐᖏᒻᒪᑎᒃ ᓄᓇᕗᒻᒧᑦ, 
ᓄᓇᕗᑦ ᐊᖏᔪᐊᓘᒻᒪᑦ ᐃᓄᑦᑕᖃᕐᒥᒻᒪᑦ ᕿᑎᕐᒥᐅᓂ ᐊᖅᑯᑎᖓᓃᑦᓯᐊᕐᓱᑎᒃ ᐃᐊᑦᒪᓐᑕᓐ ᐊᒻᒪᓗ 
ᐊᖅᑯᑎᒋᔭᐅᒋᓪᓗᓂ ᐅᐃᓂᐲᒧᑦ. 
 
ᐅᖃᖅᑕᐅᒐᒪᐃᓛᒃ, ᐊᐅᓚᔾᔭᒋᐊᕈᑕᐅᓕᑕᐃᓐᓇᖅᑐᖅ ᐊᒻᒪᓗ ᐃᐊᑦᒪᓐᑕᒥᑐᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓯᓂᒃ ᐃᓕᓐᓂᐊᖅᑐᖃᖅᑲ ᐆᑦᑐᕋᐅᑕᐅᔪᓂ? ᐊᐱᖅᑯᑎᒋᒻᒥᔭᕋ ᑖᓐᓇ 
ᐃᓕᓐᓂᐊᖅᑕᐅᓚᐅᖅᓯᒪᓐᓂᖏᒻᒪᑦ, ᒫᓐᓇᓗ $15-ᑕᐅᓴᖃᓕᕆᓪᓗᑕ ᐊᑐᖅᑐᑦᓴᐅᔪᓂᒃ ᑮᓇᐅᔭᓂᒃ ᐅᕗᖓ 
ᐊᕐᖄᒍᒧᑦ ᑕᐃᒪᐃᒻᒪᑦ ᐃᓕᓐᓂᐊᖅᑐᖃᕇᖅᑲ ᒫᓐᓇᐅᔪᖅ ᑕᐃᑲᓂ? ᖁᔭᓐᓇᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᒻ. ᒪᒥᐊᓇᖅ ᐃᑦᓯᕙᐅᑖᖅ, ᑐᑭᓯᓂᕐᓗᐸᓪᒪᐃᓐᓂᕋᒃᑯ 
ᐊᐱᖅᑯᑎᖓ, ᑭᓯᐊᓂ 15-20 ᒥᑦᓵᓃᑦᑐᑦ ᐃᓕᓐᓂᐊᖅᑏᑦ ᐃᓚᐅᔪᑦ ᑕᕝᕗᖓ ᐊᐅᓚᔾᔭᒋᐊᕐᓂᐅᔪᒧᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 15-20 ᐃᓕᓐᓂᐊᖅᑏᑦ, ᐊᒥᓱᐊᓗᐃᑦ. ᖁᕕᐊᓇᖅ 
ᒪᒃᑯᑦᑐᖁᑎᕗᑦ ᐃᓕᓐᓂᐊᕈᒪᒻᒪᑕ. ᓱᓇᓂᒃ ᐃᓕᓐᓂᐊᕐᓂᖃᕐᓂᐊᖅᑲᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ? 
ᑕᐃᒪᐃᓕᕙᓪᓚᐃᖅᑲᐅᔪᕆᓐᓇ ᒥᓂᔅᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᓂᐊᖅᐸᑕ ᑐᖏᓕᕋ ᑭᐅᖁᓗᒍ 
ᓇᓗᓇᐃᔭᖅᓯᒪᔪᓄᑦ ᐃᓕᓐᓂᐊᕋᑦᓴᓄᑦ ᐆᒪ ᐊᑖᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕋᑦᓴᐃᑦ ᐊᑖᓃᑦᑐᑦ ᐆᒪ 
ᐊᐅᓚᔾᔭᒋᐊᕈᑕᐅᔫᑉ ᐊᒻᒪᓗ ᐃᖏᕐᕋᓲᖑᑦᓱᑎᒃ ᐱᓇᓱᐊᕈᓯᕐᓂᒃ 8-ᓂᒃ. ᑕᒪᓐᓇ ᐱᕚᓪᓕᕈᑕᐅᒍᒫᕐᓂᐊᕐᓯᒪᔪᖅ 
ᖃᓪᓗᓈᓕᐊᕆᐅᖅᑐᓄᑦ ᐃᐅᕘᑕᒥ ᐃᓕᓐᓂᐊᕐᕕᒻᒧᑦ ᐊᒻᒪᓗ ᓯᕗᓪᓕᖅᐸᐅᒻᒪ ᐃᓕᓐᓂᐊᖅᑎᓄᑦ. ᐃᑲᔪᖅᑕᕗᑦ 
ᑐᔪᕐᒥᕕᖏᓐᓄᑦ ᑖᒃᑯᐊ ᑮᑕᑲᐃᓐᓇᕈᓗᒃ ᑕᐅᓇᓃᒋᐊᖅᑐᖃᑦᑕᕐᒪᑕ ᐱᓇᓱᐊᕈᓯᕐᓂᒃ 8-ᓂᒃ. 
 
ᑐᑭᓯᐅᒪᓂᖃᖅᑎᓲᕆᒻᒥᔭᕗᑦ ᐃᓕᓐᓂᐊᕐᕕᐅᑉ ᒥᑦᓵᓄᑦ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᖅᑎᓲᖑᕗᑦ ᕚᓰᑦ 
ᐃᖏᕐᕋᓂᖏᓐᓂᒃ, ᖃᓄᖅ ᑮᓴᐅᔭᒃᑯᕕᑦᑖᕈᓐᓴᕐᒪᖔᑕ ᐊᒻᒪᓗ ᐃᖅᑲᓇᐃᔭᖅᑎᑕᖃᕐᒥᔪᖅ ᐃᑲᔪᖃᑦᑕᕐᒥᔪᒥᑦᑕᐅᖅ 
ᐃᓕᓐᓂᐊᖅᑐᓂᒃ. ᐱᓗᐊᖅᑐᒥᒃ ᑕᐅᓄᖓᕆᐅᖅᑐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ, ᒥᔅ ᐊᐃᓕᐊᒻᔅ. 
 
ᐅᐃᓕᐊᒻᔅ. ᐃᑦᓯᕙᐅᑖᖅ, ᖁᔭᓐᓇᒦᒃ. ᐊᐱᕆᒐᓱᐊᒃᑲᓐᓂᑲᐃᓐᓇᐃ. ᓱᓇᓂᒃ ᐃᓕᓐᓂᐊᕐᒪᑕ ᐃᓄᐃᑦ? ᖃᐅᔨᒪᔪᖓ 
ᑐᔪᕐᒥᕕᖃᕆᐊᓖᑦ ᐊᒻᒪᓗ ᑮᓇᐅᔭᖃᑦᑐᕕᖃᕆᐊᖃᕐᓱᑎᒃ ᐋᓐᓂᐊᕕᒻᒥᓪᓗ. 
 
ᓱᓇᓂᖑᑯᐊ ᐃᓕᓐᓂᐊᖅᑐᑦ? ᐃᓕᓐᓂᐊᕆᐊᕐᓯᒪᒻᒪᑕ 15-20 ᒥᑦᓵᓃᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᔾᔨᒌᓐᖏᑦᑐᑦ ᐃᓕᓐᓂᐊᕋᑦᓴᐃᑦ ᐆᒪ ᐊᑖᓃᑦᑐᑦ, 
ᓇᓗᓇᐃᓪᓚᕆᒍᓐᓇᖏᑦᑕᒃᑲ, ᑭᓯᐊᓂ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕐᓂᕐᑕᓕᒃ ᖃᖓᑕᔫᓂᒃ ᐊᐅᓚᐅᓯᕆᓂᕐᒥᒃ, 
ᓄᓇᓯᐅᑎᓂᒃ ᐊᐅᓚᐅᓯᕆᓂᕐᒥᒃ, ᐃᓕᔾᔨᕕᓕᐅᕐᓂᕐᒥᒃ, ᕿᔪᓕᕆᓂᕐᒥᒃ, ᓂᕿᓕᐅᕐᓂᕐᒥᒃ, ᐃᓱᒪᓕᕆᔨᐅᓂᕐᒥᒃ  

ᐅᕝᕙᓘᓐᓃᑦ ᐅᖁᒪᐃᑦᑐᕐᓂᐅᑎᓕᕆᔨᐅᓂᕐᒥᒃ ᐊᒻᒪᓗ ᐅᖅᑰᓴᐅᓕᕆᔨᐅᓂᕐᒥᒃ, ᓱᓪᓗᓕᓕᕆᔨᐅᓂᕐᒥᒃ, 
ᐊᐅᖅᑮᔨᐅᓂᕐᒥᒃ ᐊᒻᒪᓗ ᐊᓯᖏᓐᓂᒃ ᓴᓇᔨᓅᖓᔪᓂᒃ. 
 
ᑖᒃᑯᐊ ᐃᓕᓐᓂᐊᖅᑕᐅᒐᔪᑦᑐᑦ ᑖᒃᑯᐊ ᐋᑕᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ? ᐆᕿ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓇᖅ ᐊᒥᓱᑦ ᐃᓕᓐᓂᐊᕆᐊᕐᓯᒪᒻᒪᑕ. ᖁᕕᐊᓇᖅ ᑕᑯᒋᐊᑦᓴᖅ 
ᐸᕐᓇᐅᑎᒥᒃ ᑖᒃᑯᐊ ᐃᓚᒋᑦ ᐱᓕᕆᐊᖑᒍᓐᓇᕐᒪᑕ ᓄᓇᕗᒻᒥ. 
 
ᓇᓗᓇᓐᖏᑦᑐᖅ ᑖᒃᑯᐊ ᐊᒥᓱᑦ ᓴᖅᑭᖅᑕᐅᒍᓐᓇᖅᑐᑦ ᓄᓇᕗᒻᒥ. ᒪᒥᐊᓇᖅᑑᒐᓗᐊᖅ ᐊᐅᓪᓚᑎᑦᓯᖃᑦᑕᕋᑦᑕ 
ᐃᓕᓐᓂᐊᖅᑎᖁᑎᑦᑎᓐᓂᒃ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ. ᐅᖃᐅᓯᑐᐃᓐᓇᖅ ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑭᐅᒍᒪᕕᐅᒃ ᕿᓚᕝᕙᖅ? 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐊᖏᖃᑎᒋᔭᕋ, ᐃᑦᓯᕙᐅᑖᖅ. 
ᓄᓇᕗᒻᒦᖁᒐᓗᐊᕋᑎᒍ ᐃᓕᓐᓂᐊᖅᑎᖁᑎᕗᑦ.  
 
ᑭᓯᐊᓂᓕ ᐱᑕᖃᓐᖏᒻᒪᑦ ᓄᓇᕗᒻᒥ, ᒫᓐᓇᒧᑦ ᓱᓕ, ᐅᖃᕋᑦᓴᐅᖏᑦᑐᓪᓘᓐᓃᑦ ᑭᓯᐊᓂ ᐅᖃᖃᑎᒌᒍᑕᐅᔪᑦ ᒫᓐᓇ. 
ᑕᐃᒪᐃᒻᒪᑦ ᑐᓴᖏᓐᓇᖃᑦᑕᖅᑯᒍᑦ ᒪᓕᒐᓕᐅᕐᕕᒻᒥ, ᓄᓇᕗᒻᒥ ᐃᓕᓐᓂᐊᕐᓂᖅᑕᖃᒃᑲᓐᓂᕆᐊᖃᕆᐊᖓ. 
 
ᐃᑦᓯᕙᐅᑖᖅ, ᐃᓚᖓᓐᓂ ᑲᑎᒪᓃᑦ, ᕿᒥᕐᕈᓂᖅ ᐃᓐᓇᕐᓄᑦ ᐃᓕᓐᓂᐊᖅᑕᐅᔪᓂᒃ ᐃᓚᒋᔭᐅᓛᕐᒥᔪᑦ ᑕᐃᒫᒃ 
ᐅᖃᔪᒐᒪ. ᕿᒥᕐᕈᓛᖅᑕᕗᑦ ᖃᓄᖅ ᓄᓇᕗᒻᒥ ᐃᓕᓐᓂᐊᕐᓂᖃᖅᑎᑦᓯᑲᓐᓂᕈᓐᓇᕐᒪᖔᑦᑕ ᑕᒪᓐᓇ 
ᕿᒥᕐᕈᓂᕆᓂᐊᖅᑕᑦᑕ ᐃᓚᒋᓂᐊᖅᑕᖓ. 
 
ᐃᒻᒪᖃ ᐱᓚᐅᑦᓯᐅᔾᔭᐅᒪᓂᐊᖅᑐᒍᑦ ᐊᑯᓐᓂᖅᓯᐅᑎᓂᒃ ᐅᓂᒃᑳᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᐅᕕᑎ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒐ ᐊᑖᓃᑦᑐᑦ ᐱᔨᑦᓯᕋᐅᑎᓄᑦ ᓄᑕᖅᑲᓄᑦ, 
ᐸᐃᕆᕕᓐᓅᖓᔪᑦ ᑮᓇᐅᔭᐃᑦ. 
 
ᐊᔾᔨᒌᖏᑦᑐᓂ ᐸᐃᕆᕕᐅᔪᓂ ᓄᓇᓕᐅᔪᓂ. ᐃᖕᓇᐃᑦ ᐃᓚᒋᓕᐅᑎᓯᒪᕙᑦ ᐸᐃᕆᕕᐅᔪᓄ ᐱᔭᑦᓴᕆᔭᖏᓄ, 
ᐃᓚᒋᓂᐊᖅᓗᒋᑦ ᐱᔭᑦᓴᕆᔭᖏᓄ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᖕᓇᐃᑦ ᖃᓪᓗᓇᐅᔭᕈᓐᓇᖏᑦᑐᐃ ᐃᓄᑦᑎᑐᑦ 
ᐅᖃᓕᒪᕙᑦᑐᐃᑦ, ᐄᖕ ᐃᓚᒋᔭᐅᔪᐃᑦ. ᐅᔾᔨᖅᓱᕐᓱᖓᓗ ᐃᒪᐃᒻᒪ ᐸᐃᕆᕕᖕᒥ ᐃᖃᓇᐃᔭᖅᑎᐅᔪᐃᑦ ᓄᓇᓕᒋᔭᖅᓂ 
ᐃᓚᒋᔭᐅᓪᓚᕆᓂᖃᕐᓱᑎ ᐸᐃᕆᕕᐅᔪᓂ. ᐃᖃᐃᑎᒋᐊᕈᒪᑦᓱᒍ ᑲᑎᒪᔨ ᑕᒪᒃᑯᐊ ᐸᐃᕆᕕᐅᔪᐃᑦ ᐱᓕᕆᔭᖃᕐᑐᐃᑦ 
ᐃᖃᓇᐃᔭᖅᑎᒋᔭᖏᓐᓄ. ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᐊᓚᒃᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᒋᔭᖅᒪ ᐊᐃᑉᐸᖓ ᐃᓕᖓᓂᖃᖃᓯᐅᑎᔪᖅ 
ᐸᐃᕆᕕᐅᔪᓄ. ᓱᕈᓰᑦ ᐸᐃᕆᕕᖕᒦᑦᑐᐃᑦ, ᓇᓪᓕᐊᓂᓪᓕ ᐅᖃᐅᓯᖅᑕᓄ ᐊᑑᑎᕕᐅᕙᑉᐸᑦ ᑕᒪᒃᑯᓇᓂ 
ᐸᐃᕆᕕᐅᔪᓂ, ᖃᓪᓗᓈᑎᑐᑦ ᐃᓄᑦᑎᑐᓪᓘᓐᓃᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᑦᓯᐅᓂᕆᔭᖏᓄ ᓄᓇᓕᐅᔪᐃᑦ, 
ᐅᖃᐅᓯᖅᑕᕆᔭᖏᓐᓄ ᐊᑑᑎᒍᑎᐅᔪᓂ ᐸᐃᕆᕕᐅᔪᓂ ᐃᓄᑦᑎᑑᖑᑦᓱᓂ. ᐃᓚᖏᓪᓗ ᐸᐃᕆᕕᐅᔪᐄᑦ, 
ᐃᓄᑦᑎᑑᓐᓂᖃᖏᓯᐊᕐᑐᐃᑦ, ᑭᓯᒥ ᐊᑑᑎᔭᐅᑦᓱᓂ. ᖃᑦᓯᐅᓂᕆᔭᖏᓄ ᑕᒪᒃᑯᐊ ᐸᐃᕆᕖᑦ, ᐃᓄᑦᑎᑑᓐᓂᐊᔪᖅ 
ᐊᑑᑎᔭᐅᓂᖅᓴᐅᓪᓗᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᔭᕇᖀᑦ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᕆᕙᑦᑕᐅ ᐸᐃᕆᕕᐅᔪᓄ ᐊᑐᐊᒐᕆᔭᖏᓄ ᑖᒃᑯᓄᖓ 
ᓱᕈᓯᖅᓄ? ᖁᔭᓐᓇᒦᒃ.  
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ):ᖁᔭᓐᓇᒦᒃ, ᐃᑦᓯᕙᐅᑕ. ᓇᒻᒥᓂᖅᓱᕐᓱᑎ ᐸᖅᓇᓯᕙᑦᑐᐃᑦ 
ᖃᓄᐃᓂᕆᓂᐊᕐᑕᖏᓄ ᐸᐃᕆᕕᐅᔪᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᓕᑦᓱᓂᓗ ᐃᒪᐃᒻᒪ ᐸᐃᕆᕕᐅᔪᐃᑦ ᐱᓕᑦᓯᕙᓐᓂᖏᓄ 
ᓇᒻᒥᓂᕆᔭᖏᓄ ᐱᓕᕆᔭᑦᓴᕆᔭᖏᓄ ᐃᓗᐊᓂ ᐸᐃᕆᕕᐅᔪᓂ. ᐅᖃᖃᑎᒌᑦᓯᒪᓂᖃᓕᖄᑦ ᖃᓄᐃᓂᐊᖅᓂᖏᓄ 
ᐱᓕᕆᕕᒋᔭᐃᑦ ᐃᓚᖏᓄ ᐊᑐᐊᒐᕆᔭᖏᓄ ᐃᓕᖓᔪᓂ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐸᐃᕆᕕᐅᔪᐃᑦ ᐱᓕᑦᓯᕙᑦᑐᐃᑦ ᓇᒻᒥᓂᕆᔭᖏᓄ 
ᐱᓕᕆᓂᐊᖅᑕᖏᓄ ᐸᓇᐃᓪᓗᑎ. ᖁᔭᓐᓇᒦᖅᓱᒋᑦ ᐊᐱᕆᓂᖅᓅᕕᑦ ᐅᕙᖕᓂ. ᓄᓇᓕᐅᔪᐃᑦ ᐱᔪᒪᓯᒪᓂᑰᓪᓗᑎ 
ᐊᓱᒋᐊᑲᓐᓂᖅ ᖃᓄᐃᑑᓂᕆᔭᖏᓄ ᐱᔭᑦᓴᓄᑦ. ᑕᒪᓐᓇᓗ ᐃᓚᒋᑦᓱᓂᐅ ᑕᐃᒪᐃᒧᓪᓗ ᓱᓕᔪᖅᓴᕐᓯᒪᕗᒍ ᐃᒪᐃᒻᒪ 
ᐱᓕᓂᐊᓗᒋᑦ ᑕᒪᒃᑯᐊ ᓄᓇᓕᐅᔪᐃᑦ ᐱᔪᓐᓇᓂᖃᕈᓐᓇᖅᓗᑎ ᐊᐅᓚᒍᓐᓇᓂᐊᓗᒋᑦ ᖃᓄᐃᓐᓂᕆᕙᑕᖏᓄ. 
 
ᐅᖃᖃᐅᑦᓱᖓᓗ ᐋᖀᔪᓐᓇᕐᑐᐃᑦ ᓇᒻᒥᓂᖅ ᐱᓕᕆᓂᐊᖅᑕᖏᓄ ᐸᐃᕆᕕᐅᔪᓂ, ᐊᐅᓚᓂᕆᔭᖏᓄ ᐅᕝᕙᓗ 
ᖃᓄᐃᓕᖓᓂᐊᖅᓂᖏᓄ ᐊᑐᐊᕆᐊᖃᑕᖏᓄ. ᐱᓕᕆᔭᐅᕙᑦᓱᑎ ᐸᐃᕆᕕᖕᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑭᖑᓪᓕᖅᐹᖅ ᐊᐱᖁᑎᒃᑲᓂ ᐃᓕᖓᓂᖃᕐᓂᐊᕐᑐᑦ 
ᐅᖃᐅᓯᕆᔭᖅᓅᕕᑦ ᒥᑦᓵᓄᑦ ᑕᕆᔭᕋᑦᓴᐃᑦ ᐸᐃᕆᕕᐅᔪᓂ. ᐱᑕᖃᖄ ᓇᓪᓕᐊᓂ ᐃᓄᑦᑎᑑᑐᓂ ᑕᖅᕆᔭᕐᓂ 
ᑕᑯᓐᓇᕋᑦᓴᐅᕙᓐᓂᐊᕐᑐᓂ ᑕᒪᒃᑯᓇᓂ ᐸᐃᕆᕕᐅᔪᓂ. ᖁᔭᓐᓇᒦᒃ, ᐃᑦᓯᕙᐅᑕ 

ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᑉᐳᖓ ᐃᒻᒪᖃ ᑐᑭᓯᓂᖅᓗᑎᖕᓂᕈᒃᑯ. 
ᖃᓄᐃᓕᓂᕆᖃᐅᔭᖅᓅᕙᖓ ᐃᒪᐃᒍᒪᓯᒪᓪᓗᑕ ᑲᔪᓯᑎᓐᓂᐊᖅᓗᒋ ᑕᒪᒃᑯᐊᑑᔾᔭᖏᑦᑐᐃᑦ ᑕᖅᕆᔭᕋᑦᓴᐃᑦ. 
ᒪᒥᐊᑉᐳᖓ ᑐᑭᓯᓂᖅᓗᓐᓂᐹᖓ ᑕᒪᑐᒧᖓ ᐅᖃᐅᓯᕆᔭᖅᓅᕙᖓ. ᐱᔪᒪᓪᓗᑕᓗ ᐃᓚᖏᓐᓄ ᑐᑭᓯᔾᔪᑎᓄ ᐊᒻᒪᓗ 
ᐃᓕᖓᓗᐊᖏᓪᓗᑎ ᓇᓪᓕᐊᓂ ᑕᖅᕆᔭᕋᑦᓴᓄ. ᒪᒥᐊᑉᐳᖓ ᑐᑭᓯᓂᖅᓗᑦᑕᐅᓐᓂᕈᒪ ᑕᕝᕙᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᒋᑦᓱᒍ ᐃᓚᒋᔪᑦᓴᐅᒻᒪᐅ ᐅᖃᐅᓯᖅᑕᕆᔭᖏᑦᑕ 
ᐊᔾᔨᒌᖏᓂᖏᓄ ᐅᖃᐅᓯᖅᑕᕆᔭᕗᑦ ᑐᑭᓯᑦᓯᐊᕙᖏᓚᒍᑦ. ᖁᔭᓐᓇᒦᒃ ᑭᐅᒍᑎᓐᓅᕕᑦ ᐊᐱᖁᑎᒋᔭᖅᓄ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑕᒪᓐᓇ ᐊᐱᖅᑯᑕᐅᕋᑖᖅᐸ? ᐅᖃᐅᓯᒃᓴᐃᑦ? ᕼᐊᕕᐅᔭᖅ. 
 
Hᐊᕕᐅᔭᖅ: ᒪᒃᐱᒐᕐᒥ 914 ᐃᒪᐃᑦᑐᒻᒪᑕ ᓱᒃᑯᐊᕿᓕᕆᓂᕐᒧᑦ ᐊᒻᒪᓗ ᐊᑭᓕᕐᓱᑕᐅᕙᒃᑐᓄᑦ. ᒥᓂᔅᑕᐅᔪᖅ 
ᐊᐱᕆᔪᒪᑐᐃᓐᓇᖅᑕᕋ, ᖃᐅᔨᒪᔪᖓ ᑕᒪᒃᑯᐊ ᓄᓇᑎᓐᓂᒃ ᐊᓯᑦᔨᑦᑕᐃᓐᓇᕐᒪᑕ. ᐊᕕᒃᑐᕐᓯᒪᔪᐃᓐᓇᕐᒥᖃᐃ. 
ᖃᓄᑭᐊᖅ. 
 
ᖃᐅᔨᒪᔪᖓ ᑕᐃᒃᑯᐊ ᓄᓇᓕᐅᔪᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᑕᐃᒃᓱᒪ ᐃᖅᑲᓇᐃᔭᒥ ᐃᓄᒃᓯᓇᓱᐊᖅᑐᑎᒃ, 
ᑕᐃᓐᓇ ᓱᒃᑯᐊᕿᑎᑦᑎᔨᐅᔪᖅ. 
 
ᖃᐅᔨᒪᔪᖓ ᑕᒪᒃᑯᐊ ᐃᓚᖏᑦ ᐃᖅᑲᓇᐃᔭᖅᑎᓯ ᖃᐅᔨᒪᔪᑦ ᑕᒪᒃᓱᒥᖓ. ᖃᐅᔨᒪᒍᒪᑐᐃᓐᓇᖅᑐᖓ ᖃᓄᐃᒻᒪᑦ 
ᑕᐃᒪᐃᑦᑕᒻᒪᖔᖅ? ᑕᐃᒃᑯᐊᖃᐃ ᑮᓇᐅᑦᔭᒃᓴᓐᖏᓗᐊᕐᓂᖏᓐᓄᑦ? ᖃᐅᔨᒪᓐᖏᑦᑐᖓ, ᑐᑭᓯᒃᑲᓐᓂᕋᓱᑐᐃᓐᓇᖅᑐᖓ 
ᖃᓄᐃᒻᒪᑦ ᐊᓯᑦᔨᖅᑕᐃᓐᓇᕐᒪᖔᑕ ᖁᕐᓗᖅᑐᒥ. 
 
ᖃᐅᔨᒪᓐᖏᑦᑐᖓ ᑕᐃᒪᐃᒻᒥᒻᒪᖔᖅ ᓄᓇᓕᐅᔪᓂ ᐊᓯᖏᓐᓂ ᑭᓯᐊᓂᓕ ᑕᒪᓐᓇ ᖃᐅᔨᒪᕙᕋ 
ᐊᑐᖅᑐᐊᑲᐅᓐᓇᕆᐊᖃᓱᖑᒻᒪᑕ ᐃᖅᑲᓇᐃᔭᖅᓯᑎᐅᔪᓂ ᐊᓯᖏᓐᓂᒃ ᐱᓕᕆᐊᓂᒃ ᐊᒻᒪᓗ ᐱᔨᑦᓯᕈᑕᐅᔪᓂᑦ 
ᕼᐊᒻᓚᒃᑯᓐᓂᑦ. ᑕᐃᒪᓕ, ᑕᒪᓐᓇ ᓇᓗᓇᐃᕆᐊᕈᓐᓇᕈᕕᐅᒃ. ᖁᓚᕐᓇᖏᑦᑐᖅ ᑕᒪᓐᓇ ᐊᖏᖃᑎᒋᒍᑕᐅᔪᒥ 
ᐱᑕᖃᖅᐸᓪᓚᐃᔪᖅ ᑕᒪᒃᑯᓇᓐᖓᑦ ᕼᐊᒻᓚᒃᑯᓐᓂᑦ ᑭᓯᐊᓂᓕ ᑕᒪᓐᓇᖃᐃ ᐱᔾᔪᑎᖃᖅᐳᑦ 
ᑮᓇᐅᑦᔭᒃᓴᓐᖏᓗᐊᕐᓂᖏᓐᓄᑦ ᐅᕝᕙᓘᓐᓃᑦ ᐅᓪᓗᑉ ᐃᓚᐃᓐᓇᖓᓄᕐᓂᖓᓄᑦ ᐊᓯᐊᓄᑦ ᐊᐅᓪᓚᖅᐸᒃᐸᑦ 
ᐅᓪᓗᓕᒪᒧᑦ ᐃᖅᑲᓇᐃᔭᖑᔪᓄᑦ? ᑕᒪᓐᓇ ᐱᔾᔪᑎᖓ ᑐᑭᓯᒋᐊᒃᑲᓐᓂᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᕿᓚᕝᕙᖅ.. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᑮᓇᐅᔭᓕᐊᖏᓐᓄᑦ ᒪᓕᒐᓕᐅᖅᑎᐅᑉ 
ᓄᓇᖁᑎᖓᓄᑦ. ᓇᓗᔪᖓ ᐅᖃᕆᐊᒃᓴᖅ ᑕᒪᓐᓇ ᐱᔾᔪᑎᒋᔭᐅᒻᒪᖔᖅ. 
 
ᑭᓯᐊᓂᓕ ᐅᖃᕈᒪᑐᐃᓐᓇᖅᑐᖓ, ᐱᓕᕆᕕᐅᓪᓗᑕ ᑐᓴᕐᓯᒪᒐᑦᑕ ᑕᒪᒃᑯᐊ ᓄᓇᓕᐅᔪᑦ ᓇᓗᓇᐃᕐᓯᓯᒪᑎᓪᓗᒋᑦ 
ᐃᓱᒪᓗᒍᑎᒋᔭᒥᓐᓂᒃ ᐅᕙᑦᑎᓐᓄᑦ ᑭᓯᐊᓂᓕ ᑕᒪᒃᑯᐊ ᐃᓗᐊᓂᑦᑐᑦ ᐊᖏᖃᑎᒋᒍᑕᖁᐅᔪᑦ ᑕᒪᒃᑯᓄᖓ 
ᓄᓇᓕᐅᔪᓄᑦ ᐊᒻᒪᓗ ᑕᒪᒃᑯᑎᒍᓇ ᑕᒪᒃᑯᐊ ᓄᓇᓕᐅᔪᑦ ᐅᖃᕈᓐᓇᕐᓂᖃᕐᒪᑕ ᐊᐅᓚᓂᖏᓐᓄᑦ 
ᐊᖏᖃᑎᒋᒍᑕᐅᔪᓄᑦ, ᑳᓐᑐᕋᖑᔪᓄᑦ. 
 
ᑕᐃᒪᓕ, ᖃᓄᐃᒻᒪᒃᑭᐊᕐᖓᐃ ᐊᓯᑦᔨᖅᑕᐃᓐᓇᖅᑐᐊᓗᕙ ᕿᑎᕐᒥᐅᓂ? ᑕᒪᓐᓇ ᑭᐅᔭᕆᐊᖓᓂᒃ ᐊᔪᕈᔪᒃᑕᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᖁᕐᓗᖅᑐᖅ ᐅᒃᑐᑎᒋᓗᒍ. ᑕᐃᒪᐃᑦᑐᐃᓐᓇᐅᔪᒃᓴᐅᔪᖅ ᓄᓇᕗᒻᒥ. ᐃᓚᖏᑦ ᓄᓇᓕᐅᔪᑦ, 
ᖃᐅᔨᒪᓐᖏᑐᖓ ᑭᓯᐊᓂᓕ ᖃᐅᔨᒪᑐᐃᓐᓇᖅᑐᖓ ᐊᓯᑦᔨᖅᑕᐃᓐᓇᕐᒪᑕ. 
 
ᐃᓚᖏᑦ ᐃᒻᒥᓐᓄᑦ ᐱᔾᔪᑎᖃᑐᐃᓐᓇᕆᐊᖃᖅᑐᑦ. ᑕᒪᓐᓇᖃᐃ ᐅᖃᐅᑕᐅᔭᕆᐊᖃᓐᖏᓐᓂᖓᓄᑦ, ᑕᐃᒃᑯᐊ 
ᕼᐊᒻᓚᒃᑯᑦ ᐆᒃᑐᑎᒋᓗᒋᑦ, ᓇᓗᓇᐃᕐᓯᓂᕐᒧᑦ ᐋᔨᖃᑎᒋᒃᑲᓐᓂᕆᐊᖃᖅᐳᒍᖅᑲᐃ ᐊᖏᖃᑎᒋᒍᑕᐅᔪᒥ? 
 
ᑕᐃᒪᐃᑦᑐᒧᑦ ᒪᑐᐃᖓᕕᓯ ᕼᐊᒻᓚᒃᑯᓐᓂᑦ ᐅᕝᕙᓘᓐᓃᑦ ᑕᐃᒪᐃᓕᐅᖅᐸᑦ, ᐊᓯᑦᔨᖅᑕᐃᓐᓇᕐᒪᑕ, ᑕᒪᓐᓇ 
ᕿᒥᕐᕈᑲᓐᓂᕆᐊᖃᖅᑕᕗᑦ ᐊᒻᒪᓗ ᐋᔩᖃᑎᒋᒍᑎᒋᒃᑲᓐᓂᕐᓗᒍ ᐊᖏᖃᑎᒋᒍᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᖏᒃᑯᒪ, ᐊᕐᕋᒍᑕᒫᑦ ᑕᒪᒃᑯᐊ 
ᐊᖏᖃᑎᒋᓐᓂᖃᖅᐸᒃᑐᑦ ᕿᒥᕐᕈᔭᐅᔪᓐᓇᕐᓗᑎᒃ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐅᖃᐅᓯᕆᔪᓐᓇᕈᕕᒋᑦ ᐊᖓᔪᖅᑕᐅᑎᒃᑭᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᑭᐅᑎᕐᔪᐊᕋ (ᑐᓵᔨᑎᒍᑦ). ᐊᐅᓚᑦᓯᔨᐅᔪᖅ 
ᓱᒃᑯᐊᕿᓕᕆᔨᒃᑯᓐᓄᑦ. ᓵᓐᑎ ᑏᒪᓐ 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒪᔪᖓ ᖃᐅᔨᒪᑦᑎᐊᕋᓗᐊᕐᒪᖔᕐᒪᑦ ᐃᖅᑲᓇᐃᔭᑲᐃᓐᓇᖅᑐᓄᑦ 
ᖃᐅᔨᒪᕙᓪᓚᐃᔪᖅ ᑕᒪᒃᓱᒥᖓ. 
 
ᑕᒪᓐᓇ ᐊᖅᑭᒋᐊᖃᕋᑦᑎᒍᑦ, ᖃᓄᑭᐊᖅ, ᐊᒃᓱᐊᓗᒃ ᐊᒃᓱᕈᕐᓇᕐᓯᕙᒻᒪ ᓱᒃᑯᐊᕿᑎᑦᑎᔨᖃᕋᓂ ᑕᒪᒃᑯᐊ ᐊᒥᓱᑎᓪᓗᒋᑦ 
ᐃᓪᓗᒥᓐᓂ ᓂᕿᒃᓴᖃᓐᖏᑦᑐᑦ, ᑕᐃᒪ ᑕᐃᒃᑯᐊ ᐊᒃᓱᕈᑦᑐᑦ ᐱᑦᔪᑎᒋᓪᓗᒍ ᐃᓂᐊᔪᖅ ᐃᓄᖃᖏᒻᒪᑦ ᑕᐃᒃᑲᓂ 
ᐱᑕᖃᕆᐊᖃᑦᑎᓪᓗᒍ ᑭᓇᑐᐃᓐᓇᕐᒥᒃ. 
 
ᐅᑕᖅᑭᔭᕆᐊᖃᑦᑕᕆᕗᑦ ᐊᕕᑦᑐᖅᓯᒪᔪᑎᒍᑦ ᐃᓄᒻᒥᑦ ᑎᑭᒋᐊᖃᑦᑐᓂ ᓄᓇᓕᓐᓄᑦ ᐊᒻᒪᓗ ᐅᖃᓪᓗᓂ, ᐋᒡᒐ 
ᑎᑭᔾᔮᖏᑦᑐᑦ ᐱᓇᓱᐊᕈᓯᕐᒥ ᐊᑕᐅᓯᕐᒥᑦ ᓱᓕ. ᑕᒪᒃᑯᐊ ᖃᓄᐃᓕᐅᕐᓂᐅᕙᑦᑐᑦ. ᕿᓂᕋᒪ ᖃᓄᖅ ᐋᖅᑭᒍᓐᓇᕐᒪᖔᖅ 
ᐱᑕᖃᖁᓪᓗᒍ ᑭᓇᒥᑭᐊᖅ ᐃᓕᓯᒪᓪᓚᑦᑖᖅᑐᒥᒃ ᓄᓇᓕᓐᓂ. 
 
ᓇᓗᖏᓚᖓ ᐊᖏᖃᑎᒌᒍᑎᓃᑦᑐᖅ ᕼᒻᓚᒃᑯᓐᓂ, ᑭᓯᐊᓂ ᖃᓄᖅ ᐃᓄᓐᓂᑦ ᐃᓚᐅᑎᑦᑎᒋᐊᒃᓴᖅ 
ᕿᒪᐃᖃᑦᑕᖏᓪᓗᑎᒃ ᐃᓂᒋᔭᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑕᐅᔪᒪᖏᑦᑐᖓᐅᒐᓗᐊᖅ 
ᕿᒪᐃᓇᓱᑦᑑᔮᖅᑎᓪᓗᖓ ᐊᑲᐅᖏᓕᐅᕈᑕᐅᔪᒥᒃ ᑭᓯᐊᓂ ᐃᒃᓯᕙᐅᑕᖅ, ᐊᖏᖃᑎᒌᒍᑎᒃᑯᑦ ᑭᓯᐊᓂ ᑖᒃᑯᐊᓗ 
ᕼᒻᓚᒃᑯᑦ, ᓇᓗᓇᐃᖅᓯᑦᑎᐊᕈᒪᔪᖓ ᐱᓕᕆᖃᑎᒋᔭᕗᑦ, ᐊᖏᖃᑎᒌᓐᓂᒃᑯᑦ ᐃᓚᐅᓂᖃᒻᒪᑕ  

ᐃᓱᒪᓕᐅᕈᑎᓕᐅᕐᓂᒃᑯᑦ ᖃᓄᐃᑦᑐᓂᒃ ᓂᕆᐅᓂᖃᓐᓂᐊᕐᒪᖔᑕ ᑐᓂᔭᐅᓂᖓᓄᑦ ᐃᓕᓐᓂᐊᕐᓂᖅ. 
 
ᑎᓕᐅᖅᑕᒃᑲ ᑲᑎᒪᔨᐅᔪᑦ, ᑲᑎᒪᔨᐅᖃᑎᒃᑲ, ᐅᖃᕈᑎᖃᖁᓪᓗᒋᑦ ᑕᒪᒃᑯᓂᖓ ᐃᓱᒫᓘᑎᐅᔪᓂᒃ ᕼᒻᓚᒃᑯᓪᓗ 
ᕿᒥᕐᕈᒍᓐᓇᕐᓂᐊᕋᑦᑕ ᓇᓗᓇᐃᖅᑎᕆᓗᑕ ᐃᓱᒫᓘᑎᐅᔪᓂᑦ. ᑭᓯᐊᓂ ᐱᒻᒪᕆᐅᓂᖓᓂ ᓇᓗᓇᐃᖅᓯᑲᓐᓂᕈᒪᕗᖓ 
ᐃᒃᓯᕙᐅᑖᖅ, ᐃᓚᒋᔭᕗᑦ, ᒪᑯᐊ ᕼᒻᓚᒃᑯᑦ, ᐃᓚᐅᑎᑕᐅᖏᓐᓇᕐᓗᑎᒃ ᓇᓕᐊᓐᓄᑐᐃᓐᓇᖅ 
ᐋᖅᑭᒋᐊᖅᑕᖅᑕᐅᓂᐊᖅᑲᑕ ᓴᖅᑭᑕᐅᓂᖏᓐᓄᑦ ᐃᑲᔪᕈᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᖅᑕᐅᓕᒪᓂᐊᖅᑯᒍᑦ ᐅᖃᐅᓯᐅᔫᑉ. ᐅᕙᓃᑦᑐᒍᑦ ᒪᑉᐱᑦᑐᒐᖓᓂ 9-
14 ᐊᒻᒪᓗ 9-15 ᐊᒻᒪᓗ 9-16. ᑖᒃᑯᓄᖓᐃᓐᓇ ᑲᒪᑲᐃᓐᓇᖅᑕ. Hᐊᕕᐅᔭ. 
 
Hᐊᕕᐅᔭ: ᑕᐃᒪᓐᓇᐅᓱᒋᔪᖓ, ᐅᕙᓃᑦᑐᖓ ᒪᑉᐱᑦᑐᒐᕐᒥ 9-14, ᐃᑲᔫᓯᐊᖑᕙᑦᑐᓄᑦ. ᑕᐃᒫᖏᓐᓇ ᐊᐱᖅᓱᖅᑯᖓ. 
ᒪᓕᑦᑐᒍ ᑭᐅᔾᔪᑎᒋᔭᑎᑦ, ᐱᓕᕆᐊᖃᕋᓱᐊᕈᓐᓇᖅᑐᒍᑦ ᕼᒻᓚᒃᑯᓪᓗ, ᑭᓯᐊᓂ ᐅᑎᕈᒪ, ᐱᓕᕆᐊᖃᓐᓂᐊᕐᕋᑦᑕ, 
ᖃᐅᔨᒐᓱᐊᖅᑯᖓ ᑕᐃᒪ ᖃᐅᔨᒪᖃᑎᒌᓂᖅᑕᖃᒻᒪᖔᖅ ᐊᒻᒪᓗ ᓇᓗᓇᐃᖅᑎᕆᓗᑎᒃ ᐊᑲᐅᖏᓕᐅᕈᑎᐅᔪᓂᒃ 
ᓄᓇᓕᓐᓃᑦᑐᓂᒃ. 
 
ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᑕᒪᓐᓇ. ᖃᐅᔨᒪᑦᑎᐊᕈᒪᒐᒪ ᐱᑕᖃᑦᑐᒍᑦ ᒪᑐᐃᖓᔪᒥᒃ ᖃᐅᔨᒪᖃᑎᒌᓐᓂᕐᒥᒃ ᐅᕙᓂ 
ᐊᖏᖃᑎᒌᒍᑎᑕᖃᕋᓗᐊᖅᑎᓪᓗᒍ ᑐᓂᕐᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᖏᓐᓇᒪ ᐊᐱᖅᑯᑎᒥᒃ. ᐳᑭᕐᓇᖅ, ᐊᐱᕆᔪᓐᓇᖅᑐᑎᑦ 10 ᒥᓂᔅᒥ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖓᑖᓅᖏᓐᓇᐅᔭᖅᑑᔭᖅᑐᖓ ᐱᕕᖃᕝᕕᑦᑕ, ᑭᓯᐊᓂ 
ᓯᕗᓪᓕᖅᐹᒥ, ᐃᓚᖓ ᑲᑎᒪᔨᐅᖃᑎᒪ ᐊᐱᕆᖅᑲᐅᒻᒪᑦ ᐊᒻᒪᓗ ᐅᖃᐅᑎᒍᒪᖅᑲᐅᒐᒃᑯᑦ ᖁᑦᑎᑐᒻᒥᐅᓄᑦ 
ᒪᓕᒐᓕᐅᖅᑎ ᒪᓕᒐᓕᐅᖅᕕᒻᒥ ᐃᓚᖏᔭᐅᓗᓂ ᒪᓕᒐᓕᐅᖅᕕᒻᒥ ᐱᑕᖃᕋᑦᑕ ᕿᑎᐊᓂ ᐅᑭᐅᖅᑕᖅᑐᒥ, 
ᕿᑎᖓᓃᖔᕈᕕᑦ, ᐃᐊᒪᑕᒨᖁᓪᓗᑎᑦ, ᐊᑯᓂᐅᓂᖅᓴᐅᒻᒪᑦ ᐅᕙᖓᓪᓕ. 
 
ᑭᒡᒐᖅᑐᐃᒐᑦᑕ ᐃᓘᓇᖓᓂᒃ ᓄᓇᓕᑦᑎᓐᓂᒃ ᓄᓇᕗᒻᒥᑦ ᐊᒻᒪᓗ ᑕᑯᓐᓇᕆᐊᖃᕋᑦᑕ ᓄᓇᓕᐅᔪᓕᒫᓂᑦ 
ᑭᒡᒐᖅᑐᐃᒐᑦᑕ ᓄᓇᕗᒻᒥᑦ. ᐅᖃᐅᓯᑐᐃᓐᓇᖅ ᑕᒪᓐᓇ ᑲᑎᒪᔨᐅᖃᑎᓐᓄᑦ ᖁᑦᑎᑦᑐᒥᒃ. ᑭᐅᔾᔪᑎᒋᔭᑎᑦ 
ᓈᒻᒪᒌᓐᓇᖏᒃᑲᓗᐊᖅᑐᒋᑦ, ᒥᓂᔅᑕ ᑭᓯᐊᓂ ᐊᖏᖃᑎᒋᑕᐃᓐᓇᖅᑲᒋᑦ. 
 
ᓯᕗᓪᓕᖅᐹᒥ, ᐊᐱᖅᑯᓯᕆᓂᐊᖅᑲᐅᔭᕋ ᐅᖃᐅᓯᕆᔭᐅᒌᖅᑲᐅᒻᒪᑦ ᐱᔾᔪᑎᖃᕐᑐᒥᑦ ᐃᓕᓐᓂᐊᕆᐊᓐᖏᓱᖔᕐᔪᑦᑐᓄᑦ 
ᐱᓕᕆᐊᖑᔪᑦ, ᐸᐃᕆᕕᓐᓄᑦ ᐃᑲᔫᑕᐅᕙᑦᑐᑦ. ᑖᒃᑯᓄᖓᐅᕗᖅ ᐸᐃᕆᕕᐅᔪᓄᑦ ᓄᓇᓕᓐᓄᑦ. ᖃᐅᔨᒪᓐᖏᓚᖓᓕ 
ᑖᒃᑯᓂᖓᔅᓴᐃᓐᓇᖅ ᒪᓕᑉᐸᒻᒪᖔᑕ, ᑭᓯᐊᓂᓕ ᐊᑕᐅᓯᖅ ᓄᓇᓕᐅᔪᖅ, ᐅᐱᕈᓱᑉᐳᖓ ᐸᐃᕆᕕᓐᓄᑦ 
ᑲᑎᒪᔨᕋᓛᖃᖅᑯᑦ ᐅᕝᕙᓘᓐᓃᑦ ᑎᒥᑦᑕᖃᖅᑯᑦ. 
 
ᑖᒃᑯᐊ ᐸᐃᕆᕕᐅᔪᓕᒫᑦ ᐃᖅᑲᓇᐃᔭᖅᑎᑖᕈᓐᓇᖃᑦᑕᖅᑳᑦ ᓇᒻᒥᓂᖅ, ᐆᑦᑑᑎᒋᓗᒍᑦ ᓱᕈᓯᓕᕆᔨᒥᑦ ᑲᒪᔨᐅᔪᑦ, 
ᑮᓇᐅᔭᓕᕆᔨᐅᔪᑦ ᐊᒻᒪᓗ ᐃᓚᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᐃᕆᕕᐅᔪᑦ ᑲᑎᒪᔨᖏᑦ ᐱᔪᓐᓇᐅᑎᖃᖅᑯᑦ 
ᐃᓱᒪᓕᐅᕈᓐᓇᕐᓗᑎᑦ ᓄᓇᓕᐅᔪᓂᑦ ᓱᕐᓗ ᐊᐅᓚᓂᖏᓐᓄ, ᖃᑦᑎᓂᑦ ᓱᕈᓯᖃᕐᓂᐊᕐᒪᖔᑕ, ᑭᓱᓂᑦ  

ᖃᓄᐃᓕᐅᕈᑎᖃᕐᓂᐊᕐᒪᖔᑕ ᐊᒻᒪᓗ ᐱᓕᕆᐊᖑᔪᑦ ᐊᐅᓚᑕᐅᓂᐊᖅᑐᑦ ᐸᐃᕆᕕᒻᒥ ᐊᓯᖏᓪᓗ. ᑕᕝᕘᓇ 
ᐱᔪᓐᓇᖅᑯᑦ ᐊᒻᒪᓗ ᑲᒪᔪᓐᓇᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᔪᑦ 26-ᖑᕗᑦ ᓄᓇᕗᒻᒥ. ᑖᒃᑯᐊ ᐸᐃᕆᕕᓖᓐᓇᐅᕚᑦ 
ᓄᓇᓕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 25-ᖑᔪᑦ ᑕᕝᕙᓂ 26-ᖑᔪᓂᑦ ᓄᓇᓕᐅᔪᑦ 
ᐸᐃᕆᕕᖃᖅᑯᑦ ᓱᓕᒍᒪ. ᑎᑭᕋᕐᔪᐊᖅ ᓄᓇᓕᑑᕗᖅ ᐸᐃᕆᕕᖃᕐᓇᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᒪᑐᐃᓐᓇᖅᑐᖓ, ᐸᐃᕆᕕᓐᓄᑦ ᑲᑎᒪᔨᐅᔪᑦ 
ᒪᓕᒐᖃᐅᖅᑳᑦ ᑲᑎᒪᔨᐅᔪᓄᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᖃᕐᑎᑕᐅᕙᑉᐸᑦ ᖃᓄᐃᓕᐅᕐᓂᕆᓂᐊᖅᑕᖏᓐᓂ ᐊᒻᒪᓗ 
ᑭᓱᓂ ᑲᒪᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒍᒪᕗᖓ ᓯᕗᓪᓕᕐᒥ. ᑭᐅᖅᑲᐅᒐᒪ ᐅᐊᑦᑎᐊᕈ 
ᐅᖃᕐᓇᖓ ᒪᓕᑦᑕᐅᔭᕆᐊᓕᓐᓂ ᐱᑕᖃᓐᖏᓐᓂᕋᐃᓪᓗᖓ ᑭᓯᐊᓂᓕ ᐱᑕᖃᖅᑯᑦ. 
 
ᐊᒻᒪᓗᑦᑕᐅ ᐊᑐᖅᑕᐅᔪᔅᓴᓂᑦ ᐱᑕᖃᖅᑯᑦ ᑭᓯᐊᓂᓕ ᑲᑎᒪᔨᐅᔪᑦ ᐸᐃᕆᕕᓐᓄᑦ ᐃᓱᒪᓕᐅᕈᓐᓇᖅᑯᑦ 
ᐃᖅᑲᓇᐃᔮᖏᓐᓄᑦ ᐊᒻᒪᓗ ᑭᓱᑐᐃᓐᓇᕐᓄᑦ ᐊᐅᓚᑕᐅᓂᖏᓐᓄᑦ ᐸᐃᕆᕕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍᑦ): ᐅᐊᑦᑎᐊᕉᖅᑲᐅᔪᖅ, ᒪᓕᒐᓕᐅᖅᑎᐅᖃᑎᒐ ᖃᐅᔨᒍᒪᖅᑲᐅᕗᖅ ᐃᓄᑐᖃᐃᑦ 
ᐱᖃᑕᐅᒻᒪᖔᑕ ᐊᐅᓚᓂᖏᓐᓄᑦ ᐸᐃᕆᕕᐅᔪᑦ. ᐅᖃᐅᓯᕗᑦ ᐱᒻᒪᕆᐅᒻᒪᑦ ᐅᕙᑦᑎᓐᓄᑦ ᐊᒻᒪᓗ ᕿᑎᕐᒥᐅ 
ᐃᓚᖓᓂ; ᐃᓅᓱᑦᑐᐃᑦ ᐊᖏᔪᖅᑳᖑᔪᑦ ᐳᐃᒍᖅᓯᒪᓪᓗᑎᑦ ᐅᖃᐅᓯᕆᖅᑳᑕᒥᓂᖏᓐᓂ. 
 
ᑕᒪᒃᑯᐊ ᓱᕈᓰᑦ ᑕᕝᕗᖓᖅᑕᐅᕙᑦᑐᑦ ᐸᐃᕆᕕᒻᒧᑦ ᐅᖃᕈᓐᓇᕐᓇᑎᑦ ᐅᕝᕙᓘᓐᓃᑦ ᐅᖃᒡᒐᖅᑐᑎᑦ ᐃᓄᑦᑎᑐᑦ. 
ᑕᕝᕙᓂ, ᓴᐳᑎᓂᐊᕋᑦᑎᒍᓗ ᐊᒻᒪ ᓴᖅᑭᔮᖅᑎᒐᓱᐊᕐᓗᒍ ᐃᓄᑦᑎᑐᑦ ᐅᖃᐅᓯᕗᑦ, ᐊᔪᕐᓇᖏᑉᐸᑦ ᒥᓂᔅᑕᖃᕐᕕᓯ 
ᐅᖃᐅᔾᔨᔪᓐᓇᖅᐸᑦ ᐸᐃᕆᔨᓂᑦ ᐊᑐᖃᑦᑕᖁᓪᓗᒋᑦ ᐃᓄᑦᑎᑐᑦ ᐅᖃᐅᓯᕐᒥᑦ ᓯᕗᓪᓕᐅᔾᔨᓗᑎᒃ 
ᓴᖅᑭᔮᖅᑎᑕᐅᑦᑎᐊᖁᓪᓗᒍ ᓱᕈᓰᑦ ᐸᐃᕆᕕᒻᒦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᓐᖏᓚᖓ ᐊᒻᒪ ᖃᐅᔨᒪᓐᖏᓚᖓ 
ᐅᖃᐅᑎᔪᓐᓇᕐᒪᖔᖅᑎᒍᑦ ᐊᑐᖁᓪᓗᒋᑦ ᖃᓄᖅ ᐅᖃᐅᓯᕐᒥᒃ. ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ, ᑐᖏᓕᕋ 
ᑭᐅᑎᓐᓂᐊᕋᒃᑯ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖅᑲᖓᕘᒃ ᑭᐅᔾᔪᑎᒃᓵᒃᑲ. ᓯᕗᓪᓕᖅᐹᒥᑦ ᐱᓕᕆᐊᖅᑕᖃᖅᐳᖅ ᑕᐃᔭᐅᔪᒥᑦ 
ᓄᓇᖃᖅᑳᖅᓯᒪᔪᑦ ᐱᒋᐊᕈᑏᑦ, ᒐᕙᒪᑐᖃᒃᑯᑎᒍᑦ ᑮᓇᐅᔭᖅᑖᕈᓯᐊᖅᓯᒪᓪᓗᑎᒃ, ᐱᔾᔪᑎᖃᓗᐊᖅᑐᑦ 
ᐅᖃᐅᓯᓕᕆᓂᕐᒥᑦ ᐊᒻᒪ ᐃᓕᖅᑯᓯᑐᖃᓕᕆᓂᕐᒥᑦ. 
 
7-ᖑᕗᑦ ᑕᐃᒪᐃᑦᑐᑦ ᐊᐅᓚᓂᖃᖅᑐᑦ ᒐᕙᒪᑐᖃᒃᑯᑦ ᑮᓇᐅᔭᖅᑖᕈᓯᐊᖅᓯᒪᔪᑦ ᓄᓇᕗᒻᒥ. ᒫᓐᓇᒫᖅ 
ᑮᓇᐅᔭᓕᕆᓂᐅᓚᐅᖅᑐᒥ ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᖅᐳᑦ ᐊᖏᓪᓕᒋᐊᕐᓂᐊᕐᓂᕋᐃᓪᓗᑎᒃ ᑮᓇᐅᔭᓂᒃ. ᑕᒪᓐᓇ 
ᐃᑲᔫᑕᐅᔪᒫᕐᓂᐊᖅᐳᖅ ᓄᓇᓕᓐᓄᑦ ᐃᑲᔫᑕᐅᓂᐊᕐᓗᓂ ᐅᑎᖅᑎᑦᑎᖁᓪᓗᒋᑦ ᐅᖃᐅᓯᕐᒥᓂᒃ ᐊᓯᐅᔨᓕᖅᑐᓄᑦ. 
 
ᑕᒪᑐᒧᖓ ᐃᓚᓕᐅᑎᓪᓗᒍ ᐃᓕᓐᓂᐊᕈᑎᒃᓴᐃᑦ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᓅᕖᕝᕙᐅᑎᓪᓗᒍ, ᐃᓚᖏᑦ 
ᐅᖃᐅᓯᐅᓚᐅᖅᑐᑦ ᐃᓕᓐᓂᐊᖅᑎᑦᑎᓂᖅ ᐅᖃᐅᓯᕐᒥᑦ, ᐃᓄᑦᑎᑐᑦ ᐃᓕᓐᓂᐊᕆᐊᕐᓂᐅᓴᔪᓄᑦ ᐃᓕᓐᓂᐊᕈᑕᐅᓗᓂ. 
 
ᐃᓚᖓᑦ ᓄᓇᓕᒻᒥᐅᓄᑦ ᐅᖃᖃᑎᒌᒍᑕᐅᖃᑦᑕᓂᐊᖅᑐᑦ ᐱᑕᖃᕆᐊᖃᕐᓂᖓ ᐅᖃᐅᓯᖅ ᐅᖃᐅᓯᕆᕋᑖᖅᑕᓐᓄᑦ 
ᓄᓇᓕᓐᓂᑦ ᑕᒪᒃᑯᓂᖓ ᐃᓕᓐᓂᐊᖅᑎᑕᐅᔪᓂᒃ ᓱᕈᓯᓛᓂᒃ ᐃᓕᓐᓂᐊᕆᐊᓚᐅᓐᖏᑦᑐᓂᒃ. ᑕᒪᓐᓇ 
ᐅᖃᐅᓯᕆᖃᑦᑕᕈᒪᓂᐊᖅᐸᕗᑦ ᐊᕐᕌᒎᓂᐊᖅᑐᒥᑦ, ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᓂᖅ. ᑕᒪᓐᓇ ᐅᖃᐅᓯᕆᕋᑖᖅᑕᐃᑦ 
ᐅᖃᐅᓯᐅᖃᑦᑕᑐᒻᒪᕆᐅᓂᐊᖅᐳᖅ, ᐱᓕᕆᖃᑎᖃᕐᓂᐊᖅᑎᓪᓗᑕ ᐃᓕᓐᓂᐊᕆᐊᓚᐅᓐᖏᑦᑐᓂᒃ 
ᐃᓕᓐᓂᐊᖅᑎᑦᑎᓂᖅ ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓗᑎᒃ ᐃᓄᑦᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕆᐊᓚᐅᓐᖏᑦᑐᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᑭᐅᔾᔪᑎᓐᓄᑦ.  ᑐᑭᓯᕗᖓ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᓯᐊᖅᐸᒻᒪᑕ 
ᐊᑐᐃᓐᓇᐅᔪᓂᒃ ᐱᒋᐊᕈᑕᐅᓂᐊᖅᑐᓂᒃ ᓯᕗᕐᖓᒍᑦ. ᐊᔪᕐᓇᓐᖏᓛᖅ ᓄᓇᓕᒻᒥᐅᑦ ᓇᒻᒥᓂᖅ 
ᐃᓕᓐᓂᐊᕈᑎᓕᐅᕈᓐᓇᖅᐸᑕ ᐃᓄᑦᑎᑐᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐸᐃᕆᕕᓐᓂᑦ? ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐹ 
ᐋᖅᑭᒃᓱᐃᓂᕐᒧᑦ ᐃᓕᓐᓂᐊᕈᑏᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐸᐃᕆᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᑐᓂᕐᕈᓯᐊᕈᓐᓇᕋᔅᓯ 
ᐊᒻᒪ ᐃᑲᔫᓯᐊᕈᓐᓇᕋᔅᓯ. ᐆᑦᑑᑎᒋᓚᐅᖅᑕᕐᒪ ᐃᓚᖓᑦ ᑐᒃᓯᕋᐅᑎᓕᐅᕈᓐᓇᕋᔅᓯ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒥᑦ. ᐸᐃᕆᕖᑦ ᐅᓪᓗᒥᐅᔪᖅ ᑕᒪᒃᑯᓂᖓ ᐋᖅᑮᓯᒪᓕᕇᕐᒪᑕ. ᑮᓇᐅᔭᖅᑖᕈᓯᐊᕈᓐᓇᖅᑐᑎᒃ 
ᒐᕙᒪᒃᑯᓐᓂᑦ ᐊᒻᒪ ᒐᕙᒪᑐᖃᒃᑯᓐᓂᑦ ᐃᓕᓐᓂᐊᕈᑎᒃᓴᓕᐅᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 

ᐳᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒻᒪᕆᒃ ᑭᐅᔾᔪᑎᓐᓄᑦ. 9-16-ᒨᕐᓗᑕ, 
ᐊᐱᖅᑯᑕᐅᖅᑲᐅᒻᒥᔪᖅ ᖁᑦᑎᑦᑐᕐᒥᐅᓄᑦ ᑭᒡᒐᑐᖅᑎᒧᑦ. ᐱᔾᔪᑎᒋᓪᓗᒍ ᐅᑭᐅᑦᑕᖅᑐᒥ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᖓᑦ. ᐃᒻᒪᖃ ᑐᑭᓯᑦᑎᐊᓐᖏᓇᒃᑯ ᑭᐅᔾᔪᑏᑦ, ᐊᐱᕆᒃᑲᓐᓂᕈᒪᕗᖓ. 
 
2002-2003-ᒥᑦ ᑮᓇᐅᔭᓂᒃ ᓴᓂᕐᕙᐃᔪᖃᓚᐅᕐᒪᑦ ᐊᒻᒪ 2003-2004-ᒧᑦ, $15-ᑕᐅᓴᓐ ᑐᓂᔭᐅᓚᐅᕐᒪᑕ 
ᐅᑭᐅᖅᑕᖅᑐᒥ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᒻᒧᑦ. ᑕᒪᓐᓇ ᓯᕗᓪᓕᖅᐹᖑᕚ ᑮᓇᐅᔭᓄᑦ 
ᐸᕐᓇᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒪᐃᓕᖓᔪᖅ. ᐊᑐᖅᑕᕗᑦ ᐆᑦᑐᕋᐅᑎᒋᑦᓱᒍ 
ᐊᒻᒪᓗ ᐅᖃᖅᑲᐅᒐᒪ, ᐊᕐᕌᒍ ᓯᕗᓕᖅᐸᐅᒻᒪᑦ ᑮᓇᐅᔭᖃᖅᑎᑕᐅᒋᐊᖓ, ᒫᓐᓇ ᑐᕌᖓᑎᑲᐃᓐᓇᕐᓂᐊᕋᑦᑎᒍ 
ᐃᐊᑦᒪᓐᑕᓐ ᒥᑦᓵᓄᑦ, ᐆᑦᑐᕋᐅᑎᑐᐃᓐᓇᐅᒻᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑯᐊ $15-ᑕᐅᓴᑐᐃᓐᓇᐅᕙᓪᓚᐃᔪᑦ ᑐᓂᔭᐅᔪᔪᑦ. 
 
ᑖᓐᓇ ᐆᑦᑐᕋᐅᑕᐅᓂᖓᓄᑦ, $15-ᑕᐅᓴᑐᐃᓐᓇᕐᓂᒃ ᐱᑎᑕᓯ. ᐊᒻᒪᓗ ᑕᑯᓐᓇᖅᑭᓯᐅᒃ ᑮᓇᐅᔭᐃᑦ ᐊᕐᕌᒍᑕᒫᑦ 
ᐊᑐᖅᑕᐅᕙᓐᓂᐊᖅᑐᑦ ᑲᔪᓯᑦᓯᐊᕐᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ ᐊᒻᒪᓗ ᐅᖃᐅᑎᒍᒪᑐᐃᓐᓇᖅᑕᕋ 
ᒪᓕᖓᓕᐅᖅᑎᐅᖃᑎᒐ ᖁᕕᐊᒋᐊᖃᕆᐊᖓ ᐊᐅᓚᔾᔭᒋᐊᕈᑎᒋᓯᒪᔭᑦᑎᓐᓄᑦ ᐊᒻᒪᓗ ᓂᕆᐅᒍᒪᒐᓗᐊᖅᑐᒍᑦ 
ᑲᔪᓯᑦᓯᐊᕐᓂᐊᕆᐊᖓ. 
 
ᑲᔪᓯᑦᓯᐊᖅᐸᑦ, ᐊᑐᕈᓐᓇᕋᑦᑎᒍ ᑕᒪᓐᓇ ᐊᐅᓚᔾᔭᒋᐊᕐᓂᐅᔪᖅ ᐊᓯᖏᓐᓄᑦ ᐆᑦᑑᑎᒋᓗᒍ ᓄᓇᕗᒻᒥ ᓄᓇᓕᓐᓂ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦ, ᐃᑦᓯᕙᐅᑖᖅ. ᐅᓇ ᐅᖃᐅᓯᐅᔪᑦᓴᐅᖅᑲᐅᔫᒐᓗᐊᖅ, ᑭᓯᐊᓂ ᓇᓗᓴᐃᖅᓯᒪᔭᓯ 
ᐃᐊᑦᓴᓐᑕᓐ ᑖᑦᓱᒧᖓ ᐊᐅᓚᔾᔭᒋᐊᕈᑕᐅᔪᒧᑦ. ᑕᐃᒪᐃᑦᑐᒥᒃ ᐊᐅᓚᔾᔭᒋᐊᕐᓂᖅᑕᖃᓐᖏᓚᖅ ᓄᓇᕗᒻᒥ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇᐅᔪᖅ, ᐋᒡᒐ. ᐊᐅᓚᔾᔭᒋᐊᕈᓐᓇᕐᓂᕐᐸᑦ 
ᓄᓇᕗᒻᒥ, ᑖᒃᑯᐊ ᐃᓕᓯᒪᒐᔭᓚᐅᓐᖏᑕᕗᑦ $15-ᑕᐅᓴᐃᑦ. 

ᑖᒃᑯᐊ ᑐᕌᖓᔪᑦ ᐱᓇᓱᐊᕈᓯᕐᓄᑦ 8-ᓄᑦ ᐃᓕᓐᓂᐊᕆᐊᖅᐸᑦᑐᓄᑦ ᐊᒻᒪᓗ ᓴᓂᕐᕙᖅᓯᒪᓚᕿᔭᕗᑦ $15-ᑕᐅᓴᐃᑦ 
ᐃᐊᑦᒪᓐᑕᓐ ᒥᑦᓵᓃᑦᑐᓄᑦ, ᐱᑕᖃᓐᖏᒻᒪᑦ ᒫᓂ. ᑕᒪᓐᓇ ᐊᐅᓚᔾᔭᒋᐊᓚᕿᔭᕗᑦ ᐃᓕᓐᓂᐊᖅᑎᓂᒃ ᐱᑕᖃᕐᒪᑦ 
ᐃᑲᔪᖅᓯᔭᐅᒋᐊᓕᓐᓂᒃ ᑐᑭᓯᐅᒪᓂᒃᑯᑦ ᐊᐅᓚᓂᒃᑰᑎᓪᓗᒋᑦ ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑖᓂ ᐊᐃᑦᑑᑕᐅᕙᑦᑐᑦ, ᐸᕐᓇᐅᑎᑕᖃᖅᐸᓪᒪᐃᔪᖅ, ᒪᒥᐊᓇᖅ, 
ᐃᑲᔪᐊᓯᐊᑦ, ᕿᒥᕐᕈᓂᖅᑕᖃᓚᖓᕙᓪᓚᐃᔪᔪᖅ ᐃᑲᔫᓯᐊᓄᑦ ᐊᒻᒪᓗ ᑐᓴᕋᑦᓴᓂᑦᑕᐅᒋᐊᖃᔪᔪᑦ ᐊᒻᒪᓗ ᐃᓄᐃᑦ 
ᑕᖅᑳᓃᑦᑐᑦ ᖃᐅᔨᒪᓗᐊᓐᖏᒻᒪᑕ ᒪᓕᒋᐊᓕᓐᓂᒃ. 
 
ᑐᓴᕋᑦᒪᓂᒃ ᑐᓂᐅᖅᑲᖅᑕᐅᔪᖃᕐᓂᐊᔪᕙ ᐃᑲᔫᓯᐊᖅᐸᑦᑐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᕿᒥᕐᕈᓂᖅᑕᖃᒪᐅᖅᑎᓪᓗᒍ, ᑐᓂᓯᔪᔪᖓ 
ᑐᓴᕋᑦᓴᓂᒃ ᓄᓇᕗᒻᒥᐅᓄᑦ.  
 
ᐃᒪᐃᓐᓂᐊᖅᑐᒍᑦ ᑐᓂᓯᓗᒋᑦ ᐊᕕᑦᑐᖅᓯᒪᔪᓂ ᑐᑦᑕᕐᕕᐅᔪᑦ ᐊᒻᒪᓗ ᐅᖃᔪᓪᓗᑕ ᑐᑦᑕᕐᕕᐅᔪᓅᕐᓂᐊᕐᓂᕋᖅᓱᒋᑦ. 
ᒪᓕᒐᓕᐅᕐᕕᒻᒥ ᑐᓴᕋᑦᓴᓂᒃ ᐅᖃᔪᔪᖓ ᐊᒻᒪᓗ ᑕᒪᓐᓇ ᐊᑑᑎᔪᔪᖅ ᓅᕕᑉᐱᕆᒥ, ᑐᓴᕋᑦᓴᖁᑎᖃᒃᑲᓐᓂᔪᒻᒥᔪᒍᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑐᓴᕋᑦᓴᐃᑦ ᓄᓇᓕᓐᓅᖅᑲᖅᑕᐅᓯᒪᓕᖅᑲᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ ᐊᐅᓪᓚᖅᑎᑕᐅᓯᒪᓕᖅᑐᑦ ᓄᓇᓕᓐᓄᑦ. 
ᓄᓇᓕᓐᓄᑦ ᑎᑭᓯᒪᓕᖅᐸᑕ, ᑎᑭᓯᒪᓐᖏᑉᐸᑕᓘᓐᓃᑦ ᖃᐅᔨᒪᓐᖏᑦᑐᖓ ᑐᓴᕋᑦᓴᐅᑎᓪᓗᒋᑦ ᐊᑐᐃᓐᓇᕆᓐᖏᓇᒃᑭᑦ 
ᐊᓯᓂ ᐊᐅᓪᓚᖅᑎᑕᐅᔪᔪᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᓯᒪᖅᑰᓕᖅᑑᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): $22-ᒥᓕᐊᓐ 600. ᐲᖅᓯᓯᒪᔪᑦ ᒫᓐᓇ 1-ᑕᐅᓴᓂᒃ ᐃᑲᔫᓯᐊᓄᑦ. ᒫᓐᓇ $22-ᒥᓕᐊᓐ 599-
ᖑᓕᖅᑐᑦ. 
 
ᐃᓄᐃᑦ ᐊᒥᓲᓂᖅᓴᐃᖅ ᐃᖅᑲᓇᐃᔭᓕᕐᒪᑕ ᐅᕝᕙᓗ ᑮᓇᐅᔭᑭᑦᓴᕐᓂᑯᑦᑎᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐃᒻᒪᖃ ᓄᑕᕋᐅᑉ ᐊᐱᖅᑯᑎᖓᓄᑦ, 
ᓂᕆᐅᖅᑲᐅᒐᒪ ᐊᐱᖅᑯᑎᒃᒥ ᑕᐅᓴᐃᑦ ᑮᓇᐅᔭᐃᑦ ᒥᑦᓵᓄᑦ. ᐃᑲᔪᕐᓂᖃᔪᒐᑦᑕ ᐱᔾᔪᑕᐅᔪᖅ ᐃᖅᑲᓇᐃᔮᒧᑦ 
ᐊᑕᐅᓯᕐᒧᑦ ᐃᖃᓗᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᑦᑐᐊᓂᖃᖅᐸ ᐃᑲᔫᓯᐊᓄᑦ ᐅᕝᕙᓗ ᐊᐅᓪᓛᖅᑎᑕᐅᑐᐃᓐᓇᖅᑐᖅ ᒥᓂᔅᑕᐅᕕᑦᓯᓐᓂᒃ 
ᐃᓕᓐᓂᐊᖅᑕᐅᑎᑕᑦᓯᓐᓂᓘᓐᓃᑦ? 
 
ᐅᖃᖅᑐᖃᖅᑲᐅᒻᒪᑦ ᑮᓇᐅᔭᖅᑕᖃᓲᖑᒋᐊᖓ ᐊᐅᑦᑑᑕᐅᕙᑦᑐᓂᒃ ᐊᓯᔾᔨᓚᐅᖅᓯᒪᓐᖏᑦᑐᓂᒃ, ᑕᐃᒪᐃᑉᐸ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ, ᒪᓕᒐᓕᐅᖅᑏᑦ ᐊᑯᓂᒃᑲᓐᓂᒐᓛᖅ ᒪᓕᒐᓕᐅᕐᕕᒻᒦᒍᓐᓇᖅᑐᑦ 
ᓄᖅᑲᖓᑲᐃᓐᓇᓚᖓᓕᕋᑦᑕ ᒫᓐᓇᕈᓗᒃ. 
 
ᒪᑉᐱᖅᑐᒐᖅ ᐱᔭᕇᖅᑳᑐᐃᓐᓇᕐᓗᒍ ᐊᒻᒪᓗ ᒥᓂᔅᑕᐅᕕᐅᔪᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖓ ᑐᑭᓯᑦᓯᐊᕈᒃᑯ, ᐃᑦᓯᕙᐅᑖᖅ, 
ᐅᖃᖅᑲᐅᔪᖓ 1-ᑕᐅᓴᓐ ᑮᓇᐅᔭᐃᑦ ᐊᐅᓪᓛᖅᑎᑕᐅᓐᓂᕆᐊᖏᑦ ᐃᖃᓗᐃᑦ ᐊᓪᓚᕝᕕᖓᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᑦ, ᐃᑦᓯᕙᐅᑖᖅ. ᐊᐱᖅᑯᑎᒋᖅᑲᐅᔭᕋ, ᑮᓇᐅᔭᐃᑦ ᐃᑲᔫᓯᐊᑦᓴᓅᖓᕙᑦᑐᑦ 
ᐊᓯᔾᔨᓚᐅᖅᓯᒪᕙᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᓪᓚᕆᓐᖏᑦᑐᖓ ᓱᓇᒥᒃ 
ᐊᐱᖅᑯᑎᖃᕐᒪᖔᖅ ᒪᓕᒐᓕᐅᖅᑎ, ᐊᐱᖅᑯᑎᒥᓂᒃ ᐅᖃᕆᐊᒃᑲᓐᓂᖁᒍᓐᓇᖅᑭᐅᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐃᑦᓯᕙᐅᑖᖅ, ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᓄᒻᒧᑦ ᑕᖅᑭᑕᒫᑦ, ᐆᑦᑑᑎᒋᓗᒍ ᐃᓄᑑᒍᓂ 
ᐃᒪᓐᓇᓂᒃ ᐱᑦᑕᖅᑯᖅ. ᐊᒻᒪᓗ ᐃᓚᖃᕋᓗᐊᖁᓂ ᐃᓚᖃᓐᖏᒃᑲᓗᐊᕈᓂ, ᓱᓕ ᑕᐃᒪᓐᓇᓴᐃᓐᓇᕐᓂᒃ ᐱᓲᖑᕙ? 
ᖃᐅᔨᒪᓪᓚᕆᓐᖏᓐᓇᒪ ᖃᑦᓯᓂᒃ ᐃᑲᔫᓯᐊᖅᐸᒻᒪᖔᑕ. 
 
ᑕᒪᓐᓇ ᐊᓯᔾᔨᖅᓯᒪᓐᖏᑦᑐᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᒥᑭᓪᓕᒋᐊᖅᓯᒪᓐᖏᑦᑐᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᒥᓱᐊᓗᓐᓂᒃ ᐊᐱᖅᑯᑎᖃᕈᒪᖅᑲᐅᒐᓗᐊᖅᑐᖓ ᑭᓯᐊᓂ ᐱᕕᑦᓴᕋ ᐃᖏᕐᕋᒻᒪᑦ ᐅᓇ 
ᑭᖑᓪᓕᖅᐹᒥ ᐊᐱᖅᑯᑎᒐ. ᐃᓱᒫᓘᑎᖃᑐᐃᓐᓇᖅᑐᖓ ᐊᑭᑭᓪᓕᒋᐊᕐᓂᐅᔪᒥᒃ.  
 
ᐊᒥᓱᓂᒃ ᐃᓄᑐᖃᖅᑕᖃᖅᑲ ᓇᒻᒥᓂᖅ ᐊᖏᕐᕋᓕᓐᓂᒃ ᐃᑲᔫᓯᐊᖅᑎᐅᑦᓱᑎᒃ ᐅᕙᓂ ᓄᓇᕗᒻᒥ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᑦ, ᐃᑦᓯᕙᐅᑖᖅ. ᐊᐱᖅᓱᕈᒪᑉᐸᑦ ᐊᒥᓱᓂᒃ ᐱᕕᑦᓴᖃᖅᑐᖓ. 
 
ᐊᐱᖅᑯᑎᖓᓄᑦ, ᐃᖅᑲᓇᐃᔭᖅᑎᖁᑎᓐᓄᑦ ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑏᒪᓐ. 
 
ᑏᒪᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᓂ ᑮᓇᐅᔭᐃᑦ ᐊᑭᓕᐅᑕᐅᔪᓪᓗ ᐃᓚᒍᑦᓯᐅᑎᓯᒪᓂᖓᓄᑦ ᐃᖅᑲᓇᐃᔮᑦᓴᓄᑦ 
ᓄᑕᖅᑲᓄᑦ ᐱᔨᑦᓯᕋᕐᓂᕐᒧᑦ, ᐃᑲᔫᓯᐊᓄᑐᐃᓐᓇᖅ ᑐᕌᖓᓐᖏᑦᑐᑦ. ᑮᓇᐅᔭᑦ ᐊᒻᒪᓗ ᐊᑭᓖᔾᔪᑎᐅᔪᑦ ᐃᓘᓇᖏᓐᓄᑦ. 
 
ᑕᐃᓐᓇ $1 ᑕᐃᓴᓐ ᐃᓗᐊᓃᕐᓇᖅ ᐊᐅᓛᖅᑕᐅᓚᐅᖅᑐᖅ ᐊᑑᑎᓂᐊᖅᑐᓂ ᓄᑖᒥᒃ ᐃᖅᑲᓇᐃᔭᖅᑎᑖᖑᔪᒧᑦ 
ᐃᓂᐅᔪᖅ ᐃᓕᔭᐅᓯᒪᔪᖅ ᐊᕕᑦᑐᖅᓯᒪᓂᐅᔪᒥᒃ ᐊᓪᓚᕕᖓᓂ ᐃᖃᓗᓐᓂ. ᐊᓯᖏᓐᓂᑦ 
ᒥᑭᓪᓕᒋᐊᕈᑎᑕᖃᓚᐅᖏᑦᑐᖅ. ᐊᓯᖏᓐᓂᑦ ᐊᐅᓛᖅᑕᐅᔪᖃᓐᓂᖅᑲᑦ ᐃᓗᐊᓃᓐᓇᖅ ᓅᑎᖅᑕᒥᓃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᑦᑐᖓ ᐃᓄᑐᖃᓐᓂᒃ. ᖃᐅᔨᒍᒪᑐᐃᓐᓇᖅᑐᖓ 
ᐃᓄᑐᖃᐃᑦ ᐃᑲᔫᓯᐊᖅᐸᒻᒪ,ᖓᑕᑦᑕᐅᖅ, ᒪᑯᐊᑎᒍᑦ ᐅᖅᓱᖏᑎᒍᑦ. ᐊᖏᓪᓕᒋᐊᖅᓯᒪᕚ ᐃᑲᔫᓯᐊᖅᐸᑦᑐᓂᒃ 
ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᐊᑦᔨᑐᐃᓐᓇᖓ ᐊᒥᓲᓂᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕚ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ, ᐃᑲᔫᓯᐊᖅᐸᑦᑐᑦ,  

ᐃᓄᑐᖃᓐᓂᒃ ᐃᓪᓗᖃᐅᑦᑐᖃᒻᒪᑦ ᐅᖅᓱᐊᓗᖃᕆᐊᖃᑦᑐᑎᒃ. ᐃᑲᔫᓯᐊᑉᐸᑉᐹᑦ ᐅᖅᓱᐊᓗᒥᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑖ ᕿᓚᕝᕙᖅ (ᑐᓵᔨᑎᒍᑦ): ᐊᓯᔾᔨᖅᓯᒪᔪᖃᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᐅᖃᐅᔪᒧᑦ ᐃᑲᔫᓯᐊᖃᑦᑕᖅᑐᓄᑦ ᓴᖅᑭᖃᑦᑕᖅᑕᕋ ᐊᕐᕌᒍᑕᒫᑦ 
ᐊᓂᒍᓕᖅᑐᓄᑦ ᐱᖓᓱᓄᑦ ᐊᕐᕌᒍᓄᑦ, ᑐᓴᓚᐅᕋᒪ ᑐᓴᕈᒥᓇᖅᑐᓂᒃ ᓈᓴᐅᑎᓂᒃ ᓈᓚᐅᑎᒃᑯᑦ ᐃᒃᐸᒃᓴᖅ 
ᐱᑦᔪᑎᖃᑦᑐᓂ ᐃᑲᔫᓯᐊᖅᐊᑦᑐᓂᒃ ᐃᓄᓐᓂᑦ ᓄᓇᕗᒻᒥ ᒫᓃᑐᓂ $48 ᑕᐅᓴᓐ ᐊᕐᕌᒍᑕᒫᑦ. 
 
ᑲᖑᓇᖏᒻᒪᑦ ᐊᓯᖏᑎᒍᑦ ᐱᔨᑦᑎᕋᑦᑎᐅᔪᑦ, ᐅᕙᒍᑦ ᑮᓇᐅᔭᓕᐅᖃᑦᑕᕋᑦᑕ ᐊᒥᓲᓂᖅᓴᐅᔪᓂᒃ 
ᐱᖓᓱᐊᖅᑎᖑᐊᖅᑐᓂᖃᐃ ᐊᒥᓲᓂᖏᒍᑦ. ᑕᑯᒃᓴᐅᑐᐃᓐᓇᖅᑐᖅ ᐊᑦᔨᒌᖏᓐᓂᖓ ᑮᓇᐅᔭᓖᑦ ᐊᒻᒪᓗ ᐊᔪᖅᓴᖅᑐᑦ 
ᓄᓇᕗᒻᒥ. ᖁᕕᐊᓇᖏᑦᑑᒐᓗᖅ, 50 ᐳᓴᖓᓂᑦ ᐃᓄᐃᑦ ᓄᓇᕗᑦᒥ ᑐᕚᖃᖃᑦᑕᕐᒪᑕ ᐃᑲᔫᓯᐊᕆᕙᑦᑕᒥᓂᑦ 
ᑮᓇᐅᔭᓕᐅᕈᑎᑐᐊᕆᓪᓗᓂᐅᒃ. 
 
ᐊᕐᕌᓂ ᓈᓴᐅᑎᐅᓚᐅᖅᑐᖅ, ᐃᓱᒪᒋᕙᕋ ᐃᓚᒌᑦ ᑎᓴᒪᐅᒍᑎᒃ ᑮᓇᐅᔭᓕᐅᖅᑐᑦ $950-ᒥᒃ ᑕᖅᑭᑕᒫᑦ, 
ᐃᒪᓐᓇᐅᓕᖅᑐᓂ $10 ᑕᐅᓴᓐ 800 ᑖᓚ ᐊᕐᕌᒍᑕᒫᑦ, ᐃᓚᓕᐅᑎᓗᒍ ᐃᓪᓗᒧᑦ ᐃᑲᔫᓯᐊᖑᕙᑦᑐᖅ ᐊᒻᒪᓗ 
ᐊᓯᖏᓐᓄᑦ. 
 
ᐊᕐᕌᒍᑕᒫᑦ, ᐊᐱᕆᕙᒃᑲᑦᑕ ᐊᑭᖏᓐᓂᑦ ᐃᓅᓇᓱᐊᕐᓂᕐᒧᑦ ᐃᑲᔫᑕᐅᕙᑦᑐᒥᒃ ᐃᓕᔭᐅᖁᓪᓗᒍ ᐃᑲᔫᓯᐊᖑᕙᑦᑐᓄᑦ. 
ᐅᖃᖅᓯᒪᔪᖃᓚᐅᕐᒪᑦ ᑖᒃᑯᐊ ᐱᓕᕆᕕᐅᔪᑦ ᐃᓱᒪᒋᔭᖃᕆᐊᕐᓂᕐᒪᑕ ᖁᕝᕙᓯᒋᐊᓪᓗᒍ ᐃᑲᔫᑕᐅᔪᑦ ᓂᕿᓄᑦ, 
ᐃᓪᓗᖃᓐᓂᕐᒧᑦ, ᐊᓐᓄᕌᓄᑦ ᑭᓯᐊᓂ ᑕᒪᓐᓇ ᐊᑐᖅᑕᐅᒐᔭᕐᒪᑦ ᒪᓕᒐᖏᑎᒍᑦ. 
 
ᓇᓗᓇᐃᖅᑎᕈᑎᐅᔪᑦ ᒪᓕᒐᓐᓃᖏᓐᓇᕐᒪᑕ. ᐊᖏᓪᓕᒋᐊᕈᑕᐅᔪᒪᔪᖅ ᐃᑲᔫᓯᐊᖑᕙᑦᑐᓄᑦ ᒪᓕᓐᓂᖃᑉᐳᖅ ᓂᕿᓄᑦ 
ᐊᑭᖏᓐᓄᑦ ᖃᐅᔨᓴᕈᑕᐅᓯᒪᔪᑦ. ᐅᓪᓗᒥᒧᑦ, ᑐᓴᓚᐅᖏᑦᑐᒍᑦ, ᐅᕝᕙᓘᓐᓃᑦ ᓇᒧᖓᐸᓪᓕᐊᒪᖔᑕ ᐱᓕᕆᕕᐅᔪᑦ 
ᑕᒪᑐᒧᖓ ᓂᕿᓄᑦ ᐊᑭᖏᓐᓄᑦ ᖃᐅᔨᓴᕐᓂᐅᔪᒥᒃ. 
 
ᑎᓴᒪᒋᓕᖅᑕᖓᓄᑦ ᐊᕐᕌᒍᖓᑕ, ᑕᑯᓐᓇᖅᑭᑖ ᑐᓂᓯᒥᓪᓗᑕ ᐃᓄᓐᓂᑦ ᐃᓅᔾᔪᑎᖃᑦᑐᓂᒃ ᐊᑖᓂ ᐊᔪᖅᓴᓂᒃᑯᑦ 
ᖃᓄᐃᑦᑐᑐᐃᓐᓇᕐᓂᒃ ᐊᖏᓪᓕᒋᐊᕈᑎᐅᔪᒥᒃ ᐃᑲᔫᓯᐅᓂᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑖ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐅᓚᑦᑎᔨᒋᔭᕗᑦ ᐃᑲᔫᓯᐊᖑᕙᑦᑐᓄᑦ 
ᑭᐅᑎᓐᓂᐊᕋᒃᑯᑦ ᐊᐱᖅᑯᑎᐅᔪᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑏᒪᓐ. 
 
ᑏᒪᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔫᓯᐊᖑᕙᑦᑐᖅ ᐊᑐᖅᑕᐅᔪᖅ ᐊᑭᓖᔪᑎᐅᔪᖅ ᐊᓯᔾᔨᖅᓯᒪᖏᒻᒪᑦ ᑕᐃᒪᖓᓂᑦ 
ᐋᒡᒌᓯᒥᓂᑦ 1998. ᓱᓕᔪᖅ ᐱᑕᖃᖅᓯᒪᖏᒻᒪᑦ ᐊᑭᖓᓂᒃ ᐃᓅᓇᓱᐊᕐᓂᕐᒧᑦ ᐋᖅᑭᒋᐊᕐᓂᐅᔪᒥᒃ. 
 
ᓂᕿᓄᑦ ᖃᐅᔨᓴᕐᓂᐅᔪᖅ ᐱᐊᓂᒃᑕᐅᓚᐅᖏᑦᑐᖅ, ᐊᑐᓲᖑᔪᒍ ᐱᓕᕆᕕᖓᑎᒍᑦ ᐃᓄᓕᕆᔨᑐᖃᒃᑯᑦ ᓂᕿᓄᑦ 
ᖃᐅᔨᓴᕈᑕᐅᓚᐅᖅᑐᑦ ᐅᑯᓇᓐᖓᑦ ᐱᓕᕆᕕᐊᑕ ᐃᖅᑲᓇᐃᔭᖅᑐᓕᕆᔨᖏᓐᓂᑦ ᐊᖏᕈᑎᓕᐅᕆᐊᖃᓕᕐᒪᑕ 
ᐊᖏᖃᑎᒌᒍᓱᐊᕐᓂᒃᑯᑦ. 

ᐱᓕᕆᕕᐅᔪᖅ ᑲᑎᒃᓱᐃᓚᐅᖅᑐᑦ ᑮᓇᐅᔭᑎᒍᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ ᑐᓂᔭᐅᔪᓂᑦ ᐊᖏᓪᓕᒋᐊᕈᒪᓪᓗᑎᒃ 
ᐊᑭᐅᔪᖅ ᐃᑲᔫᓯᐊᖑᕙᑦᑐᓄᑦ ᑭᓯᐊᓂ ᒫᓐᓇᐅᔪᖅ ᑮᓇᐅᔭᐃᑦ ᐊᑐᐃᓐᓇᐅᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᓇᐃᑦᑐᑯᓗᒃ ᐅᖃᐅᓯᑐᐃᓐᓇᖅ ᐊᒻᒪᓗ ᑐᕌᖅᑎᖏᑕᕋ ᒥᓂᔅᑕᒋᔭᑦᑎᓐᓄᑦ. ᑲᖑᓲᓐᓇᖅ ᒐᕙᒪᑦᑎᓐᓂᒃ 
ᐃᓕᖅᑯᓯᖃᕝᕕᒋᕙᑦᑕᑎᓐᓂᑦ ᐊᔪᖅᑐᐃᑦ ᓄᓇᑦᑎᓐᓄ ᒪᓕᑦᑐᒍ ᑭᖓᐅᑦ ᐊᑐᐊᒐᖓ. ᑕᓐᓇ ᑐᕌᖓᖏᑦᑐᑦ 
ᒥᓂᔅᑕᐅᔪᒧᑦ, ᑐᕌᖅᑐᐃᓐᓇᖅᑐᖅ ᐅᕗᖓ ᒐᕙᒪᐅᔪᒧᑦ ᐃᓘᓈᓄᑦ. 
 
ᐅᖃᖅᑲᐅᒐᒪ ᑕᒪᒃᑯᐊ ᐃᓚᖏᑦ ᐃᓄᐃᑦ ᑕᕝᕙᓂᑦᑐᑦ ᐊᒥᓱᐊᓗᓐᓂ ᑮᓇᐅᑦᔭᒃᓴᕐᒪᑕ 
ᒪᕐᕈᐊᖅᑎᓗᐊᓐᖑᐊᖅᑐᒋᖅᑲᐃ ᐅᕝᕙᓘᓐᓃᑦ ᐱᖓᓱᐊᖅᑎᓗᐊᖅᑐᒋᑦ ᑕᒪᓂ ᓄᓇᕗᒻᒥ, ᐊᒻᒪᓗ ᑕᒪᒃᑯᐊ ᐃᓄᐃᑦ 
ᑲᒪᒋᓗᐊᓗᓐᖏᓐᓇᑦᑎᒍᑦ ᐅᕙᑦᑎᓐᓂᒃ ᑭᒡᒐᖅᑐᐃᔭᕆᐊᖃᖅᑐᑦ ᐃᓱᒪᒋᓪᓗᒋᑦ ᑕᒪᒃᑯᐊ ᐃᓄᓇᓱᐊᕐᓂᕐᒧᑦ 
ᐊᑭᑦᑐᕆᐊᕈᑕᐅᔪᑦ ᓱᒃᑯᐊᕿᕙᒃᑐᓄᑦ. 
 
ᒪᓕᒐᓕᐅᖅᑎᐅᔪᑦ ᖃᓄᐃᓕᒃᑲᓐᓂᕈᓐᓇᖅᐸᑦ. ᑕᐃᓐᓇ ᒫᓐᓇᐅᔪᖅ ᒥᓂᔅᑕᐅᔪᖅ ᐸᓯᓐᖏᑕᕋ ᑕᒪᒃᓱᒧᖓ. ᑕᒪᓐᓇ 
ᐅᕙᒍᑦ ᑲᒪᒋᔭᐃᓐᓇᕆᔭᕆᐊᖃᕋᑦᑎᒍᑦ, ᐊᒻᒪᓗ ᐃᒪᐃᓕᐅᕋᓱᐊᖅᑐᖓ. ᐃᓛᒃ 19-ᖑᔪᑦ ᒪᓕᒐᓕᐅᖅᑎᐅᔪᑦ 
ᓄᓇᕗᒻᒥ, ᑲᒪᔭᕆᐊᖃᕐᐅᒪᑕ ᖃᓄᖅ ᑕᒪᒃᑯᐊ ᐃᓄᖁᑎᕗᑦ ᓱᒃᑯᐊᕿᕙᒃᑐᑦ ᐃᒃᐱᒋᔭᐅᓂᖏᓐᓄᑦ. 
ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓂᖓᐃᓐᓇᖅ ᐊᐱᕆᕗᖓ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑭᐅᓂᐊᖅᐱ, ᒥᓂᔅᑕ ᕿᓚᕝᕙᖅ?. ᐊᑎᓕᐅᕐᓯᒪᔪᖃᕈᓐᓃᕐᒪᑦ ᐊᑎᖁᑎᓐᓂᒃ. 25-ᒥᓂᑦᒥ 
ᓄᖅᑲᑲᐃᓐᓇᕐᓂᐊᖅᑐᒍᑦ ᑳᐱᕐᓂᐊᕋᑕ ᑏᑐᕐᓗᑕ. 25 ᒥᓂᔅ. ᖁᔭᓐᓇᒦᒃ. 
 
>> ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 5:41 ᐅᓐᓄᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕈᓐᓇᕋᔅᓯ. ᐅᕙᓃᓕᖅᑐᒍᑦ ᒪᒃᐱᖅᑐᒐᕐᒥ 9-14. ᑕᕝᕗᖓ 15/16. 
ᐅᖃᐅᓯᔅᓴᐃᑦ. ᓈᒻᒪᔅᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔮᖃᕐᓂᕐᒧᑦ ᐊᒻᒪᓗ ᐃᓕᓐᓂᐊᕆᐊᓐᖏᓱᖔᔪᑦᑐᓄᑦ ᐱᓕᕆᐊᖑᔪᑦ. ᑲᑎᑦᑐᒋᑦ 
ᐊᐅᓚᑕᐅᓂᖏᓐᓄᑦ, $33 ᒥᓕᐊᓐ, 642 ᑕᐅᓴᓐ ᑮᓇᐅᔭᑦ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): $33 ᒥᓕᐊᓐ, 642 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓂᐊᓕᕆᕗᒍᑦ 9-17, ᐃᓕᓐᓂᐊᑕᔅᓴᐃᑦ ᐊᒻᒪᓗ ᐃᓕᓐᐊᕐᕕᐅᑉ ᐊᐅᓚᓂᖏᑦ. 
ᑲᑎᑦᑐᒋᑦ ᐊᐅᓚᑕᐅᓂᖏᑦ, 8 ᒥᓕᐊᓐ, 847 ᑕᐅᓴᓐ ᑮᓇᐅᔭᐃᑦ. ᐅᖃᐅᓯᔅᓴᐃᑦ/ᐊᐱᖅᑯᓰᑦ. ᓈᒻᒪᓴᖅᑐᑦ? ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᑕᕝᕙᓂ ᐃᓚᖓᓐᓂ ᐊᖏᓪᓕᕚᓪᓕᖅᓯᒪᕗᖅ 
ᐃᖅᑲᓇᐃᔭᖅᑎᓄᑦ ᐊᑭᓕᐅᑎᐅᔪᑦ ᐊᒻᒪᓗ ᐃᑲᔫᑎᐅᔪᑦ ᐊᒻᒪᓗ ᐊᐱᕆᔪᒪᕙᕋ ᒥᓂᔅᑕᐅᔪᖅ ᑕᒪᓐᓇ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐊᖏᕈᑕᐅᓚᐅᖅᑎᓪᓗᒍ ᐊᖏᓪᓕᕚᓪᓕᖅᓯᒪᕚ ᐅᕝᕙᓘᓐᓃᑦ 
ᐊᒥᓲᓂᖅᓴᐅᓕᕐᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᖏᕈᑕᐅᓚᐅᖅᑎᓪᓗᒍ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᒐᕙᒪᒃᑯᓐᓄᑦ ᐊᖏᕈᑎᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒥᓲᓂᖅᓴᐅᓕᓐᖏᓛᑦ ᐃᖅᑲᓇᐃᔭᖅᑎᖏᑦ ᑕᕝᕙᓂ ᐃᓛᒃᑰᓕᖅᑕᐅᓯᒪᔪᒥᑦ. 
ᑖᓐᓇ ᒥᓂᔅᑕᐅᔪᖅ ᑕᐃᒫᒃ ᐅᖃᕋᓱᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᐊᒥᓱᕈᕆᐊᖅᓯᒪᓐᖏᓚᑦ ᐃᖅᑲᓇᐃᔮᔅᓴᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ.. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ ᒥᓂᔅᑕᐅᔪᑦ ᑐᑭᓯᑎᑦᑎᒋᐊᕈᓐᓇᖅᑲ ᐅᕙᓐᓂ ᑕᕝᕙᓂ 
ᒪᑉᐱᖅᑐᒐᕐᒥ 9-27 ᐸᕐᓇᐅᑎᒋᓯᒪᔭᖓᓂ, ᑎᑎᖅᓯᒪᕗᖅ 20-ᓂᑦ ᐃᖅᑲᓇᐃᔭᖅᑎᖃᕐᑐᑎᑦ ᐊᕐᕌᓂ ᐊᒻᒪᓗ 27-ᓂᑦ 
ᑎᑎᖅᓯᒪᓪᓗᑎᑦ ᑕᒫᓂ ᐊᕐᕌᒎᒥ. ᐃᓱᒪᑐᐃᓐᓇᕋᑖᕋᒪ ᓱᒻᒪᐅᓂᖓᓄ ᐱᑕᖃᖏᒋᐊᖏᓐᓄ ᐳᖅᑐᓯᓂᐅᔪᓄ ᐅᑯᓄᖓ 
ᐃᖃᓇᐃᔭᖅᑐᓄ ᐊᕐᕌᒍᒧ, ᐱᔾᔪᑎᒋᑦᓱᓂᐅ ᐱᑕᖃᖅᒪ 7ᓂ ᐃᖃᓇᐃᔭᖅᑐᓄ ᐊᕐᕌᒍᒧ ᑕᕝᕙᓂ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᑯᑎᑕᐅᑲᐃᓐᓇᕋᒪ ᑖᒃᑯᓂᖓᐅᖏᑦᑐ 
ᑐᑭᓯᔾᔪᑎᖏᓄ ᑐᒡᓕᖅᒪ ᑕᒻᒪᖅᓱᓂ. ᐳᖅᑐᓯᓂᕆᔭᖏᓄ ᐅᑯᓇᓂ ᐃᑲᔫᓯᐊᑦᓴᓄ ᐊᒻᒪ ᐃᑲᔫᑎᓄᓪᓗ, ᐊᒻᒪ 
ᐃᖃᓇᐃᔭᖅᑐᓄ ᐊᕐᕌᒍᒧ ᐃᖃᓇᐃᔭᖅᑎᖏ ᖃᓄᐃᓗᐊᕐᑎᒋᓂᖏᓄ ᐃᓕᖓᔪ ᐅᑯᓄᖓ ᐊᑐᐊᒐᖅᓄ 
ᐱᕙᓪᓕᐊᓂᕆᔭᖏᓄ ᐊᓪᓚᕕ ᐊᒻᒪ ᐅᖃᐅᓯᖅᑕᓄ ᐊᑐᕈᑕᐅᓂᐊᖅᑐᓄ ᐱᔭᑦᓴᒧ. ᑯᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᓱᓕᕚ ᐃᒪᐃᒻᒪ ᐱᑕᖃᕆᐊᖏᓐᓄ ᐳᖅᑐᓯᓂᐅᔪᓄ ᐅᑯᓇᓂ 7ᓄ ᐃᖃᓇᐃᔭᖅᑐᓄ 
ᐊᕐᕌᒍᐊᓄ ᑕᐃᑲᓂ ᐱᓕᕆᕕᖕᒥ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑕᐅᒎᑎᒍᓐᓇᕿᒌᑦ ᐃᖃᓇᐃᔭᖅᑎᖁᑎᑎ. ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᒪᒥᐊᓇᖅ. ᑕᕝᕙᓃᓚᐅᖅᓯᔪᖅ ᑕᐃᑦᓱᒪᓂ, ᐄᐊᓐ ᕉᔅ. ᐊᑐᐊᒐᓕᕆᔨ 
ᖃᐅᔨᖅᑎᐅᓂᖏᓄ ᐱᓕᕆᕕᐊᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᖓᓱᒋᑦ. ᒥᓂᔅᑕ ᐲᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᐳᖅᑐᓯᓂᐅᔪᖅ ᐃᒪᐃᑑᑦᓱᓂᓗ 
ᐳᖅᑐᓯᓂᖏᓐᓄ ᑖᒃᑯᓇᓂ 7ᓂ ᐃᖃᓇᐃᔭᖅᑐᓄ ᐊᕐᕌᒍᒧ. ᖁᔭᓐᓇᒦᒃ.  
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᓐᓈ ᓴᕿᓯᒪᓂᕆᔭᖓᓄ ᐅᑯᓇᓂ ᓄᑖᑦ ᐱᓕᕆᔭᒥ ᐱᓕᕆᔭᖏᓐᓄ? 
ᖃᐅᔨᒪᑦᓱᖓᓗ ᐱᑕᖃᖅᒪ ᐃᓚᒋᐊᕈᑎᓄ 2.6 ᒥᓕᐊᓐ ᑖᓚᓂ ᐃᓗᐊᓂ ᑮᓇᐅᔭᑦᓴᐃᑦ ᐱᓕᕆᔾᔪᑎᐅᓂᐊᕐᓗᑎ 
ᐅᖃᐅᓯᖅᑕᓄ ᐊᐅᓚᑦᓯᒍᑎᐅᓂᐊᖅᓗᑎ. ᑖᒃᑯᓄᖓᖓᓂᐊᕐᑑ ᑖᒃᑯᐊ ᑮᓇᐅᔭᐃᑦ, ᑐᕌᖓᓗᑎ ᐃᖃᓇᐃᔭᖅᑐᐃᑦ 
ᐊᕐᕌᒍᒧᑦ, ᐱᓕᕆᔭᖏᓐᓄᓪᓗᑦᑕᐅᖅ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᓱᓕᔪᖅ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑖᒃᑯᓇᖓ, ᖃᑦᓯᐅᓪᓗᑎ ᑖᒃᑯᓇᓂ ᑮᓇᐅᔭᓂ ᐊᑑᑎᔭᐅᓂᐊᕐᑐᓂ 
ᓱᓇᒃᑯᑎᒋᔭᖏᓄ, ᐊᒻᒪ ᐊᑐᐊᒐᕆᔭᖓᓄᓪᓗ. ᖃᑦᓯᐅᓪᓗᑎ ᐃᓕᖓᓂᐊᖅᑐᐃᑦ ᐃᖃᓇᐃᔭᖅᑎᓄ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᕕᖃᑎᓚᐅᖅᓚᒍᐊᐄ ᑐᒡᓕᕋ 
ᐅᖃᕆᐊᑎᑲᓐᓂᖅᓗᒍ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᕇᔅ. 
 
ᐅᕇᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓗᐊᓂ ᐊᒥᓱᓂ ᐃᓱᒪᒋᔭᖅᓂ, ᑕᒪᖅᒥ ᐃᓗᐊᓅᕆᐊᖃᓐᓂᐊᕐᓯᔪᐃᑦ ᐊᑐᐊᒐᖅᓄ 
ᓱᓇᒃᑯᑎᖏᓄᓗ. ᐱᔾᔪᑎᒋᑦᓱᓂᐅᓪᓗ ᐊᑭᒋᔭᖏᓄ ᐅᑯᓄᖓ ᐊᑐᐊᒐᕆᔭᖏᓄ ᐊᒻᒪ ᓱᓇᒃᑯᑎᒋᔭᖏᓄᓪᓗ 
ᐃᒪᐃᑑᒻᒪᑕᓗ ᐊᑭᒋᔭᖏᓄ ᑎᑎᕋᖅᑕᐅᓂᖏᓄ ᑎᑎᕋᐅᔫᑉ, ᐃᒪᐃᑑᖔᖅᓱᓂᓗ ᐊᑭᖏᓄ ᓴᕿᑎᑕᐅᓂᖏᓄ 
ᑎᑎᖃᐅᑉ. 
 
ᑕᐃᒪᐃᒧᓪᓗ ᐃᖃᓇᐃᔭᖅᑏᑦ ᐃᓕᖓᓂᖃᕐᑐᐃᑦ ᑕᕝᕗᖓ ᐃᒪᐃᑑᓪᓗᑎ ᐃᖃᓇᐃᔭᖅᑎᓄ ᐃᓱᒪᒋᔭᐅᓯᒪᔪᓂ 
ᓴᕿᑎᑦᓯᓂᐊᕐᓗᑎ ᐊᑐᐊᒐᕆᔭᖏᓄ ᑎᑎᖃᒧ ᑎᑎᕋᖅᕕᒋᓗᒋ ᐃᑲᔪᕈᑎᑦᓴᖏᓄ ᐱᓕᕆᔾᔪᑎᑦᓴᓄ ᐃᓄᑦᑎᑐᑦ. 
ᑕᒪᖅᒥᓗ ᓄᑖᖑᖏᑦᑐᐃᑦ ᐃᖃᓇᐃᔭᖅᑎᓄ, ᐃᓚᒋᔭᖏᓪᓗ ᐃᖃᓇᐃᔭᖅᑏᑦ ᐃᖃᓇᐃᔭᖅᑎᒋᔭᐅᑦᓱᑎ 
ᓅᑎᑦᑕᐅᓯᒪᓂᑰᓪᓗᑎ ᓯᓚᑖᓂ ᐃᓕᓐᓂᐊᖅᕖᑦ ᐊᐅᓚᓂᕆᔭᖏᓄ ᐅᑯᓂᖓ ᐃᓕᓐᓂᐊᑎᑦᓯᒍᑎᓄ ᐊᒻᒪ 
ᐃᓕᒍᑎᐅᓂᐊᖅᑐᓄᓪᓗ ᑖᒃᑯᓄᖓ ᐊᑐᐊᒐᖅᓄ ᐊᒻᒪ ᐃᓕᓐᓂᐊᖅᕕᖕᓄ ᐱᔨᑦᓯᖅᑕᐅᓂᖏᓄ ᐱᓕᕆᔭᑦᓴ, 
ᐱᔾᔪᑎᒋᑦᓱᓂᐅ ᐱᑕᖃᕉᔾᔭᐅᒐᑦᑕ ᖃᓄᐃᒋᐊᕆᐊᓕᖕᓄ ᐊᑐᐊᒐᖅᒧ ᐊᒻᒪ ᐃᑲᔪᖅᓱᕈᑎᑦᓴᖏᓪᓗ 
ᖃᓄᐃᑑᓂᕆᔭᖏᓄ ᐃᓕᓐᓂᐊᑎᑦᓯᒍᑎᑦᓴᐃᑦ ᐊᒻᒪ ᐃᓕᓐᓂᐊᓂᖅᓅᖓᔪᓄ, ᑕᐃᒪᐃᒧ ᑕᐃᓐᓇ ᐃᓕᓐᓂᐊᓂᖅᓄ 
ᐊᒻᒪ ᐃᓕᓐᓂᐊᕈᑎᑦᓴᓄᓪᓗ ᐱᓕᕆᖃᑎᒌᓐᓂᖃᕐᓗᑎ ᐃᓚᒋᓕᐅᑎᔪ ᐊᑐᐊᒐᖅᓄ ᐱᔭᑦᓴᒧ ᐊᖅᕕᐊᒥ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᖃᔨᒪᓱᖓᓗ ᒥᓂᔅᑕ ᐃᖃᓇᐃᔭᖅᑎᒋᔭᖏᓪᓗ ᐅᔾᔨᖅᓱᕐᑐᐃᑦ, 
ᐅᔾᔨᖅᓱᖃᑕᐅᒻᒥᔪᖓᑦᑕᐅᖅ, ᐃᒪᐃᒻᒪ ᐊᒥᓱᐃᑦ ᐃᓕᓐᓂᐊᑎᑦᓯᔩᑦ ᐊᑑᑎᓂᑯᐃᑦ ᐃᓕᓐᓂᐊᑎᑦᓯᔨᓄ 
ᑲᑎᒪᓂᐅᓚᐅᖅᑐᒧ ᐱᓇᓱᐊᕈᓯᐅᓚᐅᖅᑐᒧ, ᓂᕆᐅᓐᓂᖃᓂᐊᕐᑐᐃᑦ ᑕᑯᓂᐊᕆᐊᒧ ᑐᑭᓯᔾᔪᑎᖏᓄ ᓴᕿᓂᐊᖅᑐᓄ. 
ᑲᔪᓯᖏᓐᓇᖅᓱᑎᓪᓗ, ᐱᓕᕆᓂᖃᕐᓱᑕᓗ ᑕᑯᓄᖓ. ᑕᑯᔭᕆᐊᖃᕋᓗᐊᕐᓱᑎᒍ ᓱᓕ ᓇᓪᓕᐊᓄ ᖃᓄᐃᑑᓂᕆᔭᖏᓄ. 

ᐃᓄᐃᑦ ᐊᑑᑎᓚᐅᖅᑐᐃᑦ ᑕᐃᑲᓂ ᑲᑎᒪᓂᖅᒥ, ᐱᑕᖃᓚᐅᖅᓱᓂ ᐊᑲᐅᖏᓕᐅᕈᑎᓄ ᐱᑕᖃᖏᒋᐊᖏᓐᓄ 
ᖃᓄᐃᑑᔪᓄ ᐱᓕᕆᔾᔪᑎᑦᓴᓄ. ᐃᓱᒪᒋᑦᓱᒍ ᐃᓚᒋᒋᐊᖓᓄ ᑕᒃᑯᓇᓂ ᐱᒻᒪᕆᐅᔪᓂ ᑕᐃᒪᐃᑐᕈᓘᔭᖅᓂ ᐊᒻᒪᓗ 
ᐃᓱᒪᓪᓗᖓ ᑕᒪᒃᑯᐊ ᖃᐅᔨᒪᔭᕆᐊᖃᕋᑦᓯᐅᒃ, ᐃᓕᓐᓂᐊᕈᑕᐅᖃᑦᑕᖅᑐᑦ ᐱᕙᓪᓕᐊᔭᐅᕙᒃᑐᑦ ᓴᖅᑭᑕᐅᕙᒃᑐᑦ 
ᖁᑦᑎᓂᐅᔪᓄᑦ ᐃᓕᓐᓂᐊᕈᑕᐅᔪᓄᑦ ᐊᔾᔨᒋᓗᒍ ᐊᔾᔨᐸᓗᒋᓗᒍ ᒪᓕᓪᓗᒋᑦ ᐱᔭᐅᔭᕆᐊᖃᖅᑐᑦ ᐅᐱᓐᓇᕋᓂ 
ᐅᒃᐱᕈᓱᒃᑲᒪ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᓇᓕᐊᓐᓄᑐᐃᓐᓇᕆᐊᖃᕋᓗᐊᕐᒪᑕ ᐊᑕᐅᓯᕐᒥ ᐊᓯᐊᓄᑦ 
ᑕᐃᒪᐃᒃᓴᐃᓐᓇᖅ ᖃᐅᔨᒪᓂᖃᕐᓗᑎᒃ 
 
ᑕᒪᒃᑯᐊ ᐃᓕᓴᒥᓂᔭᖏᑦ ᐊᔾᔨᒌᓐᖏᒋᐊᖃᓐᖏᒃᑲᓗᐊᕐᒪᑕ ᐃᓄᒃᑎᑐᑦ ᐊᒻᒪᓗ ᖃᓗᓇᑎᑐᑦ. ᑕᐃᒃᑯᐊ 
ᖃᐅᔨᒪᔭᕆᐊᖃᕐᒪᑕ ᐊᒻᒪᓗ ᑕᒪᒃᑭᓐᓂᒃ ᐅᖃᐅᓯᐅᔪᓂ ᖃᐅᔨᒪᔭᐅᓗᑎᒃ. 
 
ᐊᒻᒪᓗ ᑕᕝᕙᓂ ᓱᓕ ᐅᖃᕐᓯᒪᒻᒪᑕ ᓇᑭᑐᐃᓐᓇᖅ ᑮᓇᐅᔭᑕᖃᕈᓐᓇᕐᒪᑦ, ᑮᓇᐅᔭᖃᖅᑎᑕᐅᓂᖏᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᕙᓪᓕᐊᓂᖏᓐᓄᑦ. 
 
ᖃᐅᔨᒍᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓇᓗᓇᐃᕐᓯᔪᓐᓇᖅᑐᑦ ᖃᓄᐃᑦᑐᑦ ᑮᓇᐅᔭᐃᑦ 
ᐊᑐᐃᓐᓇᐅᒪᖔᑕ ᑕᒪᒃᑯᓄᖓ ᐊᒻᒪᓗ ᖃᓄᓪᓚᕆᒃ ᑕᐃᒪᐃᑦᑐᓂ ᐱᓕᕆᕙᒃᐸᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐱᕙᓪᓕᐊᓂᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᒃᓴᓕᐅᓂᕐᒧᑦ ᑕᕝᕙᓂ ᐱᓕᕆᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐱᔭᕇᖅᐱᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. 9-18, ᖁᓛᓂ ᐅᖃᕐᓯᒪᔪᖅ, ᐃᓕᓴᐃᔨᐅᔪᑦ 
ᐃᓕᓐᓂᐊᕐᓂᖏᓐᓄᑦ ᐸᕐᓇᒍᑕᐅᔪᖅ. 1 ᒥᓕᐊᓐ 879 ᑕᐅᓴᓐ, ᑕᒪᓐᓇ ᑐᕌᖓᕙ ᐃᓕᓴᐃᔨᓄᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᐱᓕᕆᐊᒧᑦ? 
 
ᑕᒪᓐᓇ ᓇᓗᓇᐃᕆᐊᕈᓐᓇᖅᐱᐅᒃ ᑕᐃᒪᐃᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᑐᕌᖓᔪᖅ ᐱᓕᕆᐊᖑᔪᒧᑦ ᑭᓯᐊᓂᓕ 
ᐊᑕᐅᓯᐅᖏᑦᑐᒧᑦ ᓄᓇᓕᓐᓂ ᐊᐅᓚᑕᐅᔪᒧᑦ ᐱᓕᕆᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑎ, ᐊᑖᓂ, ᐃᓕᓴᐃᔨᓄᑦ ᐃᓕᓐᓂᐊᕐᓂᖏᓐᓄᑦ. 
 
ᐃᓕᓴᐃᔨᐅᔪᑦ ᐃᓕᓐᓂᐊᖃᑦᑕᖅᐸᑦ ᐃᓕᓴᐃᔨᓄᑦ ᐃᓕᓐᓂᐊᕐᓇᐅᑎᓪᓗᒍ? ᓇᒥ? ᑕᒪᓐᓇ 
ᓇᓗᓇᐃᕆᐊᕈᓐᓇᖅᐱᐅᒃ?. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ.. ᐄ, ᒪᓕᒃᑐᒋᑦ ᐊᖏᖃᑎᒌᒍᑕᐅᔪᑦ ᐃᓕᓴᐃᔨᓄᑦ 
ᑲᑎᑦᔨᖃᑎᒌᖏᓐᓄᑦ, ᐃᓕᓴᐃᔨᐅᔪᑦ ᐱᕕᖃᖅᑎᑕᐅᔪᑦ ᐅᓪᓗᑲᓐᓂᕐᓂᒃ ᑕᓪᓕᒪᓂᒃ ᐃᓕᓐᓂᐊᕐᓂᐊᕐᓗᑎᒃ ᐊᒻᒪᓗ 
ᐊᐱᖅᑯᑎᒋᔭᖓ ᓇᒥ ᑕᐃᒃᑯᐊ ᐃᓕᓐᓂᐊᓱᖑᒻᒪᖔᑕ? 
 
ᐆᒃᑐᑎᒋᓗᒍ, ᒪᓂ ᐃᖃᓗᓐᓂ ᑲᑎᒪᕕᔾᔪᐊᕐᓂᖅᑕᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᑕᐃᒪᓕ ᑕᒪᒃᑯᐊ ᑮᓇᐅᔭᐃᑦ 
ᑕᐃᒪᐃᑦᑐᓄᑦ ᑐᕌᖓᒐᔭᖅᑐᑦ ᐃᓕᓐᓂᐊᕐᓂᖏᓐᓄᑦ ᐊᒻᒪᓗ ᑕᒪᓐᓇ ᓇᓗᓇᐃᖅᑕᐅᓯᒪᓪᓗᓂ ᓄᓇᕗᒻᒥ 
ᐃᓕᓴᐅᔨᐅᔪᑦ ᑲᑐᑦᔨᖃᑎᒋᖏᑦᑕ ᐊᖏᖃᑎᒌᒍᑎᖏᓐᓂ. 
 
ᑕᐃᒪᐃᑦᑐᓂᓪᓕ ᐃᑲᔪᖅᑐᐃᖏᓐᓇᖅᐳᒍ ᐱᕙᓪᓕᐊᔭᕆᐊᖃᕐᓂᖏᓐᓄᑦ ᐃᓕᓴᐅᔨᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖃᕈᓐᓃᖅᑐᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒪᒃᓱᒧᖓ ᑮᓇᐅᔭᖃᖅᑎᑕᐅᓂᖏᑦ ᐊᓯᒋᒻᒥᒪᒐ ᐊᒻᒪᓗ 
ᑐᓴᓚᐅᖅᑐᖓ ᐃᓕᓴᐃᔨᐅᔪᑦ ᑲᑎᒪᑎᓪᓗᒋᑦ ᐊᒻᒪᓗ ᑕᐃᒃᑯᐊ ᐱᖃᑕᐅᓚᐅᕐᒥᒻᒪᑕ ᐃᓕᓴᐃᔨᓄᑦ ᐃᑲᔪᖅᑎᐅᔪᑦ 
ᐅᕝᕙᓘᓐᓃᑦ ᐃᓕᑦᑎᕆᑦᑐᓄᑦ ᐃᑲᔪᖅᑎᐅᔪᑦ, ᑭᓯᐊᓂᓕ ᑕᐃᒃᑯᐊ ᐃᒻᒥᓂᒃ ᑮᓇᐅᔭᓂᒃ ᓴᖅᑭᔭᕆᐊᖃᓚᐅᕐᒪᑕ 
ᑕᒪᐅᓐᖓᖅᑐᑎᒃ. 
 
ᖃᐅᔨᒪᒍᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐱᓕᕆᕕᖓᓗᓐᓂ ᕿᒥᕐᕈᒋᐊᕈᓐᓇᕐᒪᖔᑕ ᑕᐃᒪᐃᑦᑐᓴᐃᓐᓇᕐᓂᒃ 
ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ ᑲᑎᒪᔭᖅᑐᖃᑕᐅᔪᓐᓇᕐᓗᑎᒃ ᑕᐃᒪᐃᑦᑐᓄᑦ. ᐅᖃᕋᓱᐊᖅᑐᖓ ᑕᐃᒃᑯᐊ 
ᐅᖃᖃᑦᑕᓚᐅᕐᒪᑕ ᑕᐃᒃᑯᐊ ᐃᓚᖏᑦ ᐃᓕᓴᐃᔨᐅᓯᒪᓕᖅᑐᑦ ᐅᑭᐅᓄᑦ 30-ᓄᑦ ᐊᒻᒪᓗ ᐃᒃᐱᒋᔭᐅᕙᒐᑎᒃ. 
 
ᐃᓕᓴᐃᔨᐅᒋᐊᖏᓐᓂᒃ ᐃᓱᒪᒋᔭᐅᓐᖏᒻᒪᑕ. ᑭᓯᐊᓂᓕ ᐅᖃᕋᓱᑐᐃᓐᓇᖅᑐᑦ. ᐃᓕᓐᓂᐊᕐᕕᒻᒥᒃᑯᕕᑦ, ᑕᐃᒃᑯᐊ 
ᐃᓕᓐᓂᐊᖅᑎᑦᑎᒻᒪᑕ ᓱᕈᓯᕐᓂᒃ. ᖃᓪᓗᓇᑎᑐᔪᒃᓴᐅᖏᑦᑐᖅ, ᓇᓴᐅᓯᕆᓂᕐᒧᔪᒃᓴᐅᖏᑦᑐᖅ ᐅᕝᕙᓘᓐᓃᑦ 
ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑭᓯᐊᓂᓕ ᐃᓕᓐᓂᐊᖅᑎᑦᑎᓪᓗᑎᒃ ᓱᕈᓯᕐᓂᒃ ᐊᒻᒪᓗ ᑕᒪᓐᓇ 
ᓇᓗᓇᐃᖅᑕᐅᑦᑎᐊᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᒥᒃ. 
 
ᐃᓕᓴᕆᔭᐅᔅᓴᐃᓐᓇᕆᐊᖃᖅᑯᑦ ᐊᒻᒪᓗ ᐃᓱᒪᒋᔭᐅᓗᑎᑦ ᐊᔾᔨᒌᓐᓂᕐᒥᑦ ᑮᓇᐅᔭᖃᕐᑎᑦᑎᓂᕐᒥᑦ 
ᑲᑎᒪᕕᔾᔪᐊᕐᓂᐅᔪᒧᑦ ᓱᕐᓗ ᐃᒪᐃᑦᑐᒧᑦ ᑕᒪᓐᓇ ᐃᓕᓴᐃᔨᖃᓐᖏᓗᐊᕐᓂᐅᔪᖅ ᑕᑯᓐᓇᕐᓗᒍ ᓄᓇᕗᒻᒥ ᐊᒻᒪᓗ 
ᐱᒻᒪᕆᐅᓂᖏᓐᓄᑦ ᖃᓄᐃᓕᐅᕈᑕᐅᔪᓄᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᐃᓕᓐᓂᐊᕐᕕᐅᑉ ᐃᓪᓗᕈᓯᖏᓐᓂ. 
 
ᐃᓛᓐᓂᒃᑯᑦ ᓇᒻᒥᓂᖅ ᑲᒪᑲᐃᓐᓇᓲᖑᒻᒪᑕ ᐃᓕᓐᓂᐊᕐᕕᓐᓂ ᐃᓪᓗᕈᓯᕐᓂ. ᐊᔾᔨᒋᒐᔭᓐᖏᓚᐅᓪᓕ 
ᖃᑦᑏᓐᓇᐅᓗᐊᕐᓂᖅᑲᑕ ᐃᓕᓴᐃᔨᐅᔪᑦ ᐃᓪᓗᕈᓯᕐᒥᑦ ᐅᕝᕙᓘᓐᓃᑦ ᒥᑭᓪᓕᒋᐊᕐᑎᓪᓗᒋᑦ ᑖᒃᑯᐊ ᑲᑎᒻᒪᔪᑦ ᐊᒻᒪᓗ 
ᐃᑲᔪᖅᑎᑐᐃᓐᓇᐅᓪᓗᑎᑦ ᑭᓯᐊᓂᓕ ᖃᐅᔨᓇᖅᑯᑦ ᐱᑕᖃᕐᓂᖅᓴᐅᒻᒪᑦ ᐊᒻᒪᓗ ᐊᑯᓂᑲᓪᓚ ᑕᐃᒪᐃᓕᖅᑐᑎᑦ. 
 
ᑕᐃᒪ, ᖃᐅᔨᒍᒪᕗᖓᓕ ᒥᓂᔅᑕ ᐅᖃᕈᓐᓇᕐᒪᖔᖅ ᐅᖃᐅᓯᖃᕈᓐᓇᕋᔭᕐᒪᖔᖅ ᓯᕗᓂᑦᑎᓐᓂ ᑕᐃᒪᐃᑦᑐᐸᓗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐆᑕᖅ. ᑐᑭᓯᔭᒃᑯᓪᓕ, ᑲᑎᒪᖃᑕᐅᓚᐅᖅᑐᑦ, ᐱᖃᓯᐅᑎᓪᓗᒋᑦ 
ᐃᓕᓴᐃᔩᑦ ᐃᑲᔪᖅᑎᒋᔭᖏᑦ ᑕᕝᕙᓃᑉᐳᑦ ᓄᓇᓕᐅᔪᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ ᐊᒻᒪᓗ 
ᐃᖅᑲᓇᐃᔭᖅᑎᐅᓪᓗᑎᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᒪᓕᑦᑐᒍ ᑐᓐᖓᕕᐅᔪᑦ ᓄᓇᕗᒻᒥ 
ᐃᓕᓴᐃᔨᐅᔪᓄᑦ. ᖃᐅᔨᒪᑦᑎᐊᖅᑯᖓ ᐸᓐᓂᖅᑑᒥ ᐃᑲᔪᖅᑎᐅᔪᑦ ᑮᓇᐅᔭᓂᑦ ᓄᐊᑦᑎᒋᐊᖃᓚᐅᖅᑯᑦ  

ᐱᖃᑕᐅᔪᓐᓇᖅᓯᖁᓪᓗᒋᑦ ᑕᕝᕙᓂ ᑲᑎᒪᕕᔾᔪᐊᕐᓂᐅᔪᒧᑦ ᑭᓯᐊᓂᓕ ᐱᓕᕆᕕᕗᑦ ᑐᓂᓯᔭᐅᕙᑉᐳᑦ ᐃᑲᔫᑎᓂᑦ 
ᑮᓇᐅᔭᓂᑦ ᐊᔾᔨᒌᓐᖏᑦᑐᓄᑦ ᐃᓕᓐᓂᐊᕐᓂᐅᔪᓂᑦ ᐃᓕᓴᐃᔨᓄᑦ. 
 
ᑕᒪᓐᓇ ᐱᖃᓯᐅᑎᓯᒪᕗᑦ ᐃᓕᓐᓂᐊᑲᓐᓂᓂᕐᒥᑦ ᓯᓚᑦᑐᓴᕐᕕᒻᒧᑦ ᐃᓕᓴᐃᔨᐅᓂᕐᒧᑦ ᐸᐃᑉᐹᑖᕋᓱᑦᑎᓪᓗᒋᑦ, 
ᐱᔪᓐᓇᕐᑎᔪᒪᕙᕗᑦ ᐃᓕᓐᓂᐊᐸᓪᓕᐊᓗᑎᑦ ᑭᓯᐊᓂᓕ ᑕᒪᓐᓇ ᐊᑲᐅᓐᖏᓕᐅᕈᑎᐅᔪᑦ ᑕᕝᕙᓃ ᐊᑖᓃᒻᒪᑕ 
ᐃᑲᔪᖅᑎᐅᓂᕐᒧᑦ. ᑕᒪᓐᓇ ᑕᐃᒪᐃᖏᓐᓇᕐᖓᑦ ᐊᒻᒪᓗ ᐃᓕᓐᓂᐊᕕᓐᓂ ᐃᑲᔪᖅᑎᐅᔪᑦ ᑕᕝᕙᓃᖏᓐᓇᖅᑯᑦ 
ᐱᓕᕆᐊᕆᔭᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᒥᓂᔅᑕᐅᔪᖅ ᐊᓯᔾᔩᓂᕐᒥᑦ ᐃᓱᒪᓕᖅᐸᓪᓕᐊᖁᒥᓇᕋᓗᐊᖅᑯ. ᑐᑭᓯᕗᖓ ᑕᒪᓐᓇ ᑮᓇᐅᔭᓂᑦ ᐃᑲᔫᑎᐅᔪᖅ 
ᑐᓐᖓᕕᖃᕐᖓᑦ ᑕᕝᕗᖓ ᐊᖏᕈᑎᐅᔪᒥᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᒐᕙᒪᒃᑯᓐᓄᑦ ᑭᓯᐊᓂᓕ ᐱᓕᕆᕕᐅᔪᑦ 
ᐋᖅᑮᔪᓐᓇᓚᐅᓐᖏᓚᑦ ᐃᑲᔫᑎᐅᔪᒥᑦ ᑕᒪᒃᑯᓄᖓ ᐱᖃᑕᐅᔪᓐᓇᖅᓯᖁᓪᓗᒋᑦ ᑲᑎᒪᕕᔾᔪᐊᕐᓂᕐᒧᑦ? 
 
ᐊᐱᕆᖅᑲᐅᒻᒪᒐᒪ ᐅᐊᑦᑎᐊᕈ, ᖃᑦᑎᐅᕙᑦ ᐃᓕᓐᓂᐊᕐᕕᓐᓂ ᐃᑲᔪᖅᑎᐅᔪᑦ ᑲᑎᒪᔭᖅᑐᖃᑕᐅᕙᑉᐹ ᐊᕐᕌᒎᑕᒫᖅ? 
ᐊᒥᓲᓗᐊᖅᑐᔅᓴᐅᓐᖏᓚᑦ. ᐱᓕᕆᕕᐅᔪᕐᓕ ᑮᓇᐅᔭᓂᑦ ᓇᓂᓯᔪᓐᓇᑐᔅᓴᐅᒐᓗᐊᕆᕗᑦ ᑕᕝᕙᓂ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂᑦ ᐋᖅᑭᑦᑕᐅᓯᒪᔪᓂᑦ ᑕᒪᒃᑯᐊ ᐃᓕᓐᓂᐊᑎᑦᑎᔨᐅᔪᑦ ᐱᔪᓐᓇᕐᓯᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓂᐊᖅᑲᕗᑦ. 
 
ᑖᒃᑯᐊ ᐅᓪᓗᐃᑦ ᑕᓪᓕᒪᐅᔪᑦ ᓴᓂᕐᕙᖅᑕᐅᓯᒪᔪᑦ ᐃᓕᓐᓂᐊᑎᑦᑎᔨᐅᔪᓄᑦ ᐃᓕᓐᓂᐊᕈᑕᐅᔪᓐᓇᕐᓗᑎᑦ ᐊᒻᒪᓗ 
ᖃᓄᓕᐅᕈᑕᐅᓚᐅᖅᑐᑦ ᐱᓇᓱᐊᕈᓯᕐᒥᑦ ᑐᕌᕐᓂᖃᕐᓂᖅᓴᐅᕗᑦ ᓄᓇᓕᓐᓄᑦ ᐱᓕᕆᐊᖑᔪᓂᑦ ᑭᓯᐊᓂᓕ 
ᑲᑎᒪᕕᔾᔪᐊᑐᓅᖃᑕᐅᕗᑦ ᓇᒦᓐᓂᖏᑦ ᒪᓕᓪᓗᒋᑦ ᐊᒻᒪᓗ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᑎᐊᖅᑲᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ, ᐊᑏᓘ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 9-17, ᐊᐱᕆᔪᒪᕙᕋ ᒥᓂᔅᑕᐅᔪᖅ ᐱᔾᔪᑎᖃᕐᑐᒧᑦ 
ᐃᓕᓐᓂᐊᕐᑕᐅᔭᕆᐊᓖᑦ ᐊᒻᒪᓗ ᐃᓕᓐᓂᕕᓐᓄᑦ ᐊᐅᓚᑕᐅᓂᐅᔪᑦ. ᑕᒪᓐᓇ ᐊᑕᖏᖅᑐᒍ ᐊᐅᓚᑦᑎᓂᕐᒥᑦ 
ᒥᑭᔫᑕᐅᓛᓂᑦ ᖁᕝᕙᓯᓐᓂᓕᓐᓄᑦ 12 ᐃᓕᓐᓂᐊᕐᑕᐅᔭᕆᐊᓕᓐᓅᑦ? 
 
ᓄᓇᕗᒻᒥ, ᐱᓗᐊᖅᑐᒥ ᒥᑭᓂᖅᓴᓄᑦ ᓄᓇᓕᓐᓄᑦ, ᐃᓄᑦᑎᑐᑦ ᐃᓕᓐᓂᐊᑎᑦᑎᔨᐅᔪᑦ ᐱᖃᓐᖏᑎᐊᒻᒪᕆᒻᒪᑕ 
ᐊᑐᖅᑕᐅᔪᔅᓴᓂᑦ ᐃᓕᓐᓂᐊᑎᑦᑎᒐᓱᓪᓗᑎᑦ ᓱᕈᓯᕐᓂᑦ ᐱᖅᑯᓯᑐᖃᐅᔪᓄᑦ ᐊᑐᖅᑕᐅᕙᑦᑐᓄᑦ. ᐊᑐᖅᐸᐳᓪᓕ 
ᐸᐃᑉᐹᓂ ᓴᓇᓐᖑᐊᖅᓯᒪᔪᓂᑦ ᑕᑯᑎᑦᑎᒐᓱᓐᓂᕐᒧᑦ ᐃᓕᓐᓂᐊᕐᑎᓄᑦ ᖃᓄᐃᑦᑐᓂᑦ ᓴᓇᔾᔪᑎᓂᑦ ᐊᑐᖅᐸᓂᕐᒪᖔᑕ 
ᐃᓄᐃᑦ ᐱᖅᑯᓯᖏᓐᓂ. ᐃᑲᔫᑎᑕᖃᓐᖏᒻᒪᕆᑉᐳᖅ ᑕᐃᒪᐃᑦᑐᒐᓚᓐᓄᑦ. 
 
ᖃᐅᔨᒍᒪᕗᖓᓕ ᖃᓄᐃᑦᑐᓂᑦ ᐱᓕᕆᐊᖑᔪᓂᑦ ᐋᖅᑭᑦᑕᐅᓯᒪᕚ ᐊᑐᖅᑕᐅᔪᓐᓇᖅᑐᑦ ᓱᕐᓗ ᕿᔪᓐᓂᑦ 
ᓴᓇᔾᔪᑎᓕᐅᕐᓂᕐᒥᑦ. ᖃᒧᑎᓐᓂ ᓴᓇᓂᐊᖅᑲᑕ ᕿᓂᕆᐊᖃᖅᑯᑦ ᓄᓇᓕᓐᓂ ᐊᑐᖅᑕᐅᔪᔅᓴᓂᑦ. ᐱᓕᕆᕕᐅᔪᖅ 
ᖃᐅᔨᓇᓱᓐᓂᐊᖅᑳ ᐱᖃᕐᑎᑦᑎᔪᓐᓇᕐᒪᖔᑕ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕐᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖃᖅᐳᑦ ᑮᓇᐅᔭᓕᕆᓂᕐᓂᑦ. ᒥᓂᔅᑕᖃᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᓴᓂᕐᕙᐃᓯᒪᕗᑦ 
ᐃᓕᓐᓂᐊᕈᑎᒃᓴᓄᑦ ᐊᓯᖏᓐᓄᑦ ᐱᓕᕆᐊᓄᑦ. ᑕᐃᒪᐃᓕᖓᐃᓐᓇᖅᓯᒪᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ ᐊᐅᓪᓚᖃᑦᑕᕐᓂᕐᒧᑦ, 
ᐃᖏᕐᕋᔾᔪᑎᓕᕆᓂᕐᒧᑦ ᐃᓕᓐᓂᐊᕈᑎᒃᓴᓄᑦ ᐊᒻᒪ ᐊᑐᖅᐸᑦᑐᓄᑦ, ᐊᖏᓪᓕᒋᐊᖏᓐᓇᖃᑦᑕᕐᒪᑕ ᐊᕐᕌᒍᑕᒫᑦ. 
ᑐᑭᓯᔭᐅᔪᒪᕗᖓ ᐃᓄᓐᓄᑦ. ᐃᓕᓐᓂᐊᕈᑎᒃᓴᖅᑕᖃᓐᖏᒻᒪᑦ ᑕᒪᒃᑯᓄᖓ ᐊᔾᔨᐅᓐᖏᑦᑐᓄᑦ ᐃᓕᓐᓂᐊᕋᒃᓴᓄᑦ, 
ᐱᓗᐊᖅᑐᒥᑦ ᐃᓄᑦᑎᑐᑦ ᐅᖃᐅᓯᖅ ᐃᓚᓕᐅᔾᔭᐅᓂᐊᖅᑎᓪᓗᒍ. 
 
ᐊᕐᕌᒍᑕᒫᑦ ᐊᖏᓪᓕᒋᐊᖃᑦᑕᕋᓗᐊᖅᑎᓪᓗᒋᑦ ᖃᐅᔨᒪᔪᐃᓐᓇᐅᒐᑦᑕ ᐃᓄᑦᑎᑐᑦ ᐃᓕᓐᓂᐊᕋᔅᓴᐃᑦ , ᐱᓗᐊᖅᑐᒥᑦ 
ᐊᖑᑎᓄᑦ ᐃᓕᓐᓂᐊᕈᑎᒃᓴᖃᓐᖏᒻᒪᑕ ᓵᕐᓗ ᔪᓐᓂᒃ ᓴᓇᒍᓐᓇᖁᓪᓗᒋᑦ ᐃᓄᒃᓯᐅᑎᓂᒃ ᐃᓕᖅᑯᓯᑐᖃᖅᓯᐅᑎᓂᒃ. 
 
ᒥᓂᔅᑕ ᑲᑎᖃᑎᖃᕋᓱᐊᕈᓐᓇᖅᐹ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᒪᒃᑯᐊ ᐃᓕᓐᓂᐊᕈᑎᔅᓴᐃᑦ 
ᐱᑕᖃᑦᑎᐊᖁᓪᓗᒋᑦ ᐃᓕᖅᑯᓯᑐᖃᖅᓯᐅᑎᓂᒃ ᓴᓇᓂᕐᒧᑦ. ᐃᓛᓐᓂᒃᑯᑦ ᑭᓯᐊᓂ ᐸᐃᑉᐹᓂᒃ ᐊᑐᖅᑐᑎᐅᕙᒻᒪᑕ. 
ᑕᕝᕙᓂ ᐃᓄᐃᓐᓇᖅᑐᓐ ᐊᒻᒪ ᐃᓄᑦᑎᑐᑦ ᐋᖅᑭᓂᐊᖅᑕᖏᓐᓂᑦ ᐃᓕᓐᓂᐊᕈᑎᒃᓴᓄᑦ, ᐊᒻᒪ ᐱᐅᒐᔭᖅᑐᓂ ᓈᒪᔪᓂᒃ 
ᐃᓕᓐᓂᐊᕈᑎᔅᓴᓕᐅᕐᓂᖅᐸᑕ ᐃᓕᓐᓂᐊᕋᔅᓴᓄᑦ. 
 
ᑐᓴᐃᓐᓇᖃᑦᑕᕋᑦᑕ ᒥᓂᔅᑕᖃᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᓐᖏᒻᒪᑕ ᐸᕐᓇᐅᑎᒃᓴᓄᑦ ᑭᓯᐊᓂᓕ 
ᑮᓇᐅᔭᓂᒃ ᓴᓂᕐᕙᐃᓯᒪᓕᕐᒥᒻᒪᑕ ᑕᐃᑲᓐᖓᑦ ᐱᓕᕆᐊᒥᑦ. ᖃᓄᖅ ᐊᒻᒪ ᓱᒻᒪᑦ ᐃᓕᓐᓂᐊᖅᑏᑦ 
ᐃᓚᓕᐅᔾᔭᐅᓐᖏᓚᑦ ᑕᒪᒃᑯᓇᓐᖓᑦ ᐃᓕᓐᓂᐊᕋᔅᓴᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑐᑭᓯᒋᐊᕈᑦ ᓇᓗᓇᐃᕈᓐᓇᖅᐸᕗᑦ 
ᑐᑭᓯᓂᕐᓗᑦᑕᐅᓐᓂᖅᐸᑦ. ᑭᓯᐊᓂ ᐱᔾᔪᒋᓪᓗᒍ ᑖᓐᓇ ᐅᖃᐅᓯᕆᔭᕗᑦ ᑭᓱᒨᖓᓂᖓ. ᐊᒥᓱᑦ ᓄᓇᓖᑦ ᐱᕙᑉᐳᑦ 
ᑖᒃᑯᓇᓐᖓᑦ ᑮᓇᐅᔭᓂᒃ. ᖃᐅᔨᒋᐊᕈᓐᓇᖅᐳᒍᑦ ᐃᑲᔪᖅᓱᕈᓐᓇᕐᒪᖔᖅᑕ, ᑐᑭᓯᒋᐊᒃᑲᓂᖅᑎᑦᑎᓂᐅᑉᐸᑦ ᑭᓱᓂᒃ 
ᑎᑭᓴᐃᔪᓐᓇᕐᒪᖔᑕ ᐅᕝᕙᓘᓐᓃᑦ ᓂᐅᕕᕈᓐᓇᕐᒪᖔᑕ. 
 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓕᓴᐃᔩᑦ ᐊᖏᔪᖅᑳᖓ ᐱᓕᕆᐊᖃᖅᐳᑦ ᓄᓇᓕᓐᓂᑦ 
ᐱᑕᖃᖁᔭᐅᔪᓂᒃ ᐊᒻᒪ ᒪᓕᑦᑐᒋᑦ ᑖᒃᓱᒪ ᑲᑎᒪᔨᐅᑉ ᓄᓇᓕᖓ ᑕᐃᒫᔅᓴᐃᓐᓇᖅ ᐱᔪᓐᓇᕆᕗᖅ. 
ᑐᑭᓯᒋᐊᕈᑎᔅᓴᖅᑕᓕᒻᒪᕆᐅᕗᖅ ᑕᖅᑳᓂ, ᑕᒪᓐᓇᓗ ᑐᓴᐅᒪᑎᑦᑎᐊᕐᓂᐊᖅᐸᕗᑦ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᒪᑉᐱᖅᑐᒐᕐᒥ, ᑎᑎᖃᖅᓯᒪᒻᒪᑦ ᖃᓪᓗᓈᑎᑐᑦ: 
ᖃᐅᔨᓴᕐᓂᖅ ᐊᒻᒪ ᕿᒥᕐᕈᓂᖅ ᐃᓕᓐᓂᐊᖅᑏᑦ ᐱᓕᕆᐊᕆᓯᒪᔭᖏᓐᓂᑦ ᐊᒻᒪ ᐃᓕᓴᐃᔩᑦ ᐃᓕᑕᕆᔭᐅᔾᔪᑎᖏᑦ. 
ᐅᖃᖅᓯᒪᒻᒪᑦ ᖃᐅᔨᓴᖃᑦᑕᕆᐊᖃᕐᓂᕐᒥᑦ ᑕᒪᒃᑯᓂᖓ ᐱᓕᕆᐊᓂᒃ. ᐅᖃᕋᓱᐊᖅᐳᖓᓕ, ᐃᒃᓯᕙᐅᑖᖅ, ᑖᓐᓇ 
ᓇᓗᓇᐃᖅᓯᑦᑎᐊᖅᑐᒻᒪᕆᐅᒻᒪᑦ. 

ᑕᐃᒪᐃᒋᐊᖃᕋᓗᐊᕐᒪᑕ ᓄᓇᓕᓕᒫᑦ ᑕᐃᒫᑦᑕᐅᖅ ᑐᑭᓯᒋᐊᕈᑎᔅᓴᓂᒃ ᑐᓂᓯᕙᒻᒪᑕ ᑮᓇᐅᔭᓕᕆᓂᕐᒧᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑦᑐᐃᒋᐊᖅᑎᓪᓗᒋ ᑭᓯᐊᓂ ᐊᑐᖅᑕᐅᕙᑦᑐᑎᒃ ᑮᓇᐅᔭᐃᑦ ᐃᓕᓐᓂᐊᕋᒃᓴᓕᕆᓂᕐᒧᑦ. 
ᐃᒃᓯᕙᐅᑖᖅ, ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᐊᐱᖅᑯᑎᐅᓐᖏᑦᑐᖅ. ᓗ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᖅ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᑦ. ᐃᓕᓐᓂᐊᕈᑎᒃᓴᐃᑦ ᐊᒻᒪ 
ᐃᓕᓐᓂᐊᕐᕕᓐᓂᑦ ᐱᔨᑦᓯᕐᓃᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $8-ᒥᓕᐊᓐ, 847-ᑕᐅᓴᓐ. ᓗ 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ ᐊᓯᐊᓄᑦ ᒪᑉᐱᖅᑐᒐᕐᒧᑦ. 9-19-ᒧᑦ. ᐃᓕᓐᓂᐊᕐᕕᓐᓂᑦ ᐊᐅᓚᑕᐃᑦ, ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $88-ᒥᓕᐊᓐ, 687-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᓴᖅᑕᖃᕈᓐᓃᕐᒪᑦ, ᐅᑎᕐᓂᐊᖅᑐᒍᑦ 9-4-ᒧᑦ. ᒪᒥᐊᓇᖅ. 
 
ᒪᒥᐊᓇᖅ ᑕᒻᒪᕋᒪ, ᒪᒥᐊᓇᖅ. ᐃᑦᓯᕚᑐᐃᓐᓇᕆᑦᓯ. ᐊᐱᖅᑯᑎᑦᓴᖅᑕᖃᖅᑲ ᒪᑉᐱᖅᑐᒐᕐᓄᑦ 9-21 9-25. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖓ ᐃᓕᓐᓂᐊᕐᕖᑦ ᐊᐅᓚᓂᖏᓐᓅᖓᔪᖅ. ᐊᐱᖅᑯᑎᒐ ᓱᓕ 
ᑮᓇᐅᔾᔭᑦᓵᓅᖓᔪᖅ ᐱᕚᓪᓕᕈᑎᑦᓴᓄᓪᓗ. ᐅᑯᐊ ᐃᓕᓐᓂᐊᑦᓯᔨᓕᒫᓄᑦ ᐃᓕᓐᓂᐊᕐᕕᓐᓂ ᑐᕌᖓᔪᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᐱᖅᓱᕐᓂᐊᓕᕋᐃᒍᑦᓯ, ᐃᑦᓯᕙᐅᑕᑦᓯᓃᖏᓐᓇᕋᓱᐊᖃᑦᑕᕆᑦᓯ. ᐊᓂᒐᐃᒐᑦᓯ 
ᑲᑎᒪᕕᒻᒥᒃ, ᐅᖃᐅᓯᕐᓃᕕᑦ ᑐᑭᓯᒍᓐᓇᐃᓪᓕᖃᑦᑕᕋᑦᑕ ᐊᐱᖅᑯᑎᓂᓪᓘᓐᓃᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐅᑯᐊ ᐃᓕᓐᓂᐊᑎᑦᓯᔩᑦ ᑮᓇᐅᔾᔭᑦᓵᖏᓐᓄᑦ 
ᐱᕚᓪᓕᕈᑎᑦᓴᖏᓐᓄᓪᓗ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ ᐃᒻᒪᖃ ᒥᓂᔅᑕ ᓇᓗᓇᐃᖅᓯᒍᓐᓇᖅᑐᑦᓴᐅᔪᖅ ᐃᓕᓐᓂᐊᑎᑦᓯᔩᑦ 
ᐊᒥᓱᓐᖑᑲᓐᓂᕐᒪᖔᑕ ᐅᕝᕙᓘᓐᓃᑦ ᑕᐃᒫᑦᓴᐃᓐᓇᐅᒻᒪᖔᑕ ᑕᕝᕙᓂ ᐊᕐᕌᒍᒥ ᐊᕐᕌᓂ ᑕᐅᑐᑦᓱᒍ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑑᓴᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ, ᐃᑦᓯᕙᐅᑖᖅ, ᐊᐱᕆᒍᒪᔭᕋ 
ᒪᓕᒐᓕᐅᖅᑎ ᐅᖃᐅᓯᖃᕐᒪᖔᖅ ᒫᓐᓇ ᐊᕐᕌᒎᔪᒥᒃ ᐅᕝᕙᓘᓐᓃᑦ ᐅᖃᐅᓯᖃᖅᑲ ᐊᕐᕌᒎᓂᐊᖅᑐᒥᒃ 2003/2004, 
ᐅᕝᕙᓘᓐᓃᑦ ᐊᕐᕌᒍ ᐊᓂᒍᖅᓯᒪᔪᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᑎᒋᐊᕈᒃ ᐊᐱᖅᑯᑏᑦ ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᒍᓐᓇᑐᑦᓴᐅᔪᖅ ᐊᕐᕌᒍᖓᓄᑦ 2002/2003 
ᖃᑦᓯᐅᓂᕐᒪᖔᑕ ᐃᓕᓐᓂᐊᑎᑦᓯᔩᑦ ᐃᓪᓗᕈᓯᕐᓂ, ᖃᑦᓯᓂᒃ ᐃᓕᓐᓂᐊᑎᑦᓯᔨᖃᕐᓂᕐᒪᖔᑦᑕ ᐊᒻᒪᓗ 2003/2004-
ᒧᑦ, ᖃᑦᓯᓂᓪᓗ ᐃᓕᓐᓂᐊᑎᑦᓯᔨᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᑎᑦᓯᔩᑦ ᐊᒥᓲᓂᖏᑦ 
ᑖᒃᑯᐊᓴᐃᓐᓇᐅᓂᐊᖅᑐᑦ, ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖃ ᑕᐃᒪᐃᑦᑐᓴᐃᓐᓇᓛᖅᑐᑦ. ᓇᓗᓇᐃᖅᑕᐅᖁᑐᐃᓐᓇᖅᑕᕋ. ᖁᔭᓐᓇᒥᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑮᓇᐅᔭᖁᑎᕗᑦ ᑕᑯᓐᓇᖅᓱᒋᑦ 
ᑕᐃᒪᐃᑦᑐᓴᐃᓐᓇᓂᐊᖅᑐᖅ ᐊᒥᓲᓂᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᖅᑏᑦ ᐊᒥᓲᓂᖏᑦ ᐊᒥᓱᓐᖑᐹᓪᓕᖅᓯᒪᕙᑦ ᐊᕐᕌᒎᓐᓂ ᑖᒃᑯᓈᓐᓂ ᐊᒻᒪᓗ 
ᐊᒥᓱᓐᖑᕆᐊᖅᓯᒪᑉᐸᑕ, ᖃᑦᓯᓂᒃ ᐊᒥᓱᓐᖑᖅᓯᒪᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᒥᓱᓐᖑᐸᓪᓕᐊᔪᓪᓕ ᓄᓇᓕᖁᑎᓐᓂ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒥᓱᓐᖑᐹᓪᓕᖅᓯᒪᔪᑦ ᐃᓚᒪᑦᓱᑎᒃ 
ᐃᓕᓐᓂᐊᖅᑎᓂᒃ 142-ᓂᒃᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒥᓱᓐᖑᕈᑕᐅᔪᑦ 142 ᓄᓇᕗᓕᒫᒥᐅᕙᑦ, ᑕᐃᒪᐃᓕᔪᕈᓇ ᒥᓂᔅᑕ? 
ᑕᐃᒪᐃᓕᕙᓪᓚᐃᔪᖅ. 
 
ᐅᑎᕆᐊᕐᓂᐊᕋᒪ ᐱᓇᓱᐊᕐᓂᕐᒧᑦ ᐸᕐᓇᐅᑎᓄᑦ ᒪᑉᐱᖅᑐᒐᖅ 9-27, ᐊᑖᓂ ᐃᓕᓐᓂᐊᕖᑦ ᐊᐅᓚᓂᖏᑕ ᐊᒻᒪᓗ 
ᖁᕕᐊᒋᓐᖏᑕᓐᓂᒃ ᑕᑯᓐᓇᕋᒪ ᐃᑦᓯᕙᐅᑖᖅ, ᐃᓕᓐᓂᐊᕐᕖᑦ ᐊᐅᓚᓂᖏᓐᓅᖓᔪᒥᒃ. ᑖᓐᓇ ᓇᔪᖅᑕᕗᑦ ᑮᓇᐅᔭᓂ 
ᐊᑐᖅᑐᑦᓴᓂ, ᒥᓂᔅᑕᐅᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᓐᓇ ᑕᐃᓐᓇᑐᐊᖅ 
ᐃᖅᑲᓇᐃᔭᖅᑎᖃᒃᑲᓐᓂᕆᐊᑐᓐᖏᑦᑐᑐᐊᖅ ᐊᕐᕌᓂᕆᓚᐅᖅᑕᖓᓂᒃ.  
 
ᐃᓱᒪᑲᐃᓐᓇᕋᒪ ᓯᕗᓪᓕᐅᔾᔭᐅᓯᒪᔪᕆᓪᓗᒍ ᐃᓕᓐᓂᐊᖅᑐᓕᕆᓂᖅ ᐅᑯᓇᓂ ᒐᕙᒪᒃᑯᓐᓂᒃ. ᒫᓐᓇᐅᔪᖅ, 142 
ᖃᐅᔨᒪᔭᕗᑦ, ᐊᒥᓱᓐᖑᐹᓪᓕᕐᓂᐅᔪᑦ ᐃᓕᓐᓂᐊᖅᑎᓄᑦ ᑕᕝᕙᓂᑐᐃᓐᓇᖅ ᐊᕐᕌᒍᒥ. ᓇᓗᓇᓐᖏᑦᑐᑦ ᐊᐅᔭᖅ 
ᐊᒥᓱᓐᖑᐹᓪᓕᕐᓂᖓᕐᒥᔪᑦ. 

ᓄᑖᓂᒃ ᐃᓕᓐᓂᐊᑎᑦᓯᔨᖁᑎᖃᓐᖏᑦᑐᒍᑦ ᒪᓕᑦᑐᓂᒃ ᑖᒃᑯᓇᓐᖓᑦ ᐊᒻᒪᓗ ᓄᐃᐃᓴᓕᓪᕚᓪᓕᒻᒪᕆᑦᓱᑎᑦ 
ᐃᓕᓐᓂᐊᕐᕖᑦ ᐊᐅᓚᓂᖏᓐᓂᒃ ᐊᒻᒪᓗ ᐊᐱᕆᕙᒃᑲ ᐅᑯᐊ ᒐᕙᒪᒃᑯᑦ, ᐃᓕᓐᓂᐊᖅᑐᓕᕆᓂᕐᒥᒃ 
ᓯᕗᓪᓕᐅᔾᔨᓂᕋᖃᑦᑕᕋᑦᑕ, ᑭᓯᐊᓂ ᑕᒪᓐᓇ ᑕᑯᑦᓴᐅᔫᔮᓐᖏᑦᑐᖅ. 
 
ᐃᒻᒪᖃ ᐊᐱᕆᒍᓐᓇᖅᑕᕋ ᒥᓂᔅᑕ, ᑖᒃᑯᐊᓕᒫᑦ, ᐃᖅᑲᓇᐃᔭᖅᑏᑦ 825 ᐃᓕᓐᐊᓂᕐᕖᑦ ᐊᐅᓚᓂᖏᓐᓄᑦ ᐊᕐᕌᓂ, 
ᐊᒻᒪᓗ 817 2002/2003 ᐅᕝᕙᓗ 2003/2004 817-ᑐᐃᓐᓇᐃᑦ, ᖃᑦᓯᓄᑯᐊᖅ ᐃᓕᓐᓂᐊᑎᑦᓯᓪᓚᕆᖃᑦᑕᖅᑲᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᓇᑦᓯᐊᖁᔭᕋ. ᐊᑭᑭᓪᓕᒋᐊᕐᓂᑦ ᐊᑦᑐᐃᖏᑦᑐ 
ᐊᒥᓲᓂᖏᓐᓂᒃ ᐃᓕᓐᓂᐊᑎᑦᓯᔩᑦ ᐊᒻᒪᓗ ᐲᖅᓯᔾᔮᖏᑦᑐᒍᑦ ᐃᓕᓐᓂᐊᑎᑦᓯᔨᓂᒃ. ᑕᒪᓐᓇ ᑐᑭᓯᔭᐅᑦᓯᐊᖁᔭᕋ. 
 
ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᐃᓄᐃᓴᓪᓕᒋᐊᕋᓗᐊᖅᑎᓪᓗᒋᑦ, ᐃᓕᓐᓂᐊᑎᑦᓯᔩᑦ ᐊᒥᓲᓂᖏᑦ ᓱᕐᕋᖏᑦᑐᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᐃᑦᓯᕙᐅᑖᖅ, ᖁᔭᓐᓇᒦᒃ. ᓱᓖᓛᒃ ᐊᐱᕆᕙᕋ ᒥᓂᔅᑕ ᖃᑦᓯᐅᒻᒪᖔᑕ 2002/2003 ᐊᕐᕌᒍᖓᓄᑦ, ᖃᑦᓯᐅᕙᑦ 
2003/2004 ᐊᕐᕌᒍᖓᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᑦᓯᕙᐅᑖᖅ, ᖁᔭᓐᓇᒦᒃ, 2003-ᖑᑎᓪᓗᒍ, 594.6 ᑕᐃᑯᖓ ᐊᕐᕌᒍᒧᑦ. 
ᓂᕆᐅᑦᑐᒍᑦ ᓈᓴᐅᑎᖏᑦ ᐊᓯᔾᔨᔾᔮᓐᖏᒋᐊᖏᑦ ᐊᕐᕌᒍᖓᓄᑦ 2003/2004. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. 594.6 ᐊᒻᒪᓗ 817-ᖑᓪᓗᑎ ᐃᖅᑲᓴᐃᔭᖅᑏᑦ ᑎᑎᖅᑲᐃᑦ ᑕᐃᒪᐃᓕᖓᒻᒪᑕ, 
ᐅᑯᐊ ᐱᖃᓯᐅᑎᔪᑦ ᐃᖅᑲᓇᐃᔮᓂᒃ ᐃᓕᓐᓂᐊᖅᑐᓕᕆᔨᒃᑯᑎᒍᑦ, ᖃᓄᐃᑦᑐᐃᑦ ᐃᖅᑲᓇᐃᔮᑦ 
ᑮᓴᐅᔭᖃᖅᑎᑕᐅᔪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐱᖃᐅᓯᐅᔾᔨᓯᒪᔪᑦ ᐃᖅᑲᓴᐃᔮᓂᒃ 222-ᑲᓴᒃᓯᐊᓂᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖏᓐᓄᑦ, ᐅᖃᐅᓯᓖᑦ 
ᐅᖃᐅᓯᓕᕆᔨᓂᒃ, ᐊᓪᓚᑎᓂᒃ ᐊᒻᒪᓗ ᓴᓗᒻᒪᖅᓴᐃᔨᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂᒃ ᐊᐱᖅᑯᑎᑦᓴᖃᒃᑲᓐᓂᖅᑭᑦ ᑐᑐ? 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᑎᑦᓯᔨᓂᒃ ᐃᑲᔪᖅᑏᑦ ᑖᒃᑯᐊ ᐊᑖᓃᒋᕙᑦ? ᐅᑯᐊ ᐅᖃᐅᓯᓕᕆᔨᐅᒋᐊᖏᑦ 
ᑕᑯᓐᓇᖅᑕᖏᑦ ᒥᓂᔅᑕᐅᑉ? ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᕐᕕᒻᒥ ᐃᓪᓗᕈᓯᕐᓂᒃ ᐃᑲᔪᖅᑏᑦ 
ᐱᖃᓯᐅᑎᓯᒪᔪᑦ ᑕᕝᕙᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᑯᐊ ᒥᑭᓪᓕᒋᐊᕈᑕᐅᓯᒪᔪᑦ ᐃᖅᑲᓴᐃᔭᖅᑎᓄᑦ ᓇᔪᖅᑕᐅᓂᐊᖅᑐᖅ ᐃᑲᒧᖅᑎᓄᑦ. 
ᐃᖅᑲᓇᐃᔮᑦᓴᐃᑦ ᐃᓄᐃᓴᓐᓂᖅᓴᐅᑕᕐᒪᑕ ᐊᒻᒪᓗ ᓴᓗᒻᒪᖅᓴᐃᔨᐅᑉᐸᑕ ᐊᓪᓚᑦᑎᐅᑉᐸᑕ ᐃᖅᑲᓇᐃᔭᖅᑏᑦ, 
ᐅᖃᖅᑐᖃᐃᓐᓇᑎᓪᓗᒍ ᐃᑲᔪᖅᑎᑕᖃᕆᐊᒃᑲᓐᓂᕿᐊᖃᕆᐊᖓ ᐃᓄᐃᓴᓐᓂᓴᓚᑦᓯᐊᕇᑦ, ᑕᐃᒪᐃᒻᒪᑦ 
ᐃᓱᒪᑲᐃᓐᓇᖅᑐᖓ ᒥᑭᓪᓕᒋᐊᕐᓂᐊᕐᒪᖔᑕ. ᖁᔭᓐᓇᒥᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓴᖅ. ᐅᑯᐊ ᐃᓕᓐᓂᐊᕐᕕᓐᓄᑦ 
ᑎᑭᓚᐅᖅᑎᓐᓇᒋᑦ. ᐅᑯᐊ ᐃᖅᑲᓇᐃᔭᖅᑏᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓃᓐᖔᕐᑐᑦ, ᐊᑦᑐᖅᑕᐅᒐᔭᖅᑐᑦ ᓯᑕᒪᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᖃᑦᓯᓐᓇᕈᕆᐊᖅᑕᐅᒐᔭᖅᑐᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᓱᓕ ᐊᐱᖅᑯᑎᒃᓴᖃᖅᐱᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᑕᒪᒃᑯᓇᓂ ᐃᓕᓐᓂᐊᕐᓂᕐᒧᑦ ᐊᐅᓚᓂᖏᓐᓄᑦ ᒪᒃᐱᒐᕐᒥ. ᑐᑭᓯᒋᐊᖁᑐᐃᓐᓇᕆᑦᓯ 
ᖃᓄᐃᓕᖓᔪᓐᓇᕐᓂᖏᓐᓂ ᖃᓄᐃᓕᓂᐅᔪᓐᓇᖅᑐᓂ ᓄᓇᓕᐅᔪᓂ ᓄᓇᓕᓐᓂ ᐊᒻᒪᓗ ᖁᓚᓐᖏᑦᑐᖓ ᑕᒪᓐᓇ 
ᑕᐃᒪᐃᓚᐅᕐᓯᒪᒻᒪᑦ. ᐆᒃᑐᑎᖃᕐᓗᑕ ᒥᑭᓂᕐᓴᐅᔪᓂ ᐃᓕᓐᓂᐊᖅᑎᐅᔪᓂᒃ ᐃᓕᓐᓂᐊᕐᕕᐊᓗᒻᒧᑦ. 
 
ᐊᒥᓱᒃᑲᓐᓂᐅᒻᒪᑕ ᒥᑭᓂᕐᓴᐅᔪᓂ ᐃᓕᓐᓂᐊᖅᑎᐅᔪᓂᒃ ᑕᒪᒃᑯᓄᖓ ᖁᕝᕙᓯᓐᓂᕐᓴᐅᔪᓄᑦ ᐃᓕᓐᓂᐊᖅᑐᓄᑦ ᑕᒫᓂ 
ᐊᕐᕌᒍᒥ ᐊᒻᒪᓗ ᐃᓪᓗᕈᓯᑭᕐᓱᓗᐊᕐᒪᑕ ᐅᐱᓐᓇᕋᓂ ᑕᒪᒃᑯᐊ ᐊᒥᓱᐊᓗᐃᑦ ᒥᑭᓂᖅᓴᐅᔪᓂ ᖁᕝᕙᓯᓐᓂᕐᓴᓄᖅᐸᒃᑐᑦ. 
 
ᖃᓄᐃᑦᑐᓂᒃ ᐸᕐᓇᒍᑕᐅᔪᓂᒃ ᐱᑕᖃᖅᐸᑦ, ᓲᕐᓗ ᐃᒪᐃᑦᑐ ᑕᐃᒪᐃᓐᓂᖅᐸᑦ ᑕᒫᓂ ᐊᕐᕋᒍᒥ, ᖃᓄᕐᓕᑕᐃᒪ 
ᐃᓪᓗᕈᓯᖅᑕᑲᓐᓂᕈᓐᓇᖅᐸᑦ ᐃᓕᓐᓂᐊᖅᑎᐅᔪᓄᑦ ᑕᒪᒃᑯᓇᓐᖓ ᒥᑭᓂᕐᓴᓂᖓᖅᑐᓂᒃ ᐃᓕᓴᕕᐅᔪᓂ 
ᖁᕝᕙᓯᓐᓂᕐᓴᓄᑦ? 
 
ᐊᐱᖅᑯᑎᒐ ᑐᑭᓯᓇᖅᑐᒃᓴᐅᒐᓗᐊᖅᐳᖅ. ᐅᖃᕋᓱᑐᐃᓐᓇᖅᑐᖓ. ᑕᐃᒃᑯᐊ ᐃᓪᓗᕈᓯᓕᒪᑦ ᑕᑕᓕᕆᓚᐅᕐᒪᑕ, 
ᑭᓯᐊᓂᓕ 40-ᖏᓐᓂᑦᑐᓂᒃ ᐃᓕᓐᓂᐊᖅᑎᒃᑲᓐᓂᐅᔪᓂᒃ ᐃᓕᓐᓂᐊᕐᕕᒻᒧᑦ ᖁᑦᑎᓂᕐᓴᒧᖅᑐᖃᕐᓂᐊᕐᓚᐅᖅᑐᖅ. 
ᐊᒻᒪᓗ 40-ᖑᒋᓪᓗᑎᒃ ᖁᑦᑎᓂᕐᓴᓄᖅᑐᑦ ᐃᓕᓐᓂᐊᕐᕕᓐᓄᑦ, ᑕᐃᒃᑯᐊ ᐱᕕᖃᓐᖏᓗᐊᖅᐸᒻᒪᑕ 
ᐃᓕᓐᓂᐊᕐᕕᐅᔪᓂᒃ ᓄᑖᓄᑦ ᐃᓕᓐᓂᐊᖅᑎᐅᔪᓄᑦ. 
 
ᖃᓄᐃᑦᑐᒥᒃ ᐋᖅᑭᒃᓯᓯᒪᕕᓯ ᑕᐃᒪᐃᑦᑐᖃᖅᑐᒥᓂᐅᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑐᑭᓯᓇᕐᓂᓴᐅᒐᓗᐊᖅ ᐊᐱᖅᑯᑎᒋᔭᐃᑦ ᐊᑕᐅᓯᐊᑐᐃᓐᓇᕐᓗᒍ ᐊᐱᖅᑯᑎᒋᒍᕕᐅᒃ 
ᐊᒥᓱᐊᖅᑎᑲᓪᓚᓐᖏᖓᕐᓗᒍ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᐅᒐᓗᐊᖅᐸᑕ ᐃᓕᓐᓂᐊᖅᑎᐅᔪᑦ ᑕᒪᓐᓇ 
ᐃᓕᓐᓂᐊᕐᕕᐅᔪᓄᑦ ᐊᑲᐅᓐᖏᓕᐅᕈᑕᐅᔪᖅ, ᐊᒻᒪᓗ ᐅᒃᑐᑎᒋᑐᐃᓐᓇᕐᓗᒍ, ᖃᑦᓯᑐᐃᓐᓇᐅᒐᓗᐊᕈᑎᒃ  

ᐃᓕᓐᓂᐊᖅᑎᑐᐅᔪᑦ ᒍᕆ 12-ᒥ. ᑕᐃᒃᑯᐊ ᐱᔭᕇᕐᓂᐊᖅᑐᒥᓂᐅᑉᐸᑕ ᑕᒫᓂ ᐊᕐᕌᒍᒥ, ᑕᐃᒃᑯᐊ ᓄᒃᑎᖅᑕᐅᕙᒃᑐᑦ 
ᐃᓪᓗᕈᓯᐅᔪᑦ ᑕᐃᒃᑯᓄᖓ ᕿᒪᑦᑕᐅᔪᓄᑦ. 
 
ᑕᐃᒪᓕ ᐃᓪᓗᕈᓯᖅᑕᖃᖅᐸᑦ ᐃᓕᓐᓂᐊᖅᑎᐅᔪᓄᑦ ᖃᐃᓂᐊᖅᑐᓄᑦ, ᖃᐅᔨᒍᑦᑕ ᑕᒪᓐᓇ 
ᐊᑲᐅᓐᖏᓕᐅᕈᑎᒻᒪᕆᐅᓂᖓᓂᒃ ᐱᕕᖃᓐᖏᓐᓂᖓᓄᑦ ᖁᑦᑎᓂᕐᓴᐅᔪᖅ, ᑕᐃᒪᓕ ᐃᒪᐃᒍᓐᓇᖅᐳᑦ ᑕᒪᒃᑯᐊ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᓯᑦᔨᔪᓐᓇᖅᑐᑦ ᑕᒪᒃᑯᐊ ᐃᓂᖃᖅᑎᑕᐅᑦᑎᐊᖁᓗᒋᑦ 
ᖃᑦᓯᐅᓂᖏᑦ ᐃᓪᓗᕈᓯᕐᒥᑦᑐᑦ ᒥᑭᓂᕐᓴᐅᔪᓂᒃ ᐃᓕᓐᓂᐊᕐᕕᐅᔪᓂᒃ. 
 
ᑕᐃᒪᓕ ᐅᒃᑑᑎᒋᔪᒥᓇᖅᑐᓂ ᐱᑕᖃᖅᐳᖅ ᓴᖅᑭᑕᐅᓯᒪᔪᓂ ᐅᕙᑦᑎᓐᓄᑦ ᑕᒪᒃᑯᓄᖓ ᐱᕕᖃᓐᖏᓗᐊᖅᐸᑦᑐᓄᑦ 
ᐊᒻᒪᓗ ᖃᐅᔨᖃᑦᑕᕐᓯᒪᒋᓪᓗᑕ ᑕᒪᒃᑯᐊ ᐃᓚᒃᑯᑦ ᐃᓪᓗᕈᓯᐅᔪᓄᑦ ᐊᑐᖅᑕᐅᖃᑦᑕᕐᓯᒪᔪ ᐱᕕᑭᕐᓱᕋᖅᑎᓪᓗᒋᑦ. 
 
ᐊᔾᔨᒌᖏᑦᑐᑦ ᐆᒃᑐᑎᐅᔪᓐᓇᖅᑐᑦ ᓴᓂᕐᕙᖅᑕᐅᓯᒪᔪᑦ ᐊᑐᖅᑕᐅᖃᑦᑕᕐᓯᒪᔪᑦ ᐱᔪᒪᔭᐅᔪᑦ ᐱᔭᐅᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐊᒃᑲ, ᐅᖃᐅᑦᔭᐅᖃᐅᔪᖓ 
ᓄᓇᓕᐅᔪᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐄ, ᐱᔭᕇᕐᓕᓂᐊᖅᑐᓂᒃ ᐊᓂᔪᖃᓚᕐᒥᔪᖅ ᑭᓯᐊᓂᓕ ᑕᐃᒃᑯᐊ 
ᖃᑦᓯᓐᓇᐅᓂᕐᓴᐅᓚᕐᒥᔪᑦ ᖁᑦᓯᓂᕐᓴᒧᕐᓂᐊᖅᑐᓂᒃ ᒥᑭᔪᑕᐅᓂᕐᓴᐅᔪᓂᒃ. 
 
ᑕᐃᒪᓕ ᐃᒪᐃᓕᓇᓱᐊᓗᖅᑐᖓ ᐱᕕᖃᓐᖏᓗᐊᖅᐸᒻᒪᑕ ᐃᓕᓐᓂᐊᕐᕕᓐᓄᖅᑐᑦ ᖁᑦᑎᓂᕐᓴᒧᑦ. ᐅᒃᑐᑎᒋᓗᒍ 
ᖁᕐᓗᖅᑐ, ᖃᐅᔨᒍᑦᑕ ᒪᐃᒥ ᔪᓂᒥᓗᓐᓂᑦ, ᐱᕕᑭᓗᐊᕐᓂᐊᕐᓂᖏᓐᓄᑦ ᑕᐃᒃᑯᓄᖓ ᐃᓕᓐᓂᐊᕐᕕᓐᓄᑦ 
ᖁᑦᑎᓂᕐᓴᒧᖅᑐᓄᑦ, ᖃᓄᖅ ᑕᒪᓐᓇ ᑲᒪᒋᔭᒐᔭᖅᐸ? 
 
ᑎᑭᑎᑦᑎᔪᓐᓇᖅᐱᓯ ᐃᓪᓗᒃᑲᓪᓚᐅᔪᒥᒃ ᐃᓚᒃᑯᖅᑐᒥᒃ ᓄᓇᓕᓐᓄ? ᑐᑭᓯᑦᑎᐊᕋᓱᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ, ᐱᓕᕆᐊᖑᒐᔭᖅᑐᖅ ᓄᓇᓕᓐᓂ 
ᐱᑦᔪᑎᒋᓪᓗᒍ ᑕᑯᒍᕕᑦ ᒪᐃ ᓰᑏᕙᒥᓪᓗ ᓱᓕᔪᒥᒃ, ᓂᕆᐅᒋᔭᐅᓂᖃᕆᐊᖃᖏᑎᐊᖅᑐᒍᑦ ᓴᓇᒃᑲᓂᕐᓗᑕ 
ᐃᓪᓗᕈᓯᒃᑲᓂᕐᓂᒃ ᐃᓕᓐᓂᐊᕐᕕᓄᑦ. 
 
ᐃᓚᓯᓂᖅ ᐃᓪᓗᕈᓯᐅᔪᓂᒃ ᐊᔪᓐᓇᕐᑎᐊᖅᑐᖅ ᒫᓐᓇᐅᔪᖅ. ᑭᓯᐊᓂ ᑕᑯᒍᑎᒃ ᓂᕆᐅᒋᔭᐅᔪᓂᒃ ᐃᓕᓐᓂᐊᑐᒃᓴᓂᒃ 
ᐊᒻᒪᓗ ᖃᐅᔨᔾᔪᑎᑕᖃᑉᐸᑦ ᐃᓚᐅᕙᓪᓕᐊᔪᓄᑦ ᐃᓕᓐᓂᐊᕐᕕᒻᒧᑦ ᐊᑲᐅᖏᓕᐅᕈᑎᑕᖃᕆᐊᖓᓂ 
ᓇᓗᓇᐃᖅᑕᐅᓯᒪᔪᓂᒃ ᐃᓕᓐᓂᐊᕐᕕᓂ, ᑕᐃᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 
ᐃᓕᓐᓂᐊᕐᕕᓐᓂ ᐊᖏᔪᖅᑳᖑᔪᑦ ᖃᓄᖅᑑᕋᓱᐊᕐᓗᑎᒃ ᓴᖅᑭᖅᓯᓇᓱᐊᕐᓗᑎᒃ ᖃᓄᖅᑑᕈᑎᒃᓴᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐃᖏᕐᕋᑦᑎᐊᖁᓪᓗᒍ, ᖃᐅᔨᒪᖁᔨᔪᖓ ᐃᓕᒃᓯᓐᓂᑦ ᐊᐱᖅᓱᕆᐊᖃᖏᓇᑦᑕ 
ᑲᖐᓱᑐᐃᓐᓇᕐᓗᓂ. ᑕᑯᓐᓇᖔᓕᖅᑕ ᓱᓕᔪᓐᓇᖅᑐᓂᒃ ᖃᓂᓗᐊᕐᓕᕐᒪᑦ ᐃᓕᓐᓂᐊᕐᓇᐅᓂᐊᖅᑐᒧᑦ. Hᐊᕕᐅᔭ. 

Hᐊᕕᐅᔭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖐᓱᑐᐃᓐᓇᕐᓂᐅᕋᑖᖏᑦᑐᖅ, ᐅᖃᖅᑲᐅᒐᒪᐃᓛᒃ, ᑲᑎᒪᖃᑎᖃᔪᒐᓚ, 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᒃᓯᕙᐅᑖᖅ, ᐊᒻᒪᓗ ᓇᓗᓇᐃᖅᑕᐅᔪᒻᒪᑦ, 
ᑲᖐᓱᓐᓂᑐᐃᓐᓇᐅᖃᐅᖏᓚᖅ. 
 
ᖁᔭᓇᐅᓐᓃᑦ, ᐊᐱᕆᔪᒪᔪᖓ ᖃᖓᒃᑯᑦ ᐊᕐᕌᒍᒥ ᖃᐅᔨᓕᖃᑦᑕᖅᑭᓯ ᐃᓕᓐᓂᐊᕐᕆᐊᓐᓂᐊᖅᑐᐃᑦ ᐊᒥᓲᓂᖏᓐᓂᒃ 
ᐊᒥᓲᓂᖅᓴᐅᓂᐊᕐᒪᖔᑕ ᖁᑦᑎᓂᖅᓴᒥ ᐃᓕᓐᓂᐊᖅᑐᓂ ᐅᑯᓇᓐᖓᑦ ᒥᑭᔫᑕᐅᓂᖅᓴᓂ ᐃᓕᓐᓂᐊᖅᑐᓂ? 
ᐃᓱᓕᑦᑕᖅᕕᖃᖅᑭᓰ ᐃᓕᓐᓂᐊᕐᕕᓐᓄᑦ ᐅᓂᒃᑳᖅᕕᐅᒋᐊᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓇᓐᓂᐊᕈᑦᑕ ᓂᕆᐅᒋᔭᐅᔪᓂᒃ 
ᓈᓴᐅᑎᖏᑎᒍᑦ ᖃᐃᔪᒧᑦ ᐃᓕᓐᓂᐊᕐᓇᐅᓂᐊᖅᑐᒧᑦ, ᖃᐃᔨᒪᓕᖃᑦᑕᖅᑐᒍᑦ ᓄᓐᖑᐊᓂ ᓰᑏᕙᐅᑉ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᑦ, ᑕᐃᒫ. ᒪᒃᓖᓐ. 
 
ᒪᒃᓖᓐ: (ᐃᓪᓚᖅᑐᓂ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᔾᔮᖏᓐᓇᒪ ᓇᐃᑦᑑᓂᐊᕐᓂᕋᓪᓗᒍ, ᑭᓯᐊᓂ 
ᓇᐃᑦᑑᑎᒐᓱᐊᕐᓂᐊᖅᑲᕋ. 
 
>>ᐃᓪᓚᖅᑐᖅ 
 
ᐃᖅᑲᓇᔭᖅᑎᓄᑦ, ᒪᕐᕉᒃ ᐊᕐᕌᒎᒃ ᖄᖏᖅᑑᒃ, ᐊᒥᐊᒃᑯᑕᖃᔪᒻᒪᑦ ᐱᓕᕆᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᑦᔪᑎᖃᑦᑐᑎᒃ ᐃᓂᐅᔪᑦ ᐃᓕᓯᕕᐅᓂᖏᒻᒪᑕ. ᑮᓇᐅᔭᖃᑦᑎᑕᐅᓂᖓ ᐊᑐᐃᓐᓇᐅᓕᖅᑐᓂᐅᒐᓗᐊᖅ ᐊᒻᒪᓗ 
ᓄᑖᒥᒃ ᐃᓕᓐᓂᐊᕐᕕᒻᒧᑦ ᓱᕈᓯᖅᑕᐅᒥᒃ ᕚᓯᒥᒃ ᓂᐅᕕᖅᑐᖃᑦᑐᓂ ᑭᓐᖓᓐᓄᑦ ᐱᒋᐊᖃᓪᓚᕆᑦᑐᓄᑦ ᐊᒻᒪᓗ ᐃᕝᕕᑦ 
ᓄᓇᒋᔭᖓᓄᑦ ᐱᒋᐊᖃᓪᓚᕆᒃᑭᓪᓗᑎᒃ. 
 
ᐅᕙᓐᓄᓪᓕ, ᐱᐅᓂᖃᒻᒪᑦ ᐱᑕᖃᑦᑎᑦᑎᒍᓐᓇᕋᑦᑕ ᓱᕈᓯᖅᑕᐅᑎᓂᒃ ᓄᓇᓕᓐᓄᑦ ᐱᑕᖃᕆᐊᖃᒻᒪᑕ ᑭᓯᐊᓂ ᑕᒪᓐᓇ 
ᓄᐃᓕᑕᐃᓐᓇᖅᓲᔮᖅᑐᓂ ᐱᓚᐅᖅᓯᒪᒻᒪᑦ ᐸᕐᓇᑕᐅᔪᓂ. ᖃᐅᔨᒪᔪᒍᑦ ᐱᒋᐊᖃᓚᐅᖅᑐᓯ ᓱᕈᓯᖅᑕᐅᒥᒃ ᐸᖕᓂᖅᑑᒧᑦ 
ᐊᒻᒪᓗ ᑭᓐᖓᓐᓄᑦ. 
 
ᐅᖃᐅᓯᕆᓇᓱᐊᖅᑕᕋ ᐅᕙᓂ, ᖃᑦᑎᓂᒃ ᐃᓄᖃᖏᑦᑐᓂᒃ ᐃᖅᑲᓇᐃᔮᓂᒃ ᐱᑕᖃᖅᑭᓰ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᔪᓐᓇᑦᑎᐊᕈᕕᑦ, ᑕᑯᒋᐊᖃᓐᓂᐊᕋᑦᑕ 
ᓈᓴᐅᑎᓂ ᐅᕙᓂ. (ᕿᒥᕐᕈᔪᐃᑦ ᓈᓴᐅᑎᓂᒃ).. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓪᓗᒋᑦ ᓈᓴᐅᑎᐅᔪᑦ ᐱᓕᕆᕕᑦᑎᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ, ᐱᑕᖃᑦᑐᒍᑦ 66-
ᖑᔪᓂᑦ ᐃᖅᑲᓇᐃᔮᖑᔪᓂᑦ ᐃᓄᓂᖏᑦᑐᓂᒃ ᑕᕝᕙᖔᖅᓯᒪᔪᑦ 937-ᐸᐅᔪᒥᒃ ᐃᓂᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓄᓯᒪᓐᖏᑐᔅᓱᓖ ᐃᖅᑲᓇᐃᔮᔅᓴᐅᔪᑦ. ᑕᒪᒃᑯᐊᓕ ᐃᓗᐊᓂᓪᓚᕆᐅᕙ 
ᐃᓕᓐᓂᐊᕐᕕᓂᑦ? ᑕᕝᕗᖓ ᐃᓪᓗᕈᓯᕐᓄᑦ ᐱᑕᖃᖅᑳ ᐃᓕᓐᓂᐊᕐᕕᓂᑦ? ᐱᑕᖃᖅᑳ ᐃᖅᑲᓇᐃᔮᔅᓴᐅᔪᑦ 
ᐃᓐᓄᔅᓯᒪᓐᖏᑐᔅᓱᓕ ᐃᓪᓗᕈᓯᕐᓅᖅᑐᖃᖅᑳ ᐊᒻᒪᓗ ᖃᑦᑎᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᕆᔭᕋ ᑭᐅᑎᓐᓂᐊᖅᑲᕋ ᑖᔅᓱᒧᖓ ᐊᐱᖅᑯᓯᐅᔪᒧᑦ ᐊᒻᒪᓗ 
ᐃᖅᑲᐃᑎᑦᑎᔪᒪᕗᖓ ᐊᔾᔨᒌᓐᖏᓂᖅᑕᖃᕐᓂᐅᓴᑐᐃᓐᓇᕐᖓᑦ ᐊᕐᕌᒎᑕᒫᖅ ᓈᓴᐅᑎᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕆᑦᔅ. 
 
ᕆᑦᔅ: ᑕᒪᒃᑯᐊ ᓈᓴᐅᑎᐅᔪᑦ ᕿᑲᖅᐸᓐᖏᓚᑦ ᑕᖅᑭᑕᒫᐸᓗᑦ ᐱᓗᐊᖅᑐᒥ ᑕᕝᕙᓂ ᐃᓕᓐᓂᕐᕕᐅᔪᓂᑦ. ᑕᐃᒪ, ᐄ, 
ᖃᖓᑐᐃᓐᓇᒃᑯᑦ ᐃᓄᖃᓐᖏᓂᖃᕐᓂᐅᓴᑐᐃᓐᓇᖅᑯᒍᑦ ᐃᖅᑲᓇᐃᔮᖑᔪᓂᑦ ᐃᓕᓐᓂᐊᕐᕕᑎᓐᓂ. 
 
ᐱᒋᐊᖅᐸᒃᑲᑦᑕ ᓰᑏᕝᕙᒥ ᐃᓄᓖᓐᓇᐅᑎᓪᓗᒋᑦ ᐃᖅᑲᓇᐃᔮᔅᓴᐅᔪᑦ ᐃᓕᓐᓂᐊᕐᕕᓐᓂ. ᕿᑐᕐᖓᖅᑖᕋᑖᕐᓂᕐᒧᑦ 
ᐃᖅᑲᓇᐃᔭᓐᖏᑦᑐᖃᕐᐸᑉᐳ, ᐋᓐᓂᐊᓕᑳᓪᓚᑦᑐᖃᕐᓂᖅᑲ ᐅᕝᕙᓘᓐᓃᑦ ᑭᓱᑐᐃᓐᓇᐃᑦ, ᑕᒪᒃᑯᐊ ᐃᓄᖃᕐᓂᖏᑦ 
ᐃᖅᑲᓇᐃᔮᖑᔪᓂᑦ ᐅᖓᑖᓃᓲᖑᕗᑦ 95%. ᑕᕝᕙᓃᒐᓚᐃᓐᓇᖅᑯᑦ 95%. 
 
ᑕᑯᓐᓇᕈᑦᑎᒍ ᑕᒪᒃᑯᐊ ᐃᓚᖏᑦ ᐱᓕᕆᕕᒻᒥ ᓱᕐᓗ ᐊᖏᔪᖅᑳᖃᕐᕕᐅᔪᓂᑦ ᐊᓪᓚᕕᓐᓂ ᐃᖃᓗᓐᓂ, ᑭᓱᑐᐃᓐᓇᖅ, 
ᐱᑕᖃᑐᐃᓐᓇᕆᐊᖃᖅᑯᒍᑦ ᐊᑯᓂᐅᔪᖅ ᐃᓄᖃᓐᖏᑐᓂᑦ ᐃᖅᑲᓇᐃᔮᖑᔪᓂᑦ. ᑭᓯᐊᓂᓕ ᐃᓕᓐᓂᐊᕕᓐᓂ 
ᐃᖅᑲᓇᐃᔮᖑᔪᑦ, ᐅᖃᕈᓐᓇᖅᑯᖓ 98%-ᒥᑦ 99%-ᒧᑦ ᐃᓄᖃᓲᖑᕗᑦ ᐃᓕᓐᓂᐊᓇᐅᑎᓪᓗᒍ ᐊᕐᕌᒎᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓴ ᑐᓴᕈᒥᓇᒻᒪᕆᑉᐳᖅ ᐃᓕᓐᓂᐊᕐᕕᐅᔪᑦ ᐃᖅᑲᓇᐃᔭᖅᑎᖃᕐᓂᖏᓐᓄᑦ 
ᐊᒻᒪᓗ ᐃᖅᑲᓇᐃᔮᓂᑦ ᐃᓄᖃᕐᑐᖃᕋᓂ. ᐅᖃᕈᒪᕗᒍᑦ, ᑕᒪᒃᑯᐊ ᐃᓄᖃᓐᖏᑦᑐᑦ ᐊᖏᔪᖅᑳᖃᕐᕕᐅᔪᓂᑦ 
ᐊᓪᓚᕝᕕᐅᔪᑦ ᐊᓯᖏᓪᓗ, ᑕᒪᓐᓇ ᔭᒐᐃᒻᒪᕆᓐᖏᒻᒪᑦ ᑐᑭᖃᖔᖅᑯ ᐃᖅᑲᓇᐃᔭᕆᐊᖃᕐᓂᕐᒥᑦ 20-ᓂ ᐃᑲᕐᕋᓂᑦ 
ᐅᓪᓘᔪᒥᑦ 18-ᖑᓐᖏᖔᖅᑐᓂᑦ. 
 
ᐅᐱᒋᕙᒃᑲ ᐊᓱᕈᖅᐸᑦᑐᑦ ᐃᖅᑲᓇᐃᔭᖅᑏᑦ ᐊᖏᔪᖅᑳᖃᕐᕕᐅᔪᓂᑦ ᐊᓪᓚᕕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐊᓪᓚᕝᕕᐅᔪᑦ. ᑭᓯᐊᓂᓕ ᑕᕝᕙᓂ ᐅᖃᐅᓯᐅᔪᒥᑦ, ᓄᓇᓕᓐᓂ ᑕᐃᒪᐃᑦᑐᒥᑦ ᐱᑕᖃᕐᑎᓪᓗᒍ, ᓄᓇᓕᐅᔪᖅ 
ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕕᓂᑦ ᐊᒥᓲᓂᖏᑦ ᕿᑲᕐᓯᒍᓐᓇᖏᑦᑐᓂᑦ ᓈᓴᐅᑎᓂᑦ ᐊᒥᓲᓗᐊᓐᖏᒻᒪᑕ ᓄᓇᓕᓐᓂ 
ᑕᐃᒪᐃᑦᑐᑦ ᐊᕐᕕᐊᑦ ᓴᓂᐊᓂ ᖃᐅᔨᓇᒻᒪᕆᑦᑐᒥᑦ ᐃᓕᓐᓂᐊᕐᓂᐅᔪᖅ ᐱᒋᐊᓚᐅᖅᑎᓪᓗᒍᑦ ᓰᑏᕝᕙᒥ, 
ᐊᖏᔪᒻᒪᕆᒻᒥ ᐊᐅᓚᔾᔭᓐᓂᖃᕐᓂᐊᖅᑯ ᑕᒪᒃᑯᐊ ᒪᓕᓪᓗᒋᑦ ᐃᖅᑲᓇᐃᔮᔅᓴᐅᔪᑦ ᐃᓄᓐᓂᖏᓐᓂ. 
 
ᖃᓄᕐᓕ ᑲᒪᕙᑉᐱᓯ ᑕᒪᓐᓇ ᐊᐅᓚᑕᐅᓐᖏᑦᑐᒥ ᐱᕈᓐᓂᐅᔪᒥᑦ? ᑮᓇᐅᔭᖅᑕᖃᖅᑳ ᐋᖅᑭᑦᑕᐅᓯᒪᔪᓂᑦ 
ᑲᒪᕕᐅᒍᓐᓇᕋᔭᖅᑐᒥᑦ ᑕᒪᔅᓱᒧᖓ ᐱᕈᓐᓂᐅᔪᒥᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᖏᓐᓇᐸᓗᓲᖑᕗᖅ, ᐃᒪᐃᓚᐅᖅᑯᑦ ᑕᒪᒃᑯᐊ 
ᑮᓇᐅᔭᐃᑦ ᐊᑐᖅᑕᐅᓪᓗᑎᑦ ᑕᒪᒃᑯᐊ ᐃᖅᑲᓇᐃᔮᔅᓴᐅᔪᑦ ᐃᓐᓄᑦᑕᐅᖁᓪᓗᒋᑦ ᐊᒻᒪᓗ ᐊᓯᔾᔩᓂᕐᒥᑦ ᑮᓇᐅᔭᓂᑦ 
ᐊᓯᖏᓐᓃᑦᑐᓂᑦ ᑕᒪᒃᑯᐊ ᐃᖅᑲᓇᐃᔮᔅᓴᐅᔪᑦ ᐃᓄᑦᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᒪᒃᓖᓐ. 
 
ᒪᒃᓖᓐ: ᐅᓪᓗ ᐊᑯᓂᐅᓗᐊᓕᕐᖓᑦ, ᐃᒃᓯᕙᐅᑖᖅ. ᑕᕝᕙᓃ ᐅᖃᐅᓯᖃᕐᑎᓪᓗᑕ, ᐊᐱᕆᔪᒪᕗᖓ ᓄᓇᓕᓐᓂ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓂ ᑕᕝᕙᓃᖃᑕᐅᒻᒪᑕ ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖏᓐᓂ? 

ᐊᐱᖅᑯᓯᖃᕋᒪ ᐊᑕᐅᓯᐅᓐᖏᑦᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᔅᓴᖃᖅᑲᑦ ᑕᒪᔅᓱᒪ ᒥᔅᓵᓄᑦ 
ᐊᐱᕆᔪᓐᓇᑎᐊᖅᑯ, ᑲᔪᓯᑐᐃᓐᓇᖅᕆᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᐃᓱᒪᒐ ᐊᕙᓂᐋᓘᕋᑖᕐᖓᑦ. ᒪᒃᓖᓐ ᐅᖃᕆᐊᕈᓐᓇᖅᓯᕗᑎᑦ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᕐᑐᖓ ᐊᐱᕆᖅᑳᕋᑖᖅᑯᖓ ᐃᓚᖏᑦ ᑲᑎᒪᔨᐅᔪᑦ ᐅᕙᓐᓂ 
ᑕᑯᓐᓇᕋᑖᕐᖓᑕ ᐊᒻᒪᓗ ᖃᐅᔨᓐᖏᓚᖓ ᖁᕕᐊᓱᒻᒪᖔᑕ ᐊᐱᖅᑯᓯᖃᕋᒪ. 
 
ᕿᓐᖑᕐᓗᖓᓕᖓᑕ ᐊᒻᒪᓗ ᐃᓄᐃᑦ ᕿᓐᖑᕐᓗᖓᓕᕋᐃᒻᒪᑕ ᐱᔾᔪᑎᖃᓲᖑᕗᑦ ᑕᖃᒐᒥ ᐅᕝᕙᓘᓐᓃᑦ ᓂᓐᖓᐅᒪᒐᒥ 
ᑕᕝᕙᓂᓕ ᑕᖃᒪᔪᐃᓐᓇᐅᖁᔭᕋᓗᐊᒃᑲ. 
 
ᑭᓯᐊᓂᓕ ᐊᐱᖅᑯᓯᕋ ᐊᒻᒪᓗ ᐱᒻᒪᕆᐅᓪᓗᓂ, ᑕᒪᓐᓇ ᐲᖅᑕᐅᓂᕆᓚᐅᖅᑕᖓ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓂ, ᑕᒪᒃᑯᐊ ᐊᐅᓚᓂᐅᔪᑦ ᐊᕕᑦᑐᖅᓯᒪᔪᓂᑦ ᐊᓯᔾᔨᖅᓯᒪᕚᑦ? 
 
ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᓇᒻᒥᓂᖅ ᑮᓇᐅᔭᓕᕆᓂᕐᒥᑦ ᑲᒪᖃᑦᑕᓚᐅᖅᑯᑦ. 
ᐱᑕᖃᕐᑎᑎᒻᒪᕆᑉᐸᓚᐅᖅᑯᑦ ᐊᕕᑦᑐᖅᓯᒪᔪᓄᑦ ᐊᓪᓚᕝᕕᐅᔪᓄᑦ, ᓄᓇᓕᓐᓄᑦ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᑕᒪᓐᓇ ᐲᖅᑕᐅᓚᐅᖅᑎᓪᓗᒍ ᐊᒻᒪᓗ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᐲᖅᑕᐅᓚᐅᖅᑎᓪᓗᒋᑦ, ᓱᓕ 
ᐱᑕᖃᕋᑦᑕ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᐅᔪᓂᑦ. ᐅᕗᓐᖓᕋᓱᑉᐳᖓ ᑕᒪᒃᑯᐊ ᖃᓄᐃᓕᐅᕐᓂᕆᔭᖏᑦ 
ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᐊᓯᔾᔨᖅᓯᒪᒻᒪᑕ. 
 
ᐅᓄᓐᖓᕋᓱᑉᐳᖓ ᑕᒪᒃᑯᐊ ᖃᓄᐃᓕᐅᕐᓂᕆᔭᖏᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᑦ ᐊᒻᒪ 
ᐊᑐᐊᒐᖏᑦ, ᐱᓕᕆᐊᖃᒃᑲᓂᕐᓂᐊᖅᐸᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᑖᒥᑦ ᒪᓕᒐᕐᒥᑦ 
ᓴᖅᑭᑕᐅᓂᐊᖅᑐᒥᑦ, ᒥᓂᔅᑕᐅᓪᓗᑎᑦ ᖃᐅᔨᒋᐊᖅᓯᒪᕖᑦ ᐊᓯᔾᔩᓂᐊᕆᐊᖓ ᖃᓄᐃᓕᐅᕐᓂᐅᔪᓂᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᔅᓯᒪᕗᖓᓕ. ᑕᑯᒋᐊᖅᓯᒪᒌᖅᑐᑕᓗ 
ᐊᓯᔾᔨᖅᑕᐅᔪᓐᓇᖅᑐᓂᒃ. ᑕᒪᓐᓇ ᑕᑯᒋᐊᕐᕕᒋᖃᑦᑕᕐᓂᐊᕋᑦᑎᒃᑯ ᖃᐅᔨᒋᐊᕐᓗᑕ ᓇᐅᒃᑯᑦ ᐊᓯᔾᔨᕆᐊᖃᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᖓᑦ ᐊᓯᔾᔨᕐᓂᐅᔪᖅ ᑕᑯᒋᐊᖅᑕᓯ ᑕᒪᒃᑯᐊ ᐃᓄᐃᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ ᑕᕝᕙᓃᒋᐊᖃᕐᒪᑕ ᐃᓕᓐᓂᐊᕐᕕᓐᓂᑦ ᐃᑲᔪᖅᓱᕐᓗᑎᑦ, ᐃᑲᔪᖅᓱᕋᓗᐊᕐᒪᖔᑕ 
ᐃᓕᓐᓂᐊᕐᕕᓐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ. 
 
ᐃᓱᒫᓘᑎᒐ ᐅᕙᖓ ᓄᓇᖓᓐᓃᑦᑐᖓ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᐅᔪᑦ ᑲᖏᖅᖠᓂᒃᑰᕐᓂᐊᖅᑐᖓᓗ 
ᐅᖃᖃᑎᖃᕆᐊᖅᑐᕐᓗᖓ ᐊᕐᕕᐊᓃᓐᖔᕐᓗᖓ ᖃᐅᔨᒪᓪᓚᑦᑖᓐᖏᒻᒪᑕ ᖃᓄᖅ ᐱᓕᕆᐊᒃᓴᖃᕐᒪᖔᑕ ᐊᒻᒪ 
ᖃᓄᑎᒋ ᐃᑲᔪᖅᓱᖅᑕᐅᒻᒪᖔᑕ ᓄᓇᓖᑦ ᐊᕕᑦᑐᖅᓯᒪᔪᑦ ᐊᓪᓚᕝᕕᖏᓐᓂᑦ. ᑕᒪᓐᓇ ᐃᑲᔫᑕᐅᓇᓱᐊᕐᒪᑦ 
ᐃᓕᓐᓂᐊᕐᕕᓐᓂᑦ ᐃᓪᓕᕈᓯᕐᓂᑦ ᐊᒻᒪ ᐃᓕᓴᐃᔨᓄᑦ ᐊᓪᓚᑦᑎᓄᓪᓗ ᐃᑲᔪᖅᓲᑕᐅᒃᑲᓂᕐᓗᓂ ᐊᓯᔾᔨᖅᐸᓪᓕᐊᔪᓂᒃ  

ᒪᓕᖁᓪᓗᒋᑦ ᐱᔾᔪᒋᓪᓗᒋᑦ ᐱᓕᕆᐊᖑᕙᑦᑐᑦ ᐊᑲᐅᓐᖏᓕᐅᕈᑎᓕᐅᖅᑐᑦ ᐃᓕᓐᓂᐊᕐᕕᓐᓂᑦ ᐃᓪᓕᕈᓯᕐᓂᑦ, 
ᐃᑲᔪᖅᓱᕐᓂᕐᒧᑦ ᐃᓕᓴᐃᔨᓄᑦ. 
 
ᖃᐅᔨᒋᐊᖅᐱᓰ ᑕᐃᒪᐃᒍᓐᓇᕐᒪᖔᖅᓯ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐊᕕᑦᑐᖅᓯᒪᔪᓂᒃ ᐊᓪᓚᕝᕖᑦ 
ᖃᐅᔨᒪᖁᕙᕗᑦ ᑕᒪᒃᑯᓂᖓ ᐊᒻᒪ ᐊᐱ6ᑯᑎᖓᓄᑦ , ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕖᑦ 
ᐃᑲᔪᕐᓂᖅᓴᐅᖃᑦᑕᖁᕙᕗᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖑᑎᒐᓱᐊᕐᓂᐊᖅᐸᕋ ᐊᐱᖅᑯᑎᒐ. ᑕᒪᑐᒧᖓ ᐅᖃᐅᓯᕆᔭᑦᑎᓐᓄᑦ, 
ᑕᑯᓐᓇᑎᓪᓗᓯ ᑕᒪᒃᑯᓂᖓ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓂᑦ, ᖃᐅᔨᒪᓐᖏᓐᓇᒪ ᖃᑦᑎᐅᒻᒪᖔᑕ ᐊᕐᕌᒍᒧᑦ 
ᐃᖅᑲᓇᐃᔮᑦ, ᑭᓯᐊᓂ ᐊᒥᓱᑲᓪᓚᐅᕗᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ, ᐃᓚᖓᓪᓗ ᐅᕙᓐᓄᑦ 
ᐅᖃᐅᓯᐅᓯᒪᓪᓗᓂ ᖁᓕᐅᓕᖅᑐᓂᖅᑲᐃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᓄᑦ ᐊᒻᒪ 
ᒪᓕᒐᓕᐅᖅᑎᓄᑦ, ᑕᒪᒃᑯᐊ ᐊᕐᕌᒍᒧᑦ ᐃᖅᑲᓇᐃᔮᑦ ᐃᓕᓐᓂᐊᕐᕕᒻᒦᒋᐊᖃᕐᒪᑕ ᐃᑲᔪᕐᓗᑎᒃ 
ᖃᓄᐃᓕᐅᕆᐊᓕᖏᓐᓂᑦ ᐃᓕᓐᓂᐊᖅᑐᓕᕆᓂᖅ ᐱᐅᓯᕚᓪᓕᖁᓪᓗᒍ. 
 
ᐃᓛᓐᓂᒃᑯᑦ ᖃᐅᔨᔪᒪᕙᒃᑲᒪ ᖃᓄᐃᓕᐅᕐᒪᖔᑕ ᑕᒪᒃᑯᐊ ᐊᓪᓚᕝᕖᑦ. ᑭᓯᐊᓂ ᑕᒪᑐᒧᖓ ᐊᐱᕆᔭᐅᖃᑦᑕᖅᓯᒪᒐᒪ 
ᐊᒥᓱᐊᖅᑎᖅ ᖃᓄᖅ ᑕᒪᒃᑯᐊ ᐃᖅᑲᓇᐃᔮᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦ ᓱᕈᓯᕐᓄᑦ 
ᐃᓱᒪᓕᕆᕕᕈᖅᑎᑕᐅᓗᓂ ᐱᓕᕆᐊᖃᖃᑦᑕᖁᓪᓗᒍ ᐃᓕᓴᕕᓐᓂᑦ ᑕᒪᒃᑯᓂᖓ ᑕᐃᒪᐃᕝᕕᐅᔪᓂᑦ ᐃᓕᓴᕕᓐᓂᑦ. 
 
ᐃᓄᓕᕆᔩᑦ ᒫᓐᓇᐅᔪᖅ ᐱᔭᒃᓴᖃᓗᐊᖅᑐᒻᒪᕆᐳᒻᒪᑕ ᓄᓇᓕᓕᒫᓂᑦ ᐊᒥᒐᖅᓴᖅᑐᓂᒃ. ᒥᓂᔅᑕᖃᕐᕕᓯ 
ᐃᓱᒪᒃᓴᖅᓯᐅᕈᓐᓇᖅᐹ ᐊᓯᔾᔨᖅᑕᐅᔪᓐᓇᕐᒪᖔᑕ ᐊᕐᕌᒍᒧᑦ ᐃᖅᑲᓇᐃᔮᑦ ᓱᕈᓯᕐᓄᑦ ᐃᓱᒪᓕᕆᔨᕈᖅᑎᐅᓗᑎᒃ 
ᖃᐅᔨᓴᕐᓗᑎᒃ ᑭᕙᓪᓕᕐᒥᑦ? 
 
ᑕᐃᒪᐃᒋᐊᑐᓐᖏᓚᑎᑦ ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᑭᓯᐊᓂ ᐃᒻᒪᖃ ᖃᐅᔨᓴᕈᓐᓇᕈᕕᑦ ᑭᓪᓕᕐᒥᑦ ᑕᒪᓐᓇ 
ᐃᑲᔫᑎᖃᑦᑎᐊᕋᔭᕐᒪᖔᖅ ᐃᓕᓴᐃᔨᓄᑦ ᑕᒪᒃᑯᐊᒐᓚᐅᑎᓪᓗᒋᑦ ᐃᑦᑕᓐᓂᑯᐃᑦ ᓇᔾᔨᐅᖑᓪᓗᑎᒃ 
ᐃᒥᖃᑦᑕᖅᑐᒥᓂᕐᓄᑦ ᐊᔾᔨᒌᓐᖏᑦᑑᑏᓪᓗ ᑕᒪᒃᑯᐊ ᐃᓕᖅᑯᓯᖅᓱᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔪᓐᓇᖅᑰᓐᖏᓇᒃᑯ. ᒫᓐᓇᐅᔪᖅ 
ᑕᐃᒪᐃᑦᑐᕈᖅᑎᑦᑎᓂᖅ. 
 
ᑭᓯᐊᓂ ᑕᐃᒫᒃ ᐅᖃᓚᐅᖅᑎᓪᓗᖓ ᖃᐅᔨᒪᔪᖓ ᑕᒪᓐᓇ ᐱᓕᕆᐊᖑᓇᓱᐊᖅᓯᒪᒌᕐᒪᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑭᓯᐊᓂ ᑕᒪᓐᓇ ᑕᑯᒋᐊᕈᓐᓇᖅᐸᕗᑦ ᕿᒥᕐᕈᓗᑎᒍᓗ, ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓗᒍ ᐊᒥᓲᓯᒪᒻᒪᑕ ᑎᑎᖅᑲᐃᑦ 
ᐊᒻᒪ ᐅᖃᖃᑦᑕᖅᑐᑦ ᐊᕐᕌᒎᓕᖅᑐᒥᑦ ᐃᑲᔪᖅᓱᕐᓂᓕᕆᓂᕐᒧᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᖁᕕᐊᒋᑦᑎᐊᖅᑕᕋ ᐊᒻᒪᓗ ᑕᐃᒪᐃᑦᑐᓂ ᖃᒧᑕᐅᔭᕐᓂ 
ᓂᐅᕕᑐᐃᓐᓇᕆᐊᖃᓕᖅᑐᖓ. 
 
ᑭᖑᓪᓕᖅᐸᐅᔪᖅ ᐊᐱᖅᑯᑎᖓ, ᐱᕕᓪᓗᖓ. ᓇᓗᓇᐃᕐᓯᓇᓱᐊᖅᑐᖓ ᒪᓐᓇᐅᔪᖅ ᖃᓄᐃᓕᖓᓪᓚᕆᓐᓂᐅᔪᒥ 
ᓄᓇᕗᒻ, ᐊᒻᒪᓗ ᑕᒪᒃᑯᐊ ᐅᖃᐅᓯᕆᔪᒪᓐᖏᑕᒃᑲᑦ ᐃᒻᒥᓂᖃᑦᑕᖅᑐᑦ, ᑕᐃᒪᐃᑦᑐᖃᕐᓂᖅᐸᒃ ᐊᕕᒃᑐᕐᓯᒪᓂᑦᑕ 
ᐊᓪᓚᕕᖓᓂ, ᑕᐃᓐᓇ ᐃᓄᒃ ᓇᕈᖃᑦᑕᕋᔭᕐᒪᑦ ᐊᒻᒪᓗ ᐅᖃᖃᑎᖃᖃᑦᑕᕐᓗᓂ ᐃᓕᓴᐃᔨᐅᔪᓂᒃ ᑲᒪᓂᕐᒧᑦ ᓱᕈᓯᕐᓂᒃ 
ᒥᑭᓂᖅᐸᐅᔪᓂ ᒍᕆᑦ 12-ᒧᑦ. 
 
ᑕᒪᒃᑯᐊ ᖃᐅᔨᓴᖅᑲᑦᑕᕐᒪᑕ ᐃᓕᖅᑯᓯᖏᓐᓂᒃ ᓱᕈᓯᐅᔪᑦ. ᐊᒥᓱᕐᓂᕐᓴᐅᔪᑦ ᑲᒪᔭᕆᐊᖃᑦᑕᕐᓯᒪᔪᑦ ᐅᑭᐅᓕᓐᓂ 5-ᓂᑦ 
ᒍᕆᑦ 12-ᒧᑦ 30-ᖏᓐᓂᓪᓗᑎᒃ ᒥᑭᓂᖅᐸᐅᔪᒥᑦ ᐊᒻᒪᓗ ᒍᕆᑦ 1-ᒧᑦ. ᓱᕈᓯᕐᓄᑦ ᐃᓱᒪᓕᕆᔭᑕᕐᓂᖅᐸᑦ 
ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂ ᓄᓇᓕᓐᓄᖃᑦᑕᖅᑐᓂ ᐊᑕᐅᓯᐊᕐᓗᑎᒃ ᒪᕐᕈᐊᑎᕐᓗᑎᒃ ᐊᕐᕋᒍᒥ 
ᐅᖃᖃᑎᖃᖃᑦᑕᕆᐊᖅᑐᕐᓗᑎᒃ ᐃᓕᓴᐃᔨᓂᑦ ᑕᒪᒃᑯᓂᖓ ᐃᓕᖅᑯᓯᖏᓐᓄᑦ ᐊᑲᐅᓐᖏᒍᑎᖃᖅᑐᓂᒃ ᐊᒻᒪᓗ 
ᑕᑯᕙᒃᑕᖏᓐᓂᒃ ᓱᕈᓯᐅᔪᓂᒃ, ᑕᐃᒪᓕᖃᐃ ᐃᓚᓕᐅᑎᔪᓗᒥᔭᕆᐊᖃᖅᐳᑦ ᐃᓄᓕᕆᔨᒃᑯᓐᓄᑦ ᓄᓇᓕᐅᔪᓂ ᑕᒪᓐᓇ 
ᓄᖅᑲᕐᔪᒥᑎᓐᓇᓱᐊᕐᓗᒍ ᖃᓄᐃᓕᔪᓐᓇᕐᓂᖏᓐᓄᑦ ᐊᒻᒪ ᐃᒻᒥᓂᖏᓚᕿᑎᑦᑎᒍᓐᓇᕋᔭᖅᐳᑦ. 
 
ᐊᔪᐃᓐᓇᖅᐳᖓ ᒥᓂᔅᑕᒧᑦ ᐃᓱᒪᒋᐊᑦᑎᐊᖁᓪᓗᒍ ᑕᒪᒃᑯᓂᖓ ᐃᖅᑲᓇᐃᔭᖑᔪᓂᒃ ᓴᖅᑭᓂᕐᒧᓗᓐᓂᑦ ᑕᐃᒪᐃᑦᑐᓄᑦ 
ᑕᒪᓐᓇ ᐱᕙᓪᓕᐅᑎᒐᔭᕐᒪᖔᖅ ᐊᑲᐅᓐᖏᓕᐅᕈᑕᐅᔪᓄᑦ ᓄᓇᑦᑎᓐᓂ. ᑕᒪᔾᔭᑐᖃᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᔪᖓ ᑕᒪᓐᓇ ᐱᒻᒪᕆᐅᒻᒪᑦ. 
ᐱᓕᕆᕕᐅᓪᓗᑕ ᖃᐅᔨᒪᔪᒍᑦ ᑕᒪᓐᓇ ᐱᒻᒪᕆᐅᓂᖓᓂᒃ ᑭᓯᐊᓂᓕ ᒫᓐᓇᐅᔪᖅ ᐱᔭᕇᕋᓱᐊᕋᑦᑕ ᕿᒥᕐᕈᓂᐅᔪᒧᑦ 
ᖃᓄᖅ ᑕᒪᒃᑯᐊ ᓱᕈᓯᐅᔪᑦ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ. 
 
ᐃᓚᒋᓗᒍ ᕿᒥᕐᕈᓂᑦᑎᓐᓄᑦ, ᖃᐅᔨᓂᐊᖅᑐᓄᑦ ᖃᓄᐃᑦᑐᓂᒃ ᐃᖅᑲᓇᐃᔭᖑᔪᓂᒃ ᐃᑲᔪᕈᑎᒃᓴᐅᔪᓂᒃ 
ᐱᑎᑦᑎᔪᓐᓇᕐᒪᖔᑦᑕ. ᐱᓕᕆᖃᑎᒋᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᑕᒪᒃᑯᓄᖓ ᓱᕈᓯᕐᓄᑦ 
ᓴᐳᑎᔭᐅᓯᒪᓂᖏᓐᓄᑦ, ᕿᒥᕐᕈᓂᐊᖅᑐᒍ ᑕᒪᒃᑯᓂᖓ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᖏᓐᓂᒃ. 
 
ᑕᕝᕙᓐᖓᑦ ᑕᐃᒪᐃᑦᑕᕆᐊᖃᕈᑦᑕ, ᑐᑭᓯᑎᑦᑎᒋᐊᕈᓐᓇᕐᓂᐊᖅᑐᒍᑦ ᒪᓕᒐᓕᐅᖅᑎᓄᑦ ᖃᓄᐃᓕᐅᕐᓂᐊᕐᓂᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐃᒪᓐᓇᐅᔪᑦ ᐅᖓᑖᓂ 90 ᒥᓕᐊᓐ, ᐅᑯᐊ ᐃᓄᒃᑎᑑᖅᑐᑦ ᑕᑯᓐᓈᖅᑐᐃᓐᓇᖅᑕᒃᑲ. 
 
ᐃᑲᔪᕈᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓚᑕᐅᓂᖏᓐᓄᑦ ᐊᑭᖏᑦ ᐊᒻᒪᓗ ᐃᓚᖏᑦ 
ᐊᐅᓚᓂᖏᓐᓄᑦ ᐊᑭᓕᕆᐊᖃᖅᑐᓄᑦ ᐃᓕᓐᓂᐊᕐᕕᐅᔪᓄᑦ. ᖃᐅᔨᒍᒪᑐᐃᓐᓇᖅᑐᖓ ᖃᓄᖅ ᑐᑭᖃᕐᒪᖔᖅ ᐃᓚᖓ 
ᐊᐅᓚᓂᖏᓐᓄᑦ ᐊᑭᖏᑦ. ᐅᖃᕐᓯᒪᔪᖅ, ᐃᓚᖓᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓕᐊᓐᓂᐅᓇ ᒪᒃᐱᒐᕐᒥᑦᑐᖅ ᒪᓕᒐᓕᐅᖅᑎᐅᔪᖅ. 
ᐅᖃᐅᑎᔪᓐᓇᖅᐸᖓ ᓇᓕᓐᓂᒪᖓᖅ ᒪᒃᐱᒐᐅᔪᒥ? 
 
ᐃᒃᓯᕙᐅᑕ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒪᒃᐱᒐᖅ 9-20, ᐊᑖᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᑲᔪᕈᑕᐅᔪᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖ. ᑕᑯᕙᕋ ᒪᒃᐱᒐᐅᔪᖅ ᐅᖃᐅᓯᕆᔭᖓ. ᐅᓇ 
ᑐᑭᖃᖅᑐᖅ ᐃᓚᐃᓐᓇᖏᓐᓂᒃ, ᑕᐃᒃᑯᐊ ᐃᓚᐃᓐᓇᖏᑦ ᐊᑭᓕᕆᐊᓕᓐᓄᑦ ᐊᐅᓚᔾᔪᑎᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐃᒃᐸᖓ ᐊᐱᖅᑯᑎᒐ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᐅᔪᑦ ᓇᒻᒥᓂᖅ ᑮᓇᐅᖁᑎᖃᕐᒪᑕ ᐊᒻᒪᓗ ᓄᓇᖏᓐᓂ, ᑕᐃᒃᑯᐊ ᓇᒻᒥᓂᖅ ᐱᓕᕆᕙᓪᓕᐊᓂᐅᓴᕙᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᒧᑦ 
ᓱᒋᐊᖃᕐᒪᖔᕐᒥ ᐊᒻᒪᓗ ᖃᐅᔨᒪᔭᕗᑦ ᓱᒋᐊᖃᕐᒪᖔᑕ. ᐃᓕᓐᓂᐊᖅᑐᓕᕆᔨᒃᑯᑦ ᐅᓂᒃᑳᓕᐅᖃᑦᑕᖅᑐᑦ 
ᑐᕋᐃᓐᓇᓂᖅᓴᐅᑦᓱᑎᒃ ᒥᓂᔅᑕᐅᕕᑦᑎᓐᓄᑦ ᐱᔾᔪᑎᖃᕐᓱᑎᒃ ᐊᐅᓚᓂᕐᒥᓂᒃ. ᑕᐃᒪᐃᒻᒪᑦ, 
ᐱᓕᕆᖃᑎᒋᓂᖅᓴᕆᓕᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): 9-19. ᐊᐱᖅᑯᑎᑦᓴᖃᖅᑐᖃᖅᑲ 9-19-ᒧᑦ? ᑲᑎᑦᓱᑎᒃ ᐊᐅᓚᔾᔪᑕᐅᔪᑦ ᒪᑭᒪᔾᔪᑕᐅᔪᓪᓗ. 
$88-ᒥᓕᐊᓐ, 687-ᑕᐅᓴᓐ ᑮᓇᐅᔭᐃᑦ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):ᐅᑎᕐᓗᑕ 9-14-ᒧᑦ. ᐃᓕᓐᓂᐊᖅᑐᓕᕆᓂᕐᒧᑦ, ᓇᐃᓪᓕᑎᖅᓯᒪᔪᑦ. ᓇᓗᓇᐃᔭᐃᔪᑦ 
ᐊᑭᓕᖅᑐᕆᐊᓕᓐᓂᒃ. ᑲᑎᑦᓱᑎᒃ ᐊᐅᓚᔾᔪᑕᐅᔪᑦ ᒪᑭᒪᔾᔪᑕᐅᔪᓪᓗ. 159-ᒥᓕᐊᓐ. ᒪᒥᐊᓇᖅ ᐃᒡᒐᑦᓯᒪᓐᖏᓐᓇᒪ 
ᐆᑉᔅ. ᒪᒥᐊᓇᖅ. 
 
ᑲᑎᑦᓱᑎᒃ ᐊᐅᓚᔾᔪᑕᐅᔪᑦ ᒪᑭᒪᔾᔪᑕᐅᔪᓪᓗ. $159-ᒥᓕᐊᓐ, 970-ᑕᐅᓴᐃᑦ. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖃᑎᖃᖅᑲᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᓕᕆᐊᖑᓯᒪᔪᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 
 
ᖁᕕᐊᓇᖅ ᐱᔭᕇᕈᓐᓇᕋᑦᑕ ᕿᓚᕝᕙᐅᑉ ᐱᖓᓂᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ ᐃᒻᒪᖃ ᐅᓇ 
ᑭᖑᓪᓕᖅᐹᕆᔪᑦᓴᐅᒐᒃᑯ ᑎᒍᒥᐊᖅᓱᒍ ᑐᓂᔭᐅᓛᖅᑐᑦᓴᐅᓕᕐᒥᒻᒪᑦ ᐊᓯᓐᓄᑦ ᐊᒻᒪᓗ ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ ᐱᓕᕆᖃᑎᒋᖃᑦᑕᓚᐅᕋᒃᑭᑦ ᐊᒻᒪᓗ ᖁᔭᓐᓇᒦᕈᒪᒻᒥᔭᒃᑲ 
ᐃᖅᑲᓇᐃᔭᖅᑎᖁᑎᒃᑲ ᐊᑦᓱᕈᑦᓯᐊᕐᓂᖏᓐᓄᑦ ᐸᕐᓇᐃᕐᓱᑎᒃ ᐅᑯᓇᓐᖓᑦ. ᖁᔭᓐᓇᒦᕈᒪᒻᒥᔭᒃᑲ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
>>ᐸᑦᑕᖅᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖃᓄᐃᓕᖓᒍᒪᕙᑦ ᑲᑎᒪᔨᕋᓛᑦ? ᒥᔅ ᐊᐃᓕᐊᒻᔅ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᔪᓯᒍᑎᒍᒪᔭᕋ ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ ᐊᑐᐃᓐᓇᐅᕙ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᑦᓯᓴᒥᓄᑦ? 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᐃᑦᓯᕙᐅᑖᖅ. ᒥᓂᔅᑕᕆᔭᐅᓪᓗᖓ ᐃᖅᑲᖅᑐᐃᓂᓕᕆᔨᒃᑯᓐᓄᑦ, 
ᐊᑐᓐᓇᐅᔪᖓ. ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖁᕕᐊᓱᑉᐳᖓ ᑲᑎᒪᔨᕋᓛᑦ ᓵᖓᓃᒋᐊᑦᓴᖅ 
ᐅᓂᒃᑳᕐᓂᐊᕐᓗᖓ ᒥᓂᔅᑕᐅᕕᖓᓐᓂᒃ ᐃᖅᑲᖅᑐᐃᓂᓕᕆᔨᒃᑯᑦ, 2003 ᐊᒻᒪᓗ 2004 ᑐᑦᓯᕌᖑᓯᒪᔪᑦ ᑮᓇᐅᔭᐃᑦ 
ᐊᑐᖅᑐᑦᓴᐃᑦ. 
 
ᒥᓂᔅᑕᐅᕕᐅᔪᖅ ᑐᓂᔭᐅᓯᒪᒻᒪᑕ ᐊᐅᓚᔾᔪᑎᑦᓴᓂᒃ $46-ᒥᓕᐊᓐ, 58-ᑕᐅᓴᓂᒃ ᐊᖏᓪᓕᒋᐊᕐᓱᑎᒃ 1 ᒥᓕᐊᓐ 900 
ᑖᓚᔅᒥᒃ ᐊᕐᕌᓂᓕᓴᐃᑦ ᑕᑯᓪᓗᒋᑦ. 
 
ᓄᑖᖅ ᑮᓇᐅᔭᐅᔪᖅ ᐱᓕᕆᕕᐅᔫᑦ ᑮᓇᐅᔭᖁᑎᖏᓐᓂᑦ ᐃᑲᔪᕐᓂᐊᖅᑐᑦ ᐱᐅᓯᕚᓕᖅᑎᑕᐅᓂᖏᓐᓂᓂ 
ᐃᓕᓐᓂᐊᕈᑎᒃᓴᐃᑦ ᑐᕌᖓᔪᑦ ᓯᕗᓪᓕᐅᔾᔭᐅᒍᒪᔪᓄᑦ ᕿᖓᐅᒥ ᐊᑐᖅᑕᐅᔪᒪᔪᑦ. ᐊᕐᕌᓂ, ᐊᐱᕆᔭᐅᓚᐅᕐᕋᒪ 
ᑲᑎᒪᔨᐅᔪᓄᑦ ᒪᓕᒐᓕᐅᖅᕕᒻᒧ ᐸᓕᓯᑕᖃᖁᔾᔨᓪᓗᑎᒃ ᓄᓇᓕᓕᒫᓂ. 
 
ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᖅᓴᖅ ᒪᓕᒍᓐᓇᓚᐅᕋᑦᑕ ᑐᒃᓯᕋᐅᑎᒃᓯᓐᓂᑦ ᑕᒪᑐᒧᖓ ᖃᐃᔪᒧᑦ 
ᑮᓇᐅᔭᖅᑑᑎᒃᓴᓄᑦ ᐊᕐᕌᒍᐊᓂ. ᐊᒥᓲᓂᖅᓴᐃᑦ ᓄᑖᑦ ᐱᓕᕆᔾᔪᑏᑦ ᐱᖃᓯᐅᔾᔨᕗᑦ ᐃᖅᑲᓇᐃᔮᓂᒃ ᓄᑖᓄᑦ 
ᐸᓖᓯᖃᓐᓂᐅᔪᓄᑦ ᒪᕐᕉᓐᓄᑦ ᓄᓇᓕᐅᔫᓐᓄᑦ ᑎᑭᕋᔾᔪᐊᒥ ᐊᒻᒪᓗ ᐃᓪᓗᓕᒑᕐᔪᒻᒥ ᐃᓚᒋᓪᓗᒍ 
ᑭᖑᖅᕕᑦᑎᐅᖃᑦᑕᕋᔭᖅᑐᒥᒃ ᐃᓂᐅᔪᒥᒃ ᑖᒃᑯᓄᖓ ᐸᓖᓯᑯᖏᓐᓂ. 
 
ᐊᓯᒃᑲᓐᓂᐊᓂᑦ ᐱᑕᖃᒻᒥᔪᖅ ᑮᓇᐅᔭᓂᑦ ᐃᑲᔪᖅᑐᐃᓂᐊᖅᑐᒥᒃ ᑐᐊᕕᓐᓇᖅᑐᓄᑦ ᐅᖄᓚᕕᐅᕙᑦᑐᑦ ᐊᒻᒪᓗ 
ᐸᓖᓯᓄᑦ ᕿᒻᒦᑦ ᐊᑐᖅᑕᐅᕙᑦᑐᑦ ᓄᓇᕗᒻᒥ. ᒫᓐᓇᐅᔪᕐᓕ, ᐃᑲᔪᖅᑕᐅᕕᐅᔪᖅ ᑎᒍᔭᐅᓯᒪᔪᓄᑦ  

ᐃᓄᒋᔪᓐᓇᖅᑕᖏᓐᓄᑦ ᐅᖓᑕᐅᔾᔨᓯᒪᕗᖅ ᐊᒻᒪᓗ ᐊᓯᒃᑲᓂᖓᖅᒍᑦ ᐊᑭᓕᐅᔾᔭᐅᔪᑦ ᐃᓪᓗᖃᕆᐊᖃᓐᓂᕐᒧᑦ 
ᑎᒍᔭᐅᓯᒪᔪᓄᑦ ᓄᓇᕗᑦ ᓯᓚᑖᓂ. 300 ᑕᐅᓴᓐ ᑖᓚᔅᓂᑦ ᐊᑐᖅᑕᐅᓂᐊᖅᑐᑦ ᑕᒪᒃᑯᓄᖓ. 
 
ᐊᑯᓂᐅᓂᖅᓴᒧᑦ ᐊᑐᖅᑕᐅᒍᓐᓇᕐᒥᔪᑦ ᐃᓱᒪᒋᔭᐅᒋᐊᕐᓂᐊᖅᑐᖅ ᑕᕝᕙᓂ ᐱᓕᕆᕕᐅᔫᑉ ᑭᖑᓪᓕᕐᒥ ᐊᑭᑐᔫᑎᓄᑦ 
ᐱᖁᑎᓄᑦ ᖃᐃᑕᐅᔪᐃᑦ. ᐊᓯᖏᑎᒍᑦ ᓄᓇᓕᓐᓂ ᐃᑲᔪᖅᑕᐅᕕᓐᓄᑦ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᖅᑎᑖᓚᐅᖅᑐᑦ 
ᐊᕐᕌᒎᑉ ᕿᑎᐊᓂ 2002/2003-ᒥ ᑕᒪᒃᑯᐊ ᐱᕋᔭᑉᐸᑦᑐᐃᑦ ᐃᖅᑲᑐᐃᕕᒃᑯᑦ ᖃᓄᐃᓕᖓᓂᒃᓴᖏᓐᓄᑦ ᓄᓇᓕᓐᓂ 
ᐊᑭᓕᖅᓱᐃᒍᓐᓇᖁᓪᓗᒋᑦ. ᐊᖏᓪᓕᐊᕈᑎᐅᔪᖅ 200 ᑕᐅᓴᓐ ᐊᑐᕐᓂᐊᑦᑐᖅ ᑮᓇᐅᔭᓕᐊᖑᔪᓄᑦ ᑕᒪᒃᑯᓄᖓ 
ᐊᓯᒃᑲᓂᐊᒍᑦ ᓴᖅᑭᖅᓯᒪᔪᓄᑦ ᐃᖅᑲᓇᐃᔮᓄᑦ. 
 
ᓄᓇᓕᓐᓂ ᐃᑲᔪᖅᑕᐅᓂᐅᒧᖅ ᑎᒍᔭᐅᓯᒪᔪᓄᑦ ᐱᒻᒪᕆᐅᒻᒪᑦ ᐃᑲᔫᑦᑎᖃᑦᑐᓂ ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ 
ᐊᑐᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᐊᑎᒍᑦ. ᐱᐅᓯᕚᓕᖅᓯᒪᔪᒥᒃ ᐅᐊᑎᔨᑎᒍᑦ ᐊᑐᐃᓐᓇᐅᑎᑕᕗᑦ 
ᐱᑯᑦᑐᒃᓯᒪᔪᓄᑦ ᓄᓇᓕᓐᓂ ᐃᑲᔪᓐᓂᖃᓐᓂᐊᖅᓴᐅᔪᖅ ᑕᒪᒃᑯᓄᖓ ᑎᒍᔭᐅᓯᒪᔪᓄᑦ ᐊᓂᒍᐃᓇᓱᐊᓪᓗᑎᒃ 
ᓄᓇᓕᓐᓂ ᐊᑭᓕᖅᓱᕆᐊᓕᒻᒥᓂᒃ, ᐃᓚᖏᔭᒥᓂᒃ ᖃᐅᔨᒪᖃᑎᖃᖃᑦᑕᖅᑐᑎᒃ ᐊᒻᒪᓗ ᐃᑲᔪᖅᑕᐅᒍᓐᓇᖅᑐᑎᒃ 
ᐅᖃᖃᖅᒌᓐᓂᒃᑯᑦ ᐊᖏᕐᕋᐅᔪᒦᓪᓗᑎᒃ. 
 
ᐃᖅᑲᑦᑐᐃᕕᓕᕆᔨᐅᔪᑎᒍᑦ ᓄᓇᕗᒻᒥ ᐃᖅᑲᑦᑐᐃᕕᖓᑎᒍᑦ, ᐸᓖᓯᒃᑯᑦ, ᐃᑲᔪᖅᑕᐅᕕᒻᒥᐅᑕᐃᑦ ᐊᒻᒪᓗ ᓄᓇᓕᓐᓂ 
ᐃᖅᑲᑦᑐᐃᕕᒃᑯᑦ ᑲᑎᒪᔨᕋᓛᖏᑦ, ᐊᒃᓱᕈᒻᒪᕆᑦᑐᑎᒃ ᐃᑲᔪᕋᓱᐊᖃᑦᑕᖅᑐᑦ ᑕᒪᒃᑯᓂᖓ ᑎᒍᔭᐅᓯᒪᔪᓂᒃ 
ᐱᒻᒪᕆᐅᓗᐊᖏᑦᑐᓄᑦ ᓄᓇᓕᓐᓂ ᐃᖅᑲᑦᑐᐃᕕᒃᑯᑦ ᑲᑎᒪᔨᕋᓛᖏᑎᒍᑦ, ᐃᓕᐅᖃᐃᕙᓪᓕᐊᓂᖅ ᓄᓇᓕᕋᓛᓄᑦ 
ᐱᓕᕆᐊᖑᔪᓂᒃ ᐊᒻᒪᓗ ᐊᓯᖏᓐᓄᑦ ᖃᓄᐃᓕᐅᕈᑕᐅᔪᓂᒃ ᑕᒪᒃᑯᓄᖓ ᐱᕋᔭᒃᓯᒪᔪᓄᑦ ᐊᑭᓖᒍᓐᓇᖁᓪᓗᒋᑦ 
ᓄᓇᓗᓐᓄᑦ. 
 
ᑕᒪᓐᓇ ᐊᑑᑎᖃᑦᑎᐊᕐᒪᑦ ᐊᒻᒪᓗ ᐆᑑᑎᑦᑎᐊᕙᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᒍᑦ ᐊᒻᒪᓗ ᐃᓕᖅᑯᓯᑎᒍᑦ 
ᒪᒥᓴᕐᓂᕐᒧᑦ ᐱᓕᕆᐊᖑᕙᑦᑐᓄᑦ. ᐱᐅᓯᕚᓕᑎᑦᑎᓇᓱᐊᕐᑲᑦᑕᕐᒥᒐᑦᑕ ᐊᒻᒪᓗ ᐃᑲᔪᕈᒪᓪᓗᒋᑦ ᓄᓇᕗᒻᒥᐅᑕᐃᑦ 
ᐱᐅᓂᖅᓴᒥᒃ ᐊᒻᒪᓗ ᑕᒪᒃᑯᐊ ᓯᕗᓪᓕᐅᔾᔭᐅᖁᔭᕗᑦ ᐊᑐᖅᑕᐅᑦᑎᐊᖁᓪᓗᒋᑦ ᕿᖓᐅᒥᑦ ᐊᑐᖅᑕᐅᔪᒪᔪᐃᑦ. 
 
ᑕᒪᔾᔭ ᐅᖃᐅᓯᕆᔭᒃᑲ, ᑭᓯᐊᓂ ᖁᕕᐊᓱᓐᓂᐊᕆᕗᖓ ᑭᐅᒋᐊᒃᓴᖅ ᐊᐱᖅᑎᐅᔪᓂᒃ ᑲᑎᒪᔩᑦ ᐊᐱᖅᑯᑎᒃᓴᖃᕈᑎ. 
ᖁᔭᓐᓇᒥᒃ, ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓂ ᐅᖃᐅᓯᖃᑦᑐᖃᕈᒪᕚ. ᑲᑎᒪᔨᕋᓛᕐ ᐃᒃᓯᕙᐅᑕᖓ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᑦᑐᖓ ᑐᓂᓯᒋᐊᒃᓴᖅ ᑲᑎᒪᔨᕋᓛᑦ 
ᒪᑐᐃᖅᓯᓂᖃᑦᑎᓪᓗᒋᑦ ᐅᖃᐅᓯᐅᖅᑲᐅᔪᓂᑦ ᐱᒋᐊᓕᕋᓵᑖᖅᑎᓪᓗᑕ ᐅᖃᖃᑎᒌᓐᓂᕐᒥᒃ 2003/2004, 
ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᖁᑎᒃᓴᐃᑦ ᐱᓕᕆᕕᐊᓄᑦ ᐃᖅᑲᑦᑐᐃᔨᓕᕆᔨᒃᑯᑦ. ᑭᖑᓂᐊᒍᑦ, ᑲᑎᒪᔨᐅᔪᑦ 
ᐱᕕᖃᓐᓂᐊᕐᒥᔪᑦ ᐊᐱᕆᔪᓐᓇᕐᓗᑎᒃ ᓇᓚᐅᖅᑖᖅᑕᐅᓯᒪᔪᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐊᔭᐅᖅᑎᒃᑯᑦ, ᐱᕕᖃᕈᓐᓇᕐᓯᓯᒪᓕᕐᒪᑕ ᑲᑎᒪᖃᑎᖃᕐᓗᑎᒃ ᒥᓂᔅᑕᐅᔪᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ. 
 
ᒥᓂᔅᑕᐅᔪᖅ ᐅᓂᒃᑳᕈᓐᓇᓚᐅᖅᑐᖅ ᐱᓕᕆᕕᖓᑕ ᐊᑐᕐᓂᐊᖅᑐᒋᔭᖏᓐᓂᒃ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑦ 
ᖁᕕᐊᓱᒃᐳᑦ ᑐᓴᕆᐊᒃᓴᖅ ᑕᐃᒃᑯᐊ ᐱᓕᕆᕕᐅᔪᑦ ᒪᕐᕈᑲᓐᓂᕐᓂᒃ ᐸᓕᓯᖃᕈᓐᓇᕐᓂᐊᒪᑕ ᑎᑭᕋᕐᔪᐊᓂ ᐊᒻᒪ 
ᐃᒡᓗᓕᒑᖅᔪᒻᒥ. 

ᐃᒃᓯᕙᐅᑖ, ᐸᓕᓯᖃᖅᑎᓐᓇᒋᑦ ᑕᐃᒃᑯᐊ ᓄᓇᓕᐅᔪᑦ ᐃᓱᒪᓗᒍᑎᒋᔭᐅᖃᑦᑕᓚᐅᕐᒪᑎ. ᐸᓕᓯᖃᓕᖅᑎᓪᓗᒋᑦ 
ᑕᐃᒃᑯᐊ ᓄᓇᓕᐅᔪᑦ ᓴᐃᓕᑦᑎᐊᕈᓐᓇᕐᓂᕐᓴᐅᓂᐊᕐᓕᖅᐳᑦ ᐊᒃᑕᓇᓐᖏᑦᑐᒥᓪᓗᓂ ᓄᓇᒥᓐᓂ ᑕᐃᒃᑯᐊ ᐊᑯᓂᐅᔪᖅ 
ᐸᓕᓯᖃᓚᐅᕐᓯᒪᓐᖏᒻᒪᑎᒃ. 
 
ᐃᒃᓯᕙᐅᑖ, ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᐃᓐᓇᖅᑐᑦ ᓱᓕ ᑕᒪᒃᑯᐊ ᑎᒍᔭᐅᓯᒪᔪᑦ 
ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᓐᓄᑦ ᓄᓇᕗᑦ ᓯᓚᑖᓄᑦ ᐱᕕᑭᕐᓱᓂᑦᑎᓐᓄᑦ. ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ 
ᑖᒃᑯᐊ ᐱᓕᕆᕕᐅᔪᑦ ᐊᒃᓱᕈᖃᑦᑕᕐᓂᖏᓐᓄᑦ ᑕᒪᒃᑯᐊ ᓄᓇᓕᖏᓐᓂᑦᑎᑕᐅᓇᓱᐊᖅᑐᑎᒃ ᑎᒍᔭᐅᓯᒪᔪᑦ. 
 
ᐃᒃᓯᕙᐅᑖ, ᑕᒪᓐᓇ ᓴᖅᑭᑲᓐᓂᕆᕗᖅ ᐊᓄᓪᓚᒃᓯᕕᑦᑕᖃᕆᐊᖃᕐᓂᖓᓂᒃ ᐊᕐᓇᓄᑦ. ᐊᓕᐊᓇᐃᑉᐳᖅ, 
ᐃᒃᓯᕙᐅᑖᖁᔭᓐᓇᒦᒃ ᓄᓇᕗᑦ ᐊᒥᓱᓐᖏᑦᑐᒐᓗᐊᓂᒃ ᑎᒍᔭᐅᓯᒪᔪᖃᕐᒪ ᐊᕐᓇᓂᒃ. ᑭᓯᐊᓂᓕ, 
ᑕᐃᒪᐃᑦᑐᖅᑕᖃᓐᖏᓐᓂᖓᓄᑦ ᑕᒪᓐᓇ ᐃᓱᒪᓗᒍᑕᐅᖃᑦᑕᕐᓯᒪᓕᕐᒪᑦ. 
 
ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᑕᑯᔭᕆᐊᒃᓴᖅ ᑕᐃᒪᐃᑦᑐᓂ ᓯᕗᓂᑦᑎᓐᓂᒃ ᐱᓕᕆᕕᐅᔪᓂ ᑲᒪᒋᔭᒃᓴᐅᔪᓂᒃ 
ᐸᕐᓇᒍᑕᐅᔪᓂ, ᑮᓇᐅᔭᓂᒃ ᓴᓂᕐᕙᐃᓯᒪᓪᓚᕆᓐᖏᒃᑲᓗᐊᖅᑎᓪᓗᒋᑦ. ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ 
ᐃᑲᔪᖅᑐᐃᓪᓚᕆᑉᐳᑦ. 
 
ᐃᒃᓯᕙᐅᑖ, ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᑐᓴᕆᐊᒃᓴᖅ ᒪᓕᒐᕐᓄᑦ ᑐᑭᓯᒋᐊᕐᕕᐅᔪᓐᓇᖅᑐᖅ ᐊᖅᑭᒃᑕᐅᓂᐊᕐᒪᑦ. 
ᒪᓕᒐᓕᐅᖅᑎᐅᔪᑦ ᓂᕆᐅᓐᓂᖃᑦᑎᐊᕐᒪᑕ ᒫᓐᓇᒪᒃᑯᑦ ᐃᓄᓐᓂᒃ ᒪᓕᒐᓕᕆᔨᐅᔪᓂᒃ ᐱᑕᖃᓚᕐᓂᖓᓂᒃ 
ᐅᖃᐅᑦᔨᒋᐊᖅᑎᐅᔪᓐᓇᖅᑐᓂᒃ ᖃᓪᓗᓇᐅᔭᕈᓐᓇᖏᑦᑐᓂᒃ ᐃᓄᓐᓂᒃ ᓄᓇᕗᒻᒥ. ᒪᓕᒐᓕᐅᖅᑎᐅᔪᑦ 
ᐃᑲᔪᖅᑐᐃᑦᑎᐊᖅᐳᑦ ᐊᑭᑦᓯᕋ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᐅᔪᒥᒃ. 
 
ᐃᒃᓯᕙᐅᑖ, ᒪᓕᒐᓕᐅᖅᑎᐅᔪᑦ ᓂᕆᐅᓐᓂᖃᑦᑎᐊᖅᐳᑦ ᐱᓂᐊᕆᐊᒃᓴᖅ ᖃᐅᔨᓴᕈᑎᒃᓴᐅᔪᓂᒃ ᐸᐃᒃᐸᓂᒃ 
ᓯᕗᓪᓕᖅᐹᒥᒃ ᐅᒃᑐᕈᑕᐅᔪᒥᒃ ᐃᓄᒃᓯᐅᒻᒧᑦ ᐊᖅᑯᓯᐅᖅᑏ, ᐃᓚᒋᓄᑦ ᒪᓕᒐᑎᒍᑦ ᐋᖅᑭᒃᓱᐃᓂᕐᒧᑦ ᐱᓕᕆᐊᒧᑦ. 
ᑕᒪᓐᓇ ᓯᕗᓪᓕᖅᐸᒥᒃ ᐱᓕᕆᐊᖑᔪᖅ ᐊᒃᓱᐊᓗᒃ ᐃᑲᔪᖅᐸᓪᓕᐅᑎᒐᔭᕐᒪᑦ ᐊᒻᒪᓗ ᐊᑭᑭᓪᓕᒋᐊᕈᑕᐅᔪᓐᓇᕋᔭᖅᑐᓂᒃ 
ᐃᖅᑲᖅᑐᐃᕕᒻᒥ ᐊᑭᓕᐅᑦᔭᐅᔭᕆᐊᖃᖅᑐᓂ . 
 
ᒪᓕᒐᓕᐅᖅᑎᐅᔪᑦ ᖃᐅᔨᓂᐊᖅᐳᑦ ᑕᒪᓐᓇ ᐃᓱᒪᓗᒍᑕᐅᔪᖅ ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᓕᕆᓂᕐᒧᑦ 
ᐃᑲᔪᖅᑕᐅᕕᐅᔪᓂ ᐃᑲᔪᕈᑕᐅᕙᑦᑐᖅ ᐃᓄᓐᓄᑦ ᓱᓕ ᑕᒪᒃᑯᐊᖑᑎᓪᓗᒋᑦ ᐊᒥᓱᕈᒃᑲᓐᓂᕐᓯᒪᓐᖏᑦᑐᑦ. 
ᐊᒥᓱᕈᖅᐸᓪᓕᐊᑐᐃᓐᓇᖅᑐᔭᖅᑎᓪᓗᒋᑦ ᒐᕙᒪᒃᑯᑦ ᐃᓗᓐᐊᓂ ᒪᓕᒐᓕᕆᓂᐅᓗᔪᒥᒃ, ᐃᑲᔪᖅᑐᑕᐅᒃᑲᓐᓂᕆᐊᖃᖅᑐᑦ 
ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ. 
 
ᐃᒃᓯᕙᐅᑖᖅ, ᑕᒪᔭ ᐅᖃᐅᓯᒃᓴᒃᑲ. ᒪᓕᒐᓕᐅᖅᑎᐅᔪᑦ ᖁᕕᐊᓱᒃᑐᑦ ᐊᑕᖏᐸᓗᒃᑐᒋᑦ ᐱᓕᕆᕕᐅᔪᑉ 
ᐱᕙᓪᓕᐊᓯᒪᓂᖏᓐᓂᒃ ᐊᒻᒪᓗ ᓂᕆᐅᒃᐳᖓ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐊᑐᓂᑦ ᐅᖃᐅᓯᓴᖃᕐᓂᐊᕐᒪᑕ ᐊᒻᒪᓗ 
ᐃᓱᒪᓗᒍᑕᐅᔪᓂᒃ ᐱᓕᕆᕕᐅᔪᓄᑦ 2003/2004 ᑮᓇᐅᓄᑦ ᐊᑐᖅᑐᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᕙᓂ 7.1. ᒪᓕᒐᖅ 7.1 ᐱᕕᖃᖅᑎᑦᑎᕗᖅ ᐊᑐᓂᑦ ᒪᓕᒐᓕᐅᖅᑎᐅᔪᒥᒃ 
ᐅᖃᕈᓐᓇᖅᕕᖃᖅᑎᑕᐅᓗᑎᒃ 10 ᒥᓂᔅ ᐅᖃᐅᓯᒃᓴᑐᐃᓐᓇᕐᒃᓄᑦ ᐊᒻᒪᓗ ᐊᐱᕆᔪᓐᓇᕐᓂᐊᕆᓪᓗᑎᒃ ᐅᐊᑦᑎᐊᕈ. 
ᓄᑕᕋᖅ. 
 
ᓄᑕᕋ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ ᐊᒻᒪᓗ ᐊᐃᕙᔾᔪᑕᐅᔪᓐᓇᖏᑦᑐᖅ. ᓇᒻᒪᒃᓴᖅᑐᑦ ᐱᒋᐊᖅᑎᑕᐅᔪᒧᑦ? 
ᓇᒻᒪᒃᓴᓐᖏᑦᑐᑦ?. ᑲᔪᓯᔪᖅ. ᐅᖃᖅᑎᐅᔪᖅ ᐅᑎᕈᓐᓇᕐᓯᔪᖅ. 

ᐅᖃᖅᑎ: ᐅᑎᕐᓗᑕ ᑲᑎᒻᒪᐅᑎᑦᓴᓄᑦ. ᓇᓴᐅᑎᓕᒃ 21. ᐅᓂᒃᑳᖏᑦ ᑲᑎᒪᔨᕋᓛᑦ. ᐃᑦᓯᕙᐅᑖᖅ. ᐃᖅᑭᑦᑐᖅ. 
 

ᑲᑎᒪᔾᔪᑎᒃᓴᖅ 21: ᐅᓂᒃᑳᖏᑦ ᑲᑎᒪᔨᕋᓛᑦ 
 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᕋᓛᑎᑦ ᐃᓱᒪᑦᓴᖅᓯᐅᕈᑎᖃᕐᓯᒪᒻᒪᑕ ᐱᖁᔭᑦᓴᒪᒥᒃ 30 
ᐊᒻᒪᓗ ᓇᓚᐅᑦᓵᕐᓗᐊᑕᕐᑕᐅᔪᖅ ᐊᒻᒪᓗ ᐅᓂᒃᑳᕈᒪᓪᓗᑎᒃ ᐱᕙᓪᓕᐊᓂᐅᓯᒪᔪᒥᒃ. ᐊᒻᒪᓗ, ᐅᖃᖅᑏ, 
ᐱᒋᐊᖅᑎᑦᓯᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᐊᑕᐅᑦᓯᒃᑰᑦᑕᐅᖁᓪᓗᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᑕᓕᒃ ᓇᑎᕐᒥ. ᐊᐃᑉᐲᔪᖃᖅᑲ? ᓄᑕᕋᖅ. ᐱᖁᔨᕗᖔᕈᑦ ᐊᐃᑉᐱᖅᑕᖅ. ᐃᑲᔪᖅᑐᖅᑐᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓈᓴᐅᑎᓕᒃ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᒥᓂᔅᑕ 
ᑖᒻᓴᓐ. 
 

ᑲᑎᒪᔾᔪᑎᒃᓴᖅ 22: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 23-ᒪᓕᒐᖅ ᐋᖅᑭᒋᐊᕈᑕᐅᓪᓗᓂ ᓄᓇᓕᐸᐅᔭᐃᑦ, ᑕᐅᓐ, ᐊᒻᒪᓗ ᓄᓇᓖᑦ ᒪᓕᒐᖓᓐᓂᒃ-
ᐱᖓᔪᐊᓐᓂ ᐅᖃᓕᒫᖅᑕᐅᔪᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᒪᓕᒐᒃᓴᖃᖅᑐᖓ ᐱᕕᖃᖅᑎᓐᓂᐊᕈᕕᓐᖓ, ᑕᒪᒃᑮᒃ 
ᐅᖃᓕᒫᕐᓗᒋᒃ. 
 
ᐱᒋᐊᖅᑎᑦᓯᔪᖓ ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᑦ ᐱᖁᔭᑦᓴᖅ 23, ᒪᓕᒐᖅ 
ᐋᖅᑭᒋᐊᕆᒍᑕᐅᓪᓗᓂ ᓄᓇᓕᐸᐅᔭᕐᓄᑦ, ᑕᐅᓐᓄᑦ, ᓄᓇᓕᓐᓄᓪᓗ ᒪᓕᒐᕐᒧᑦ ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐱᖁᔨᕗᖓᕈᑦ ᐊᐃᑉᐱᖅᑕᖅ. ᐃᑲᔪᖅᑐᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᑦᓴᖅ 23 
ᐱᖓᔪᐊᓐᓂ ᐅᖃᓕᒫᖅᑕᐅᔪᖅ. ᒥᓂᔅᑕ ᑖᒻᓴᓐ. 
 
ᒪᓕᒐᒃᓴᖅ 24-ᒪᓕᒐᖅ ᐋᖅᑭᒋᐊᕆᒍᑕᐅᓪᓗᓂ Hᐋᒻᒪᓚᒃᑯᑦ ᒪᓕᒐᖓᓐᓂᒃ - ᐱᖓᔪᐊᓐᓂ ᐅᖃᓕᒫᖅᑕᐅᔪᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᔪᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᐸᓐᓂᖅᑑᑉ, ᓱᓕ, ᐱᖁᔭᑦᓴᖅ 24, ᒪᓕᒐᖅ ᐋᖅᑭᒋᐊᕆᒍᑕᐅᓪᓗᓂ ᕼᐋᒻᒪᓚᐅᔪᓄᑦ ᒪᓕᒐᕐᒥᒃ, ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ, ᐊᕐᕌᒍᐃᑦ 8 ᐊᓂᒍᕐᒪᑕ, ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᑖᒻᓴᓐ. ᐃᑲᔪᖅᑐᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᑦᓴᖅ 24, 
ᐱᖓᔪᐊᓐᓂ ᐅᖃᓕᒫᖅᑕᐅᒧᖅ. ᓈᓴᐅᑎᓕᒃ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. 
 
ᓈᓴᐅᑎᓕᒃ 23. ᐅᓪᓗᒥ ᐊᐅᓚᓂᐅᔪᑦ: ᑎᑎᕋᖅᑏ. 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ ᒫᑦᓯ 19, 2003. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 30 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
>>ᐸᑦᑕᖅᑐᖅᑐᑦ 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓪᓚᑦᑏ. 
 
ᐅᓇ ᑲᑎᒪᓂᖅ ᓄᖅᑲᑲᐃᓐᓇᖅᑐᖅ ᐱᖓᑦᓯᕐᒧᓄᑦ ᒫᑦᓯ 19, 1:30 ᐅᓐᓄᓴᒃᑯᑦ, ᑯᐊᒃ. 
 
ᐃᖅᓱᖅᑎ. 
 
>>ᖃᑎᒪᔩᑦ ᓄᖅᑲᖅᑐᑦ 7:26 ᐅᓐᓄᒃᑯᑦ.

